
MT 1  MT 

MEMORANDUM TA’ SPJEGAZZJONI 

1. KUNTEST TAL-PROPOSTA 

• Raġunijiet u objettivi tal-proposta 

L-imballaġġ huwa meħtieġ għall-protezzjoni u għat-trasport tal-merkanzija. Il-manifattura tal-

imballaġġ hija wkoll attività ekonomika ewlenija fl-UE. Madankollu, l-approċċi regolatorji 

jvarjaw minn Stat Membru għal ieħor, u dan joħloq ostakli li jipprevjenu lis-suq intern għall-

imballaġġ milli jiffunzjona bis-sħiħ. Id-differenzi li ġew osservati dan l-aħħar huma relatati, 

pereżempju, mar-rekwiżiti tat-tikkettar għall-imballaġġ, mal-approċċi għad-definizzjoni tal-

imballaġġ riċiklabbli jew li jista’ jerġa’ jintuża, mal-approċċi għall-modulazzjoni tat-tariffi 

tar-responsabbiltà estiża tal-produttur (EPR) u mar-restrizzjonijiet tal-kummerċjalizzazzjoni 

għal ċerti formati tal-imballaġġ. Diskrepanzi bħal dawn joħolqu inċertezza legali għan-

negozji, li twassal għal investiment aktar baxx f’imballaġġ innovattiv u li ma jagħmilx ħsara 

lill-ambjent u f’mudelli kummerċjali ċirkolari ġodda.  

L-imballaġġ huwa wkoll tħassib ambjentali ewlieni. Huwa wieħed mill-utenti ewlenin tal-

materjali verġni (40 % tal-plastik u 50 % tal-karta użata fl-UE huma destinati għall-

imballaġġ) u jirrappreżenta 36 % tal-iskart solidu muniċipali. Iż-żieda fl-użu tal-imballaġġ 

flimkien ma’ rati baxxi ta’ użu mill-ġdid u riċiklaġġ ixekklu l-iżvilupp ta’ ekonomija ċirkolari 

b’livell baxx ta’ emissjonijiet tal-karbonju. L-imballaġġ żdied f’dawn l-aħħar snin b’rata aktar 

mgħaġġla mill-introjtu nazzjonali gross, li jwassal għal żieda qawwija fl-emissjonijiet tas-CO2 

u emissjonijiet oħra, u għall-isfruttament żejjed tar-riżorsi naturali, għat-telfien tal-

bijodiversità u għat-tniġġis. Id-data mill-Eurostat1 u mir-rapporti tad-data tas-suq2 turi użu 

akbar tal-karatteristiċi tad-disinn tal-imballaġġ li jistgħu jinibixxu r-riċiklaġġ. L-imballaġġ 

huwa “mhux riċiklabbli” meta ma jkunx jista’ jinġabar separatament jew jippreżenta sfidi 

għall-proċessi tal-għażla u tar-riċiklaġġ tal-ogħla livell ta’ żvilupp tekniku stabbiliti fl-UE. 

Mill-2012 sal-2020, is-sehem tal-imballaġġ mhux riċiklabbli kiber b’mod sinifikanti. Barra 

minn hekk, l-imballaġġ teknikament riċiklabbli spiss ma jiġix riċiklat minħabba li l-proċessi 

meħtieġa għall-ġbir, għall-għażla u għar-riċiklaġġ tiegħu ma humiex disponibbli fil-prattika 

jew ma humiex kosteffiċjenti, jew l-output ma huwiex ta’ kwalità suffiċjenti biex jissodisfa d-

domanda fis-swieq finali tal-materja prima sekondarja. Barra minn hekk, ir-riżultati 

preliminari tat-tieni Rapport ta’ Twissija Bikrija tal-Kummissjoni juru li ħafna Stati Membri 

qegħdin ibatu biex jilħqu l-miri tar-riċiklaġġ stabbiliti fl-Artikolu 6 tad-Direttiva 94/62/KE.  

L-istrateġija industrijali għall-Ewropa3 tenfasizza l-importanza tas-suq intern għall-

kompetittività u għall-prosperità tal-UE. L-ostakli li jipprevjenu lill-operaturi u lill-pubbliku 

ġenerali milli jibbenefikaw bis-sħiħ mis-suq intern jinkludu regoli nazzjonali restrittivi u 

kumplessi, kapaċitajiet amministrattivi limitati, traspożizzjoni imperfetta tar-regoli tal-UE u l-

infurzar inadegwat tagħhom.  

                                                 

 

1 https://ec.europa.eu/eurostat/web/waste/data/database 
2 Transparency Market Research (2018) Packaging Market - Europe Industry Analysis, Size, Share, 

Growth, Trends and Forecast, 2018 – 2026, December 2018. 
3 https://eur-lex.europa.eu/legal-content/MT/TXT/?uri=CELEX%3A52020DC0102 

L-intenzjoni tal-Kummissjoni li tiżgura li l-imballaġġ kollu jkun jista’ jerġa’ jintuża jew jiġi 

rriċiklat b’mod ekonomikament fattibbli sal-2030 u li tnaqqas l-imballaġġ, l-imballaġġ 

eċċessiv u għalhekk l-iskart mill-imballaġġ intlaqgħet tajjeb mill-konklużjonijiet tal-Kunsill 

ta’ Diċembru 20204. Ir-riżoluzzjoni tal-Parlament tal-10 ta’ Frar 2021 dwar il-Pjan ta’ Azzjoni 

ġdid għall-Ekonomija Ċirkolari5 tenniet dan l-objettiv u stiednet lill-Kummissjoni tippreżenta 

proposta leġiżlattiva li tinkludi miżuri u miri għat-tnaqqis tal-iskart, rekwiżiti ambizzjużi biex 

jitnaqqas l-imballaġġ eċċessiv - u miżuri biex tittejjeb ir-riċiklabbiltà u tiġi mminimizzata l-

kumplessità tal-imballaġġ, jiżdied il-kontenut riċiklat, jitneħħew b’mod gradwali s-sustanzi 

perikolużi u ta’ ħsara, u jiġi promoss l-użu mill-ġdid mingħajr ma jiġu kompromessi l-

istandards tas-sikurezza u tal-iġjene tal-ikel.  

Fl-aħħar nett, il-Konferenza dwar il-Futur tal-Ewropa wriet li n-nies u l-organizzazzjonijiet 

tas-soċjetà ċivili madwar l-UE qegħdin jitolbu azzjoni qawwija dwar il-prevenzjoni tal-iskart, 

l-immaniġġar tal-iskart mill-imballaġġ u ċ-ċirkolarità tal-imballaġġ permezz ta’ użu akbar ta’ 

materjali riċiklati. 

Ekonomija ċirkolari tal-imballaġġ se tgħin biex l-iżvilupp ekonomiku jiġi diżakkoppjat mill-

użu tar-riżorsi naturali, tikkontribwixxi għall-kisba tan-newtralità klimatika sal-2050 u 

twaqqaf it-telfien tal-bijodiversità, u tnaqqas id-dipendenza strateġika tal-ekonomija tal-UE 

fuq ħafna materjali. Barra minn hekk, jista’ jkollha impatt pożittiv fuq l-impjiegi, inkluż u 

speċifikament fl-ekonomija soċjali, billi toħloq aktar impjiegi “ekoloġiċi” ta’ kwalità sakemm 

jiġi stabbilit l-investiment meħtieġ fil-ħiliet6 u tqis l-ispeċifiċitajiet fl-Istati Membri, fir-

reġjuni, u fit-tipi ta’ xogħol. 

Filwaqt li l-emenda għad-Direttiva 94/62/KE fl-2018 ma kinitx tindirizza n-nuqqasijiet kollha 

fl-implimentazzjoni tagħha, hija kienet tinkludi tliet klawżoli ta’ rieżami li qegħdin jiġu 

implimentati minn din l-inizjattiva.  

Din l-inizjattiva taġġorna l-qafas leġiżlattiv tal-UE għall-imballaġġ u għall-iskart mill-

imballaġġ billi tagħti lill-Istati Membri u lin-negozji appoġġ adegwat biex jiksbu l-miri għat-

tnaqqis tal-iskart. Dan l-appoġġ jieħu l-forma ta’ qafas regolatorju armonizzat li jappoġġa l-

investiment, inaqqas l-iskart u jippromwovi riċiklaġġ ta’ kwalità għolja, li se japplika bl-istess 

mod fl-Istati Membri kollha tal-UE. 

• Konsistenza mad-dispożizzjonijiet eżistenti fil-qasam ta’ politika 

Ir-regolament propost jaġġorna l-qafas leġiżlattiv tal-UE għall-imballaġġ u għall-iskart mill-

imballaġġ. Bħala parti integrali mill-Patt Ekoloġiku Ewropew7 u mill-pjan ta’ azzjoni l-ġdid 

tal-UE għal ekonomija ċirkolari, dan se jikkontribwixxi għall-istrateġija ta’ tkabbir tal-UE 

                                                 

 

4 https://data.consilium.europa.eu/doc/document/ST-13852-2020-INIT/mt/pdf  
5 https://www.europarl.europa.eu/doceo/document/TA-9-2021-0040_MT.html  
6 L-Aġenda Ewropea għall-Ħiliet hija pjan ta’ 5 snin biex tgħin lill-individwi u lin-negozji jiżviluppaw 

aktar ħiliet u ħiliet aħjar fil-kuntest ta’ tranżizzjonijiet ekoloġiċi 

https://ec.europa.eu/social/BlobServlet?docId=22832&langId=mt  
7 Il-Komunikazzjoni tal-Kummissjoni lill-Parlament Ewropew, lill-Kunsill Ewropew, lill-Kunsill, lill-

Kumitat Ekonomiku u Soċjali Ewropew u lill-Kumitat tar-Reġjuni, Il-Patt Ekoloġiku Ewropew, 

COM/2019/640 final.  

https://eur-lex.europa.eu/legal-content/MT/TXT/?uri=COM%3A2019%3A640%3AFIN 

għal ekonomija moderna, effiċjenti fir-riżorsi, nadifa u kompetittiva mingħajr emissjonijiet 

netti ta’ gassijiet serra sal-2050 u bi tkabbir ekonomiku diżakkoppjat mill-użu tar-riżorsi. 

Il-proposta hija kompletament konformi mal-leġiżlazzjoni tal-UE dwar l-ambjent u l-iskart, 

b’mod partikolari, mad-Direttiva 2008/98/KE tal-Parlament Ewropew u tal-Kunsill tad-19 ta’ 

Novembru 2008 dwar l-iskart8, id-Direttiva (UE) 2019/904 tal-Parlament Ewropew u tal-

Kunsill tal-5 ta’ Ġunju 2019 dwar it-tnaqqis tal-impatt ta’ ċerti prodotti tal-plastik fuq l-

ambjent9, id-Deċiżjoni tal-Kunsill (UE, Euratom) 2020/2053 tal-14 ta’ Diċembru 2020 dwar 

is-sistema tar-riżorsi proprji tal-Unjoni Ewropea10 u r-Regolament (KE) Nru 1907/2006 tal-

Parlament Ewropew u tal-Kunsill tat-18 ta’ Diċembru 2006 dwar ir-reġistrazzjoni, il-

valutazzjoni, l-awtorizzazzjoni u r-restrizzjoni ta’ sustanzi kimiċi (REACH)11. 

Din tikkomplementa wkoll il-proposti tal-Kummissjoni għal regolamenti tal-Parlament 

Ewropew u tal-Kunsill dwar vjeġġi ta’ skart12, dwar qafas għall-istabbiliment ta’ rekwiżiti tal-

ekodisinn għal prodotti sostenibbli13, u l-Komunikazzjoni tal-Kummissjoni dwar qafas ta’ 

politika tal-UE dwar plastiks ibbażati fuq prodotti b’bażi bijoloġika, bijodegradabbli u 

kompostabbli14.  

• Konsistenza ma’ politiki oħra tal-UE 

L-inizjattiva tiżgura n-nondiskriminazzjoni bejn il-prodotti mmanifatturati fl-UE u l-prodotti 

importati u hija konsistenti mal-obbligi internazzjonali tal-UE fil-qasam tal-politika 

kummerċjali.  

Il-proposta għandha wkoll l-għan li tarmonizza l-obbligi ta’ monitoraġġ u rapportar, inklużi l-

obbligi ta’ rapportar tal-produtturi skont l-iskemi tal-EPR, sabiex tillimita l-piż amministrattiv 

fuq l-Istati Membri u fuq -operaturi ekonomiċi f’konformità mal-approċċ tal-UE għal 

regolamentazzjoni aħjar15 u l-Kontroll tal-idoneità dwar ir-rapportar u l-monitoraġġ16.  

Barra minn hekk, f’konformità mal-impenn tal-UE għall-Aġenda 2030 tan-NU għall-Iżvilupp 

Sostenibbli, inklużi s-17-il Għan ta’ Żvilupp Sostenibbli (SDGs) tagħha, din l-inizjattiva se 

ttejjeb l-implimentazzjoni tal-SDG 12.5 tal-UE billi tnaqqas b’mod sinifikanti l-ġenerazzjoni 

tal-iskart sal-2030 permezz tal-prevenzjoni, it-tnaqqis, ir-riċiklaġġ u l-użu mill-ġdid. 

Fir-rigward tal-każ speċifiku tal-iskart mill-imballaġġ tal-plastik, l-inizjattiva tikkomplementa 

wkoll ir-riżorsa proprja bbażata fuq il-plastik mhux riċiklat skont id-Deċiżjoni (UE, Euratom) 

2020/2053 dwar is-sistema tar-riżorsi proprji tal-Unjoni Ewropea. Din ir-riżorsa proprja 

tinċentiva lill-Istati Membri jistabbilixxu miżuri biex inaqqsu l-kwantità ta’ skart mhux 

irriċiklat mill-imballaġġ tal-plastik fit-territorju tagħhom. 

                                                 

 

8 ĠU L 312, 22.11.2008, p. 3. 
9 ĠU L 155, 12.6.2019, p. 1. 
10 ĠU L 424, 15.12.2020, p. 1. 
11 ĠU L 396, 30.12.2006, p. 1. 
12 https://eur-lex.europa.eu/legal-content/MT/TXT/?uri=CELEX%3A52021PC0709 
13 https://eur-lex.europa.eu/legal-content/MT/TXT/?uri=celex%3A52022PC0142 
14 https://ec.europa.eu/environment/topics/plastics/bio-based-biodegradable-and-compostable-plastics_en 
15 SWD(2015)111 final.  

https://ec.europa.eu/transparency/documents-register/detail?ref=SWD(2015)111&lang=mt 
16 COM(2017)312 final. 

2. BAŻI ĠURIDIKA, SUSSIDJARJETÀ U PROPORZJONALITÀ 

• Bażi ġuridika 

Il-bażi ġuridika għal din il-proposta hija l-Artikolu 114 tat-Trattat dwar il-Funzjonament tal-

Unjoni Ewropea (TFUE).  

F’konformità mal-approċċ il-ġdid għall-prodotti mħabbar fil-Patt Ekoloġiku Ewropew1 u fil-

pjan ta’ azzjoni dwar l-ekonomija ċirkolari, il-proposta tkopri ċ-ċiklu tal-ħajja kollu tal-

imballaġġ. Dan isegwi l-approċċ tal-leġiżlazzjoni “tradizzjonali” tas-suq intern billi joħloq 

kundizzjonijiet armonizzati għall-introduzzjoni fis-suq tal-imballaġġ. Madankollu, billi jqis 

iċ-ċiklu tal-ħajja kollu tal-imballaġġ, dan l-approċċ tas-suq intern huwa estiż sal-fażi ta’ 

tmiem tal-ħajja, u b’hekk joħloq suq verament intern għall-imballaġġ, mingħajr ostakli għall-

moviment liberu u b’kundizzjonijiet ugwali ta’ produzzjoni, kummerċjalizzazzjoni u 

trattament tal-iskart madwar l-UE kollha.  

L-Artikolu 114 tat-TFUE huwa l-bażi ġuridika tad-Direttiva 94/62/KE attwali dwar l-

imballaġġ u l-iskart mill-imballaġġ. Dan l-Artikolu jippermetti lill-UE tarmonizza r-regoli u l-

miżuri amministrattivi madwar l-Istati Membri kollha. Din il-bażi ġuridika se tippermetti li 

jiġu indirizzati għadd ta’ kwistjonijiet ewlenin tas-suq intern li jxekklu l-applikazzjoni 

armonizzata tar-regoli dwar l-imballaġġ, inklużi: (i) rekwiżiti tas-sostenibbiltà, (ii) kriterji 

armonizzati għall-ekomodulazzjoni tat-tariffi skont l-iskemi ta’ responsabbiltà estiża tal-

produttur, (iii) rekwiżiti armonizzati dwar it-tikkettar; u (iv) rekwiżiti ta’ tmiem tal-ħajja biex 

jiġi kkompletat dan l-approċċ taċ-ċiklu tal-ħajja.  

Filwaqt li tħalli r-rekwiżiti amministrattivi dettaljati f’idejn l-Istati Membri, il-proposta 

tirregola dawk l-aspetti li fihom l-armonizzazzjoni se tipprevjeni distorsjonijiet tas-suq u 

ostakli għall-moviment liberu. Aspett bħal dan huwa r-responsabbiltà estiża tal-produttur, li 

fiha regoli armonizzati – inkluż dwar ir-rapportar – se jneħħu l-ostakli għall-operaturi 

ekonomiċi li jbigħu l-imballaġġ f’diversi Stati Membri jew madwar l-UE kkawżati minn 

regoli differenti bejn l-Istati Membri. Bl-istess mod, l-istabbiliment ta’ qafas komuni għall-

iskemi ta’ ġbir, ta’ rifużjoni tad-depożitu tal-imballaġġ, u għas-sistemi ta’ użu mill-ġdid, 

huwa meħtieġ kemm biex jinkisbu l-miri ambjentali kif ukoll biex jinħolqu kundizzjonijiet 

ugwali għan-negozji attivi fis-swieq rispettivi. Dan il-qafas komuni se jkollu impatt kbir fuq 

ir-riċiklabbiltà tal-imballaġġ u fuq id-disponibbiltà ta’ materja prima sekondarja. 

• Sussidjarjetà (għall-kompetenza mhux esklużiva)  

It-tħassib u l-problemi ambjentali relatati mal-imballaġġ (jiġifieri l-ostakli għas-suq intern u l-

ekonomija ċirkolari, l-ammonti dejjem akbar ta’ skart mill-imballaġġ u oħra negattivi) ma 

jistgħux jiġu indirizzati b’mod suffiċjenti mill-Istati Membri waħedhom. B’livelli għoljin ta’ 

kummerċ bejn l-Istati Membri, is-suq tal-imballaġġ tal-UE huwa, f’ħafna aspetti, suq wieħed 

kbir aktar milli 27 suq individwali. Filwaqt li l-inizjattivi nazzjonali jindirizzaw xi wħud minn 

dawn l-isfidi, dawn joħolqu wkoll frammentazzjoni ulterjuri tas-suq intern.  

L-istabbiliment ta’ rekwiżiti komuni fil-livell tal-UE se jkollu valur miżjud ċar peress li se 

jiżgura l-funzjonament xieraq tas-suq intern u għalhekk kundizzjonijiet ekwi għall-operaturi 

ekonomiċi (eż. il-produtturi, il-fornituri, il-bejjiegħa bl-imnut). Bir-rekwiżiti u l-miri stabbiliti 

fil-livell tal-UE, it-tranżizzjoni lejn imballaġġ sostenibbli se tkun konsistenti madwar l-Istati 

Membri kollha, u se toħloq suq effiċjenti.  

• Proporzjonalità 

Il-miżuri proposti huma maħsuba biex jipprovdu ċ-ċertezza regolatorja meħtieġa biex 

jinkoraġġixxu l-investiment fuq skala kbira f’soluzzjonijiet tal-imballaġġ sostenibbli. Dawn 

jindirizzaw il-katina kollha tal-valur tal-imballaġġ, filwaqt li jiżguraw livell għoli ta’ 

protezzjoni ambjentali u tas-saħħa tal-bniedem. L-objettiv ta’ din l-inizjattiva huwa li jiġi 

mmodernizzat u msaħħaħ il-qafas leġiżlattiv eżistenti biex jippermetti ekonomiji ta’ skala 

permezz ta’ approċċi komuni, filwaqt li l-industrija u l-Istati Membri jingħataw il-flessibbiltà 

meħtieġa, meta dan ikun meħtieġ għall-innovazzjoni jew minħabba ċirkostanzi lokali. 

Għal xi wħud mill-għażliet ta’ politika proposti, approċċ gradwali fit-tisħiħ tar-rekwiżiti 

huwa meqjus li jirrispetta bl-aħjar mod il-prinċipju tal-proporzjonalità. Għalhekk, il-proposta 

tinkludi żieda gradwali fl-ambizzjoni u fir-rekwiżiti, bħar-rekwiżit ta’ sostenibbiltà fuq l-

imballaġġ riċiklabbli u r-rikunsiderazzjoni tal-ħtieġa ta’ eżenzjonijiet mil-limiti ta’ 

konċentrazzjoni għal sustanzi ta’ tħassib f’ċerti materjali tal-imballaġġ. 

B’mod ġenerali, il-miżuri proposti ma jmorrux lil hinn minn dak li huwa meħtieġ biex tiġi 

żgurata l-konformità regolatorja filwaqt li tiġi ggarantita l-protezzjoni tas-saħħa tal-bniedem u 

tal-ambjent.  

• Għażla tal-istrument 

Minkejja l-miżuri konkreti tagħha, il-leġiżlazzjoni attwali naqset milli tikseb l-objettivi 

ambjentali u tas-suq intern tagħha. Approċċi nazzjonali differenti għat-traspożizzjoni u miżuri 

ta’ politika unilaterali dwar l-imballaġġ minn ċerti Stati Membri wasslu għal oqfsa regolatorji 

nazzjonali mhux uniformi. Din ix-xejra hija mistennija li tkompli, minħabba l-isfidi għas-

sostenibbiltà tal-imballaġġ deskritti fir-rapport tal-valutazzjoni tal-impatt, b’mod partikolari l-

ammonti dejjem akbar ta’ skart mill-imballaġġ, l-ostakli għaċ-ċirkolarità tal-imballaġġ u l-użu 

baxx ta’ kontenut riċiklat fl-imballaġġ tal-plastik. Regoli nazzjonali differenti jnaqqsu l-

effettività tal-politika u jqiegħdu l-istabbiliment effettiv ta’ ekonomija ċirkolari f’periklu. 

Il-fallimenti regolatorji tad-Direttiva attwali (eż. rekwiżiti essenzjali għall-imballaġġ imfassla 

ħażin u d-diffikultajiet li jiltaqgħu magħhom l-Istati Membri fl-infurzar tagħhom) għamluha 

ċara li l-armonizzazzjoni hija meħtieġa, u li r-regoli armonizzati għandhom jieħdu l-forma ta’ 

regolament, aktar milli reviżjoni tad-Direttiva attwali. Sabiex tiġi promossa aktar il-bidla lejn 

ekonomija b’livell baxx ta’ emissjonijiet tal-karbonju u waħda ċirkolari u jitneħħew l-ostakli 

għas-suq intern, huwa meħtieġ sett komprensiv ġdid ta’ soluzzjonijiet regolatorji, inklużi 

rekwiżiti speċifiċi għan-negozji. Il-bidla għal regolament li jistabbilixxi regoli armonizzati 

hija appoġġata bis-sħiħ mill-partijiet ikkonċernati kummerċjali kollha. 

Regolament se jiżgura li s-27 Stat Membru kollha jissodisfaw l-obbligi tagħhom fl-istess ħin 

u bl-istess mod. L-istess rekwiżiti għall-atturi kollha tas-suq se jipprovdu ċ-ċertezza legali 

meħtieġa, inaqqsu d-distorsjoni tal-kompetizzjoni, u jibagħtu sinjali ċari lill-atturi tas-suq 

mhux tal-UE li beħsiebhom iqiegħdu prodotti fis-suq tal-UE. Dan se jagħti wkoll mandat lill-

Kummissjoni tiżviluppa miżuri ta’ implimentazzjoni biex ir-regolament ikompli jissaħħaħ, 

meta meħtieġ, sabiex ir-regoli komuni jkunu jistgħu jiġu stabbiliti malajr.  

3. RIŻULTATI TAL-EVALWAZZJONIJIET EX POST, TAL-

KONSULTAZZJONIJIET MAL-PARTIJIET IKKONĊERNATI U TAL-

VALUTAZZJONIJIET TAL-IMPATT 

• Evalwazzjonijiet ex post/Kontrolli tal-idoneità tal-leġiżlazzjoni eżistenti 

Verifika tal-idoneità mwettqa fl-201417 identifikat nuqqasijiet fir-rekwiżiti essenzjali għall-

imballaġġ u rrakkomandat li dawn isiru “aktar konkreti u jistgħu jiġu infurzati faċilment”, 

filwaqt li nnotat li t-tisħiħ tar-rekwiżiti essenzjali jkun “għodda ewlenija biex tinkiseb 

prestazzjoni ambjentali aħjar tal-imballaġġ”. Madankollu, l-emenda tad-Direttiva 94/62/KE 

fl-2018 ma indirizzatx dawk in-nuqqasijiet direttament, iżda minflok introduċiet tliet klawżoli 

ta’ reviżjoni: (1) li tiġi eżaminata l-fattibbiltà tat-tisħiħ tar-rekwiżiti essenzjali bil-ħsieb, inter 

alia, li jittejjeb id-disinn għall-użu mill-ġdid u jiġi promoss riċiklaġġ ta’ kwalità għolja kif 

ukoll li jissaħħaħ l-infurzar tagħhom; (2) li tiġi eżaminata l-fattibbiltà li jiġu stabbiliti miri 

kwantitattivi dwar l-użu mill-ġdid tal-imballaġġ u kwalunkwe miżura ulterjuri biex jiġi 

promoss l-użu mill-ġdid tal-imballaġġ; u (3), li tiġi evalwata l-effettività tal-miżuri li 

għandhom l-għan li jnaqqsu l-konsum tal-basktijiet tal-plastik ħfief u li jiġu eżaminati modi 

oħra possibbli biex jinkiseb dan l-objettiv. Il-klawżoli ta’ reviżjoni pprovdew ukoll lill-

Kummissjoni b’mandat biex, jekk ikun xieraq, tippreżenta proposta leġiżlattiva dwar dawn il-

kwistjonijiet.  

F’April 2020, il-Kummissjoni ppubblikat studju ta’ evalwazzjoni dwar l-effettività tar-

rekwiżiti essenzjali għall-imballaġġ u għall-iskart mill-imballaġġ u proposti għat-tisħiħ18. Is-

sejbiet ewlenin tal-evalwazzjoni għenu biex tiġi ddefinita l-problema u biex jiġi żviluppat is-

sett inizjali ta’ miżuri għall-valutazzjoni tal-impatt. Dan l-istudju għen biex tiġi infurmata l-

Valutazzjoni tal-Impatt tal-Bidu tal-Kummissjoni ppubblikata fil-11 ta’ Ġunju 202019.  

Din il-proposta tinkludi miżuri li jindirizzaw il-kwistjonijiet identifikati fil-Kontroll tal-

idoneità u fl-istudju ta’ evalwazzjoni tal-2020, kif ukoll miżuri oħra identifikati fil-

valutazzjoni tal-impatt u fil-konsultazzjoni estensiva tagħha mal-partijiet ikkonċernati. 

• Konsultazzjonijiet mal-partijiet ikkonċernati 

Il-valutazzjoni tal-impatt li takkumpanja d-Direttiva 94/62/KE dwar l-imballaġġ u l-iskart 

mill-imballaġġ kienet tinvolvi konsultazzjoni bir-reqqa mal-partijiet ikkonċernati biex jiġi 

żgurat li ġew ippreżentati u kkunsidrati l-fehmiet minn firxa wiesgħa ta’ organizzazzjonijiet. 

Aktar minn 800 organizzazzjoni b’aktar minn 1 800 punt ta’ kuntatt ikkontribwew għall-

konsultazzjoni. Metodi mmirati u usa’ użati biex jiġu kkonsultati l-partijiet ikkonċernati kienu 

jinkludu: il-ġbir ta’ feedback dwar il-valutazzjoni tal-impatt tal-bidu, kwestjonarju għall-

pubbliku, kwestjonarju għall-Istati Membri, workshops online u webinars, u intervisti 

personali.  

                                                 

 

17 Il-Kummissjoni Ewropea (2014), Evalwazzjoni ex-post ta’ Ħames Direttivi dwar il-Fluss ta’ Skart, – 

SWD (2014)209. 
18 https://op.europa.eu/en/publication-detail/-/publication/05a3dace-8378-11ea-bf12-01aa75ed71a1 
19 https://ec.europa.eu/info/law/better-regulation/have-your-say/initiatives/12263-Reducing-packaging-

waste-review-of-rules_mt 

Il-konsultazzjoni dwar il-valutazzjoni tal-impatt tal-bidu ġġenerat 110 tweġibiet u 

konsultazzjoni pubblika miftuħa20 ġġenerat 425 tweġiba. Fost avvenimenti oħra, saret ukoll 

konsultazzjoni mmirata biex tissaħħaħ il-bażi tal-evidenza, li kienet tinvolvi l-ġbir ta’ 

feedback aktar speċjalizzat minn gruppi speċifiċi ta’ partijiet ikkonċernati matul il-workshops 

tal-partijiet ikkonċernati. F’Ġunju 2021 saru sitt webinars tal-partijiet ikkonċernati biex 

jippreżentaw u jiġbru feedback dwar ir-riżultati interim tal-istudju. Aktar minn 950 individwu 

(minn 250 organizzazzjoni) ipparteċipaw f’dawn il-webinars u kważi 100 organizzazzjoni 

pprovdew feedback dettaljat u dokumenti ta’ pożizzjoni. Fit-30 ta’ Mejju 2022 sar workshop 

ieħor b’517-il persuna li attendew għalih, li matulu intervjenew 50 parti kkonċernata. B’mod 

parallel, kemm il-konsulent li jappoġġa l-valutazzjoni tal-impatt tal-Kummissjoni kif ukoll id-

dipartimenti rilevanti tal-Kummissjoni wettqu konsultazzjonijiet immirati oħra mal-esperti 

tal-Istati Membri, mal-partijiet ikkonċernati, mal-NGOs u mal-assoċjazzjonijiet tal-

konsumaturi. 

Il-biċċa l-kbira tal-partijiet ikkonċernati qiesu li l-iżviluppi teknoloġiċi, ekonomiċi u soċjali 

kienu jiġġustifikaw il-ħolqien ta’ qafas regolatorju ġdid għall-imballaġġ. Il-biċċa l-kbira qablu 

wkoll dwar il-ħtieġa ta’ armonizzazzjoni ulterjuri tar-regoli eżistenti u talbu li jiġi stabbilit 

qafas Ewropew li jkopri ċ-ċiklu tal-ħajja kollu tal-imballaġġ u l-katina tal-valur kollha. Ħafna 

partijiet ikkonċernati qiesu li dan il-qafas għandu jinkludi regoli komuni aktar stretti dwar is-

sostenibbiltà tal-imballaġġ biex jiġi żgurat il-funzjonament tas-suq intern tal-UE u enfasizzaw 

il-ħtieġa ta’ approċċ komuni għad-definizzjoni tar-riċiklabbiltà tal-imballaġġ, b’mod 

partikolari l-approċċ tal-kriterji tad-“disinn għar-riċiklaġġ”. 

B’mod aktar speċifiku, ir-rappreżentanti tal-industrija saħqu fuq il-ħtieġa ta’: (i) qafas legali 

stabbli u armonizzat li jiżgura s-sigurtà tal-investiment; (ii) kundizzjonijiet ekwi li jħeġġu l-

produzzjoni tal-imballaġġ sostenibbli; u (iii) funzjonament effiċjenti tas-swieq tar-riċiklaġġ 

biex jittejbu d-disponibbiltà u l-kwalità tal-materja prima sekondarja. Ir-rappreżentanti tas-

soċjetà ċivili appellaw għall-implimentazzjoni effettiva tal-ġerarkija tal-iskart fil-katina tal-

valur tal-imballaġġ b’miżuri li jinċentivaw il-prevenzjoni u l-użu mill-ġdid tal-iskart mill-

imballaġġ. 

Il-konklużjonijiet dettaljati tal-konsultazzjonijiet mal-partijiet ikkonċernati jistgħu jinstabu fl-

Anness 2 tal-Valutazzjoni tal-Impatt. 

• Ġbir u użu tal-għarfien espert 

Minbarra l-konsultazzjoni mal-partijiet ikkonċernati, intużaw diversi sorsi ewlenin ta’ 

informazzjoni ulterjuri għall-valutazzjoni tal-impatt. 

Sabiex jiġu analizzati ulterjorment id-diversi għażliet, il-Kummissjoni qabdet konsulenti 

esterni taħt żewġ kuntratti ta’ appoġġ21. Dawn l-istudji żviluppaw “metodoloġija tal-

                                                 

 

20 Tnaqqis fl-iskart mill-imballaġġ – konsultazzjoni pubblika. https://ec.europa.eu/info/law/better-

regulation/have-your-say/initiatives/12263-Reducing-packaging-waste-review-of-rules/public-

consultation_mt  
21 Bit-titolu “Assessment of options for reinforcing the Packaging and Packaging Waste Directive’s 

essential requirements and other measures to reduce the generation of packaging waste” u “Support to 

the finalisation of the legal proposal and the impact assessment for the review of the Packaging 

Directive, with new and updated policy measures and information for legislative drafting”. 

immudellar tal-impatt” u “metodoloġija bażi”. Tal-ewwel tintuża biex jiġu mmudellati l-

impatti tal-miżuri proposti, jiġifieri biex tiġi mmudellata l-bidla fil-flussi tal-massa, fil-

kostijiet finanzjarji, fl-impatti ambjentali u soċjali (fuq l-impjiegi). Din tal-aħħar (il-

metodoloġija bażi) tipprovdi ħarsa ġenerali lejn il-konsum tal-iskart mill-imballaġġ, il-

ġenerazzjoni u l-immaniġġar tal-iskart għas-27 Stat Membru tal-UE. Din tinkludi kemm 

xejriet storiċi bbażati fuq data eżistenti kif ukoll projezzjonijiet futuri sal-2050. Il-linja bażi 

hija essenzjalment xenarju ta’ “ebda bidla fil-politika”, jiġifieri mmudellar tax-xejriet futuri 

fejn il-politiki u l-miżuri rilevanti kollha fil-livell tal-UE u dak nazzjonali jibqgħu fis-seħħ, 

ikkomplementati minn kwalunkwe proposta leġiżlattiva futura mill-Kummissjoni. Sar studju 

ta’ appoġġ ieħor miċ-Ċentru Konġunt tar-Riċerka (JRC) tal-Kummissjoni biex jiġu analizzati 

l-impatti ta’ miżuri li jikkombinaw simboli dwar ir-reċipjenti tal-iskart ma’ tikketti 

korrispondenti fuq l-imballaġġ (dan tal-aħħar ġie żviluppat fiż-żewġ studji msemmija hawn 

fuq). 

Il-konsulent u l-esperti tiegħu ħadmu mill-qrib mad-dipartimenti rilevanti tal-Kummissjoni 

matul id-diversi stadji tal-istudju. 

Inġabru data u kummenti addizzjonali permezz ta’ intervisti mmirati mal-partijiet 

ikkonċernati u konsultazzjonijiet dettaljati mal-Istati Membri.  

Miżuri possibbli dwar il-basktijiet tal-plastik ġew żviluppati għall-ewwel darba fi “Study on 

the Implementation of the Plastic Bags Directive combined with the Scoping Study to assess 

the feasibility of further EU measures on waste prevention and implementation of the Plastic 

Bags Directive”22, u twettqet valutazzjoni tal-impatt tal-miżuri proposti fit-tieni studju ta’ 

appoġġ.  

Fl-aħħar nett, ġew żviluppati miżuri dwar l-imballaġġ kompostabbli bħala parti mill-Istudju 

tal-2020 bit-titolu “Relevance of biodegradable and compostable consumer plastic products 

and packaging in a circular economy23”. Dan l-istudju pprovda wkoll ispirazzjoni ulterjuri 

għall-Komunikazzjoni tal-Kummissjoni dwar qafas ta’ politika tal-UE dwar il-plastik b’bażi 

bijoloġika, bijodegradabbli u kompostabbli.  

• Valutazzjoni tal-impatt 

Il-proposta hija bbażata fuq valutazzjoni tal-impatt. Wara li ġew indirizzati l-kummenti tal-

Bord tal-Iskrutinju Regolatorju fl-opinjoni negattiva tiegħu tat-13 ta’ Mejju 2022 u wara li 

saru l-modifiki u ż-żidiet meħtieġa, il-valutazzjoni tal-impatt irċeviet opinjoni pożittiva 

b’riżervi fit-30 ta’ Settembru 2022.  

Il-valutazzjoni tal-impatt sabet tliet problemi ewlenin: 

                                                 

 

22 Scoping study to assess the feasibility of further EU measures on waste prevention and implementation 

of the Plastic Bags Directive. Part II, Implementation of Plastic Bags Directive - l-Uffiċċju tal-

Pubblikazzjonijiet tal-UE (europa.eu). 
23 Relevance of biodegradable and compostable consumer plastic products and packaging in a circular 

economy - Uffiċċju tal-Pubblikazzjonijiet tal-UE (europa.eu). 

(1) Ġenerazzjoni li qiegħda tikber ta’ skart mill-imballaġġ24: Id-Direttiva 94/62/KE ma 

setgħetx treġġa’ lura din ix-xejra, minkejja dispożizzjonijiet speċifiċi dwar l-

imminimizzar tal-imballaġġ. Ix-xejra tat-tkabbir ġiet enfasizzata minn drawwiet 

ġodda tal-konsum (eż. konsum ta’ take-aways, żieda fil-bejgħ online u fil-konsenji 

fid-djar).  

(2) Ostakli għar-riċiklaġġ u għall-użu mill-ġdid tal-imballaġġ: dawn jinkludu fatturi 

bħall-użu akbar tal-karatteristiċi tad-disinn tal-imballaġġ li jipprevjenu r-riċiklaġġ, 

żieda fil-kontaminazzjoni kroċjata tal-flussi tar-riċiklaġġ kompostabbli, sustanzi fl-

imballaġġ li jistgħu jkunu perikolużi u tikkettar mhux ċar tal-imballaġġ għas-

separazzjoni. B’riżultat ta’ dan, il-prijorità tal-użu mill-ġdid u r-riċiklaġġ fuq l-

irkupru u l-landfill għadha ma hijiex implimentata bis-sħiħ.  

(3) Kwalità baxxa tar-riċiklaġġ fl-imballaġġ tal-plastik u fl-użu ta’ materja prima 

sekondarja: dan jillimita l-ħila tal-UE li tnaqqas l-użu ta’ materjali verġni f’imballaġġ 

ġdid. Il-fallimenti u n-nuqqasijiet tas-suq fil-qafas regolatorju attwali jxekklu l-

profittabbiltà tal-attivitajiet tar-riċiklaġġ u huma ta’ piż fuq l-investiment fil-loġistika 

tat-teknoloġija u tal-provvista meħtieġa biex jiġi żgurat li l-imballaġġ jinġabar, jiġi 

sseparat u rriċiklat f’livell ta’ kwalità għolja. 

Minħabba dan ta’ hawn fuq, l-objettivi ġenerali ta’ din il-proposta leġiżlattiva huma li 

jitnaqqsu l-impatti ambjentali negattivi tal-imballaġġ u tal-iskart mill-imballaġġ, filwaqt li 

jittejjeb il-funzjonament tas-suq intern. L-objettivi speċifiċi huma: (i) li titnaqqas il-

ġenerazzjoni tal-iskart mill-imballaġġ; (ii) li tiġi promossa ekonomija ċirkolari għall-

imballaġġ b’mod kosteffettiv; u (iii) li jiġi promoss l-użu ta’ kontenut riċiklat fl-imballaġġ. 

Il-valutazzjoni tal-impatt ġabret il-miżuri kollha possibbli għall-analiżi, abbażi ta’ tliet studji 

mwettqa minn konsulent estern, sessjonijiet ta’ ħidma tal-partijiet ikkonċernati, 

konsultazzjoni pubblika online u intervisti mmirati. Il-miżuri varjati, kumplessi u spiss 

interrelatati ġew raggruppati taħt tliet għażliet ta’ politika, li huma mqabbla ma’ xenarju ta’ 

żamma tal-istatus quo. L-Għażliet 1 sa 3 jissaħħu f’termini tal-effettività ambjentali tagħhom, 

iżda wkoll il-piż tal-implimentazzjoni u l-intrusività tagħhom, kif ġej: 

 L-Għażla 1 tistabbilixxi miżuri biex tiżdied l-istandardizzazzjoni u tistabbilixxi rekwiżiti 

essenzjali aktar ċari li għandhom it-tendenza li jkunu prerekwiżiti għal miżuri fi gruppi 

oħra. 

 L-Għażla 2 tistabbilixxi miri obbligatorji għat-tnaqqis tal-iskart, l-użu mill-ġdid għal ċerti 

setturi u l-kontenut minimu riċiklat fl-imballaġġ tal-plastik, rekwiżiti biex tiġi żgurata 

riċiklabbiltà sħiħa sal-2030 u regoli armonizzati dwar il-prodotti. 

 L-Għażla 3 tistabbilixxi miri obbligatorji ogħla mill-Għażla 2 u rekwiżiti addizzjonali tal-

prodott. 

L-għażliet ta’ politika ewlenin għal dawk li jieħdu d-deċiżjonijiet fis-27 Stat Membru tal-UE 

fit-tliet oqsma ta’ intervent huma miri nazzjonali għat-tnaqqis tal-iskart, miri għall-użu mill-

ġdid għall-operaturi ekonomiċi f’ċerti setturi, miżuri biex tiżdied ir-riċiklabbiltà, u miri għall-

                                                 

 

24 Il-ġenerazzjoni totali tal-iskart mill-imballaġġ fl-UE żdiedet minn 66 miljun tunnellata fl-2009 għal 

78,5 miljun tunnellata fl-2019 (tkabbir ta’ 19 %, ogħla mill-ING). Il-produzzjoni annwali tal-iskart mill-

imballaġġ fl-2018 kienet stmata għal 173 kg per capita fl-UE, żieda ta’ 27 kg meta mqabbla mal-2009. 

kontenut riċiklat fl-imballaġġ tal-plastik. Mill-miżuri abilitanti, is-sistemi obbligatorji ta’ 

rifużjoni tad-depożitu u r-regoli tat-tikkettar biex tiġi ffaċilitata s-separazzjoni mill-

konsumaturi huma l-għażliet ta’ politika pendenti. 

Il-miżuri li jinsabu f’kull għażla huma ppreżentati fit-Tabella li ġejja. Sabiex jintwerew l-

interkonnessjonijiet bejniethom, il-miżuri alternattivi għandhom l-istess numru, eż. M2b u 

M2c. Il-miżuri li jikkonċernaw l-għażliet ewlenin ta’politika huma b’tipa grassa. 

Għażla 1: 
Standardizzazzjoni aħjar u 
Rekwiżiti Essenzjali aktar 

ċari 

Għażla 2: Miri obbligatorji u rekwiżiti 
aktar stretti 

Għażla 3: Miri u rekwiżiti 
estensivi 

M5: Minimizzazzjoni tal-
ispazju vojt fl-imballaġġ 
f’setturi magħżula, inkluż 
il-kummerċ elettroniku 

M1: Aġġornament tar-
Rekwiżiti Essenzjali biex 
jiġi mminimizzat l-
imballaġġ eċċessiv 

M10a: Reviżjoni tal-
istandard CEN għad-
definizzjoni tal-imballaġġ li 
jista’ jerġa’ jintuża 

M19: għoti ta’ ċarezza 
dwar id-definizzjoni ta’ 
attività ta’ użu mill-ġdid 
kontra attività ta’ 
“preparazzjoni għall-użu 
mill-ġdid” 

M8b: Miri obbligatorji għall-użu 
mill-ġdid għal gruppi tal-
imballaġġ magħżula għall-
2030/2040 f’setturi magħżula 
+M19+M10a+M10b: 
Definizzjonijiet u rekwiżiti 
obbligatorji għall-formati tal-
imballaġġ li jista’ jerġa’ jintuża 
stabbiliti fil-leġiżlazzjoni u l-
istandards tal-UE għal xi 
formati+M10c: Definizzjoni u 
standards obbligatorji għas-sistemi 
ta’ użu mill-ġdid 
M7: Eliminazzjoni gradwali tal-
imballaġġ li jista’ jiġi evitat / 
mhux meħtieġ 
M2b: Mira obbligatorja ta’ 
tnaqqis ta’ 19 % tal-iskart mill-
imballaġġ per capita fl-2030 meta 
mqabbel mal-linja bażi +M1+M5 

M8c: Miri obbligatorji 
ta’ livell għoli biex 
jiżdied l-użu mill-ġdid 
tal-imballaġġ sal-
2030/2040 f’setturi 
magħżula +M10a+ 
M10b+M10c+M19 
M2c: Mira 
obbligatorja ta’ 
tnaqqis ta’ 23 % tal-
iskart mill-imballaġġ 
per capita fl-2030 meta 
mqabbel mal-linja 
bażi 
+M1+M5+M7+M3: Il-
projbizzjoni sal-2030 
tal-itqal imballaġġ 
għall-oġġetti magħżula 
abbażi ta’ alternattivi 
eħfef eżistenti 

M21a: L-imballaġġ kollu 
għandu jkun jista’ jerġa’ 
jintuża jew riċiklabbli bi 
2030- kjarifika tar-
Rekwiżiti Essenzjali u d-
definizzjoni tar-
riċiklabbiltà +M21b: L-
imballaġġ kollu li jista’ 
jerġa’ jintuża jrid ikun 
riċiklabbli mill-2030 

M22a: Definizzjoni 
kwalitattiva tal-imballaġġ 
riċiklabbli 

M28: Kjarifika tal-
bijodegradabbiltà u tal-
kompostabbiltà u 
aġġornamenti tar-Rekwiżiti 
Essenzjali rispettivi u tal-
istandard EN 13432 

M29a: L-awtorizzazzjoni 
ta’ plastik kompostabbli u 
konvenzjonali għal tipi ta’ 
imballaġġ magħżula 

M22b: Definizzjoni tal-imballaġġ 
riċiklabbli bbażat fuq kriterji 
tad-disinn għar-riċiklaġġ (DfR) 
ikkomplementati mill-proċedura 
ta’ valutazzjoni tar-riċiklabbiltà 
u lista negattiva ta’ karatteristiċi 
tal-imballaġġ mhux riċiklabbli 
+M21a+M21b+M22a+M23: 
Armonizzazzjoni tal-Kriterji tal-
Modulazzjoni tat-Tariffi tal-EPR 

M29d: Kompostabbiltà 
obbligatorja għal ċerti tipi ta’ 
imballaġġ tal-plastik magħżula u 
għal dawk li jifdal li huma 
kompostabbli jew konvenzjonali 
possibbli +M28 

M22c: Definizzjoni 
kwantitattiva tal-
imballaġġ riċiklabbli 
+M21a+M21b+M22a+
M23 

M29b: Kompostabbiltà 
obbligatorja għat-tipi 
kollha tal-imballaġġ tal-
plastik magħżula +M28 

M37: Definizzjoni tal-
Kontenut Riċiklat u tal-
metodu ta’ kejl 

M35em: Miri wiesgħa għall-
kontenut riċiklat fl-imballaġġ tal-
plastik ibbażati fuq is-sensittività 
għall-kuntatt għall-2030 u l-2040 
+M37 

M35eh: Ambizzjoni 
ogħla, miri wiesgħa 
għall-kontenut riċiklat 
fl-imballaġġ tal-plastik 
abbażi tas-sensittività 
għall-kuntatt għall-
2030 u l-2040 +M37 

Mx: Aġġornament tat-
tikkettar attwali bbażat 
fuq il-materjal: Tneħħija 
ta’ kodiċijiet alfanumeriċi 
għas-separaturi tal-iskart 
M31: Aġġornament tad-
definizzjonijiet dwar is-
sustanza perikoluża 
M32a: Disseminazzjoni 
tal-informazzjoni dwar 
sustanzi perikolużi 

Ma u b: DRS obbligatorja u 
rekwiżiti minimi għad-DRS 
kollha 
M27c-y: Tikkettar armonizzat tal-
prodotti u tar-reċipjenti tal-iskart 
biex tiġi ffaċilitata s-separazzjoni 
mill-konsumaturi (sistema ta’ 
pittogrammi Nordiċi 
avvanzati)+Mx+Mk: Restrizzjonijiet 
fuq l-użu ta’ tikketti li joħolqu 
konfużjoni 
M12-u: Tikkettar armonizzat u 
obbligatorju għall-imballaġġ li jista’ 
jerġa’ jintuża 
M38-j: Kriterji ta’ tikkettar għall-
Kontenut Riċiklat  
M32b: Notifika ta’ sustanzi ta’ 
tħassib fl-imballaġġ +M33a: 
Restrizzjonijiet ta’ sustanzi fil-qafas 
ta’ REACH +M31 
M40b: Kriterji minimi obbligatorji 
tal-APE għall-imballaġġ ta’ prodotti 
u ta’ servizzi ta’ prijorità 
M42b: Armonizzazzjoni tas-sistema 
ta’ rapportar tal-EPR 
MPCB: Obbligu ta’ rapportar estiż 
dwar il-PCB 

Mc: Użu prijoritizzat 
tal-imballaġġ riċiklat 
mid-DRS +Ma u b 

M26cc: Skemi ta’ ġbir 
tal-iskart alternattivi 
għad-DRS+Mx+M12-
u+M38-j+M27c-y+Mk  

M32c: Notifika tas-
sustanzi kollha fl-
imballaġġ +M33b: 
Restrizzjonijiet tas-
sustanzi skont il-PWD 
+M31 rieżaminati 

M40c: Kriterji minimi 
obbligatorji tal-APE 
għall-imballaġġ tal-
prodotti u s-servizzi 
kollha 

M34b: Rekwiżit ta’ 
rapportar obbligatorju 
għall-kontenut riċiklat 
għall-imballaġġ kollu 
+M42b + MPCB 

Abbażi tal-valutazzjoni tal-impatti tal-miżuri, il-Kummissjoni tippreferi l-Għażla 2. 

Madankollu, saret evalwazzjoni diliġenti każ b’każ sabiex jiġu identifikati elementi ta’ miżuri 

barra mill-Għażla 2, li l-integrazzjoni tagħhom fl-għażla politika ppreferuta tkompli ttejjeb il-

prestazzjoni u l-fattibbiltà ambjentali, filwaqt li xorta waħda tkun proporzjonata. 

• Idoneità regolatorja u simplifikazzjoni 

Il-miżuri proposti għandhom livelli differenti ta’ piż amministrattiv, li prinċipalment 

jirriżultaw mill-monitoraġġ u mir-rapportar dwar il-konformità, kemm għall-awtoritajiet 

pubbliċi kif ukoll għan-negozji.  

Fl-istess ħin, din il-proposta tagħmel użu sħiħ mid-diġitalizzazzjoni biex tnaqqas il-piż 

amministrattiv. Pereżempju, huwa previst li l-Kummissjoni tadotta att ta’ implimentazzjoni 

biex tistabbilixxi l-kundizzjonijiet għall-identifikazzjoni tal-kompożizzjoni materjali tal-

imballaġġ permezz ta’ teknoloġiji tal-immarkar diġitali. Huwa rrakkomandat ukoll li l-

imballaġġ li jista’ jerġa’ jintuża jkollu kodiċijiet QR jew mezzi ekwivalenti biex jiffaċilita l-

irkupru tiegħu u tikketti speċifiċi armonizzati li jinformaw kif xieraq lill-konsumaturi dwar l-

użu mill-ġdid tal-imballaġġ, id-disponibbiltà ta’ sistemi ta’ użu mill-ġdid. Barra minn hekk, 

it-tikkettar armonizzat tal-imballaġġ għas-separazzjoni mill-konsumaturi għandu jtejjeb is-

separazzjoni tal-iskart u jfisser simplifikazzjoni sinifikanti għall-operaturi. 

• Drittijiet fundamentali 

Il-proposta ma għandha l-ebda konsegwenza għall-protezzjoni tad-drittijiet fundamentali. 

4. IMPLIKAZZJONIJIET BAĠITARJI 

Id-dikjarazzjoni finanzjarja inkluża turi l-implikazzjonijiet baġitarji dettaljati u r-riżorsi umani 

u amministrattivi meħtieġa minn din il-Proposta. 

Il-Kummissjoni Ewropea, u b’mod aktar speċifiku d-Direttorat Ġenerali għall-Ambjent (DĠ 

ENV), se jkunu responsabbli għan-negozjar tar-regolament permezz tal-proċedura regolari ta’ 

kodeċiżjoni, kif ukoll għall-implimentazzjoni ġenerali tiegħu u għall-adozzjoni tal-atti ta’ 

implimentazzjoni u delegati kollha previsti fih. Dipartimenti u aġenziji oħra li se jipprovdu 

kontribut jinkludu l-Eurostat, iċ-Ċentru Konġunt tar-Riċerka (JRC) u l-Aġenzija Ewropea 

għas-Sustanzi Kimiċi (ECHA). 

Is-simulazzjonijiet finanzjarji attwali huma bbażati fuq tliet karigi ta’ Amministratur (AD) 

ekwivalenti full-time biex iwettqu biss: (i) in-negozjati u l-implimentazzjoni ġenerali tar-

Regolament; u (ii) il-ħidma preparatorja għall-abbozzar tal-leġiżlazzjoni sekondarja. Il-

kompiti tekniċi huma previsti li jitwettqu minn żewġ esperti nazzjonali sekondati ekwivalenti 

full-time (minħabba l-iskeda ta’ żmien mistennija) u żewġ aġenti kuntrattwali. Il-kostijiet 

għall-persunal tal-Kummissjoni jammontaw għal total ta’ EUR 6 537 000 abbażi tal-aħħar 

skali tas-salarju, li huma disponibbli għall-pubbliku.  

5. ELEMENTI OĦRA 

• Pjanijiet ta’ implimentazzjoni u arranġamenti dwar il-monitoraġġ, l-

evalwazzjoni u r-rapportar 

Il-proposta tinkludi diversi dispożizzjonijiet biex jittejbu l-monitoraġġ u l-fehim tal-flussi tal-

imballaġġ. Dawn se jżidu mar-rekwiżiti eżistenti ta’ kalkolu u ta’ rapportar għall-Istati 

Membri skont id-Deċiżjonijiet tal-Kummissjoni 2005/270/KE25 u 2018/896/KE26. Dawn id-

deċiżjonijiet se jkollhom jiġu sostitwiti biex jinkludu rekwiżiti ta’ rapportar addizzjonali 

meħtieġa biex jappoġġaw il-monitoraġġ u l-implimentazzjoni sħiħa tar-rekwiżiti sostantivi 

relatati ma’: (1) basktijiet tal-plastik (jiġifieri rapportar diżaggregat u obbligatorju u kategoriji 

differenti ta’ basktijiet tal-plastik); (2) ir-rata tal-ġbir tal-imballaġġ koperta mill-obbligu li jiġu 

stabbiliti sistemi ta’ rifużjoni tad-depożitu; u (3) data relatata ma’ kategoriji speċifiċi ta’ 

imballaġġ, li hija meħtieġa għall-iżvilupp tal-metodoloġija għall-valutazzjoni tar-riċiklabbiltà 

tal-imballaġġ.  

Biex tappoġġa l-monitoraġġ tar-responsabbiltà estiża tal-produttur (EPR) fil-livell tal-Istati 

Membri, u biex tarmonizza r-rekwiżiti tal-EPR ħalli jsiru aktar effettivi madwar l-UE, din l-

inizjattiva tipproponi wkoll rekwiżit ta’ reġistrazzjoni għall-operaturi ekonomiċi (produtturi) u 

għall-organizzazzjonijiet b’kompetenza fil-qasam tar-responsabbiltà tal-produtturi tagħhom 

meta jqiegħdu l-imballaġġ disponibbli fis-suq ta’ Stat Membru għall-ewwel darba. Dan huwa 

akkumpanjat minn rekwiżiti armonizzati biex tiġi rrapportata d-data dwar imballaġġ bħal dan 

lill-awtoritajiet nazzjonali. Dan se jnaqqas il-piż amministrattiv fuq il-produtturi li bħalissa 

jridu jadattaw għar-rekwiżiti nazzjonali dejjem aktar diverġenti dwar ir-rapportar tal-EPR, u 

jippermetti lill-Istati Membri jissodisfaw l-obbligi ta’ rapportar tagħhom u jipprovdu l-livell 

meħtieġ ta’ granularità tad-data biex jappoġġaw l-aġġustamenti futuri tal-politika, b’mod 

partikolari dwar ir-riċiklabbiltà tal-imballaġġ.  

Il-proposta tillimita r-rapportar tad-data dwar il-miri tal-użu u tal-mili mill-ġdid għal dik 

sottomessa mill-operaturi ekonomiċi obbligati lill-awtoritajiet kompetenti; ma huwa previst l-

ebda rapportar addizzjonali lill-Kummissjoni. Ir-regoli tal-kalkolu se jiġu adottati mill-

Kummissjoni f’atti ta’ implimentazzjoni. 

• Spjegazzjoni fid-dettall tad-dispożizzjonijiet speċifiċi tal-proposta 

Il-Kapitolu I jistabbilixxi d-dispożizzjonijiet ġenerali.  

L-Artikolu 1 jistabbilixxi s-suġġett ta’ dan ir-Regolament. Dan jispjega li jintroduċi rekwiżiti 

matul iċ-ċiklu tal-ħajja kollu tal-imballaġġ fir-rigward tas-sostenibbiltà ambjentali u tat-

tikkettar tiegħu biex jippermetti l-introduzzjoni tal-imballaġġ fis-suq, kif ukoll rekwiżiti għar-

responsabbiltà estiża tal-produttur, il-ġbir, it-trattament, ir-riċiklaġġ tal-iskart mill-imballaġġ. 

Dan jispjega li dan ir-Regolament jikkontribwixxi għall-funzjonament effiċjenti tas-suq intern 

filwaqt li jsegwi objettivi ambjentali fir-rigward tal-prevenzjoni jew tat-tnaqqis tal-impatti 

negattivi tal-imballaġġ u tal-iskart mill-imballaġġ fuq l-ambjent u fuq is-saħħa tal-bniedem. 

B’dan il-mod, dan jikkontribwixxi għat-tranżizzjoni lejn ekonomija ċirkolari f’konformità 

mal-ġerarkija tal-iskart.  

                                                 

 

25 Id-Deċiżjoni tal-Kummissjoni 2005/270/KE tat-22 ta’ Marzu 2005 li tistabbilixxi l-formati relatati mas-

sistema tal-bażi tad-data skont id-Direttiva tal-Parlament Ewropew u tal-Kunsill 94/62/KE dwar l-

imballaġġ u l-iskart mill-imballaġġ, kif emendata l-aħħar bid-Deċiżjoni ta’ Implimentazzjoni tal-

Kummissjoni (UE) 2019/665 tas-17 ta’ April 2019 (verżjoni konsolidata ĠU L 112, 26.4.2019, p. 26–

46). 
26 Id-Deċiżjoni ta’ Implimentazzjoni tal-Kummissjoni (UE) 2018/896 tad-19 ta’ Ġunju 2018 li 

tistabbilixxi l-metodoloġija għall-kalkolu tal-konsum annwali ta’ basktijiet tal-plastik ħfief u li temenda 

d-Deċiżjoni 2005/270/KE (ĠU L 160, 25.6.2018, p. 6–10). 

L-Artikolu 2 jistabbilixxi li dan ir-Regolament japplika għall-imballaġġ kollu, irrispettivament 

mill-materjal użat, u għall-iskart kollu mill-imballaġġ. 

L-Artikolu 3 jistabbilixxi d-definizzjonijiet meħtieġa għall-finijiet ta’ dan ir-Regolament. 

Għadd minn dawn id-definizzjonijiet ittieħdu mill-Qafas Leġiżlattiv il-Ġdid (ir-Regolament 

(KE) Nru 765/2008 u d-Deċiżjoni 768/2008/KE), mid-Direttiva mħassra dwar l-Imballaġġ u l-

Iskart mill-Imballaġġ jew mil-leġiżlazzjoni tal-Unjoni eżistenti (bħad-Direttiva Qafas dwar l-

Iskart u r-Regolament dwar is-Sorveljanza tas-Suq). Hemm sett ta’ definizzjonijiet ġodda, 

b’mod partikolari biex jiġu implimentati l-miżuri ewlenin ta’ din l-inizjattiva bl-enfasi fuq l-

imballaġġ riċiklabbli, fuq l-użu ta’ kontenut riċiklat fl-imballaġġ tal-plastik, fuq l-imballaġġ li 

jista’ jerġa’ jintuża u fuq il-prevenzjoni tal-iskart mill-imballaġġ. 

L-Artikolu 4 jistabbilixxi l-prinċipju tal-moviment liberu fis-suq uniku għall-imballaġġ li 

jikkonforma mar-rekwiżiti tas-sostenibbiltà u mar-rekwiżiti tat-tikkettar kif stabbiliti f’dan ir-

Regolament. 

Il-Kapitolu II fih rekwiżiti tas-sostenibbiltà għall-imballaġġ. 

L-Artikolu 5 jistabbilixxi r-rekwiżiti għas-sustanzi fl-imballaġġ, b’mod partikolari restrizzjoni 

fuq il-livell ta’ konċentrazzjoni taċ-ċomb, tal-kadmju, tal-merkurju u tal-kromu eżavalenti. Il-

Kummissjoni għandha s-setgħa li tadotta atti delegati li jnaqqsu l-livell ta’ din ir-restrizzjoni 

kif ukoll li jistabbilixxu eżenzjonijiet minnha.  

L-Artikolu 6 jirrikjedi li l-imballaġġ ikun riċiklabbli u li jistabbilixxi liema rekwiżiti se 

jkollhom jiġu ssodisfati f’approċċ b’żewġ stadji. Mill-1 ta’ Jannar 2030, l-imballaġġ se jkollu 

jikkonforma mad-disinn għall-kriterji tar-riċiklaġġ u, mill-1 ta’ Jannar 2035, ir-rekwiżiti se 

jiġu aġġustati aktar biex jiġi żgurat li l-imballaġġ riċiklabbli jinġabar, jiġi sseparat u rriċiklat 

biżżejjed u b’mod effettiv (“riċiklat fuq skala kbira”). Il-kriterji għad-disinn tar-riċiklaġġ u l-

metodoloġija biex jiġi vvalutat jekk l-imballaġġ huwiex riċiklat fuq skala kbira se jiġu 

stabbiliti f’atti delegati li għandhom jiġu adottati mill-Kummissjoni. L-applikazzjoni 

differenti ta’ dawn id-dispożizzjonijiet hija meħtieġa sabiex tiġi adottata l-leġiżlazzjoni 

meħtieġa li tagħti dettalji dwar ir-rekwiżiti tar-riċiklabbiltà u biex jingħata biżżejjed żmien 

lill-industrija biex tadatta għar-regoli l-ġodda. Barra minn hekk, din id-dispożizzjoni 

tistabbilixxi r-regola li l-kontribuzzjonijiet finanzjarji li għandhom jitħallsu mill-produtturi 

biex jikkonformaw mal-obbligi ta’ responsabbiltà estiża tal-produttur tagħhom għandhom jiġu 

mmodulati abbażi tal-gradi tal-prestazzjoni tar-riċiklabbiltà skont id-disinn għall-kriterji tar-

riċiklaġġ, li se jiġi aġġornat biex jinkludi l-limiti tar-riċiklabbiltà  fuq skala kbira li għandhom 

jiġu applikati mill-2035. Fl-aħħar nett, huma stabbiliti regoli speċifiċi għall-imballaġġ 

innovattiv li għalih ir-rekwiżiti ta’ riċiklabbiltà għandhom ikunu meħtieġa biss li jiġu 

ddokumentati 5 snin mill-ewwel introduzzjoni tiegħu fis-suq. Barra minn hekk, imballaġġ 

immedjat li jissodisfa d-definizzjoni tal-imballaġġ immedjat fl-Artikolu 4(25) tar-Regolament 

(UE) 2019/6, kif ukoll l-imballaġġ tal-plastik għall-kuntatt sensittiv tal-apparati mediċi 

koperti mir-Regolament (UE) 2017/745 u tal-apparati mediċi dijanjostiċi in vitro koperti mir-

Regolament (UE) 2017/746 huma eżentati mir-rekwiżiti ta’ riċiklabbiltà stabbiliti skont dan l-

Artikolu sal-2034 biex titqies is-saħħa tal-bniedem u tal-annimali u l-kunsiderazzjonijiet tas-

sikurezza.  

L-Artikolu 7 jirrikjedi li, mill-1 ta’ Jannar 2030, l-imballaġġ tal-plastik għandu jkun fih ċertu 

ammont minimu ta’ kontenut riċiklat irkuprat mill-iskart tal-plastik ta’ wara l-użu mill-

konsumatur, għal kull unità tal-imballaġġ tal-plastik; l-imballaġġ speċifiku jkun ġie eżentat, 

kif xieraq. Dawn l-ammonti għandhom jiżdiedu sal-1 ta’ Jannar 2040 u d-derogi għandhom 

jiġu riveduti. Il-Kummissjoni se tadotta att ta’ implimentazzjoni biex tistabbilixxi l-

metodoloġija għall-kalkolu u għall-verifika tal-perċentwal tal-kontenut riċiklat irkuprat mill-

iskart tal-plastik ta’ wara l-użu mill-konsumatur u l-format għad-dokumentazzjoni teknika 

relatata. Din id-dispożizzjoni tagħti wkoll is-setgħa lill-Kummissjoni li tadotta atti delegati 

biex temenda l-perċentwal minimu ta’ kontenut riċiklat irkuprat mill-iskart tal-plastik ta’ wara 

l-użu mill-konsumatur.  

L-Artikolu 8, flimkien mad-definizzjoni fl-Artikolu 3, jiddefinixxi l-kundizzjonijiet biex l-

imballaġġ jitqies bħala kompostabbli u jippreskrivi li kapsuli tal-kafè ffiltrat, tikketti li 

jwaħħlu li jitwaħħlu mal-frott u l-ħaxix u basktijiet tal-plastik ħfief ħafna għandhom ikunu 

kompostabbli sa 24 xahar mid-dħul fis-seħħ ta’ dan ir-Regolament. Bl-eċċezzjoni tal-

basktijiet tal-plastik ħfief, li għalihom tkun ingħatat flessibbiltà lill-Istati Membri, imballaġġ 

ieħor għandu jkun eliġibbli għar-riċiklaġġ tal-materjal. Dan jagħti wkoll is-setgħa lill-

Kummissjoni tadotta atti delegati biex temenda l-lista tal-imballaġġ li jeħtieġ li jkun 

kompostabbli. 

L-Artikolu 9 jirrikjedi li l-piż u l-volum tal-imballaġġ għandhom jitnaqqsu kemm jista’ jkun 

filwaqt li jitqiesu kif xieraq is-sikurezza u l-funzjonalità tal-imballaġġ. Il-konformità ma’ dan 

l-obbligu għandha tintwera permezz ta’ dokumentazzjoni teknika.  

L-Artikolu 10 jistabbilixxi r-rekwiżiti għall-imballaġġ li jista’ jerġa’ jintuża. Wieħed mir-

rekwiżiti huwa, pereżempju, li l-imballaġġ huwa maħsub, iddisinjat u mqiegħed fis-suq bl-

objettiv li jerġa’ jintuża jew jerġa’ jimtela għal għadd massimu ta’ drabi. L-imballaġġ li jista’ 

jerġa’ jintuża jrid ikun ukoll parti minn sistema għall-użu mill-ġdid konformi mal-

kundizzjonijiet minimi kif stabbiliti fl-Anness VI ta’ dan ir-Regolament. 

Il-Kapitolu III jistabbilixxi r-rekwiżiti tat-tikkettar, tal-immarkar u tal-informazzjoni. 

L-Artikolu 11 jirrikjedi li l-imballaġġ ikun immarkat b’tikketta li jkun fiha informazzjoni 

dwar il-kompożizzjoni tal-materjali tiegħu sabiex tiġi ffaċilitata s-separazzjoni mill-

konsumatur. L-istess tikketti għandhom jitqiegħdu fuq ir-reċipjenti tal-iskart għall-

konsumatur biex jidentifika faċilment ir-rotta xierqa tar-rimi (l-Artikolu 12). It-tikketta 

armonizzata għandha tiġi ddisinjati ukoll biex tinforma, skont l-għażla tal-manifattur, dwar il-

kontenut riċiklat fl-imballaġġ tal-plastik. L-imballaġġ li jista’ jerġa’ jintuża għandu jkollu 

kodiċi QR jew tip ieħor ta’ mezz ta’ data li jagħti aċċess għall-informazzjoni rilevanti li 

tiffaċilita l-użu mill-ġdid tiegħu. Il-Kummissjoni għandha tingħata s-setgħa, permezz ta’ atti 

ta’ implimentazzjoni, li tistabbilixxi rekwiżiti u formati armonizzati tat-tikkettar għar-

reċipjenti tal-imballaġġ u tal-iskart kif ukoll li tidentifika l-kompożizzjoni materjali tal-mezzi 

tal-imballaġġ tat-teknoloġiji tal-immarkar diġitali. 

Il-Kapitolu IV jistabbilixxi l-obbligi tal-operaturi ekonomiċi u d-dispożizzjonijiet huma fil-

biċċa l-kbira standard mid-Deċiżjoni 768/2008/KE27. Madankollu, ta’ min isemmi l-Artikolu 

14 u l-Artikoli 21-28. 

L-Artikolu 14 jirrikjedi li l-fornituri tal-imballaġġ jew tal-materjal tal-imballaġġ jipprovdu lill-

manifattur bl-informazzjoni u bid-dokumentazzjoni kollha meħtieġa biex il-manifattur juri l-

konformità tal-imballaġġ.  

                                                 

 

27 Id-Deċiżjoni Nru 768/2008/KE tal-Parlament Ewropew u tal-Kunsill tad-9 ta’ Lulju 2008 dwar qafas 

komuni għall-kummerċjalizzazzjoni ta’ prodotti u li tħassar id-Deċiżjoni 93/465/KEE (ĠU L 218, 

13.8.2008, p. 82–128).  

L-Artikolu 21 jistipula li l-operaturi ekonomiċi li jfornu prodotti lid-distributuri finali jew lill-

utenti finali fl-imballaġġ kollettiv, għat-trasport jew tal-kummerċ elettroniku jeħtiġilhom 

jiżguraw li l-proporzjon ta’ spazju vojt fl-imballaġġ fir-rigward tal-prodott(i) fl-imballaġġ(i) 

ikun massimu ta’ 40 %. 

L-Artikolu 22 jistipula li l-operaturi ekonomiċi ma għandhomx iqiegħdu fis-suq l-imballaġġ 

fil-formati u għall-finijiet elenkati fl-Anness V tar-Regolament. Il-Kummissjoni għandha s-

setgħa li temenda din il-lista billi tadotta att delegat.  

L-Artikoli 23 u 24 jirrikjedu li l-operatur ekonomiku li jqiegħed imballaġġ li jista’ jerġa’ 

jintuża fis-suq għandu jiżgura li jkun hemm stabbilita sistema għall-użu mill-ġdid ta’ dak l-

imballaġġ. L-operaturi ekonomiċi li jagħmlu użu minn imballaġġ li jista’ jerġa’ jintuża 

għandhom jistabbilixxu jew jipparteċipaw ukoll f’sistema għall-użu mill-ġdid ta’ imballaġġ 

bħal dan. Ir-rekwiżiti għas-sistema għall-użu mill-ġdid u għar-rikondizzjonar tal-imballaġġ li 

jista’ jerġa’ jintuża huma stabbiliti fl-Anness VI tar-Regolament. 

L-Artikolu 25 jirrikjedi li l-operaturi ekonomiċi li joffru prodotti għax-xiri permezz tal-mili 

mill-ġdid jipprovdu ċerta informazzjoni lill-utenti finali u jiżguraw il-konformità tal-

istazzjonijiet tal-mili mill-ġdid mar-rekwiżiti stabbiliti fil-Parti C tal-Anness VI.  

L-Artikolu 26 jistabbilixxi għadd ta’ miri dwar l-użu mill-ġdid u l-mili mill-ġdid għal setturi u 

formati tal-imballaġġ differenti. Dan jistabbilixxi wkoll eżenzjonijiet mill-obbligu li jintlaħqu 

l-miri tal-użu u l-mili mill-ġdid. Il-Kummissjoni tista’ tadotta atti delegati li jistabbilixxu miri 

aktar speċifiċi għall-użu mill-ġdid u eżenzjonijiet ulterjuri.  

L-Artikoli 27 u 28 jistabbilixxu r-regoli dwar il-kalkolu tal-ilħuq tal-miri differenti tal-użu u 

tal-mili mill-ġdidstabbiliti fl-Artikolu 26 u r-rapportar lill-awtorità kompetenti dwar dawk il-

miri. Sal-31 ta’ Diċembru 2028, il-Kummissjoni għandha tadotta att ta’ implimentazzjoni li 

jistabbilixxi regoli dettaljati ta’ kalkolu u l-metodoloġija rigward il-miri stabbiliti fl-Artikolu 

26.  

Il-Kapitolu V (l-Artikolu 29) jistabbilixxi li l-konsum annwali tal-basktijiet tal-plastik ħfief ma 

jistax jaqbeż 40 basket bħal dawn għal kull persuna sal-31 ta’ Diċembru 2025. L-Istati 

Membri jistgħu jeskludu l-basktijiet tal-plastik ħfief ħafna, li huma meħtieġa għall-finijiet ta’ 

iġjene jew ipprovduti bħala imballaġġ għall-bejgħ għall-ikel waħdu biex tiġi pprevenuta l-ħela 

tal-ikel, mill-obbligu li tintlaħaq il-mira.  

Il-Kapitolu VI dwar il-konformità tal-imballaġġ fih fil-biċċa l-kbira dispożizzjonijiet standard 

mid-Deċiżjoni 768/2008/KE dwar kif tiġi vvalutata l-konformità tal-imballaġġ. Dan 

jikkonċerna: 

–  l-użu ta’ metodi affidabbli, akkurati u riproduċibbli għat-testijiet, għall-kejl u għall-

kalkoli (l-Artikolu 30);  

–  standards armonizzati li jipprovdu preżunzjoni ta’ konformità (l-Artikolu 31);  

–  il-possibbiltà li l-Kummissjoni tadotta speċifikazzjonijiet komuni meta l-istandards 

armonizzati ma jkunux disponibbli (l-Artikolu 32); 

–  il-proċeduri ta’ valutazzjoni tal-konformità (l-Artikolu 33); u 

–  id-dikjarazzjoni tal-konformità tal-UE (l-Artikolu 34). 

Il-Kapitolu VII jikkonċerna l-ġestjoni tal-imballaġġ u tal-iskart mill-imballaġġ. 

L-Artikolu 35 jirrikjedi li l-Istati Membri jiddeżinjaw awtorità kompetenti għall-

implimentazzjoni u għall-infurzar tal-obbligi li jirriżultaw mill-Artikoli 26 sa 29 u mill-

Kapitolu VII.  

L-Artikolu 36 jikkonċerna r-rapport ta’ twissija bikrija, li għandu jiġi abbozzat mill-

Kummissjoni f’kooperazzjoni mal-Aġenzija Ewropea għall-Ambjent, dwar il-progress lejn l-

ilħuq tal-miri stabbiliti fl-Artikoli 38 u 46. 

L-Artikolu 37 jirrikjedi li l-Istati Membri jintroduċu kapitolu dwar l-immaniġġar tal-imballaġġ 

u tal-iskart mill-imballaġġ fil-pjanijiet tagħhom għall-immaniġġar tal-iskart kif meħtieġ fl-

Artikolu 28 tad-Direttiva 2008/98/KE. 

L-Artikolu 38 jirrikjedi li kull Stat Membru jnaqqas b’mod gradwali l-iskart mill-imballaġġ 

iġġenerat per capita meta mqabbel mal-iskart mill-imballaġġ iġġenerat per capita fl-2018, b’5 

% sal-2030, b’10 % sal-2035 u bi 15 % sal-2040. L-Istati Membri għandhom jimplimentaw 

miżuri, bħal strumenti ekonomiċi u miżuri oħra, biex jipprovdu inċentivi għall-applikazzjoni 

tal-ġerarkija tal-iskart, sabiex jipprevjenu l-ġenerazzjoni tal-iskart mill-imballaġġ u 

jimminimizzaw l-impatt ambjentali tal-imballaġġ. 

L-Artikolu 39 jirrikjedi li l-Istati Membri jistabbilixxu reġistru li għandu jservi biex 

jimmonitorja l-konformità tal-produtturi tal-imballaġġ mar-rekwiżiti tal-Kapitolu VII. Il-

produtturi, l-organizzazzjonijiet b’kompetenza fil-qasam tar-responsabbiltà tal-produtturi 

f’każ li organizzazzjoni bħal din tkun inħatret minn produttur, jew mir-rappreżentant maħtur 

għar-responsabbiltà estiża tal-produttur għandhom jiġu rreġistrati fir-reġistru tal-Istat Membru 

li fih il-produttur jqiegħdu l-imballaġġ għall-ewwel darba. Il-produtturi li ma humiex 

irreġistrati ma għandhomx iqiegħdu l-imballaġġ fis-suq ta’ Stat Membru.  

L-Artikolu 40 jistabbilixxi li l-produtturi li jqiegħdu l-imballaġġ fis-suq għall-ewwel darba fit-

territorju ta’ Stat Membru se jkollhom responsabbiltà estiża tal-produttur għall-imballaġġ 

tagħhom f’konformità mal-Artikolu 8 u mal-Artikolu 8a tad-Direttiva 2008/98/KE.  

L-Artikolu 41 jikkonċerna l-organizzazzjonijiet b’kompetenza fil-qasam tar-responsabbiltà 

tal-produtturi. Jekk jeżistu bosta organizzazzjonijiet b’kompetenza fil-qasam tar-

responsabbiltà tal-produtturi, irid jiġi żgurat li jwettqu l-obbligi tagħhom fit-territorju kollu ta’ 

Stat Membru.  

L-Artikolu 42 jirrikjedi li l-produtturi jew organizzazzjoni maħtura b’kompetenza fil-qasam 

tar-responsabbiltà tal-produtturi tapplika għal awtorizzazzjoni mill-awtorità kompetenti.  

L-Artikolu 43 jirrikjedi li l-Istati Membri jiżguraw li jiġu stabbiliti sistemi li jippermettu r-

ritorn u/jew il-ġbir tal-imballaġġ u tal-iskart kollu mill-imballaġġ mill-konsumatur, minn 

utent finali ieħor, jew mill-fluss ta’ skart.  

L-Artikolu 44 jirrikjedi sistema ta’ rifużjoni tad-depożitu (DRAS) għall-fliexken tal-plastik 

tax-xorb li jintużaw darba biss bil-kapaċità ta’ mhux aktar minn tliet litri u għall-kontenituri 

tax-xorb tal-metall u tal-aluminju li jintużaw darba biss b’kapaċità ta’ mhux aktar minn tliet 

litri. Dan jistabbilixxi wkoll eżenzjonijiet għal din ir-regola. Sal-1 ta’ Jannar 2029, l-Istati 

Membri jeħtiġilhom jiżguraw li d-DRS kollha jsegwu r-rekwiżiti minimi stabbiliti fl-Anness 

X. L-Istati Membri jistgħu jinkludu wkoll ħġieġ fid-DRS u għandhom jiżguraw li d-DRS għal 

formati tal-imballaġġ li jintuża darba biss, b’mod partikolari għall-fliexken tax-xorb tal-ħġieġ 

li jintużaw darba biss, meta teknikament u ekonomikament fattibbli, ikunu disponibbli bl-

istess mod għall-imballaġġ li jista’ jerġa’ jintuża. 

L-Artikolu 45 jirrikjedi li l-Istati Membri jieħdu miżuri biex jinkoraġġixxu ż-żieda fis-sistemi 

biex jippermettu l-użu mill-ġdid. Miżuri bħal dawn jistgħu jkunu pereżempju l-użu ta’ sistemi 

ta’ rifużjoni tad-depożitu għall-imballaġġ li ma huwiex kopert mis-sistemi ta’ rifużjoni tad-

depożitu mandat mill-Artikolu 44.  

L-Artikolu 46 jistabbilixxi l-miri tar-riċiklaġġ tal-iskart mill-imballaġġ li l-Istati Membri 

jeħtiġilhom jilħqu sal-31 ta’ Diċembru 2025 u sal-31 ta’ Diċembru 2030, li huma l-istess bħal 

fid-Direttiva 94/62/KE. Jekk l-Istati Membri jipposponu l-iskadenzi biex jintlaħqu l-miri tal-

2025, huma jeħtiġilhom jissottomettu pjan ta’ implimentazzjoni f’konformità mal-Anness XI. 

Il-Kummissjoni tista’ titlob li Stat Membru jirrevedi l-pjan ta’ implimentazzjoni tiegħu.  

L-Artikoli 47 u 48 jistabbilixxu r-regoli dwar il-kalkolu tal-ilħuq tal-miri tar-riċiklaġġ 

stabbiliti fl-Artikolu 46(1).  

L-Artikolu 49 jirrikjedi li l-produtturi jew l-organizzazzjoni b’kompetenza fil-qasam tar-

responsabbiltà tal-produtturi jqiegħdu għad-dispożizzjoni informazzjoni dwar il-prevenzjoni u 

l-immaniġġar tal-iskart mill-imballaġġ għall-imballaġġ li jfornu fit-territorju ta’ Stat Membru.  

L-Artikolu 50 jikkonċerna r-rapportar għal kull sena kalendarja mill-Istati Membri lill-

Kummissjoni dwar: 

- l-ilħuq tal-miri tar-riċiklaġġ,  

- il-konsum tal-basktijiet tal-plastik ħfief ħafna, ħfief u ħoxnin,  

- ir-rata tal-ġbir tal-imballaġġ koperta mill-obbligu li jiġu stabbiliti sistemi ta’ rifużjoni 

tad-depożitu, u 

- l-imballaġġ imqiegħed fis-suq u r-rati tar-riċiklaġġ għall-formati/għat-tipi tal-

imballaġġ kif indikat fit-Tabella 3, il-Parti 3, tal-Anness II. 

L-Artikolu 51 jistabbilixxi regoli għal bażijiet ta’ data dwar l-imballaġġ u dwar l-

informazzjoni li jrid ikun fihom. 

Il-Kapitolu VIII jikkonċerna l-proċeduri ta’ salvagwardja u huwa bbażat fuq dispożizzjonijiet 

standard.  

Il-Kapitolu IX (l-Artikolu 57) jikkonċerna l-akkwist pubbliku ekoloġiku u b’mod aktar 

speċifiku l-possibbiltà li l-Kummissjoni tadotta atti delegati biex tistabbilixxi rekwiżiti 

applikabbli għall-kuntratti pubbliċi (eż. speċifikazzjonijiet tekniċi, kriterji tal-għażla, kriterji 

tal-għoti, eċċ.), abbażi tar-rekwiżiti tas-sostenibbiltà stabbiliti f’dan ir-Regolament.  

Il-Kapitolu X huwa kapitolu standard b’artikoli dwar l-atti delegati (l-Artikolu 58) u dwar l-

atti ta’ implimentazzjoni (l-Artikolu 59).  

Il-Kapitolu XI jistabbilixxi emendi għar-Regolament (UE) 2019/1020 u għad-Direttiva (UE) 

2019/904. 

Il-Kapitolu XII huwa kapitolu standard dwar id-dispożizzjonijiet finali, b’artikoli dwar il-

penali (l-Artikolu 62), dwar it-twettiq ta’ evalwazzjoni tar-Regolament 8 snin wara l-

adozzjoni (l-Artikolu 63), u dwar id-dispożizzjonijiet ta’ tħassir u ta’ tranżizzjoni (l-Artikolu 

64). 

2022/0396 (COD) 

Proposta għal 

REGOLAMENT TAL-PARLAMENT EWROPEW U TAL-KUNSILL 

dwar l-imballaġġ u l-iskart mill-imballaġġ, li jemenda r-Regolament (UE) 2019/1020 u 

d-Direttiva (UE) 2019/904, u li jħassar id-Direttiva 94/62/KE 

(Test b’rilevanza għaż-ŻEE) 

IL-PARLAMENT EWROPEW U L-KUNSILL TAL-UNJONI EWROPEA, 

Wara li kkunsidraw it-Trattat dwar il-Funzjonament tal-Unjoni Ewropea, u b’mod partikolari 

l-Artikolu 114 tiegħu,  

Wara li kkunsidraw il-proposta tal-Kummissjoni Ewropea, 

Wara li l-abbozz tal-att leġiżlattiv intbagħat lill-parlamenti nazzjonali, 

Wara li kkunsidraw l-opinjoni tal-Kumitat Ekonomiku u Soċjali Ewropew1,  

Wara li kkunsidraw l-opinjoni tal-Kumitat tar-Reġjuni2, 

Filwaqt li jaġixxu skont il-proċedura leġiżlattiva ordinarja, 

Billi: 

 

(1) Il-prodotti jeħtieġu li l-imballaġġ jiġi protett u jkun faċli biex jiġi ttrasportat minn 

fejn jiġi mmanifatturat sa fejn jintuża jew jiġi kkunsmat. Il-prevenzjoni tal-ostakli 

għas-suq intern għall-imballaġġ hija kruċjali għall-funzjonament tas-suq intern għall-

prodotti. Ir-Regoli frammentati u rekwiżiti vagi jikkawżaw kost addizzjonali għall-

operaturi ekonomiċi.  

(2) Barra minn hekk, l-imballaġġ juża ammonti kbar ta’ materjali verġni (40 % tal-

plastik u 50 % tal-użu tal-karta fl-Unjoni huwa għall-imballaġġ) u jirrappreżenta 36 

% tal-iskart solidu muniċipali3. Il-livelli għoljin u li qegħdin jiżdiedu b’mod kostanti 

tal-imballaġġ iġġenerat kif ukoll il-livelli baxxi tal-użu mill-ġdid u r-riċiklaġġ mhux 

effiċjenti, jippreżentaw ostakli sinifikanti biex tinkiseb l-ekonomija ċirkolari b’livell 

baxx tal-emissjonijiet tal-karbonju. Minħabba dawn ir-raġunijiet, dan ir-Regolament 

jenħtieġ li jistabbilixxi regoli matul iċ-ċiklu tal-ħajja kollu tal-imballaġġ li 

jikkontribwixxu għall-funzjonament effiċjenti tas-suq intern billi jarmonizza l-miżuri 

                                                 

 

1 ĠU C […], […], p. […]. 
2 ĠU C […], […], p. […]. 
3 Eurostat, Statistika tal-iskart mill-imballaġġ: https://ec.europa.eu/eurostat/statistics-

explained/index.php?title=Packaging_waste_statistics 

nazzjonali, filwaqt li jipprevjeni u jnaqqas l-impatti negattivi tal-imballaġġ u tal-

iskart mill-imballaġġ fuq l-ambjent u s-saħħa tal-bniedem. Billi jistabbilixxi miżuri 

f’konformità mal-ġerarkija tal-iskart, jenħtieġ li jikkontribwixxi għat-tranżizzjoni 

lejn ekonomija ċirkolari. 

(3) Id-Direttiva tal-Parlament Ewropew u tal-Kunsill 94/62/KE4 tistabbilixxi rekwiżiti 

għall-Istati Membri dwar l-imballaġġ, bħal rekwiżiti essenzjali, li huma relatati mal-

kompożizzjoni tal-imballaġġ u man-natura tiegħu li jista’ jerġa’ jintuża u li jista’ jiġi 

rkuprat, u l-miri għall-irkupru u r-riċiklaġġ.  

(4) Fl-2014, Kontroll tal-Idoneità relatat mad-Direttiva 94/62/KE5 rrakkomanda 

adattamenti tar-rekwiżiti essenzjali biex dawn isiru “aktar konkreti u infurzabbli 

faċilment” u biex jissaħħu, li tqiesu bħala għodda ewlenija biex tinkiseb prestazzjoni 

ambjentali aħjar tal-imballaġġ.  

(5) F’konformità mal-Patt Ekoloġiku6, il-Pjan ta’ Azzjoni l-ġdid dwar l-Ekonomija 

Ċirkolari (CEAP)7 jimpenja ruħu li jsaħħaħ ir-rekwiżiti essenzjali għall-imballaġġ bl-

għan li l-imballaġġ kollu jkun jista’ jerġa’ jintuża jew jiġi rriċiklat sal-2030, u li jiġu 

kkunsidrati miżuri oħra biex jitnaqqas l-imballaġġ (eċċessiv) u l-iskart mill-

imballaġġ, id-disinn jiġi ggwidat biex l-imballaġġ jerġa’ jintuża u jiġi rriċiklat, 

titnaqqas il-kumplessità tal-materjali tal-imballaġġ u jiġu introdotti rekwiżiti għall-

kontenut riċiklat fl-imballaġġ tal-plastik. Huwa jimpenja lill-Kummissjoni tivvaluta 

l-fattibbiltà tat-tikkettar madwar l-Unjoni kollha li jiffaċilita s-separazzjoni korretta 

tal-iskart mill-imballaġġ fis-sors.  

(6) L-imballaġġ tal-plastik huwa l-aktar materjal intensiv fil-karbonju u, f’termini tal-

użu tal-fjuwils fossili, ir-riċiklaġġ tal-iskart tal-plastik huwa madwar ħames darbiet 

aħjar mill-inċinerazzjoni bl-irkupru tal-enerġija8. Hekk kif tiddikjara l-Istrateġija 

Ewropea għall-Plastiks9, is-CEAP jimpenja ruħu li jżid l-użu tal-plastik riċiklat u 

jikkontribwixxi għall-użu aktar sostenibbli tal-plastik. Il-baġit tal-Unjoni u s-sistema 

tar-riżorsi proprji jikkontribwixxu għat-tnaqqis tat-tniġġis mill-iskart mill-imballaġġ 

tal-plastik10. Mill-1 ta’ Jannar 2021, id-Deċiżjoni tal-Kunsill (UE, Euratom) 

2020/2053 tal-14 ta’ Diċembru 2020 dwar is-sistema tar-riżorsi proprji tal-Unjoni 

                                                 

 

4 Id-Direttiva tal-Parlament Ewropew u tal-Kunsill 94/62/KE tal-20 ta’ Diċembru 1994 dwar l-imballaġġ 

u l-iskart mill-imballaġġ (ĠU L 365, 31.12.1994, p. 10). 
5 Il-Kummissjoni Ewropea (2014), Valutazzjoni ex-post tal-Ħames Direttivi dwar il-Fluss tal-Iskart, – 

SWD (2014)209 
6 https://eur-lex.europa.eu/legal-content/MT/TXT/?uri=COM%3A2019%3A640%3AFIN 
7 https://eur-lex.europa.eu/legal-content/MT/TXT/?uri=COM:2020:98:FIN&WT.mc_id=Twitter 
8 Amadei A., Ardente F., Garcia-Gutierrez P., Klenert D., Nessi S., Tonini D., Tosches D., Saveyn H.  

 

(2022), Environmental and economic assessment of plastic waste recycling, Mechanical, physical and 

chemical recycling technologies, publication pending. 
9 Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u 

Soċjali Ewropew u lill-Kumitat tar-Reġjuni Strateġija Ewropea għall-Plastiks f’Ekonomija Ċirkolari, 

COM(2018) 28 final. 
10 Id-Deċiżjoni tal-Kunsill (UE, Euratom) 2020/2053 tal-14 ta’ Diċembru 2020 dwar is-sistema tar-riżorsi 

proprji tal-Unjoni Ewropea u li tħassar id-Deċiżjoni 2014/335/UE, Euratom (ĠU L 424, 15.12.2020, 

p. 1). 

Ewropea introduċiet kontribuzzjoni nazzjonali li hija proporzjonali għall-kwantità ta’ 

skart mill-imballaġġ tal-plastik li ma jiġix irriċiklat f’kull Stat Membru. Din ir-

riżorsa proprja hija parti minn inċentivi biex jitnaqqas il-konsum tal-plastik li jintuża 

darba biss, jitrawwem ir-riċiklaġġ u tingħata spinta lill-ekonomija ċirkolari.  

(7) Fil-Konklużjonijiet tiegħu ta’ Diċembru 202011, il-Kunsill enfasizza li r-reviżjoni 

tad-Direttiva 94/62/KE jenħtieġ li taġġorna u tistabbilixxi dispożizzjonijiet aktar 

konkreti, effettivi u faċli biex jiġu implimentati biex jiġi ffaċilitat l-imballaġġ 

sostenibbli fis-suq intern u tiġi minimizzata l-kumplessità tal-imballaġġ sabiex 

jitrawmu soluzzjonijiet ekonomikament fattibbli, biex jittejbu l-użu mill-ġdid u r-

riċiklabbiltà kif ukoll jiġu minimizzati s-sustanzi ta’ tħassib fil-materjali tal-

imballaġġ, speċjalment fir-rigward tal-materjali tal-imballaġġ tal-ikel, u biex jiġi 

previst tikkettar tal-imballaġġ b’mod li jinftiehem faċilment ħalli l-konsumaturi jiġu 

infurmati dwar ir-riċiklabbiltà tiegħu u fejn l-iskart tiegħu jenħtieġ li jintrema biex 

jiġu ffaċilitati s-separazzjoni u r-riċiklaġġ.  

(8) Ir-riżoluzzjoni tal-Parlament Ewropew tal-10 ta’ Frar 2021 dwar il-Pjan ta’ Azzjoni 

l-Ġdid dwar l-Ekonomija Ċirkolari12 tenniet l-objettiv li l-imballaġġ kollu jkun jista’ 

jerġa’ jintuża jew jiġi rriċiklat b’mod ekonomikament vijabbli sal-2030 u stiednet 

lill-Kummissjoni tippreżenta proposta leġiżlattiva li tinkludi miżuri u miri għat-

tnaqqis tal-iskart u b’rekwiżiti essenzjali ambizzjużi fid-Direttiva dwar l-Imballaġġ u 

l-Iskart mill-Imballaġġ biex jitnaqqas l-imballaġġ eċċessiv, inkluż fil-kummerċ 

elettroniku, tittejjeb ir-riċiklabbiltà u tiġi minimizzata l-kumplessità tal-imballaġġ, 

jiżdied il-kontenut riċiklat, jitneħħew gradwalment is-sustanzi perikolużi u dannużi, 

u jiġi promoss l-użu mill-ġdid.  

(9) Dan ir-Regolament jikkomplementa r-Regolament [Ekodisinn għal Prodotti 

Sostenibbli]13, li skontu l-imballaġġ ma huwiex indirizzat bħala kategorija speċifika 

ta’ prodotti. Madankollu, jenħtieġ li jitfakkar li fir-rigward ta’ prodotti speċifiċi, l-atti 

delegati adottati abbażi tar-Regolament [Ekodisinn għal Prodotti Sostenibbli] jistgħu 

jistabbilixxu rekwiżiti addizzjonali jew aktar dettaljati għall-imballaġġ tagħhom, 

b’mod partikolari fir-rigward tal-minimizzazzjoni tal-imballaġġ meta d-disinn jew 

id-disinn mill-ġdid tal-prodotti jista’ jwassal għal imballaġġ li ma jkollux impatt 

ambjentali.  

(10) Dan ir-Regolament jenħtieġ li japplika għall-imballaġġ kollu mqiegħed fis-suq fl-

Unjoni u għall-iskart kollu mill-imballaġġ, irrispettivament mit-tip tal-imballaġġ jew 

mill-materjal użat. Minħabba raġunijiet ta’ ċarezza legali, id-definizzjoni tal-

imballaġġ skont id-Direttiva 94/62/KE preċedenti jenħtieġ li tiġi ristrutturata 

mingħajr ma tinbidel is-sustanza. L-imballaġġ għall-bejgħ, l-imballaġġ kollettiv u l-

imballaġġ għat-trasport jenħtieġ li jiġu ddefiniti separatament filwaqt li tiġi evitata d-

duplikazzjoni tat-terminoloġija. Konsegwentement, l-imballaġġ għall-bejgħ 

                                                 

 

11 https://data.consilium.europa.eu/doc/document/ST-13852-2020-INIT/mt/pdf 
12 https://www.europarl.europa.eu/doceo/document/TA-9-2021-0040_MT.html  
13 https://ec.europa.eu/info/energy-climate-change-environment/standards-tools-and-labels/products-

labelling-rules-and-requirements/sustainable-products/ecodesign-sustainable-products_mt 

jikkorrispondi għall-imballaġġ primarju, l-imballaġġ kollettiv għall-imballaġġ 

sekondarju u l-imballaġġ għat-trasport għall-imballaġġ terzjarju.  

(11) Oġġett, li huwa parti integrali minn prodott u huwa meħtieġ biex iżomm, jappoġġa 

jew jippreżerva dak il-prodott matul il-ħajja tiegħu u meta l-elementi kollha jkunu 

maħsuba biex jintużaw, jiġu kkunsmati jew jintremew flimkien, jenħtieġ li ma 

jitqiesx bħala imballaġġ minħabba li l-funzjonalità tiegħu hija intrinsikament 

marbuta miegħu bħala parti mill-prodott. Madankollu, fid-dawl tal-imġiba tar-rimi 

tal-konsumaturi fir-rigward tal-boroż tat-te u tal-kafè kif ukoll tal-unitajiet ta’ 

porzjon wieħed għas-sistemi tal-kafè jew tat-te, li fil-prattika jintremew flimkien 

mar-residwi tal-prodott li jwassal għall-kontaminazzjoni ta’ flussi kompostabbli u 

tar-riċiklaġġ, dawk l-oġġetti speċifiċi jenħtieġ li jiġu ttrattati bħala imballaġġ. Dan 

huwa f’konformità mal-objettiv li jiżdied il-ġbir separat tal-bijoskart, kif meħtieġ 

mill-Artikolu 22 tad-Direttiva 2008/98/KE tal-Parlament Ewropew u tal-Kunsill14. 

Barra minn hekk, biex tiġi żgurata l-koerenza fir-rigward tal-obbligi finanzjarji u 

operazzjonali ta’ tmiem tal-ħajja, anke l-unitajiet kollha ta’ porzjon wieħed tas-

sistemi tal-kafè jew tat-te meħtieġa biex ikun fihom il-kafè jew it-te jenħtieġ li jiġu 

ttrattati bħala imballaġġ. 

(12) F’konformità mal-ġerarkija tal-iskart stabbilita fl-Artikolu 4(2) tad-Direttiva 

2008/98/KE, u f’konformità mal-ħsieb dwar iċ-ċiklu tal-ħajja biex jinkiseb l-aħjar 

eżitu ambjentali ġenerali, il-miżuri previsti f’dan ir-Regolament għandhom l-għan li 

jnaqqsu l-ammont tal-imballaġġ imqiegħed fis-suq f’termini tal-volum u tal-piż 

tiegħu, u li jipprevjenu l-ġenerazzjoni tal-iskart mill-imballaġġ, speċjalment permezz 

tal-minimizzazzjoni tal-imballaġġ, jevitaw l-imballaġġ meta dan ma jkunx meħtieġ, u 

ż-żieda fl-użu mill-ġdid tal-imballaġġ. Barra minn hekk, il-miżuri għandhom l-għan 

li jżidu l-użu tal-kontenut riċiklat fl-imballaġġ, speċjalment fl-imballaġġ tal-plastik 

meta l-użu tal-kontenut riċiklat huwa baxx ħafna, kif ukoll ir-rati ogħla tar-riċiklaġġ 

għall-imballaġġ kollu u l-kwalità għolja tal-materja prima sekondarja li tirriżulta, 

filwaqt li jitnaqqsu forom oħra tar-rkupru u tar-rimi finali.  

(13) L-imballaġġ jenħtieġ li jkun iddisinjat, immanifatturat u kkummerċjalizzat b’tali mod 

li jippermetti l-użu mill-ġdid jew ir-riċiklaġġ ta’ kwalità għolja tiegħu, u li 

jimminimizza l-impatt tiegħu fuq l-ambjent matul iċ-ċiklu tal-ħajja kollu tiegħu u ċ-

ċiklu tal-ħajja tal-prodotti, li jkun ġie ddisinjat għalihom.  

(14) F’konformità mal-objettivi tal-Pjan ta’ Azzjoni dwar l-Ekonomija Ċirkolari15 u l-

Istrateġija dwar is-Sustanzi Kimiċi għas-Sostenibbiltà16, u biex tiġi żgurata l-ġestjoni 

tajba tas-sustanzi kimiċi matul iċ-ċiklu tal-ħajja tagħhom u t-tranżizzjoni lejn 

ekonomija ċirkolari u ħielsa mis-sustanzi tossiċi, u b’kunsiderazzjoni tar-rilevanza 

                                                 

 

14 Id-Direttiva 2008/98/KE tal-Parlament Ewropew u tal-Kunsill tad-19 ta’ Novembru 2008 dwar l-iskart 

u li tħassar ċertu Direttivi (ĠU L 312, 22.11.2008, p. 3). 
15 Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u 

Soċjali Ewropew u lill-Kumitat tar-Reġjuni Pjan ta’ Azzjoni ġdid dwar l-Ekonomija Ċirkolari Għal 

Ewropa aktar nadifa u kompetittiva COM(2020) 98 final. 
16 Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u 

Soċjali Ewropew u lill-Kumitat tar-Reġjuni Strateġija dwar is-Sustanzi Kimiċi għas-Sostenibbiltà Lejn 

Ambjent Ħieles mit-Tossiċità, COM/2020/667 final. 

tal-imballaġġ fil-ħajja ta’ kuljum, huwa meħtieġ li dan ir-Regolament jindirizza l-

impatti fuq is-saħħa tal-bniedem u fuq l-ambjent u fuq il-prestazzjoni usa’ tas-

sostenibbiltà, inkluża ċ-ċirkolarità,  li jirriżultaw mill-impatti ta’ sustanzi ta’ tħassib 

fuq iċ-ċiklu tal-ħajja kollu tal-imballaġġ, mill-manifattura sal-użu u t-tmiem tal-ħajja, 

inkluż, l-immaniġġar tal-iskart.  

(15) Filwaqt li jitqies il-progress xjentifiku u teknoloġiku, l-imballaġġ jenħtieġ li jiġi 

ddisinjat u mmanifatturat b’tali mod li tiġi llimitata l-preżenza ta’ ċerti metalli tqal u 

ta’ sustanzi oħra ta’ tħassib fil-kompożizzjoni tiegħu. Kif iddikjarat fl-Istrateġija 

dwar is-Sustanzi Kimiċi għas-Sostenibbiltà, is-sustanzi ta’ tħassib għandhom jiġu 

minimizzati u sostitwiti kemm jista’ jkun, billi jitneħħew gradwalment dawk l-aktar 

dannużi għall-użu soċjetali mhux essenzjali, b’mod partikolari fil-prodotti tal-

konsumatur. Għaldaqstant, is-sustanzi ta’ tħassib bħala kostitwenti tal-materjal tal-

imballaġġ jew ta’ kwalunkwe wieħed mill-komponenti tal-imballaġġ jenħtieġ li jiġu 

mminimizzati bl-objettiv li jiġi żgurat li l-imballaġġ, kif ukoll il-materjali riċiklati 

mill-imballaġġ, ma jkollhomx effett negattiv fuq is-saħħa tal-bniedem jew fuq l-

ambjent, matul iċ-ċiklu tal-ħajja tagħhom. 

(16) F’konformità mal-Pjan ta’ Azzjoni ta’ Tniġġis Żero17, il-politiki tal-Unjoni jenħtieġ li 

jkunu bbażati fuq il-prinċipju li jenħtieġ li tittieħed azzjoni preventiva fis-sors. Fl-

Istrateġija dwar is-Sustanzi Kimiċi għas-Sostenibbiltà, il-Kummissjoni tenfasizza li 

r-Regolament (KE) Nru 1907/2006 tal-Parlament Ewropew u tal-Kunsill18 u r-

Regolament (KE) Nru 1272/2008 tal-Parlament Ewropew u tal-Kunsill19 jenħtieġ li 

jissaħħu bħala l-pedamenti għar-regolamentazzjoni tas-sustanzi kimiċi fl-Unjoni u li 

dawn jenħtieġ li jiġu kkomplementati minn approċċi koerenti għall-valutazzjoni u l-

ġestjoni tas-sustanzi kimiċi fil-leġiżlazzjoni settorjali eżistenti. Is-sustanzi fl-

imballaġġ u fil-komponenti tal-imballaġġ huma għalhekk ristretti fis-sors u 

primarjament indirizzati skont ir-Regolament (KE) Nru 1907/2006 f’konformità mar-

regoli u mal-proċeduri stabbiliti skont it-Titolu VIII tiegħu, sabiex jiġu protetti s-

saħħa tal-bniedem u l-ambjent, matul l-istadji kollha taċ-ċiklu tal-ħajja tas-sustanza, 

inkluż l-istadju tal-iskart. Għalhekk, jenħtieġ li jitfakkar li d-dispożizzjonijiet ta’ dak 

ir-Regolament japplikaw għall-adozzjoni jew għall-emendar tar-restrizzjonijiet fuq 

sustanzi mmanifatturati għall-użu jew użati fil-produzzjoni tal-imballaġġ jew tal-

komponenti tal-imballaġġ kif ukoll għall-introduzzjoni fis-suq ta’ sustanzi preżenti 

                                                 

 

17 Il-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u 

Soċjali Ewropew u lill-Kumitat tar-Reġjuni, Perkors għal Pjaneta b’Saħħitha għal Kulħadd Pjan ta’ 

Azzjoni tal-UE: ‘“Lejn Tniġġis Żero għall-Arja, għall-Ilma u għall-Ħamrija”, COM(2021) 400 final. 
18 Ir-Regolament (KE) Nru 1907/2006 tal-Parlament Ewropew u tal-Kunsill tat-18 ta’ Diċembru 2006 

dwar ir-reġistrazzjoni, il-valutazzjoni, l-awtorizzazzjoni u r-restrizzjoni ta’ sustanzi kimiċi (REACH), li 

jistabbilixxi Aġenzija Ewropea għas-Sustanzi Kimiċi, li jemenda d-Direttiva 1999/45/KE u li jħassar ir-

Regolament (KEE) Nru 793/93 tal-Kunsill u r-Regolament (KE) Nru 1488/94 tal-Kummissjoni kif 

ukoll id-Direttiva 76/769/KEE tal-Kunsill u d-Direttivi 91/155/KEE, 93/67/KEE, 93/105/KE u 

2000/21/KE (ĠU L 396, 30.12.2006, p. 1). 
19 Ir-Regolament (KE) Nru 1272/2008 tal-Parlament Ewropew u tal-Kunsill tas-16 ta’ Diċembru 2008 

dwar il-klassifikazzjoni, l-ittikkettar u l-imballaġġ tas-sustanzi u t-taħlitiet, li jemenda u jħassar id-

Direttivi 67/548/KEE u 1999/45/KE, u li jemenda r-Regolament (KE) Nru 1907/2006 (ĠU L 353, 

31.12.2008, p. 1). 

fl-imballaġġ jew fil-komponenti tal-imballaġġ. Fir-rigward tal-imballaġġ li jaqa’ fil-

kamp ta’ applikazzjoni tar-Regolament (KE) Nru 1935/2004 tal-Parlament Ewropew 

u tal-Kunsill20, jenħtieġ li jitfakkar li dak ir-Regolament japplika biex jiġi żgurat 

livell għoli ta’ protezzjoni tal-konsumaturi tal-ikel fl-imballaġġ.  

(17) Minbarra r-restrizzjonijiet stabbiliti fl-Anness XVII tar-Regolament (KE) Nru 

1907/2006 u, kif applikabbli għall-imballaġġ ta’ kuntatt mal-ikel, għad-

dispożizzjonijiet skont ir-Regolament (KE) Nru 1935/2004, huwa xieraq, minħabba 

raġunijiet ta’ konsistenza, li jinżammu r-restrizzjonijiet eżistenti għaċ-ċomb, għall-

kadmju, għall-merkurju u għall-kromu eżavalenti preżenti fl-imballaġġ jew fil-

komponenti tal-imballaġġ.  

(18) L-eżenzjonijiet għal-livelli ta’ konċentrazzjonijiet taċ-ċomb, tal-kadmju, tal-merkurju 

u tal-kromu eżavalenti preżenti fl-imballaġġ jew fil-komponenti tal-imballaġġ huma 

stabbiliti fid-Deċiżjoni tal-Kummissjoni 2001/171/KE21 u fid-Deċiżjoni tal-

Kummissjoni 2009/292/KE22 adottati skont id-Direttiva 94/62/KE u jenħtieġ li 

jinżammu wkoll skont dan ir-Regolament. Madankollu, sabiex jiġu emendati jew 

imħassra kif ukoll biex jiġu ddeterminati, jekk ikun xieraq, eżenzjonijiet ulterjuri 

mil-livelli ta’ konċentrazzjoni ta’ ċomb, kadmju, merkurju u kromu eżavalenti 

preżenti fl-imballaġġ jew fil-komponenti tal-imballaġġ, jew biex jiġi emendat il-

valur ta’ limitu ta’ konċentrazzjoni għal dawn il-metalli f’dan ir-Regolament sabiex 

jiġi adattat għall-progress tekniku u xjentifiku, il-Kummissjoni jenħtieġ li tiġi 

delegata s-setgħa tal-adozzjoni ta’ atti f’konformità mal-Artikolu 290 tat-Trattat dwar 

il-Funzjonament tal-Unjoni Ewropea.  

(19) Dan ir-Regolament jenħtieġ li ma jippermettix ir-restrizzjoni ta’ sustanzi abbażi ta’ 

raġunijiet ta’ sikurezza kimika, jew minħabba raġunijiet relatati mas-sikurezza tal-

ikel, bl-eċċezzjoni tar-restrizzjonijiet fuq iċ-ċomb, il-kadmju, il-merkurju u l-kromu 

eżavalenti li kienu diġà stabbiliti abbażi tad-Direttiva 94/62/KE u jenħtieġ li jkomplu 

jiġu indirizzati skont dan ir-Regolament, minħabba li restrizzjonijiet bħal dawn huma 

indirizzati skont leġiżlazzjoni oħra tal-Unjoni. Madankollu, jenħtieġ li jippermetti r-

restrizzjoni, primarjament minħabba raġunijiet għajr is-sikurezza kimika jew tal-ikel, 

ta’ sustanzi preżenti fl-imballaġġ u fil-komponenti tal-imballaġġ jew użati fil-

proċessi tal-manifattura tagħhom, li jaffettwaw b’mod negattiv is-sostenibbiltà tal-

imballaġġ, b’mod partikolari fir-rigward taċ-ċirkolarità tiegħu, speċjalment l-użu 

mill-ġdid jew ir-riċiklaġġ.  

                                                 

 

20 Ir-Regolament (KE) Nru 1935/2004 tal-Parlament Ewropew u tal-Kunsill tas-27 ta’ Ottubru 2004 dwar 

materjali u oġġetti maħsuba biex jiġu f’kuntatt mal-ikel u li jħassar id-Direttivi 80/590/KEE u 

89/109/KEE (ĠU L 338, 13.11.2004, p. 4–17). 
21 Id-Deċiżjoni tal-Kummissjoni 2001/171/KE tad-19 ta’ Frar 2001 li tistabbilixxi l-kondizzjonijiet għal 

deroga għall-imballaġġ ta’ ħġieġ fir-rigward tal-livelli ta’ konċentrazzjoni ta’ metall tqil stabbiliti fid-

Direttiva 94/62/KE dwar l-imballaġġ u l-iskart mill-imballaġġ, ĠU L 62, 2.3.2001, p. 20. 
22 Id-Deċiżjoni tal-Kummissjoni 2009/292/KE tal-24 ta’ Marzu 2009 li tistabbilixxi l-kundizzjonijiet għal 

deroga għall-kaxex tal-plastik u paliti tal-plastik fejn għandhom x’jaqsmu l-livelli ta’ konċentrazzjoni 

tal-metalli tqal stabbiliti fid-Direttiva 94/62/KE tal-Parlament Ewropew u tal-Kunsill dwar l-imballaġġ 

u l-iskart mill-imballaġġ, ĠU L 79, 25.3.2009, p. 44. 

(20) Id-disinn tal-imballaġġ bl-objettiv tar-riċiklaġġ tiegħu, ladarba jsir skart mill-

imballaġġ, huwa wieħed mill-aktar miżuri effiċjenti biex tittejjeb iċ-ċirkolarità tal-

imballaġġ u jiżdiedu r-rati tar-riċiklaġġ tal-imballaġġ u l-użu ta’ kontenut riċiklat fl-

imballaġġ. Id-disinn tal-imballaġġ għall-kriterji tar-riċiklaġġ ġie stabbilit għal għadd 

ta’ formati tal-imballaġġ skont skemi volontarji tal-industrija jew minn xi Stati 

Membri għall-fini tal-modulazzjoni ta’ tariffi tar-responsabbiltà estiża tal-produttur. 

Sabiex jiġu pprevenuti l-ostakli għas-suq intern u l-industrija tiġi pprovduta 

b’kundizzjonijiet ekwi, u bl-objettiv li tiġi promossa s-sostenibbiltà tal-imballaġġ, 

huwa importanti li jiġu stabbiliti rekwiżiti obbligatorji fir-rigward tar-riċiklabbiltà 

tal-imballaġġ, billi jiġu armonizzati l-kriterji u l-metodoloġija għall-valutazzjoni tar-

riċiklabbiltà tal-imballaġġ abbażi ta’ metodoloġija tad-disinn għar-riċiklaġġ fil-livell 

tal-Unjoni. Sabiex jintlaħaq l-objettiv stabbilit fis-CEAP li, sal-2030, l-imballaġġ 

kollu jenħtieġ li jkun riċiklabbli jew li jerġa’ jintuża, b’mod ekonomikament vijabbli, 

jenħtieġ li jiġu stabbiliti gradi tal-prestazzjoni tar-riċiklabbiltà tal-imballaġġ abbażi 

tad-disinn għall-kriterji tar-riċiklaġġ għall-kategoriji tal-imballaġġ kif elenkati fl-

Anness II. Madankollu, l-imballaġġ jenħtieġ li jikkonforma magħhom biss mill-1 ta’ 

Jannar 2030 sabiex l-operaturi ekonomiċi jingħataw biżżejjed żmien biex jadattaw.  

(21) Peress li d-disinn għall-valutazzjoni tar-riċiklaġġ fih innifsu ma jiżgurax li l-

imballaġġ jiġi rriċiklat fil-prattika, huwa meħtieġ li jiġu stabbiliti metodoloġija u 

kriterji uniformi għall-valutazzjoni tar-riċiklabbiltà tal-imballaġġ fil-prattika abbażi 

tal-ġbir separat tal-ogħla livell ta’ żvilupp tekniku, tal-proċessi u l-infrastruttura ta’ 

separazzjoni u tar-riċiklaġġ attwalment disponibbli fl-Unjoni. Ir-rapportar relatat 

mill-Istati Membri u, meta rilevanti, mill-operaturi ekonomiċi jenħtieġ li jappoġġa l-

istabbiliment tal-limiti tar-riċiklabbiltà “fuq skala kbira” u jaġġorna, fuq din il-bażi, 

il-gradi tal-prestazzjoni tar-riċiklabbiltà fir-rigward tal-materjali u l-kategoriji 

speċifiċi tal-imballaġġ.  

(22) Sabiex jiġu stabbiliti regoli armonizzati dwar id-disinn tal-imballaġġ biex tiġi żgurata 

r-riċiklabbiltà tiegħu, jenħtieġ li l-Kummissjoni tiġi delegata s-setgħa tal-adozzjoni 

ta’ atti delegati biex tistabbilixxi kriterji dettaljati għad-disinn tal-imballaġġ għar-

riċiklaġġ għal kull materjal u kategorija tal-imballaġġ, kif ukoll għall-valutazzjoni 

tar-riċiklabbiltà tal-imballaġġ fuq skala kbira inkluż għall-kategoriji tal-imballaġġ 

mhux elenkati f’dan ir-Regolament. Sabiex l-operaturi ekonomiċi u l-Istati Membri 

jingħataw biżżejjed żmien biex jiġbru u jirrapportaw id-data meħtieġa biex 

jistabbilixxu l-metodoloġija tar-riċiklaġġ “fuq skala kbira”, il-manifatturi jenħtieġ li 

jiżguraw li l-imballaġġ jiġi riċiklat fuq skala kbira mill-2035. Dak jenħtieġ li jiżgura 

li l-imballaġġ jikkonforma mad-disinn għall-kriterji tar-riċiklaġġ, u jiġi rriċiklat ukoll 

fil-prattika abbażi tal-proċessi tal-ogħla livell ta’ żvilupp tekniku għall-ġbir separat, 

għas-separazzjoni u għar-riċiklaġġ. 

(23) Sabiex tiġi stimulata l-innovazzjoni fl-imballaġġ, huwa xieraq li dak l-imballaġġ, li 

jippreżenta karatteristiċi innovattivi li jirriżultaw f’titjib sinifikanti fil-funzjoni 

ewlenija tal-imballaġġ u li jkollu benefiċċji ambjentali dimostrabbli, jingħata żmien 

addizzjonali limitat ta’ 5 snin biex jikkonforma mar-rekwiżiti tar-riċiklabbiltà. Il-

karatteristiċi innovattivi jenħtieġ li jiġu spjegati fid-dokumentazzjoni teknika li 

takkumpanja l-imballaġġ.  

(24) Sabiex jiġu protetti s-saħħa u s-sikurezza tal-bniedem u tal-annimali, minħabba n-

natura tal-prodotti fl-imballaġġ u r-rekwiżiti relatati, huwa xieraq li r-rekwiżiti tar-

riċiklabbiltà jenħtieġ li ma japplikawx għall-imballaġġ immedjat kif definit fl-

Artikolu 1 tad-Direttiva 2001/83/KE tal-Parlament Ewropew u tal-Kunsill23 u fl-

Artikolu 4(25) tar-Regolament (UE) 2019/6 tal-Parlament Ewropew u tal-Kunsill24, 

li huma f’kuntatt dirett mal-prodott mediċinali, kif ukoll l-imballaġġ tal-plastik għall-

kuntatt sensittiv tal-apparati mediċi koperti mir-Regolament (UE) 2017/745 tal-

Parlament Ewropew u tal-Kunsill25 u tal-apparati mediċi dijanjostiċi in vitro koperti 

mir-Regolament (UE) 2017/746 tal-Parlament Ewropew u tal-Kunsill26. Dawn l-

eżenzjonijiet jenħtieġ li japplikaw sal-1 ta’ Jannar 2035. 

(25) Xi Stati Membri qegħdin jieħdu azzjoni biex jinkoraġġixxu r-riċiklabbiltà tal-

imballaġġ permezz tal-modulazzjoni tat-tariffi tar-responsabbiltà estiża tal-produttur; 

inizjattivi bħal dawn meħuda fil-livell nazzjonali jistgħu joħolqu inċertezza 

regolatorja għall-operaturi ekonomiċi, b’mod partikolari meta jfornu imballaġġ 

f’diversi Stati Membri. Fl-istess ħin, il-modulazzjoni tat-tariffi tar-responsabbiltà 

estiża tal-produttur hija strument ekonomiku effettiv biex jinċentiva disinn tal-

imballaġġ aktar sostenibbli li jwassal għal imballaġġ riċiklabbli aħjar filwaqt li 

jtejjeb il-funzjonament tas-suq intern. Għalhekk huwa meħtieġ li jiġu armonizzati l-

kriterji għall-modulazzjoni tat-tariffi tar-responsabbiltà estiża tal-produttur abbażi 

tal-grad tal-prestazzjoni tar-riċiklabbiltà miksub permezz tal-valutazzjoni tar-

riċiklabbiltà, filwaqt li ma jiġux stabbiliti l-ammonti reali ta’ tariffi bħal dawn. Peress 

li l-kriterji jenħtieġ li jkunu relatati mal-kriterji dwar ir-riċiklabbiltà tal-imballaġġ, 

huwa xieraq li l-Kummissjoni tingħata s-setgħa li tadotta kriterji armonizzati bħal 

dawn fl-istess ħin li tistabbilixxi d-disinn dettaljat għall-kriterji tar-riċiklaġġ għal kull 

kategorija ta’ imballaġġ. 

(26) Sabiex tiġi żgurata ċ-ċirkolarità tal-imballaġġ, l-imballaġġ jenħtieġ li jiġi ddisinjat u 

mmanifatturat b’tali mod li jippermetti sostituzzjoni akbar ta’ materjali verġni 

b’materjali riċiklati. Iż-żieda fl-użu tal-materjali riċiklati tappoġġa l-iżvilupp tal-

ekonomija ċirkolari bi swieq li jiffunzjonaw tajjeb għall-materjali riċiklati, tnaqqas 

il-kostijiet, id-dipendenzi u l-impatti ambjentali negattivi relatati mal-użu tal-materja 

prima primarja, u tippermetti użu aktar effiċjenti tar-riżorsi tal-materjali. Fir-rigward 

                                                 

 

23 Id-Direttiva 2001/83/KE tal-Parlament Ewropew u tal-Kunsill tas-6 ta’ Novembru 2001 dwar il-kodiċi 

tal-Komunità li għandu x’jaqsam ma’ prodotti mediċinali għall-użu mill-bniedem (ĠU L 311, 

28.11.2001, p. 67). 
24 Ir-Regolament (UE) 2019/6 tal-Parlament Ewropew u tal-Kunsill tal-11 ta’ Diċembru 2018 dwar 

prodotti mediċinali veterinarji u li jħassar id-Direttiva 2001/82/KE (ĠU L 4, 7.1.2019, p. 43). 
25 Ir-Regolament (UE) 2017/745 tal-Parlament Ewropew u tal-Kunsill tal-5 ta’ April 2017 dwar apparati 

mediċi, li jemenda d-Direttiva 2001/83/KE, ir-Regolament (KE) Nru 178/2002 u r-Regolament (KE) 

Nru 1223/2009 u li jħassar id-Direttivi tal-Kunsill 90/385/KEE u 93/42/KEE (ĠU L 117, 5.5.2017, p. 

1). 
26 Ir-Regolament (UE) 2017/746 tal-Parlament Ewropew u tal-Kunsill tal-5 ta’ April 2017 dwar apparati 

mediċi dijanjostiċi in vitro u li jħassar id-Direttiva 98/79/KE u d-Deċiżjoni tal-Kummissjoni 

2010/227/UE (ĠU L 117, 5.5.2017, p. 176). 

tal-materjali differenti tal-imballaġġ, l-inqas input ta’ materjali riċiklati jinsab fl-

imballaġġ tal-plastik. Sabiex dan it-tħassib jiġi indirizzat bl-aktar mod xieraq, huwa 

meħtieġ li jiżdied l-użu tal-plastik riċiklat, billi jiġu stabbiliti miri obbligatorji għall-

kontenut riċiklat fl-imballaġġ tal-plastik f’livelli differenti skont is-sensittività għall-

kuntatt27 tal-applikazzjonijiet differenti tal-imballaġġ tal-plastik, u l-iżgurar li l-miri 

jsiru vinkolanti sal-2030. Sabiex tiġi żgurata b’mod inkrementali ċ-ċirkolarità tal-

imballaġġ, jenħtieġ li japplikaw miri miżjuda mill-2040.  

(27) Jenħtieġ li jiġi ċċarat li l-materjal tal-karta li jirriżulta mill-proċess tal-produzzjoni 

tal-injam ma jitqiesx li huwa inkluż fid-definizzjoni ta’ plastik skont l-Artikolu 3, il-

punt 43. 

(28) Sabiex jiġi żgurat livell għoli ta’ protezzjoni tas-saħħa tal-bniedem u tal-annimali 

f’konformità mar-rekwiżiti fil-leġiżlazzjoni tal-Unjoni u biex jiġi evitat kwalunkwe 

riskju għas-sigurtà tal-provvista u għas-sikurezza tal-mediċini u tas-sikurezza tal-

apparati mediċi, huwa xieraq li tiġi prevista l-esklużjoni mill-obbligu ta’ kontenut 

riċiklat minimu fl-imballaġġ tal-plastik għall-imballaġġ immedjat kif definit fl-

Artikolu 1, il-punt 23, tad-Direttiva 2001/83/KE u fl-Artikolu 4, il-punt 25, tar-

Regolament (UE) 2019/6, kif ukoll għall-imballaġġ tal-plastik għall-kuntatt sensittiv 

ta’ apparati mediċi koperti mir-Regolament (UE) 2017/745 u għall-imballaġġ għall-

kuntatt sensittiv ta’ apparati mediċi dijanjostiċi in vitro koperti mir-Regolament (UE) 

2017/746. Din l-esklużjoni jenħtieġ li tapplika wkoll għall-imballaġġ estern ta’ 

prodotti mediċinali għall-bniedem u veterinarji kif definit fl-Artikolu 1, il-punt 24, 

                                                 

 

27 L-imballaġġ għall-kuntatt sensittiv jirreferi għall-imballaġġ tal-plastik tal-prodotti koperti mir-

Regolament (KE) Nru 1831/2003 tal-Parlament Ewropew u tal-Kunsill tat-22 ta’ Settembru 2003 dwar 

l-addittivi għall-użu fin-nutrizzjoni tal-annimali (ĠU L 268, 18.10.2003, p. 29), mir-Regolament (KE) 

Nru 1935/2004 tal-Parlament Ewropew u tal-Kunsill tas-27 ta’ Ottubru 2004 dwar materjali u oġġetti 

maħsuba biex jiġu f’kuntatt mal-ikel (ĠU L 338 13.11.2004, p. 4), mir-Regolament (KE) Nru 767/2009 

tal-Parlament Ewropew u tal-Kunsill tat-13 ta’ Lulju 2009 dwar it-tqegħid fis-suq u l-użu ta’ għalf, li 

jemenda r-Regolament tal-Parlament Ewropew u tal-Kunsill (KE) Nru 1831/2003 u li jħassar id-

Direttiva tal-Kunsill 79/373/KEE, id-Direttiva tal-Kummissjoni 80/511/KEE, id-Direttivi tal-Kunsill 

82/471/KEE, 83/228/KEE, 93/74/KEE, 93/113/KE u 96/25/KE u d-Deċiżjoni tal-Kummissjoni 

2004/217/KE (ĠU L 229, 1.9.2009, p. 1), mir-Regolament (KE) Nru 1223/2009 tal-Parlament Ewropew 

u tal-Kunsill tat-30 ta’ Novembru 2009 dwar il-prodotti kożmetiċi (riformulazzjoni) (ĠU L 342, 

22.12.2009, p. 59), mir-Regolament (UE) 2017/745 tal-Parlament Ewropew u tal-Kunsill tal-5 ta’ April 

2017 dwar apparati mediċi, li jemenda d-Direttiva 2001/83/KE, ir-Regolament (KE) Nru 178/2002 u r-

Regolament (KE) Nru 1223/2009 u li jħassar id-Direttivi tal-Kunsill 90/385/KEE u 93/42/KEE (ĠU L 

117, 5.5.2017, p. 1), mir-Regolament (UE) 2017/746 tal-Parlament Ewropew u tal-Kunsill tal-5 ta’ 

April 2017 dwar apparat mediku dijanjostiku in vitro u li jħassar id-Direttiva 98/79/KE u d-Deċiżjoni 

tal-Kummissjoni 2010/227/UE (ĠU L 117, 5.5.2017, p. 176), mir-Regolament (UE) 2019/4 tal-

Parlament Ewropew u tal-Kunsill tal-11 ta’ Diċembru 2018 dwar il-manifattura, it-tqegħid fis-suq u l-

użu ta’ għalf medikat, li jemenda r-Regolament (KE) Nru 183/2005 tal-Parlament Ewropew u tal-

Kunsill u li jħassar id-Direttiva tal-Kunsill 90/167/KEE (ĠU L 4, 7.1.2019, p. 1), mir-Regolament (UE) 

2019/6 tal-Parlament Ewropew u tal-Kunsill tal-11 ta’ Diċembru 2018 dwar prodotti mediċinali 

veterinarji u li jħassar id-Direttiva 2001/82/KE (ĠU L 4, 7.1.2019, p. 43), mid-Direttiva 2001/83/KE 

tal-Parlament Ewropew u tal-Kunsill tas-6 ta’ Novembru 2001 dwar il-kodiċi tal-Komunità li għandu 

x’jaqsam ma’ prodotti mediċinali għall-użu mill-bniedem (ĠU L 311, 28.11.2001, p. 67) u mid-

Direttiva 2008/68/KE tal-Parlament Ewropew u tal-Kunsill tal-24 ta’ Settembru 2008 dwar it-trasport 

intern ta’ oġġetti perikolużi (ĠU L 260, 30.9.2008, p. 13–59). 

tad-Direttiva 2001/83/KE u fl-Artikolu 4, il-punt 26, tar-Regolament (UE) 2019/6 

f’każijiet li fihom għandu jikkonforma ma’ rekwiżiti speċifiċi biex tiġi ppreżervata l-

kwalità tal-prodott mediċinali. 

(29) Sabiex jiġu pprevenuti l-ostakli għas-suq intern u tiġi żgurata l-implimentazzjoni 

effiċjenti tal-obbligi, l-operaturi ekonomiċi jenħtieġ li jiżguraw li l-parti tal-plastik 

ta’ kull unità tal-imballaġġ ikun fiha ċertu perċentwal minimu ta’ kontenut riċiklat 

irkuprat mill-iskart tal-plastik ta’ wara l-użu mill-konsumatur.  

(30) Jenħtieġ li jkun hemm inċentiv għall-operaturi ekonomiċi biex iżidu l-kontenut 

riċiklat fil-parti tal-plastik tal-imballaġġ. L-aktar mezz xieraq biex jinkiseb dan huwa 

li tiġi żgurata l-modulazzjoni tat-tariffi tar-responsabbiltà estiża tal-produttur abbażi 

tal-perċentwal tal-kontenut riċiklat fl-imballaġġ. Il-modulazzjoni tat-tariffi jenħtieġ li 

tkun ibbażata fuq regoli komuni għall-kalkolu u għall-verifika tal-kontenut riċiklat li 

jinsab f’imballaġġ bħal dan.  

(31) Sabiex jiġu żgurati kundizzjonijiet uniformi għall-implimentazzjoni tar-regoli dwar 

il-kalkolu u l-verifika, għal kull unità ta’ skart tal-plastik ta’ wara l-użu mill-

konsumatur fl-imballaġġ, is-sehem tal-kontenut riċiklat irkuprat mill-iskart tal-plastik 

ta’ wara l-użu mill-konsumatur preżenti u l-istabbiliment tal-format għad-

dokumentazzjoni teknika, il-Kummissjoni jenħtieġ li tingħata s-setgħa li tadotta 

dispożizzjonijiet ta’ implimentazzjoni, f’konformità mal-Artikolu 5 tar-Regolament 

(UE) Nru 182/2011 tal-Parlament Ewropew u tal-Kunsill28.  

(32) Fir-rigward tal-imballaġġ tal-plastik, ħlief meta jkun magħmul mill-

polietilentereftalat (PET), se jkun iġġustifikat, biżżejjed qabel id-data tal-

applikazzjoni tar-rekwiżiti tal-kontenut riċiklat relatati, li tiġi vvalutata mill-ġdid id-

disponibbiltà ta’ teknoloġiji tar-riċiklaġġ xierqa għall-imballaġġ tal-plastik bħal dan, 

anke fir-rigward tal-istat tal-awtorizzazzjoni skont ir-regoli rilevanti tal-Unjoni, u l-

installazzjoni fil-prattika ta’ teknoloġija bħal din. Abbażi ta’ din il-valutazzjoni, jista’ 

jkun hemm bżonn li jiġu previsti derogi mir-rekwiżiti tal-kontenut riċiklat għall-

imballaġġ tal-plastik għall-kuntatt sensittiv speċifiku kkonċernat, jew li jiġu riveduti 

d-derogi. Għal dak il-għan, il-Kummissjoni jenħtieġ li tiġi delegata s-setgħa tal-

adozzjoni ta’ atti f’konformità mal-Artikolu 290 tat-Trattat. 

(33) Sabiex jitqiesu r-riskji relatati ma’ provvista insuffiċjenti possibbli ta’ skart tal-

plastik speċifiku għar-riċiklaġġ li jista’ jwassal għal prezzijiet eċċessivi jew għal 

effetti negattivi fuq is-saħħa, is-sikurezza u l-ambjent, is-setgħa tal-adozzjoni ta’ atti 

f’konformità mal-Artikolu 290 tat-Trattat jenħtieġ li tiġi delegata lill-Kummissjoni 

fir-rigward tal-emendar temporanju tal-miri għal kontenut riċiklat obbligatorju fl-

imballaġġ tal-plastik. Fl-evalwazzjoni tal-ġustifikazzjoni ta’ att delegat bħal dan, il-

Kummissjoni jenħtieġ li tivvaluta t-talbiet motivati sew minn persuni fiżiċi u 

ġuridiċi.  

                                                 

 

28 Ir-Regolament (UE) Nru 182/2011 tal-Parlament Ewropew u tal-Kunsill tas-16 ta’ Frar 2011 li 

jistabbilixxi r-regoli u l-prinċipji ġenerali dwar il-modalitajiet ta’ kontroll mill-Istati Membri tal-

eżerċizzju mill-Kummissjoni tas-setgħat ta’ implimentazzjoni (ĠU L 55, 28.2.2011, p. 13). 

(34) Għal materjali għajr il-plastik, bħall-ħġieġ jew l-aluminju, ix-xejra li l-materja prima 

primarja tiġi sostitwita b’materjali riċiklati hija evidenti u mistennija li tkompli 

minħabba l-iżvilupp fl-ambjent legali u ekonomiku u l-aspettattivi tal-konsumaturi. 

Madankollu, il-Kummissjoni jenħtieġ li timmonitorja mill-qrib l-użu tal-kontenut 

riċiklat f’materjali tal-imballaġġ għajr il-plastik u jenħtieġ li tivvaluta l-adegwatezza 

tal-proposta li jiġu stabbiliti miżuri ulterjuri, inkluż l-istabbiliment ta’ miri, bl-għan li 

jiżdied l-użu ta’ kontenut riċiklat fl-imballaġġ għajr l-imballaġġ tal-plastik. 

(35) Il-fluss ta’ skart tal-bijoskart spiss ikun ikkontaminat bi plastik konvenzjonali u l-

flussi tar-riċiklaġġ tal-materjal spiss ikunu kkontaminati bi plastik kompostabbli. Din 

il-kontaminazzjoni kroċjata twassal għal ħela ta’ riżorsi, materja prima sekondarja ta’ 

kwalità aktar baxxa u jenħtieġ li tiġi pprevenuta fis-sors. Peress li r-rotta xierqa tar-

rimi għall-imballaġġ tal-plastik kompostabbli qiegħda ssir dejjem aktar ta’ 

konfużjoni għall-konsumaturi, huwa ġġustifikat u meħtieġ li jiġu stabbiliti regoli ċari 

u komuni dwar l-użu tal-imballaġġ tal-plastik kompostabbli, li jkun awtorizzat biss 

meta l-użu tiegħu jkollu benefiċċju ċar għall-ambjent jew għas-saħħa tal-bniedem. 

Dan huwa partikolarment il-każ meta l-użu tal-imballaġġ kompostabbli jgħin biex 

jinġabar jew jintrema l-bijoskart.  

(36) Għall-applikazzjonijiet limitati tal-imballaġġ magħmula minn polimeri tal-plastik 

bijodegradabbli, hemm benefiċċju ambjentali li jista’ jintwera b’mod ċar tal-użu tal-

imballaġġ kompostabbli, li jidħol f’impjanti tal-kompostjar, inklużi faċilitajiet tad-

diġestjoni anaerobika f’kundizzjonijiet ikkontrollati. Barra minn hekk, meta jkun 

hemm disponibbli skemi xierqa għall-ġbir tal-iskart u infrastrutturi għat-trattament 

tal-iskart fi Stat Membru, jenħtieġ li jkun hemm flessibbiltà limitata fid-deċiżjoni 

dwar jekk l-użu tal-plastik kompostabbli għall-basktijiet tal-plastik ħfief għandux jiġi 

awtorizzat fit-territorju tiegħu. Sabiex jiġi evitat it-tfixkil tal-konsumaturi dwar ir-

rimi korrett u b’kunsiderazzjoni tal-benefiċċju ambjentali taċ-ċirkolarità tal-karbonju, 

l-imballaġġ tal-plastik l-ieħor kollu jenħtieġ li jidħol fir-riċiklaġġ tal-materjal u d-

disinn ta’ imballaġġ bħal dan jenħtieġ li jiżgura li dan ma jaffettwax ir-riċiklabbiltà 

ta’ flussi oħra ta’ skart. 

(37) Meta jkun iġġustifikat u xieraq minħabba żviluppi teknoloġiċi u regolatorji li 

għandhom impatt fuq ir-rimi tal-plastiks kompostabbli u fil-kundizzjonijiet speċifiċi 

li jiżguraw li l-użu ta’ materjali bħal dawn ikun ta’ benefiċċju għas-saħħa ambjentali 

u tal-bniedem, is-setgħa tal-adozzjoni ta’ atti f’konformità mal-Artikolu 290 tat-

Trattat jenħtieġ li tiġi delegata lill-Kummissjoni biex temenda jew testendi l-lista tal-

imballaġġ kompostabbli.  

(38) Sabiex tiġi ffaċilitata l-valutazzjoni tal-konformità mar-rekwiżiti dwar l-imballaġġ 

kompostabbli, huwa meħtieġ li tiġi prevista l-preżunzjoni tal-konformità għall-

imballaġġ kompostabbli li jkun konformi mal-istandards armonizzati adottati 

f’konformità mar-Regolament (UE) Nru 1025/2012 tal-Parlament Ewropew u tal-

Kunsill29 għall-fini li jiġu espressi speċifikazzjonijiet tekniċi dettaljati ta’ dawk ir-

                                                 

 

29 Ir-Regolament (UE) Nru 1025/2012 tal-Parlament Ewropew u tal-Kunsill tal-25 ta’ Ottubru 2012 dwar 

l-Istandardizzazzjoni Ewropea, li jemenda d-Direttivi tal-Kunsill 89/686/KEE u 93/15/KEE u d-

Direttivi 94/9/KE, 94/25/KE, 95/16/KE, 97/23/KE, 98/34/KE, 2004/22/KE, 2007/23/KE, 2009/23/KE u 

rekwiżiti u li jitqiesu, f’konformità mal-aħħar żviluppi xjentifiċi u teknoloġiċi, il-

parametri, inklużi l-ħinijiet tal-kompostjar u l-livelli ammissibbli ta’ 

kontaminazzjoni, li jirriflettu l-kundizzjonijiet reali fil-faċilitajiet għat-trattament tal-

bijoskart, inklużi l-proċessi tad-diġestjoni anaerobika. 

(39) Jenħtieġ li jitfakkar li l-imballaġġ kompostabbli kollu li jikkostitwixxi materjal li jiġi 

f’kuntatt mal-ikel għandu jissodisfa r-rekwiżiti stabbiliti fir-Regolament (KE) Nru 

1935/2004.  

(40) L-imballaġġ jenħtieġ li jkun iddisinjat b’tali mod li jimminimizza l-volum u l-piż 

tiegħu filwaqt li jżomm il-ħila tiegħu li jwettaq il-funzjonijiet tal-imballaġġ. Il-

manifattur tal-imballaġġ jenħtieġ li jivvaluta l-imballaġġ skont il-kriterji ta’ 

prestazzjoni, kif elenkati fl-Anness IV ta’ dan ir-Regolament. Fid-dawl tal-objettiv 

ta’ dan ir-Regolament li jitnaqqas l-imballaġġ u titnaqqas il-ġenerazzjoni tal-iskart 

mill-imballaġġ u li tittejjeb iċ-ċirkolarità tal-imballaġġ fis-suq intern, huwa xieraq li 

l-kriterji eżistenti jiġu speċifikati ulterjorment u li dawn isiru aktar stretti. Għalhekk, 

jenħtieġ li l-lista tal-kriterji tal-prestazzjoni tal-imballaġġ, kif elenkati fl-istandard 

armonizzat eżistenti EN 13428:200030, tiġi mmodifikata. Filwaqt li l-

kummerċjalizzazzjoni u l-aċċettazzjoni tal-konsumatur jibqgħu rilevanti għad-disinn 

tal-imballaġġ, jenħtieġ li dawn ma jkunux parti minn kriterji ta’ prestazzjoni li 

waħedhom jiġġustifikaw il-piż u l-volum tal-imballaġġ addizzjonali tagħhom stess. 

Madankollu, dan jenħtieġ li ma jikkompromettix l-ispeċifikazzjonijiet tal-prodott 

għall-prodotti tas-sengħa u industrijali u għall-prodotti tal-ikel u agrikoli li huma 

rreġistrati u protetti skont l-iskema ta’ protezzjoni tal-indikazzjoni ġeografika tal-UE, 

bħala parti mill-objettiv tal-Unjoni li tipproteġi l-wirt kulturali u l-għarfien 

tradizzjonali. Min-naħa l-oħra, ir-riċiklabbiltà, l-użu ta’ kontenut riċiklat, u l-użu 

mill-ġdid jistgħu jiġġustifikaw il-piż jew il-volum addizzjonali tal-imballaġġ, u 

jenħtieġ li jiżdiedu mal-kriterji ta’ prestazzjoni. Jenħtieġ li l-imballaġġ b’saffi doppji, 

b’qigħan foloz u b’karatteristiċi oħra mmirati biss biex iżidu l-volum perċepit tal-

prodott ma jitqiegħedx fis-suq, peress li ma jissodisfax ir-rekwiżit għall-

minimizzazzjoni tal-imballaġġ. L-istess regola jenħtieġ li tapplika għall-imballaġġ 

żejjed mhux meħtieġ biex tiġi żgurata l-funzjonalità tal-imballaġġ. 

(41) Sabiex ikun hemm konformità mar-rekwiżiti tal-minimizzazzjoni tal-imballaġġ, 

jenħtieġ li tingħata attenzjoni partikolari biex jiġi limitat l-ispazju vojt, l-imballaġġ 

kollettiv u għat-trasport, inkluż l-imballaġġ tal-kummerċ elettroniku.  

(42) Sabiex tiġi ffaċilitata l-valutazzjoni tal-konformità mar-rekwiżiti dwar il-

minimizzazzjoni tal-imballaġġ, huwa meħtieġ li tiġi pprovduta preżunzjoni ta’ 

konformità għall-imballaġġ li jkun konformi mal-istandards armonizzati adottati 

f’konformità mar-Regolament (UE) Nru 1025/2012 għall-fini li jiġu espressi 

speċifikazzjonijiet tekniċi dettaljati ta’ dawk ir-rekwiżiti u jiġu speċifikati kriterji 

                                                                                                                                                         

 

2009/105/KE tal-Parlament Ewropew u tal-Kunsill u li jħassar id-Deċiżjoni tal-Kunsill 87/95/KEE u d-

Deċiżjoni Nru 1673/2006/KE tal-Parlament Ewropew u tal-Kunsill Test b’rilevanza għaż-ŻEE 

(ĠU L 316, 14.11.2012, p. 12). 
30 Imballaġġ – Rekwiżiti speċifiċi għall-manifattura u għall-kompożizzjoni – Prevenzjoni skont it-tnaqqis 

fis-sors.  

tad-disinn li jistgħu jitkejlu, inkluż meta xieraq, il-piż massimu jew il-limiti ta’ 

spazju vojt għall-formati speċifiċi tal-imballaġġ kif ukoll disinji prestabbiliti u 

standardizzati tal-imballaġġ li jikkonformaw mar-rekwiżit għall-minimizzazzjoni tal-

imballaġġ. 

(43) Sabiex jiġu promossi ċ-ċirkolarità u l-użu sostenibbli tal-imballaġġ, jenħtieġ li jiġu 

inċentivati l-imballaġġ li jista’ jerġa’ jintuża u s-sistemi għall-użu mill-ġdid. Għal dik 

il-fini, huwa meħtieġ li jiġi ċċarat il-kunċett tal-imballaġġ li jista’ jerġa’ jintuża u li 

jiġi żgurat li jkun marbut mhux biss mad-disinn tal-imballaġġ, li jenħtieġ li 

jippermetti għadd massimu ta’ vjaġġi jew ta’ rotazzjonijiet u li jinżammu r-rekwiżiti 

tas-sikurezza, tal-kwalità u tal-iġjene meta jitbattlu, jinħattu, jerġgħu jimtlew jew 

jerġgħu jitgħabbew, iżda wkoll għall-istabbiliment ta’ sistemi għall-użu mill-ġdid li 

jirrispettaw ir-rekwiżiti minimi kif stabbiliti f’dan ir-Regolament. Sabiex tiġi 

ffaċilitata l-valutazzjoni tal-konformità mar-rekwiżiti dwar l-imballaġġ li jista’ jerġa’ 

jintuża, huwa meħtieġ li tiġi prevista l-preżunzjoni ta’ konformità għall-imballaġġ li 

jkun konformi mal-istandards armonizzati adottati f’konformità mar-Regolament 

(UE) Nru 1025/2012 għall-fini li jiġu espressi speċifikazzjonijiet tekniċi dettaljati ta’ 

dawk ir-rekwiżiti u li jiġu ddefiniti kriterji u formati tal-imballaġġ li jista’ jerġa’ 

jintuża, inkluż l-għadd minimu ta’ vjaġġi jew ta’ rotazzjonijiet, disinji standardizzati, 

kif ukoll rekwiżiti għal sistemi għall-użu mill-ġdid, inklużi rekwiżiti tal-iġjene. 

(44) Huwa meħtieġ li l-konsumaturi jiġu infurmati u li dawn ikunu jistgħu jarmu kif 

xieraq l-iskart mill-imballaġġ, inklużi l-basktijiet tal-plastik ħfief u ħfief ħafna. L-

aktar mod xieraq biex isir dan huwa li tiġi stabbilita sistema armonizzata ta’ tikkettar 

ibbażata fuq il-kompożizzjoni tal-materjal tal-imballaġġ għas-separazzjoni tal-iskart, 

u li din tiġi kkombinata ma’ tikketti korrispondenti dwar ir-reċipjenti tal-iskart.  

(45) Sabiex il-konsumaturi jiġu aġevolati fis-separazzjoni u fir-rimi tal-iskart mill-

imballaġġ, jenħtieġ li tiġi introdotta sistema ta’ simboli armonizzati u li tkun 

meħtieġa li titqiegħed kemm fuq l-imballaġġ kif ukoll fuq ir-reċipjenti tal-iskart, u 

b’hekk il-konsumaturi jkunu jistgħu jqabblu s-simboli għall-finijiet tar-rimi. Is-

simboli jenħtieġ li jippermettu mmaniġġar xieraq tal-iskart peress li jenħtieġ li 

jipprovdu lill-konsumaturi b’informazzjoni dwar il-proprjetajiet tal-kompostjar ta’ 

imballaġġ bħal dan, b’mod partikolari biex jiġi evitat it-tfixkil għall-konsumatur li l-

imballaġġ kompostabbli ma huwiex tali li jkun adatt għall-kompostjar fid-dar. Dan l-

approċċ jenħtieġ li jtejjeb il-ġbir separat tal-iskart mill-imballaġġ, li jwassal għar-

riċiklaġġ ta’ kwalità ogħla tal-iskart mill-imballaġġ, u li jintroduċi livell ta’ 

armonizzazzjoni tas-sistemi ta’ ġbir tal-iskart mill-imballaġġ fis-suq intern. Jeħtieġ 

ukoll li jiġu armonizzati s-simboli assoċjati mas-sistemi obbligatorji ta’ rifużjoni tad-

depożitu. Meta jitqies li ma jinġabarx permezz tas-sistemi muniċipali tal-ġbir tal-

iskart, l-użu ta’ dawk is-simboli jenħtieġ li ma jkunx obbligatorju għall-imballaġġ 

għat-trasport bl-eċċezzjoni tal-imballaġġ tal-kummerċ elettroniku. 

(46) It-tikkettar tal-kontenut riċiklat fl-imballaġġ jenħtieġ li ma jkunx obbligatorju peress 

li din l-informazzjoni ma hijiex kritika biex jiġi żgurat it-trattament xieraq tat-tmiem 

tal-ħajja tal-imballaġġ. Madankollu, il-manifatturi se jkunu meħtieġa jilħqu l-miri tal-

kontenut riċiklat skont dan ir-Regolament u jistgħu jkunu jixtiequ juru dik l-

informazzjoni fuq l-imballaġġ tagħhom biex jinformaw lill-konsumaturi dwar dan. 

Sabiex jiġi żgurat li din l-informazzjoni tiġi kkomunikata b’mod armonizzat madwar 

l-Unjoni, jenħtieġ li tikketta li tindika l-kontenut riċiklat tiġi armonizzata. 

(47) Sabiex l-utenti finali jiġu infurmati dwar l-użu mill-ġdid, id-disponibbiltà tas-sistemi 

għall-użu mill-ġdid u l-post tal-punti tal-ġbir fir-rigward tal-imballaġġ li jista’ jerġa’ 

jintuża, jenħtieġ li imballaġġ bħal dan ikollu kodiċi QR jew mezz ieħor ta’ data li 

jipprovdi informazzjoni bħal din. Il-kodiċi QR jenħtieġ li jiffaċilita wkoll it-traċċar u 

l-kalkolu tal-vjaġġi u tar-rotazzjonijiet. Barra minn hekk, l-imballaġġ għall-bejgħ li 

jista’ jerġa’ jintuża jenħtieġ li jiġi identifikat b’mod ċar fil-punt tal-bejgħ. 

(48) Jenħtieġ li ma jkun hemm l-ebda multiplikazzjoni tat-tikketti fuq l-imballaġġ. Sabiex 

jiġi evitat dan, meta leġiżlazzjoni oħra tal-Unjoni tirrikjedi li l-informazzjoni fuq il-

prodott fl-imballaġġ tkun disponibbli b’mod diġitali permezz ta’ mezz tad-data, l-

informazzjoni meħtieġa għall-imballaġġ skont dan ir-Regolament u l-informazzjoni 

meħtieġa għall-prodott fl-imballaġġ jenħtieġ li jkunu aċċessibbli permezz tal-istess 

mezz ta’ data. Dak il-mezz ta’ data jenħtieġ li jikkonforma mar-rekwiżiti skont dan 

ir-Regolament jew skont leġiżlazzjoni applikabbli oħra tal-Unjoni. B’mod 

partikolari, meta l-prodott fl-imballaġġ ikun kopert mir-Regolament [Ekodisinn għal 

Prodotti Sostenibbli] jew minn leġiżlazzjoni oħra tal-Unjoni li tirrikjedi passaport 

diġitali tal-prodotti , dak il-passaport diġitali tal-prodotti jenħtieġ li jintuża wkoll 

biex tiġi pprovduta l-informazzjoni rilevanti skont dan ir-Regolament.  

(49) Sabiex tiġi appoġġata l-implimentazzjoni tal-objettivi ta’ dan ir-Regolament, il-

konsumaturi jenħtieġ li jkunu protetti minn informazzjoni qarrieqa u li toħloq 

konfużjoni dwar il-karatteristiċi tal-imballaġġ u t-trattament xieraq fi tmiem tal-ħajja 

tiegħu, li għalihom ġew stabbiliti tikketti armonizzati skont dan ir-Regolament. 

Jenħtieġ li jkun possibbli li jiġi identifikat l-imballaġġ inkluż fl-iskema ta’ 

responsabbiltà estiża tal-produttur permezz ta’ simbolu ta’ akkreditazzjoni fit-

territorju kollu ta’ dik is-sistema. Dak is-simbolu jenħtieġ li jkun ċar u mhux 

ambigwu għall-konsumaturi jew għall-utenti fir-rigward tar-riċiklabbiltà tal-

imballaġġ. Għal dan il-għan, jista’ jitqies li s-simbolu tat-Tikka Ħadra, li jintuża f’xi 

Stati Membri biex ifisser li produttur ikun ta kontribuzzjoni finanzjarja lil sistema 

nazzjonali ta’ rkupru tal-imballaġġ31, jista’ jqarraq bil-konsumaturi b’mod li jaħsbu li 

l-imballaġġ li jkollu simbolu bħal dan dejjem ikun riċiklabbli.  

(50) Sabiex jiġu żgurati kundizzjonijiet uniformi għall-implimentazzjoni tar-rekwiżiti tat-

tikkettar, jenħtieġ li l-Kummissjoni tiġi delegata s-setgħa tal-adozzjoni ta’ atti ta’ 

implimentazzjoni f’konformità mal-Artikolu 291 tat-Trattat biex tkompli ttejjeb is-

separazzjoni tal-iskart, biex tistabbilixxi l-kundizzjonijiet għall-identifikazzjoni tal-

kompożizzjoni materjali tal-imballaġġ permezz tat-teknoloġiji diġitali tal-immarkar, 

u tistabbilixxi speċifikazzjonijiet armonizzati dettaljati għar-rekwiżiti tat-tikkettar 

għar-reċipjenti tal-imballaġġ u tal-iskart stabbiliti skont dan ir-Regolament. Meta 

tiżviluppa dawn l-ispeċifikazzjonijiet, il-Kummissjoni jenħtieġ li tqis l-informazzjoni 

xjentifika jew informazzjoni teknika oħra disponibbli, inklużi l-istandards 

internazzjonali rilevanti. Fid-dawl tas-sistema l-ġdida, id-Deċiżjoni tal-Kummissjoni 

97/129/KE32 jenħtieġ li titħassar minn 42 xahar wara d-data tad-dħul fis-seħħ ta’ dan 

ir-Regolament u l-kontenut tagħha jiġi inkorporat f’dan l-att ta’ implimentazzjoni. 

                                                 

 

31 https://www.pro-e.org/the-green-dot-trademark 
32 Id-Deċiżjoni tal-Kummissjoni tat-28 ta’ Jannar 1997 li tistabbilixxi s-sistema ta’ identifikazzjoni għall-

materjali għall-ippakkjar skont id-Direttiva tal-Parlament Ewropew u tal-Kunsill 94/62/KE fuq l-

ippakkjar u l-iskart tal-ippakkjar (ĠU L 50, 20.2.1997, p. 28–31). 

(51) L-operaturi ekonomiċi jenħtieġ li jiżguraw li l-imballaġġ jikkonforma mar-rekwiżiti 

skont dan ir-Regolament. Jenħtieġ li jieħdu miżuri xierqa biex jiżguraw konformità 

bħal din fir-rigward tar-rwoli rispettivi tagħhom fil-katina tal-provvista sabiex 

jiżguraw il-moviment liberu tal-imballaġġ fis-suq intern u jtejbu s-sostenibbiltà 

tiegħu.  

(52) Il-manifattur, li jkollu għarfien dettaljat tad-disinn u tal-proċess tal-produzzjoni, 

huwa fl-aħjar pożizzjoni biex iwettaq il-proċedura tal-valutazzjoni tal-konformità 

prevista f’dan ir-Regolament. Għalhekk, valutazzjoni tal-konformità bħal din 

jenħtieġ li tibqa’ biss l-obbligu tal-manifattur.  

(53) Jenħtieġ li jiġi żgurat li l-fornituri tal-imballaġġ jew tal-materjali tal-imballaġġ 

jipprovdu lill-manifattur bl-informazzjoni u bid-dokumentazzjoni kollha meħtieġa 

biex il-manifattur juri l-konformità tal-imballaġġ u tal-materjali tal-imballaġġ. Dik l-

informazzjoni u d-dokumentazzjoni jenħtieġ li jiġu pprovduti f’forma stampata jew 

f’forma elettronika. 

(54) Sabiex jitħares il-funzjonament tas-suq intern, jeħtieġ jiġi żgurat li l-prodotti minn 

pajjiżi terzi li jidħlu fis-suq tal-Unjoni jkunu konformi ma’ dan ir-Regolament, 

kemm jekk jiġu importati bħala imballaġġ awtonomu kif ukoll fi prodott fl-

imballaġġ. B’mod partikolari, huwa meħtieġ li jiġi żgurat li jkunu twettqu proċeduri 

ta’ valutazzjoni tal-konformità xierqa mill-manifatturi fir-rigward ta’ dak l-

imballaġġ. Għalhekk jenħtieġ li l-importaturi jiżguraw li l-imballaġġ li jqiegħdu fis-

suq ikun konformi ma’ dawk ir-rekwiżiti u dik id-dokumentazzjoni mfassla mill-

manifatturi tkun disponibbli għall-ispezzjoni mill-awtoritajiet nazzjonali kompetenti. 

(55) Meta jintroduċi l-imballaġġ fis-suq, kull importatur jenħtieġ li jindika ismu, l-isem 

kummerċjali reġistrat jew it-trademark reġistrata kif ukoll l-indirizz postali tiegħu 

fuq l-imballaġġ u, meta jkun disponibbli, mezz elettroniku ta’ komunikazzjoni li 

jista’ jiġi kkuntattjat bih. Jenħtieġ li jiġu previsti eċċezzjonijiet f’każijiet meta l-

imballaġġ ma jippermettix indikazzjonijiet bħal dawn.  

(56) Peress li d-distributur jqiegħed l-imballaġġ fis-suq wara li jkun tqiegħed hemmhekk 

mill-manifattur jew mill-importatur, jenħtieġ li jaġixxi bl-attenzjoni meħtieġa fir-

rigward tar-rekwiżiti applikabbli ta’ dan ir-Regolament. Id-distributur jenħtieġ li 

jiżgura wkoll li l-immaniġġar tiegħu tal-imballaġġ ma jaffettwax ħażin il-konformità 

tiegħu ma’ dawk ir-rekwiżiti. 

(57) Billi d-distributuri u l-importaturi huma qrib tas-suq u jaqdu rwol importanti biex 

jiżguraw il-konformità tal-imballaġġ, jenħtieġ li jkunu involuti f’kompiti tas-

sorveljanza tas-suq li jsiru mill-awtoritajiet nazzjonali kompetenti, u jenħtieġ li 

jitħejjew biex jipparteċipaw b’mod attiv, billi jagħtu l-informazzjoni kollha meħtieġa 

lil dawk l-awtoritajiet fir-rigward tal-prodott ikkonċernat. 

(58) Kull importatur jew distributur li jqiegħed fis-suq imballaġġ taħt l-isem jew it-

trademark kummerċjali tiegħu, jew jimmodifika prodott bħal dan b’tali mod li l-

konformità ma’ dan ir-Regolament tista’ tiġi affettwata, jenħtieġ li jitqies bħala l-

manifattur u jenħtieġ li jassumi l-obbligi tal-manifattur. 

(59) L-iżgurar tat-traċċabbiltà tal-imballaġġ tul il-katina kollha tal-provvista jiffaċilita l-

kompitu tal-awtoritajiet tas-sorveljanza tas-suq li jittraċċaw lill-operaturi ekonomiċi 

li jkunu qiegħdu fis-suq jew li jqiegħdu fis-suq imballaġġ mhux konformi. Għalhekk, 

jenħtieġ li l-operaturi ekonomiċi jkunu meħtieġa jżommu l-informazzjoni dwar it-

tranżazzjonijiet tagħhom għal ċertu perjodu ta’ żmien.  

(60) Il-problema tal-ġenerazzjoni eċċessiva tal-iskart mill-imballaġġ ma tistax tiġi 

indirizzata bis-sħiħ billi jiġu stabbiliti obbligi fuq id-disinn tal-imballaġġ. Għal ċerti 

tipi ta’ imballaġġ, jenħtieġ li jiġu stabbiliti obbligi biex jitnaqqas l-ispazju vojt fuq l-

operaturi ekonomiċi f’termini tat-tnaqqis tal-ispazju vojt meta jintuża imballaġġ bħal 

dan. Fil-każ tal-imballaġġ kollettiv, għat-trasport u tal-kummerċ elettroniku użat 

għall-provvista ta’ prodotti lid-distributuri finali jew lill-utent finali, il-porzjon tal-

ispazju vojt jenħtieġ li ma jaqbiżx l-40 %. F’konformità mal-ġerarkija tal-iskart, 

jenħtieġ li jkun possibbli li l-operaturi ekonomiċi li jużaw l-imballaġġ għall-bejgħ 

bħala imballaġġ tal-kummerċ elettroniku jkunu eżentati minn dan l-obbligu. 

(61) Sabiex jiġi żgurat livell għoli ta’ protezzjoni ambjentali fis-suq intern kif ukoll livell 

għoli ta’ sikurezza u ta’ iġjene tal-ikel, u biex jiġi ffaċilitat l-kisba tal-miri għall-

prevenzjoni tal-iskart mill-imballaġġ, jenħtieġ li l-imballaġġ mhux neċessarju jew li 

jista’ jiġi evitat ma jitħalliex jitqiegħed fis-suq. Il-lista ta’ formati tal-imballaġġ bħal 

dawn hija pprovduta fl-Anness V ta’ dan ir-Regolament. Sabiex il-lista tiġi adattata 

għall-progress tekniku u xjentifiku, jenħtieġ li l-Kummissjoni tiġi delegata s-setgħa 

tal-adozzjoni ta’ atti f’konformità mal-Artikolu 290 tat-Trattat biex temenda l-lista. 

(62) Sabiex ikompli l-għan taċ-ċirkolarità u l-użu sostenibbli tal-imballaġġ, huwa meħtieġ 

li jiġi llimitat ir-riskju li l-imballaġġ kummerċjalizzat bħala li jista’ jerġa’ jintuża ma 

jerġax jintuża fil-prattika u li jiġi żgurat li l-konsumaturi jirritornaw l-imballaġġ li 

jista’ jerġa’ jintuża. L-aktar mod xieraq biex jinkiseb dan huwa li l-operaturi 

ekonomiċi, li jużaw imballaġġ li jista’ jerġa’ jintuża, jiġu obbligati jiżguraw li tiġi 

stabbilita sistema għall-użu mill-ġdid, u b’hekk imballaġġ bħal dan ikun jista’ 

jiċċirkola, jinbidel u jintuża ripetutament. Sabiex jiġu żgurati l-benefiċċji massimi ta’ 

sistemi bħal dawn, jenħtieġ li jiġu stabbiliti rekwiżiti minimi għal sistemi b’ċirkwit 

miftuħ u b’ċirkwit magħluq. Il-konferma tal-konformità tal-imballaġġ li jista’ jerġa’ 

jintuża ma’ sistema eżistenti għall-użu mill-ġdid jenħtieġ li tkun ukoll parti mid-

dokumentazzjoni teknika ta’ imballaġġ bħal dan. 

(63) L-imballaġġ li jista’ jerġa’ jintuża għandu jkun sikur għall-utenti tiegħu. Għalhekk, l-

operaturi ekonomiċi li joffru l-prodotti tagħhom fl-imballaġġ li jista’ jerġa’ jintuża 

għandhom jiżguraw li, qabel ma jerġa’ jintuża l-imballaġġ li jista’ jerġa’ jintuża, dan 

ikun soġġett għal proċess ta’ rikondizzjonar, li għalih jenħtieġ li jiġu stabbiliti 

rekwiżiti.  

(64) L-imballaġġ li jista’ jerġa’ jintuża jsir skart, fis-sens tal-Artikolu 3(1) tad-Direttiva 

2008/98/KE, meta d-detentur tiegħu jarmih, ikollu l-ħsieb li jarmih jew ikun obbligat 

li jarmih. L-imballaġġ li jista’ jerġa’ jintuża fi proċess ta’ rikondizzjonar normalment 

ma jitqiesx bħala skart. 

(65) Sabiex tiġi inċentivata l-prevenzjoni tal-iskart, jenħtieġ li jiġi introdott kunċett ġdid 

ta’ “mili mill-ġdid”. Il-mili mill-ġdid għandu jitqies bħala miżura speċifika ta’ 

prevenzjoni tal-iskart li tgħodd u li hija meħtieġa biex jintlaħqu l-miri tal-użu u tal-

mili mill-ġdid. Madankollu, il-kontenituri li huma proprjetà tal-konsumatur, li 

jwettqu funzjoni tal-imballaġġ fil-kuntest tal-mili mill-ġdid, bħall-kikkri li jistgħu 

jerġgħu jintużaw, maggijiet, fliexken jew kaxex ma humiex imballaġġ fis-sens ta’ 

dan ir-Regolament. 

(66) Meta l-operaturi ekonomiċi joffru l-possibbiltà li jinxtraw prodotti permezz ta’ mili 

mill-ġdid, jenħtieġ li dawn jiżguraw li l-istazzjonijiet ta’ mili mill-ġdid tagħhom 

jissodisfaw ċerti rekwiżiti biex jiżguraw is-saħħa u s-sikurezza tal-konsumaturi. 

F’dan il-kuntest, meta l-konsumaturi jużaw il-kontenituri tagħhom stess, l-operaturi 

ekonomiċi jenħtieġ li għalhekk jinformaw dwar il-kundizzjonijiet għall-mili mill-



 

MT 35  MT 

ġdid u għall-użu sikuri ta’ dawn il-kontenituri. Sabiex jitħeġġeġ il-mili mill-ġdid, l-

operaturi ekonomiċi jenħtieġ li ma jipprovdux imballaġġ mingħajr ħlas jew ma 

jkunux parti mis-sistema ta’ rifużjoni tad-depożitu fl-istazzjonijiet ta’ mili mill-ġdid.  

(67) Sabiex jitnaqqas il-proporzjon dejjem akbar tal-imballaġġ li jintuża darba u l-

ammonti dejjem akbar ta’ skart mill-imballaġġ iġġenerat, huwa meħtieġ li jiġu 

stabbiliti miri kwantitattivi għall-użu u l-mili mill-ġdid fuq l-imballaġġ fis-setturi, li 

ġew ivvalutati bħala li għandhom l-akbar potenzjal għat-tnaqqis tal-iskart mill-

imballaġġ, jiġifieri l-ikel u x-xorb take-away, l-apparati elettrodomestiċi kbar u l-

imballaġġ għat-trasport. Dan ġie vvalutat abbażi ta’ fatturi bħas-sistemi eżistenti 

għall-użu mill-ġdid, il-ħtieġa li jintuża l-imballaġġ u l-possibbiltà li jiġu ssodisfati r-

rekwiżiti funzjonali f’termini ta’ żamma, ta’ ndafa, ta’ saħħa, ta’ iġjene u ta’ 

sikurezza. Tqiesu wkoll id-differenzi tal-prodotti u tas-sistemi ta’ produzzjoni u ta’ 

distribuzzjoni tagħhom. L-istabbiliment tal-miri huwa mistenni li jappoġġa l-

innovazzjoni u jżid il-proporzjon ta’ soluzzjonijiet ta’ użu u ta’ mili mill-ġdid. L-użu 

tal-imballaġġ li jintuża darba biss għall-ikel u għax-xorb mimli u kkunsmat fil-bini 

fis-settur tal-HORECA jenħtieġ li ma jkunx permess.  

(68) Sabiex tiżdied l-effettività tagħhom u jiġi żgurat it-trattament ugwali tal-operaturi 

ekonomiċi, jenħtieġ li l-miri tal-użu u tal-mili mill-ġdid jitqiegħdu fuq l-operaturi 

ekonomiċi. F’każijiet ta’ miri għax-xorb, dawn jenħtieġ li jitqiegħdu wkoll fuq il-

manifatturi, peress li dawn l-atturi jistgħu jikkontrollaw il-formati tal-imballaġġ użat 

għall-prodotti li joffru. Il-miri jenħtieġ li jiġu kkalkulati bħala perċentwal tal-bejgħ 

fl-imballaġġ li jista’ jerġa’ jintuża fi ħdan sistema għall-użu jew għall-mili mill-ġdid 

jew, fil-każ tal-imballaġġ għat-trasport, bħala perċentwal tal-użi. Il-miri jenħtieġ li 

jkunu newtrali għall-materjali. Sabiex jiġu żgurati kundizzjonijiet uniformi għall-

implimentazzjoni tal-miri għall-użu u għall-mili mill-ġdid, jenħtieġ li l-Kummissjoni 

tiġi delegata s-setgħa tal-adozzjoni ta’ att ta’ implimentazzjoni f’konformità mal-

Artikolu 291 tat-Trattat dwar il-metodoloġija għall-kalkolu tagħhom. 

(69) Ċerti użi ta’ formati tal-imballaġġ għat-trasport li jintuża darba biss ma humiex 

meħtieġa, peress li hemm firxa wiesgħa ta’ alternattivi li jistgħu jerġgħu jintużaw u li 

jiffunzjonaw tajjeb. Sabiex jiġi żgurat li alternattivi bħal dawn jintużaw b’mod 

effettiv, huwa xieraq li meta jittrasportaw prodotti bejn siti differenti tal-istess 

operatur ekonomiku jew bejn l-operatur ekonomiku u l-intrapriżi marbuta jew sħab, 

l-operaturi ekonomiċi jużaw biss imballaġġ għat-trasport li jista’ jerġa’ jintuża fir-

rigward tal-formati tal-imballaġġ bħal pallets, kaxex tal-plastik li jintwew, ċestuni 

tal-plastik, kontenituri intermedji għal kwantitajiet kbar, kemm riġidi kif ukoll 

flessibbli, jew ċilindri. Minħabba l-istess raġunijiet, l-istess obbligu jenħtieġ li 

japplika għall-operaturi ekonomiċi li jittrasportaw prodotti fi Stat Membru wieħed. 

(70) L-ilħuq tal-miri tal-użu u tal-mili mill-ġdid jista’ jkun ta’ sfida għal operaturi 

ekonomiċi iżgħar. Għalhekk, ċerti operaturi ekonomiċi jenħtieġ li jiġu eżentati mill-

obbligu li jissodisfaw il-miri tal-użu mill-ġdid tal-imballaġġ jekk iqiegħdu inqas 

minn ċertu volum tal-imballaġġ fis-suq, jew jissodisfaw id-definizzjoni ta’ 

mikrokumpanija skont ir-Rakkomandazzjoni tal-Kummissjoni 2003/36133, jew 

ikollhom iż-żona tal-bejgħ, inklużi ż-żoni kollha tal-ħżin u tad-dispaċċ, taħt ċertu 

limitu tas-superfiċje. Is-setgħa tal-adozzjoni ta’ atti f’konformità mal-Artikolu 290 

tat-Trattat jenħtieġ li tiġi delegata lill-Kummissjoni biex tistabbilixxi miri tal-użu u 

tal-mili mill-ġdid għal prodotti oħra, biex jiġu stabbiliti eżenzjonijiet ulterjuri għal 

operaturi ekonomiċi oħra jew biex jiġu eżentati formati speċifiċi tal-imballaġġ 

koperti mill-miri tal-użu u tal-mili mill-ġdid jew f’każ ta’ kwistjonijiet severi ta’ 

iġjene, sikurezza tal-ikel jew ambjentali li jipprevjenu l-kisba ta’ dawn il-miri.  

(71) Sabiex tkun tista’ ssir il-verifika tal-konformità mal-miri tal-użu u tal-mili mill-ġdid, 

huwa meħtieġ li l-operaturi ekonomiċi rispettivi jirrapportaw lill-awtoritajiet 

kompetenti. L-operaturi ekonomiċi jenħtieġ li jirrapportaw id-data rilevanti għal kull 

sena kalendarja, mill-1 ta’ Jannar 2030. L-Istati Membri jenħtieġ li jagħmlu dik id-

data disponibbli għall-pubbliku.  

(72) Fid-dawl tal-livelli għoljin kontinwi tal-konsum tal-basktijiet tal-plastik, l-użu 

ineffiċjenti tar-riżorsi u l-potenzjal tar-rimi tagħhom, huwa xieraq li jinżammu 

dispożizzjonijiet immirati biex jintlaħaq tnaqqis sostnut fil-konsum tal-basktijiet tal-

plastik, kif diġà kien stabbilit bid-Direttiva 94/62/KE kif emendata bid-Direttiva 

(UE) 2015/720 tal-Parlament Ewropew u tal-Kunsill34. Fid-dawl tal-approċċi 

diverġenti attwali u tar-rekwiżiti ta’ rapportar limitati fuq il-basktijiet tal-plastik, 

huwa diffiċli biex jiġi vvalutat jekk il-miżuri ta’ tnaqqis fil-konsum meħuda mill-

Istati Membri kisbux l-objettiv ta’ tnaqqis “sostnut” fil-konsum ta’ basktijiet bħal 

dawn kif ukoll, jekk ma jkunux żiedu l-konsum ta’ tipi oħra ta’ basktijiet tal-plastik. 

Għalhekk huwa meħtieġ li tiġi armonizzata definizzjoni ta’ konsum sostnut ta’ 

tnaqqis u li tiġi stabbilita mira komuni kif ukoll li jiġu introdotti rekwiżiti ġodda ta’ 

rapportar.  

(73) Fid-dawl tar-riżultati tal-istudju ta’ evalwazzjoni dwar il-basktijiet tal-plastik35, 

jeħtieġ li jittieħdu miżuri ulterjuri biex jitnaqqas il-konsum ta’ basktijiet tal-plastik 

ħfief u jiġu vvalutati l-effetti ta’ sostituzzjoni possibbli b’basktijiet tal-plastik ħfief 

ħafna u b’basktijiet tal-plastik eħxen minn 50 mikron. 

(74) Il-miżuri mill-Istati Membri biex jinkiseb tnaqqis sostnut fil-konsum tal-basktijiet 

tal-plastik ħfief fit-territorju tagħhom jistgħu jinkludu l-użu ta’ miri nazzjonali ta’ 

tnaqqis, iż-żamma jew l-introduzzjoni ta’ strumenti ekonomiċi kif ukoll 

restrizzjonijiet tal-kummerċjalizzazzjoni, dment li dawn ir-restrizzjonijiet ikunu 

proporzjonati u mhux diskriminatorji. Miżuri bħal dawn jistgħu jvarjaw skont l-

                                                 

 

33 Ir-Rakkomandazzjoni tal-Kunsill tas-6 ta’ Mejju 2003 dwar id-definizzjoni ta’ intrapriżi mikro, żgħar u 

ta’ daqs medju (notifikata skont id-dokument numru C(2003) 1422) (ĠU L 124, 20.5.2003, p. 36). 
34 Id-Direttiva (UE) 2015/720 tal-Parlament Ewropew u tal-Kunsill tad-29 ta’ April 2015 

li temenda d-Direttiva 94/62/KE rigward it-tnaqqis tal-konsum tal-basktijiet tal-plastik 

ħfief (ĠU L 115, 6.5.2015, p. 11). 
35 Scoping study to assess the feasibility of further EU measures on waste prevention and implementation 

of the Plastic Bags Directive. Part II, Implementation of the Plastic Bags Directive, Eunomia (2021), 

ippubblikat mill-Uffiċċju tal-Pubblikazzjoni tal-Unjoni Ewropea, 2022.  

impatt ambjentali tal-basktijiet tal-plastik ħfief meta dawn jiġu rkuprati jew mormija, 

il-proprjetajiet ta’ kompostjar tagħhom, id-durabbiltà jew l-użu maħsub speċifiku.  

(75) Sabiex tiġi żgurata l-applikazzjoni effettiva u armonizzata tar-rekwiżiti tas-

sostenibbiltà stabbiliti skont dan ir-Regolament, jenħtieġ li tiġi mkejla l-konformità 

ma’ dawk ir-rekwiżiti bl-użu ta’ metodi affidabbli, akkurati u riproduċibbli li jqisu l-

metodi tal-ogħla livell ta’ żvilupp tekniku rikonoxxuti b’mod ġenerali. 

(76) Sabiex jiġi żgurat li ma jkun hemm l-ebda ostaklu għall-kummerċ fis-suq intern, ir-

rekwiżiti dwar is-sostenibbiltà tal-imballaġġ, inkluż dwar is-sustanzi ta’ tħassib fl-

imballaġġ, l-imballaġġ kompostabbli, il-minimizzazzjoni tal-imballaġġ, l-imballaġġ 

li jista’ jerġa’ jintuża u s-sistemi għall-użu mill-ġdid jenħtieġ li jiġu armonizzati fil-

livell tal-Unjoni. Sabiex tiġi ffaċilitata l-valutazzjoni tal-konformità ma’ dawn ir-

rekwiżiti, inklużi l-metodi għat-testijiet, għall-kejl jew għall-kalkolu, huwa meħtieġ 

li tiġi prevista l-preżunzjoni ta’ konformità għall-imballaġġ u għall-prodotti fl-

imballaġġ li jkunu konformi mal-istandards armonizzati li jiġu adottati f’konformità 

mar-Regolament (UE) Nru 1025/2012 għall-fini li jiġu espressi speċifikazzjonijiet 

tekniċi dettaljati ta’ dawk ir-rekwiżiti, speċjalment li ċ-ċiklu tal-ħajja tal-imballaġġ u 

tal-prodotti fl-imballaġġ, jirrifletti l-firxa medja ta’ mġiba tal-konsumatur u jkun 

robust sabiex jiskoraġġixxi ċ-ċirkomvenzjoni intenzjonata u mhux intenzjonata. 

(77) Fin-nuqqas ta’ standards armonizzati, ir-rikors għal speċifikazzjonijiet komuni 

jenħtieġ li jintuża bħala soluzzjoni ta’ riżerva biex jiġi ffaċilitat l-obbligu tal-

manifattur li jikkonforma mar-rekwiżiti tas-sostenibbiltà, pereżempju meta jkun 

hemm dewmien mhux dovut fl-istabbiliment ta’ standard armonizzat. Barra minn 

hekk, ir-rikors għal din is-soluzzjoni jenħtieġ li jkun possibbli meta l-Kummissjoni 

tkun irrestrinġiet jew irtirat ir-referenzi għall-istandards armonizzati rilevanti 

f’konformità mal-Artikolu 11(5) tar-Regolament (UE) Nru 1025/2012. Il-konformità 

mal-ispeċifikazzjonijiet tekniċi komuni adottati mill-Kummissjoni permezz ta’ atti 

ta’ implimentazzjoni jenħtieġ li twassal ukoll għall-preżunzjoni ta’ konformità.  

(78) Sabiex jiġu żgurati kundizzjonijiet uniformi għall-implimentazzjoni tar-rikors għall-

ispeċifikazzjonijiet tekniċi komuni, is-setgħa tal-adozzjoni ta’ atti ta’ 

implimentazzjoni f’konformità mal-Artikolu 291 tat-Trattat jenħtieġ li tiġi delegata 

lill-Kummissjoni biex tistabbilixxi, temenda jew tħassar speċifikazzjonijiet tekniċi 

komuni għar-rekwiżiti dwar is-sostenibbiltà, it-ttikkettar u s-sistemi għall-użu mill-

ġdid, u għall-adozzjoni ta’ metodi ta’ ttestjar, kejl jew kalkolu. 

(79) Sabiex tiġi żgurata l-koerenza ma’ dritt ieħor tal-Unjoni, il-proċedura ta’ valutazzjoni 

tal-konformità jenħtieġ li tintgħażel minn fost il-modulu ta’ kontroll intern tal-

produzzjoni inkluż f’dan ir-Regolament u l-moduli inklużi fid-Deċiżjoni Nru 

768/2008/KE tal-Parlament Ewropew u tal-Kunsill36. 

(80) Il-markatura CE fuq l-imballaġġ jenħtieġ li ma tindikax il-konformità tal-imballaġġ 

mar-rekwiżiti ta’ dan ir-Regolament iżda tindika biss il-konformità tal-prodott fl-

                                                 

 

36 Id-Deċiżjoni Nru 768/2008/KE tal-Parlament Ewropew u tal-Kunsill tad-9 ta’ Lulju 2008 dwar qafas 

komuni għall-kummerċjalizzazzjoni ta’ prodotti u li tħassar id-Deċiżjoni 93/465/KEE (ĠU L 218, 

13.8.2008, p. 82). 

imballaġġ mal-leġiżlazzjoni applikabbli tal-Unjoni dwar il-prodotti, jekk rilevanti. 

Tabilħaqq, il-leġiżlazzjoni tal-Unjoni dwar il-prodotti tipikament tirrikjedi t-twaħħil 

tal-markatura CE fir-rigward tal-prodott jew fuq il-prodott innifsu jew fuq l-

imballaġġ tiegħu. Il-ħtieġa li l-markatura CE fuq l-imballaġġ turi konformità mar-

rekwiżiti ta’ dan ir-Regolament tista’ twassal għal tfixkil u nuqqas ta’ fehim fir-

rigward tal-kwistjoni dwar jekk il-markatura tirreferix għall-imballaġġ innifsu jew 

għall-prodott fl-imballaġġ u fl-aħħar mill-aħħar għal inċertezzi dwar is-sikurezza u l-

konformità effettivi tal-prodotti fl-imballaġġ ikkonċernati.  

(81) Jenħtieġ li l-konformità tal-imballaġġ innifsu mar-rekwiżiti ta’ dan ir-Regolament 

tintwera minflok mad-dikjarazzjoni tal-konformità tal-UE. 

(82) Jenħtieġ li l-manifatturi jfasslu dikjarazzjoni tal-konformità tal-UE biex jipprovdu 

informazzjoni dwar il-konformità tal-imballaġġ ma’ dan ir-Regolament. Il-

manifatturi jistgħu jkunu meħtieġa wkoll, minn leġiżlazzjoni oħra tal-Unjoni, biex 

ifasslu dikjarazzjoni tal-konformità tal-UE. Sabiex jiġi żgurat aċċess effettiv għall-

informazzjoni għall-finijiet tas-sorveljanza tas-suq, jenħtieġ li titfassal dikjarazzjoni 

tal-konformità unika tal-UE fir-rigward tal-atti kollha tal-Unjoni. Sabiex jitnaqqas il-

piż amministrattiv fuq l-operaturi ekonomiċi, jenħtieġ li jkun possibbli li dik id-

dikjarazzjoni unika tal-konformità tal-UE tkun dossier magħmul minn 

dikjarazzjonijiet individwali rilevanti tal-konformità. 

(83) Ir-Regolament (KE) Nru 765/2008 tal-Parlament Ewropew u tal-Kunsill37 jipprovdi 

qafas għas-sorveljanza tas-suq tal-prodotti u għall-kontrolli fuq prodotti minn pajjiżi 

terzi. Jenħtieġ li dak ir-Regolament ikun applikabbli għall-imballaġġ kopert minn 

dan ir-Regolament sabiex jiġi żgurat li l-prodotti li jibbenefikaw mill-moviment 

liberu tal-merkanzija fl-Unjoni jissodisfaw ir-rekwiżiti li jipprovdu livell għoli ta’ 

protezzjoni tal-interessi pubbliċi bħas-saħħa tal-bniedem, is-sikurezza u l-ambjent. 

(84) L-immaniġġar tal-iskart fl-Unjoni jenħtieġ li jittejjeb, bil-ħsieb li titħares, tinżamm u 

tiżdied il-kwalità tal-ambjent, tkun protetta s-saħħa tal-bniedem, tkun żgurata 

utilizzazzjoni prudenti, effiċjenti u razzjonali tar-riżorsi naturali, jiġu promossi l-

prinċipji tal-ekonomija ċirkolari, jissaħħaħ l-użu tal-enerġija rinnovabbli, tiżdied l-

effiċjenza fl-użu tal-enerġija, titnaqqas id-dipendenza tal-Unjoni fuq ir-riżorsi 

importati, jiġu pprovduti opportunitajiet ekonomiċi ġodda u jingħata kontribut għall-

kompetittività fit-tul. L-użu aktar effiċjenti tar-riżorsi jġib ukoll iffrankar nett 

sostanzjali għan-negozji, għall-awtoritajiet pubbliċi u għall-konsumaturi tal-Unjoni, 

filwaqt li jnaqqas l-emissjonijiet annwali totali tal-gassijiet serra. 

(85) Minkejja r-rekwiżiti u l-objettivi tal-minimizzazzjoni tal-imballaġġ kif stabbiliti fid-

Direttiva 94/62/KE, il-ġenerazzjoni tal-iskart mill-imballaġġ qiegħda tiżdied 

f’termini assoluti u fuq bażi per capita u x-xejriet jindikaw tnaqqis kbir ulterjuri fl-

użu u fil-mili mill-ġdid tal-imballaġġ amplifikat minn żieda fil-konsum ta’ take-

aways u fil-kummerċ elettroniku. Hekk kif il-prodotti, il-materjali u x-xejriet tal-

                                                 

 

37 Ir-Regolament (KE) Nru 765/2008 tal-Parlament Ewropew u tal-Kunsill tad-9 ta’ Lulju 2008 li 

jistabbilixxi r-rekwiżiti għall-akkreditament u għas-sorveljanza tas-suq relatati mal-kummerċjalizzazzjoni 

ta’ prodotti, u li jħassar ir-Regolament tal-Kunsill (KEE) Nru 339/93 (ĠU L 218, 13.8.2008, p. 30). 

konsum evolvew, kien hemm żieda sinifikanti fl-użu tal-imballaġġ li jintuża darba 

biss, speċjalment plastik li jintuża darba biss. Dan huwa marbut max-xenarju tal-

bejgħ bl-imnut, b’networks akbar ta’ distribuzzjoni, prodotti tal-manifattura u tal-

imballaġġ fuq linji tal-imballaġġ b’veloċità għolja, li jeżerċitaw pressjoni ’l isfel 

kombinata fuq is-suq għall-użu u għall-mili mill-ġdid. 

(86) Sabiex tiġi mmonitorjata u vverifikata l-konformità tal-produtturi u tal-

organizzazzjonijiet b’kompetenza fil-qasam tar-responsabbiltà tal-produtturi taħt ir-

Responsabbiltà Estiża tal-Produttur relatata mal-ġbir u mat-trattament tal-iskart mill-

prodotti tagħhom, huwa meħtieġ li l-Istati Membri jiddeżinjaw awtorità kompetenti 

waħda jew aktar. 

(87) Sabiex tkun żgurata implimentazzjoni aħjar, aktar f’waqtha u aktar uniformi tal-

obbligi mill-Istati Membri u biex jiġi antiċipat kwalunkwe nuqqas fl-

implimentazzjoni, jenħtieġ li tinżamm sistema ta’ rapporti ta’ twissija bikrija biex 

jiġu identifikati n-nuqqasijiet u tkun tista’ tittieħed azzjoni qabel l-iskadenzi għall-

ilħuq tal-miri. L-estensjoni ta’ din is-sistema, li skont id-Direttiva 94/62/KE kopriet 

l-ilħuq tal-miri tar-riċiklaġġ, jenħtieġ li tinkludi wkoll il-miri għat-tnaqqis tal-iskart 

mill-imballaġġ li għandhom jintlaħqu mill-Istati Membri sal-2030 u l-2035.  

(88) Peress li l-immaniġġar tal-imballaġġ u tal-iskart mill-imballaġġ huwa element 

importanti tal-immaniġġar tal-iskart b’mod ġenerali, l-Istati Membri jenħtieġ li 

jiddedikaw kapitolu separat għal din il-kwistjoni fil-pjanijiet għall-immaniġġar tal-

iskart imħejjija fl-eżekuzzjoni tal-obbligu stabbilit fid-Direttiva 2008/98/KE. Il-

miżuri dwar il-prevenzjoni u l-użu mill-ġdid tal-iskart jenħtieġ li jingħataw attenzjoni 

partikolari.  

(89) Dan ir-Regolament jibni fuq ir-regoli dwar l-immaniġġar tal-iskart u l-prinċipji 

ġenerali stabbiliti fid-Direttiva 2008/98/KE.  

(90) Il-prevenzjoni tal-iskart hija l-aktar mod effiċjenti ta’ kif tittejjeb l-effiċjenza fl-użu 

tar-riżorsi u ta’ kif jitnaqqas l-impatt ambjentali tal-iskart. Għalhekk huwa importanti 

li l-operaturi ekonomiċi jieħdu miżuri xierqa biex inaqsu l-ġenerazzjoni tal-iskart 

billi jeliminaw l-imballaġġ eċċessiv u jirrestrinġu l-użi ta’ ċerti formati tal-imballaġġ, 

jestendu t-tul tal-ħajja tal-imballaġġ, jiddisinjaw mill-ġdid il-prodotti sabiex ma 

jintuża l-ebda imballaġġ jew inqas imballaġġ, inkluż il-bejgħ bl-ingrossa, u billi l-

imballaġġ jinbidel minn imballaġġ li jintuża darba għall-imballaġġ li jista’ jerġa’ 

jintuża. 

(91) Sabiex jinkiseb tnaqqis ambizzjuż u sostnut fil-ġenerazzjoni ġenerali tal-iskart mill-

imballaġġ, jenħtieġ li jiġu stabbiliti miri għat-tnaqqis tal-iskart mill-imballaġġ per 

capita li għandhom jinkisbu sal-2030. L-ilħuq ta’ mira ta’ tnaqqis ta’ 5 % fl-2030 

meta mqabbel mal-2018 jenħtieġ li jinvolvi tnaqqis assolut ġenerali ta’ madwar 19 % 

bħala medja madwar l-Unjoni fl-2030 meta mqabbel mal-linja bażi tal-2030. L-Istati 

Membri għandhom inaqqsu l-ġenerazzjoni tal-iskart mill-imballaġġ b’10 %, meta 

mqabbla mal-2018, sal-2035; dan huwa stmat li jnaqqas l-iskart mill-imballaġġ b’29 

% meta mqabbel mal-linja bażi tal-2030. Sabiex jiġi żgurat li l-isforzi ta’ tnaqqis 

ikomplu wara l-2030, għall-2035, jenħtieġ li tiġi stabbilita mira ta’ tnaqqis ta’ 10 % 

mill-2018, li tkun tfisser tnaqqis ta’ 29 % meta mqabbla mal-linja bażi, u, għall-2040, 

mira ta’ tnaqqis ta’ 15 % mill-2018, li jfisser li jenħtieġ li jiġi stabbilit tnaqqis ta’ 37 

% meta mqabbel mal-linja bażi. 

(92) L-Istati Membri jistgħu jiksbu dawn il-miri permezz ta’ strumenti ekonomiċi u 

miżuri oħra biex jipprovdu inċentivi għall-applikazzjoni tal-ġerarkija tal-iskart, 

inklużi miżuri li għandhom jiġu implimentati permezz ta’ skemi ta’ responsabbiltà 

estiża tal-produttur, u billi jippromwovu l-istabbiliment u t-tħaddim effettiv tas-

sistemi għall-użu mill-ġdid u jħeġġu lill-operaturi ekonomiċi joffru lill-utenti finali 

aktar possibbiltajiet għall-mili mill-ġdid. Jenħtieġ li miżuri bħal dawn jiġu adottati 

b’mod parallel u flimkien ma’ miżuri oħra skont dan ir-Regolament bl-għan li 

jnaqqsu t-tnaqqis tal-imballaġġ u tal-iskart mill-imballaġġ, bħal rekwiżiti dwar il-

minimizzazzjoni tal-imballaġġ, il-miri tal-użu u tal-mili mill-ġdid, il-limiti tal-volum 

u l-miżuri biex jinkiseb it-tnaqqis sostnut fil-konsum tal-basktijiet tal-plastik ħfief. 

Filwaqt li josserva r-regoli ġenerali stabbiliti fit-Trattat u jikkonforma mad-

dispożizzjonijiet stabbiliti f’dan ir-Regolament, Stat Membru jista’ jadotta 

dispożizzjonijiet li jmorru lil hinn mill-miri minimi stabbiliti f’dan ir-Regolament. 

(93) Sabiex jiġi implimentat il-prinċipju ta’ min iniġġes iħallas, huwa xieraq li jiġu 

stabbiliti l-obbligi għall-immaniġġar tal-iskart mill-imballaġġ fuq il-produtturi, li 

jinkludi kwalunkwe manifattur, importatur jew distributur, li, irrispettivament mit-

teknika tal-bejgħ użata, inkluż permezz ta’ kuntratti mill-bogħod kif definit fl-

Artikolu 2(7) tad-Direttiva 2011/83/UE tal-Parlament Ewropew u tal-Kunsill38, 

jqiegħdu l-imballaġġ għall-ewwel darba f’territorju ta’ Stat Membru fuq bażi 

professjonali taħt ismu jew it-trademark tiegħu stess. 

(94) Sabiex jimmonitorjaw li l-produtturi jissodisfaw l-obbligi tagħhom relatati mal-

obbligi finanzjarji u l-organizzazzjonali tagħhom biex jiżguraw l-immaniġġar tal-

iskart mill-imballaġġ li jqiegħdu għall-ewwel darba fis-suq ta’ Stat Membru, huwa 

meħtieġ li l-awtorità kompetenti f’kull Stat Membru tistabbilixxi u tiġġestixxi 

reġistru u li l-produtturi għandhom ikunu obbligati jirreġistraw.  

(95) Ir-rekwiżiti ta’ reġistrazzjoni jenħtieġ li jiġu armonizzati madwar l-Unjoni sa fejn 

ikun possibbli sabiex tiġi ffaċilitata r-reġistrazzjoni b’mod partikolari meta l-

produtturi jqiegħdu l-imballaġġ fi Stati Membri differenti. Sabiex jiġu żgurati 

kundizzjonijiet uniformi għall-implimentazzjoni tar-rekwiżiti ta’ reġistrazzjoni, is-

setgħa tal-adozzjoni ta’ atti ta’ implimentazzjoni f’konformità mal-Artikolu 291 tat-

Trattat jenħtieġ li tiġi delegata lill-Kummissjoni biex tistabbilixxi format komuni 

għar-reġistrazzjoni fir-reġistru u għar-rapportar fih, b’dettalji tad-data li għandha tiġi 

rrapportata.  

(96) F’konformità mal-prinċipju ta’ min iniġġes iħallas espress fl-Artikolu 191(2) tat-

Trattat, huwa essenzjali li l-produtturi li jintroduċu l-imballaġġ u l-prodotti fl-

imballaġġ fis-suq tal-Unjoni jerfgħu r-responsabbiltà għall-ġestjoni tagħhom fi 

tmiem ħajjithom. Jenħtieġ li jitfakkar li l-iskemi ta’ responsabbiltà estiża tal-

produttur jeħtieġ li jiġu stabbiliti, kif previst fid-Direttiva 94/62/KE, sal-31 ta’ 

Diċembru 2024, peress li huma l-aktar mezzi xierqa biex jinkiseb dan u jista’ 

jkollhom impatt ambjentali pożittiv billi jnaqqsu l-ġenerazzjoni tal-iskart mill-

imballaġġ u jżidu l-ġbir u r-riċiklaġġ tiegħu. Hemm differenzi kbar fil-mod kif jiġu 

                                                 

 

38 Id-Direttiva 2011/83/UE tal-Parlament Ewropew u tal-Kunsill tal-25 ta’ Ottubru 2011 dwar drittijiet tal-

konsumatur, li temenda d-Direttiva tal-Kunsill 93/13/KEE u d-Direttiva 1999/44/KE tal-Parlament 

Ewropew u tal-Kunsill u li tħassar id-Direttiva tal-Kunsill 85/577/KEE u d-Direttiva 97/7/KE tal-

Parlament Ewropew u tal-Kunsill (ĠU L 304, 22.11.2011, p. 64). 

stabbiliti, fl-effiċjenza tagħhom u fl-ambitu tar-responsabbiltà tal-produtturi. 

Għalhekk, b’mod ġenerali, ir-regoli dwar ir-responsabbiltà estiża tal-produttur 

stabbiliti fid-Direttiva 2008/98/KE jenħtieġ li japplikaw għall-iskemi ta’ 

responsabbiltà estiża tal-produttur għall-produtturi tal-imballaġġ, u jenħtieġ li jiġu 

kkomplementati minn dispożizzjonijiet speċifiċi ulterjuri fejn dan ikun meħtieġ u 

xieraq.  

(97) Jenħtieġ li l-produtturi jkunu jistgħu jeżerċitaw dawk l-obbligi b’mod kollettiv, 

permezz ta’ organizzazzjonijiet b’kompetenza fil-qasam tar-responsabbiltà tal-

produtturi li jerfgħu r-responsabbiltà f’isimhom. Jenħtieġ li l-produtturi jew l-

organizzazzjonijiet b’kompetenza fil-qasam tar-responsabbiltà tal-produtturi jkunu 

soġġetti għal awtorizzazzjoni mill-Istati Membri u jenħtieġ li fost l-oħra, 

jiddokumentaw li għandhom il-mezzi finanzjarji biex ikopru l-kostijiet li jirriżultaw 

mir-responsabbiltà estiża tal-produttur. L-Istati Membri, meta jistabbilixxu regoli 

amministrattivi u proċedurali ta’ awtorizzazzjoni tal-produtturi għal 

organizzazzjonijiet individwali u b’kompetenza fil-qasam tar-responsabbiltà tal-

produtturi għall-konformità kollettiva, jistgħu jiddifferenzjaw il-proċessi għal 

produtturi individwali u għal organizzazzjoni b’kompetenza fil-qasam tar-

responsabbiltà tal-produtturi biex jillimitaw il-piż amministrattiv fuq produtturi 

individwali. Jenħtieġ li jitfakkar li l-Istati Membri jistgħu jawtorizzaw bosta 

organizzazzjoni b’kompetenza fil-qasam tar-responsabbiltà tal-produtturi, peress li l-

kompetizzjoni bejniethom tista’ twassal għal benefiċċji akbar għall-konsumaturi. 

Barra minn hekk, meta jistabbilixxu miżuri li jiżguraw li jiġu konklużi arranġamenti 

mad-distributuri, mal-awtoritajiet pubbliċi jew mal-partijiet terzi li jwettqu l-

immaniġġar tal-iskart, l-Istati Membri jenħtieġ li jippermettu ftehimiet preliminari, 

jew simili, u jirrikjedu li ftehimiet vinkolanti jiġu konklużi biss f’perjodu ta’ żmien 

raġonevoli wara l-awtorizzazzjoni. 

(98) Ir-Regolament (UE) 2022/2065 tal-Parlament Ewropew u tal-Kunsill39 jistabbilixxi r-

regoli dwar it-traċċabbiltà tan-negozjanti, li jinkludu b’mod aktar speċifiku l-obbligi 

għall-fornituri ta’ pjattaformi online li jippermettu lill-konsumaturi jikkonkludu 

kuntratti mill-bogħod ma’ produtturi li joffru imballaġġ lill-konsumaturi li jinsabu fl-

Unjoni. Sabiex jiġi pprevenut l-approfittar mill-obbligi tar-responsabbiltà estiża tal-

produttur, jenħtieġ li jiġi speċifikat kif fornituri ta’ pjattaformi online bħal dawn 

jenħtieġ li jissodisfaw dawk l-obbligi fir-rigward tar-reġistri tal-produtturi tal-

imballaġġ stabbiliti skont dan ir-Regolament. F’dak il-kuntest, jenħtieġ li l-fornituri 

ta’ pjattaformi online, li jaqgħu fil-kamp ta’ applikazzjoni tat-Taqsima 4 tal-Kapitolu 

3 tar-Regolament (UE) 2022/2065, li jippermettu lill-konsumaturi jikkonkludu 

kuntratti mill-bogħod mal-produtturi jiksbu minn dawk il-produtturi informazzjoni 

dwar il-konformità tagħhom mar-regoli estiżi dwar ir-responsabbiltà tal-produttur 

stabbiliti f’dan ir-Regolament. Ir-regoli dwar it-traċċabbiltà tan-negozjanti li jbigħu l-

imballaġġ online huma soġġetti għar-regoli ta’ infurzar stabbiliti fir-Regolament 

(UE) 2022/2065. 

                                                 

 

39 Ir-Regolament (UE) 2022/2065 tal-Parlament Ewropew u tal-Kunsill tad-19 ta’ Ottubru 2022 dwar Suq 

Uniku għas-Servizzi Diġitali u li jemenda d-Direttiva 2000/31/KE (l-Att dwar is-Servizzi Diġitali) (ĠU 

L 277, 27.10.2022, p. 1). 

(99) L-Istati Membri jenħtieġ li jipprevedu l-miżuri għar-responsabbiltà estiża tal-

produttur skont dan ir-Regolament, f’konformità mad-dispożizzjonijiet tad-Direttiva 

2008/98/KE u ta’ dan ir-Regolament.  

(100) L-Istati Membri jenħtieġ li jistabbilixxu sistemi ta’ ritorn u ta’ ġbir għall-iskart mill-

imballaġġ, sabiex dawn jiġu indirizzati lejn l-aktar alternattiva xierqa għall-

immaniġġar tal-iskart, skont il-ġerarkija tal-iskart. Is-sistemi jenħtieġ li jkunu 

miftuħa għall-parteċipazzjoni tal-partijiet interessati kollha, b’mod partikolari għall-

operaturi ekonomiċi u għall-awtoritajiet pubbliċi u għandhom jiġu stabbiliti filwaqt li 

jitqiesu l-ambjent u s-saħħa tal-konsumatur, is-sikurezza u l-iġjene. Is-sistemi ta’ 

ritorn u ta’ ġbir jenħtieġ li jkunu applikabbli wkoll għall-imballaġġ tal-prodotti 

importati skont dispożizzjonijiet mhux diskriminatorji.  

(101) L-Istati Membri jenħtieġ li jieħdu wkoll miżuri li jippromwovu r-riċiklaġġ li 

jissodisfa l-istandards ta’ kwalità għall-użu tal-materjali riċiklati fis-setturi rilevanti. 

Dan l-obbligu huwa partikolarment rilevanti fid-dawl tal-perċentwal minimu stabbilit 

għall-kontenut riċiklat fl-imballaġġ tal-plastik.  

(102) Intwera li s-sistemi ta’ rifużjoni tad-depożitu li jiffunzjonaw tajjeb jiżguraw rata tal-

ġbir għolja ħafna, speċjalment tal-fliexken tax-xorb u tal-laned. Sabiex tiġi 

appoġġata l-kisba tal-mira ta’ ġbir separat għall-fliexken tal-plastik tax-xorb li 

jintużaw darba biss stabbilita fid-Direttiva (UE) 2019/904 u biex ikomplu jiġu 

xprunati rati għoljin tal-ġbir tal-kontenituri tax-xorb tal-metall, huwa xieraq li l-Istati 

Membri jistabbilixxu sistemi ta’ rifużjoni tad-depożitu. Dawk is-sistemi se 

jikkontribwixxu għaż-żieda fil-provvista tal-materja prima sekondarja ta’ kwalità 

tajba adatta għar-riċiklaġġ f’ċirkwit magħluq u għat-tnaqqis tal-iskart tal-kontenituri 

tax-xorb.  

(103) Is-sistemi ta’ rifużjoni tad-depożitu jenħtieġ li jkunu obbligatorji għall-fliexken tal-

plastik tax-xorb u għall-kontenituri tax-xorb tal-metall li jintużaw darba biss. L-Istati 

Membri jistgħu jiddeċiedu wkoll li jinkludu imballaġġ ieħor f’dawn is-sistemi, 

b’mod partikolari l-fliexken tal-ħġieġ li jintużaw darba biss, u jenħtieġ li jiżguraw li 

s-sistemi ta’ rifużjoni tad-depożitu għall-formati tal-imballaġġ li jintuża darba biss, 

b’mod partikolari għall-fliexken tax-xorb tal-ħġieġ li jintużaw darba biss, ikunu 

disponibbli bl-istess mod għall-imballaġġ li jista’ jerġa’ jintuża, meta jkun 

teknikament u ekonomikament fattibbli. Jenħtieġ li jikkunsidraw l-istabbiliment ta’ 

sistemi ta’ rifużjoni tad-depożitu anke għall-imballaġġ li jista’ jerġa’ jintuża. 

F’sitwazzjonijiet bħal dawn, Stat Membru jenħtieġ li jkun permess, filwaqt li jħares 

ir-regoli ġenerali stabbiliti fit-Trattat u jikkonforma mad-dispożizzjonijiet stabbiliti 

f’dan ir-Regolament, jadotta dispożizzjonijiet li jmorru lil hinn mir-rekwiżiti minimi 

stabbiliti f’dan ir-Regolament. 

(104) Madankollu, minħabba n-natura tal-prodotti u d-differenzi fis-sistemi tal-produzzjoni 

u tad-distribuzzjoni tagħhom, is-sistemi ta’ rifużjoni tad-depożitu jenħtieġ li ma 

jkunux obbligatorji għall-imballaġġ għall-inbid, għall-prodotti tal-inbid aromatizzat, 

għax-xorb spirituż u għall-ħalib u għall-prodotti tal-ħalib elenkati fil-Parti XVI tal-

Anness I tar-Regolament (UE) Nru 1308/2013 tal-Parlament Ewropew u tal-

Kunsill40. L-Istati Membri jistgħu jistabbilixxu sistemi ta’ rifużjoni tad-depożitu li 

jkopru wkoll imballaġġ ieħor. 

(105) Is-sistemi kollha ta’ rifużjoni tad-depożitu jenħtieġ li jikkonformaw mar-rekwiżiti 

ġenerali minimi stabbiliti f’dan ir-Regolament. Dawk ir-rekwiżiti se jgħinu biex 

tinkiseb konsistenza akbar u rati ogħla ta’ ritorn madwar l-Istati Membri. Dawn ġew 

stabbiliti abbażi tal-fehmiet tal-partijiet ikkonċernati, l-analiżi tal-esperti u l-aħjar 

prattiki mis-sistemi eżistenti ta’ rifużjoni tad-depożitu. Ir-rekwiżiti huma mfassla 

biex jippermettu l-innovazzjoni filwaqt li joffru livell ta’ flessibbiltà biex jadattaw 

għaċ-ċirkostanzi lokali.  

(106) L-Istati Membri u l-partijiet ikkonċernati rilevanti kollha involuti fl-istabbiliment tas-

sistemi ta’ rifużjoni tad-depożitu jenħtieġ li jagħmlu ħilithom għall-interoperabbiltà 

massima ta’ dawn is-sistemi u jikkooperaw biex jiffaċilitaw ir-ritorn tal-imballaġġ 

mill-konsumaturi, b’mod partikolari f’żoni tal-fruntiera fejn jintwera li n-nuqqas ta’ 

interoperabbiltà qed jikkawża rati ta’ ritorn aktar baxxi. 

(107) L-Istati Membri li jiksbu rata tal-ġbir ta’ 90 % tat-tipi tal-imballaġġ fil-mira mingħajr 

sistema ta’ rifużjoni tad-depożitu sentejn kalendarji konsekuttivi qabel id-dħul fis-

seħħ ta’ dan l-obbligu, jistgħu jitolbu li ma tiġix stabbilita sistema ta’ rifużjoni tad-

depożitu.  

(108) Bħala miżura speċifika ta’ prevenzjoni tal-ġenerazzjoni tal-iskart mill-imballaġġ, l-

Istati Membri jenħtieġ li jinkoraġġixxu b’mod attiv is-soluzzjonijiet tal-użu u tal-mili 

mill-ġdid. Jenħtieġ li jappoġġaw l-istabbiliment tas-sistemi għall-użu u għall-mili 

mill-ġdid u jimmonitorjaw il-funzjonament u l-konformità tagħhom mal-istandards 

tal-iġjene. L-Istati Membri jitħeġġu jieħdu wkoll miżuri oħra, bħall-istabbiliment ta’ 

sistemi ta’ rifużjoni tad-depożitu li jkopru formati tal-imballaġġ li jista’ jerġa’ 

jintuża, l-użu ta’ inċentivi ekonomiċi jew l-istabbiliment ta’ rekwiżiti għad-

distributuri finali biex jagħmlu disponibbli ċertu perċentwal ta’ prodotti oħra għajr 

dawk koperti minn miri tal-użu u tal-mili mill-ġdid tal-imballaġġ li jista’ jerġa’ 

jintuża jew permezz tal-mili mill-ġdid dment li rekwiżiti bħal dawn ma jirriżultawx 

fil-frammentazzjoni tas-suq uniku u fil-ħolqien ta’ ostakli kummerċjali. 

(109) Id-Direttiva 94/62/KE ġiet emendata bid-Direttiva (UE) 2018/852 tal-Parlament 

Ewropew u tal-Kunsill41 li tistabbilixxi miri tar-riċiklaġġ għall-Istati Membri li 

għandhom jinkisbu sal-2025 u l-2030. Jenħtieġ li dawn il-miri u r-regoli għall-

kalkolu tagħhom jinżammu. Barra minn hekk, jenħtieġ li jiġu stabbiliti miżuri li 

jiffaċilitaw l-ilħuq ta’ dawn il-miri, bħar-rekwiżiti tas-sostenibbiltà għall-imballaġġ, 

b’mod partikolari d-dispożizzjonijiet dwar ir-riċiklabbiltà tal-imballaġġ. Minħabba 

din ir-raġuni, jenħtieġ li ma jkunx possibbli li jiġu posposti l-iskadenzi biex jintlaħqu 

l-miri tar-riċiklaġġ tal-2030. 

                                                 

 

40 Ir-Regolament (UE) Nru 1308/2013 tal-Parlament Ewropew u tal-Kunsill tas-17 ta’ Diċembru 2013 li 

jistabbilixxi organizzazzjoni komuni tas-swieq fi prodotti agrikoli u li jħassar ir-Regolamenti tal-Kunsill 

(KEE) Nru 922/72, (KEE) Nru 234/79, (KE) Nru 1037/2001 u (KE) Nru 1234/2007 (ĠU L 347 

20.12.2013, p. 671). 
41 Id-Direttiva (UE) 2018/852 tal-Parlament Ewropew u tal-Kunsill tat-30 ta’ Mejju 2018 li temenda d-

Direttiva 94/62/KE dwar l-imballaġġ u l-iskart mill-imballaġġ (ĠU L 150, 14.6.2018, p. 141). 

(110) Id-Direttiva 94/62/KE tirrikjedi li l-Kummissjoni tirrieżamina l-miri tar-riċiklaġġ tal-

2030 għall-imballaġġ bl-għan li jinżammu jew, jekk ikun xieraq, jiżdiedu. 

Madankollu, għadu ma huwiex xieraq li jiġu emendati l-miri stabbiliti għall-2030 

peress li l-evidenza turi li xi Stati Membri għad għandhom diffikultajiet biex jilħqu l-

miri eżistenti. Minħabba din ir-raġuni, jenħtieġ li jiġu stabbiliti miżuri li jħeġġu lill-

manifatturi jqiegħdu fis-suq imballaġġ aktar riċiklabbli, u b’hekk jgħinu lill-Istati 

Membri jiksbu l-miri tar-riċiklaġġ. Fil-futur, jenħtieġ li jiġi rrapportat lill-

Kummissjoni imballaġġ aktar riċiklabbli, flimkien ma’ granularità akbar tad-data 

dwar il-flussi tal-imballaġġ. Dan se jippermetti lill-Kummissjoni tirrieżamina l-miri 

bil-possibbiltà li jinżammu jew jiżdiedu. Sabiex jitqies l-effett tal-miżuri li 

għandhom l-għan li jtejbu r-riċiklabbiltà tal-imballaġġ, ir-rieżami jenħtieġ li ma 

jseħħx qabel l-evalwazzjoni ġenerali prevista tar-Regolament, jiġifieri 8 snin wara d-

dħul fis-seħħ tiegħu. Matul dak ir-rieżami, jenħtieġ li tingħata attenzjoni wkoll għall-

possibbiltà li jiġu introdotti miri ġodda fuq bażi aktar granulari mill-miri attwali.  

(111) Jenħtieġ li l-kalkolu tal-miri tar-riċiklaġġ ikun ibbażat fuq il-piż tal-iskart mill-

imballaġġ li jidħol fir-riċiklaġġ. L-Istati Membri jenħtieġ li jiżguraw l-affidabbiltà u 

l-akkuratezza tad-data miġbura dwar l-iskart mill-imballaġġ riċiklat. Bħala regola 

ġenerali, jenħtieġ li l-kejl reali tal-piż tal-iskart mill-imballaġġ magħdud bħala 

riċiklat ikun fil-punt fejn l-iskart mill-imballaġġ jidħol fl-operazzjoni tar-riċiklaġġ. 

Madankollu, sabiex jiġi llimitat il-piż amministrattiv, jenħtieġ li l-Istati Membri, 

f’kundizzjonijiet stretti u b’deroga mir-regola ġenerali, ikunu awtorizzati 

jistabbilixxu l-piż tal-iskart mill-imballaġġ irriċiklat abbażi tal-kejl tal-output ta’ 

kwalunkwe operazzjoni ta’ separazzjoni, li għandu jiġi kkoreġut bir-rati medji ta’ telf 

li jseħħ qabel ma l-iskart jidħol fl-operazzjonijiet tar-riċiklaġġ. It-telf tal-materjali li 

jseħħ qabel ma l-iskart jidħol fl-operazzjoni tar-riċiklaġġ, pereżempju minħabba s-

separazzjoni jew operazzjoni preliminari oħra, jenħtieġ li ma jkunx inkluż fl-

ammonti ta’ skart irrapportati bħala riċiklati. Dak it-telf jista’ jiġi stabbilit abbażi ta’ 

reġistri elettroniċi, speċifikazzjonijiet tekniċi, regoli dettaljati dwar il-kalkolu tar-rati 

medji ta’ telf għal diversi flussi tal-iskart jew miżuri ekwivalenti oħra. Jenħtieġ li l-

Istati Membri jirrapportaw dwar miżuri bħal dawn fir-rapporti tal-kontroll tal-kwalità 

billi jakkumpanjaw id-data li jirrapportaw lill-Kummissjoni dwar ir-riċiklaġġ tal-

iskart. Jenħtieġ li r-rati ta’ telf preferibbilment ikunu stabbiliti fil-livell ta’ faċilitajiet 

ta’ separazzjoni individwali u jenħtieġ li jkunu marbuta ma’ tipi differenti ewlenin 

ta’ skart, sorsi differenti (bħal domestiċi jew kummerċjali), skemi ta’ ġbir differenti u 

tipi differenti ta’ proċessi ta’ separazzjoni. Jenħtieġ li r-rati medji ta’ telf jintużaw 

biss f’każijiet fejn ma hi disponibbli ebda data affidabbli oħra, b’mod partikolari fil-

kuntest tal-vjeġġi u tal-esportazzjoni tal-iskart. Jenħtieġ li t-telf fil-piż tal-materjali 

jew tas-sustanzi minħabba l-proċessi tat-trasformazzjoni fiżiċi jew kimiċi inerenti fl-

operazzjoni tar-riċiklaġġ fejn l-iskart mill-imballaġġ huwa fil-fatt ipproċessat mill-

ġdid fi prodotti, materjali jew sustanzi ma jitnaqqasx mill-piż tal-iskart irrapportat 

bħala rriċiklat. 

(112) Meta l-kalkolu tar-rata tar-riċiklaġġ jiġi applikat għat-trattament aerobiku jew 

anerobiku tal-iskart mill-imballaġġ bijodegradabbli, l-ammont ta’ skart li jidħol għat-

trattament aerobiku jew anerobiku jista’ jingħadd bħala skart riċiklat dment li dan it-

trattament jiġġenera output li jrid jintuża bħala prodott, materjal jew sustanza 

riċiklati. Filwaqt li l-output ta’ trattament bħal dan ħafna drabi huwa kompost jew 

diġestat, jista’ jitqies ukoll output ieħor dment li dan ikun fih kwantitajiet 

komparabbli tal-kontenut riċiklat meta mqabbel mal-ammont tal-iskart mill-

imballaġġ bijodegradabbli trattat. F’każijiet oħra, f’konformità mad-definizzjoni tar-

riċiklaġġ, l-ipproċessar mill-ġdid tal-iskart mill-imballaġġ bijodegradabbli f’materjali 

li għandhom jintużaw bħala fjuwils jew mezzi oħra biex tiġi ġġenerata l-enerġija, li 

jintremew, jew iridu jintużaw fi kwalunkwe operazzjoni oħra li għandha l-istess fini 

bħall-irkupru tal-iskart għajr ir-riċiklaġġ, jenħtieġ li ma jingħaddx lejn l-ilħuq tal-

miri tar-riċiklaġġ. 

(113) Meta l-materjali tal-iskart mill-imballaġġ jieqfu milli jkunu skart b’riżultat ta’ 

operazzjoni ta’ tħejjija qabel ma jiġu fil-fatt ipproċessati mill-ġdid, jenħtieġ li 

jingħaddu bħala riċiklati dment li jkunu maħsuba għall-ipproċessar mill-ġdid 

sussegwenti fi prodotti, materjali jew sustanzi, kemm jekk għall-użu oriġinali 

tagħhom jew għal finijiet oħra. Il-materjali tat-tmiem tal-istadju tal-iskart li 

għandhom jiġu użati bħala fjuwils jew mezzi oħra biex tiġi ġġenerata l-enerġija, li 

jiġu mirduma, jew mormija, jew li jridu jiġu użati fi kwalunkwe operazzjoni li 

jkollha l-istess fini ta’ rkupru tal-iskart minbarra r-riċiklaġġ, jenħtieġ li ma 

jingħaddux lejn l-ilħuq tal-miri tar-riċiklaġġ. 

(114) L-Istati Membri jenħtieġ li jkunu jistgħu jqisu r-riċiklaġġ tal-metalli separati wara l-

inċinerazzjoni tal-iskart fi proporzjon mas-sehem tal-iskart mill-imballaġġ inċinerat 

dment li l-metalli riċiklati jissodisfaw ċerti kriterji ta’ kwalità stabbiliti fid-Deċiżjoni 

ta’ Implimentazzjoni tal-Kummissjoni (UE) 2019/100442 li tistabbilixxi regoli għall-

kalkolu, għall-verifika u għar-rapportar tad-data dwar l-iskart f’konformità mad-

Direttiva 2008/98/KE. 

(115) Fil-każ tal-esportazzjonijiet tal-iskart mill-imballaġġ mill-Unjoni għar-riċiklaġġ, 

japplika r-Regolament (KE) Nru 1013/2006 tal-Parlament Ewropew u tal-Kunsill43.  

(116) Peress li l-użu mill-ġdid ifisser li ma jitqiegħed l-ebda imballaġġ ġdid fis-suq, l-

imballaġġ għall-bejgħ li jista’ jerġa’ jintuża li jitqiegħed fis-suq għall-ewwel darba u 

imballaġġ tal-injam li huwa msewwi għall-użu mill-ġdid jenħtieġ li jitqies għall-

finijiet tal-ilħuq tal-miri rispettivi dwar ir-riċiklaġġ tal-imballaġġ. L-Istati Membri 

jenħtieġ li jkunu jistgħu jużaw din il-possibbiltà biex jikkalkolaw il-livell aġġustat 

tal-miri tar-riċiklaġġ billi jqisu massimu ta’ ħames punti perċentwali tas-sehem 

medju, fit-3 snin preċedenti, tal-imballaġġ għall-bejgħ li jista’ jerġa’ jintuża 

mqiegħed fis-suq għall-ewwel darba u użat mill-ġdid bħala parti minn sistema għall-

użu mill-ġdid.  

(117) Jenħtieġ li l-produtturi u l-organizzazzjonijiet b’kompetenza fil-qasam tar-

responsabbiltà tal-produtturi jkunu involuti b’mod attiv fl-għoti tal-informazzjoni 

lill-utenti finali, b’mod partikolari lill-konsumaturi, dwar il-prevenzjoni u l-

immaniġġar tal-iskart mill-imballaġġ. Din l-informazzjoni jenħtieġ li tinkludi d-

disponibbiltà tal-arranġamenti tal-użu mill-ġdid għall-imballaġġ, it-tifsira tat-tikketti 

murija fuq l-imballaġġ u struzzjonijiet oħra dwar ir-rimi tal-iskart mill-imballaġġ. Il-

produtturi jenħtieġ li jinformaw ukoll li l-utenti finali jaqdu rwol importanti fl-

                                                 

 

42 Id-Deċiżjoni ta’ Implimentazzjoni tal-Kummissjoni (UE) 2019/1004 tas-7 ta’ Ġunju 2019 li tistabbilixxi 

regoli għall-kalkolu, għall-verifika u għar-rapportar tad-data dwar l-iskart skont id-Direttiva 

2008/98/KE tal-Parlament Ewropew u tal-Kunsill u li tħassar id-Deċiżjoni ta’ Implimentazzjoni tal-

Kummissjoni C(2012) 2384 (ĠU L 163, 20.6.2019, p. 66). 
43 Ir-Regolament (KE) Nru 1013/2006 tal-Parlament Ewropew u tal-Kunsill tal-14 ta’ Ġunju 2006 dwar 

vjeġġi ta’ skart (ĠU L 190, 12.7.2006, p. 1). 

iżgurar tal-ġestjoni ambjentalment ottimali tal-iskart mill-imballaġġ. Id-divulgazzjoni 

tal-informazzjoni lill-utenti finali kollha, kif ukoll ir-rapportar dwar l-imballaġġ 

jenħtieġ li jagħmlu użu minn teknoloġiji tal-informazzjoni moderni. Jenħtieġ li l-

informazzjoni tingħata jew permezz ta’ mezzi klassiċi, bħal posters kemm ġewwa kif 

ukoll barra u kampanji tal-media soċjali, jew inkella b’mezzi aktar innovattivi, bħall-

aċċess elettroniku għas-siti web ipprovduti mill-kodiċijiet QR imwaħħla mal-

imballaġġ. 

(118) Għal kull sena kalendarja, l-Istati Membri jenħtieġ li jipprovdu lill-Kummissjoni 

b’informazzjoni dwar l-ilħuq tal-miri tar-riċiklaġġ. Sabiex tiġi evalwata l-effettività 

tal-miżuri li għandhom l-għan li jnaqqsu l-konsum tal-basktijiet tal-plastik ħfief, 

jenħtieġ li tiġi rrapportata wkoll data dwar il-konsum tal-basktijiet tal-plastik ħfief 

ħafna u tal-basktijiet tal-plastik ħoxnin biex ikun jista’ jiġi vvalutat jekk il-konsum 

ta’ dawn il-basktijiet żdiedx bħala reazzjoni għall-miżuri ta’ tnaqqis immirati lejn il-

basktijiet tal-plastik ħfief. Jenħtieġ li l-forniment tad-data dwar il-konsum annwali 

tal-basktijiet ħoxnin ħafna jkun volontarju għall-Istati Membri. Sabiex ikun jista’ jiġi 

vvalutat jekk is-sistemi obbligatorji ta’ rifużjoni tad-depożitu li għandhom jiġu 

stabbiliti mill-Istati Membri humiex effettivi, jew jekk l-eżenzjonijiet mill-Istati 

Membri mill-obbligu li jiġu stabbiliti dawk is-sistemi humiex iġġustifikati, huwa 

importanti li tinkiseb informazzjoni dwar ir-rata tal-ġbir ta’ imballaġġ bħal dan 

permezz tar-rapportar tal-Istati Membri. 

(119) Sabiex tiġi stabbilita l-metodoloġija għall-valutazzjoni tar-riċiklabbiltà fuq skala 

kbira, l-Istati Membri jenħtieġ li jirrapportaw ukoll id-data dwar ir-rati tar-riċiklaġġ 

tal-iskart mill-imballaġġ għal kull materjal u tip ta’ imballaġġ, l-ammonti tal-iskart 

mill-imballaġġ miġbur separatament għal kull materjal tal-imballaġġ, l-ammonti tal-

iskart mill-imballaġġ introdott fis-suq għal kull materjal u tip ta’ imballaġġ, u l-

kapaċitajiet installati tas-separazzjoni u tar-riċiklaġġ. Ir-rapportar jenħtieġ li jsir kull 

sena.  

(120) L-Istati Membri jenħtieġ li jirrapportaw id-data lill-Kummissjoni b’mod elettroniku 

u jipprovduha b’rapport ta’ kontroll tal-kwalità. Barra minn hekk, id-data dwar il-

miri tar-riċiklaġġ jenħtieġ li tkun akkumpanjata minn rapport li jiddeskrivi l-miżuri 

meħuda sabiex tiġi stabbilita sistema effettiva ta’ kontroll tal-kwalità u ta’ 

traċċabbiltà tal-iskart mill-imballaġġ.  

(121) Sabiex jiġu żgurati kundizzjonijiet uniformi għall-implimentazzjoni tal-obbligi ta-

rapportar, is-setgħa tal-adozzjoni ta’ atti ta’ implimentazzjoni f’konformità mal-

Artikolu 291 tat-Trattat jenħtieġ li tiġi delegata lill-Kummissjoni biex tistabbilixxi 

regoli għall-kalkolu u għall-verifika tad-data dwar l-ilħuq tal-miri tar-riċiklaġġ, rati 

tal-ġbir separat tal-imballaġġ koperti mis-sistema ta’ rifużjoni tad-depożitu, u data 

meħtieġa għall-istabbiliment tal-metodoloġija għar-riċiklabbiltà fil-valutazzjoni fuq 

iskala kbira. Dan l-att ta’ implimentazzjoni jenħtieġ li jinkludi wkoll regoli għad-

determinazzjoni tal-ammont ta’ skart mill-imballaġġ iġġenerat kif ukoll jistabbilixxi 

l-format għar-rapportar tad-data. Jenħtieġ li jistabbilixxi wkoll il-metodoloġija għall-

kalkolu tal-konsum annwali tal-basktijiet tal-plastik ħfief għal kull persuna u l-format 

għar-rapportar ta’ din id-data, peress li dan huwa meħtieġ biex jappoġġa l-

monitoraġġ u l-implimentazzjoni sħiħa tar-rekwiżiti sostantivi relatati mal-basktijiet 

tal-plastik, b’mod partikolari biex jiġi żgurat rapportar diżaggregat u obbligatorju 

dwar kategoriji differenti tal-basktijiet tal-plastik. Dan l-att ta’ implimentazzjoni 

jenħtieġ li jissostitwixxi d-Deċiżjonijiet tal-Kummissjoni (UE) 2018/89644 u 

2005/270/KE45. 

(122) Sabiex jikkontribwixxu biex l-Istati Membri u l-Kummissjoni jkunu jistgħu 

jimmonitorjaw l-implimentazzjoni tal-objettivi stabbiliti f’dan ir-Regolament, l-Istati 

Membri jenħtieġ li jistabbilixxu l-bażijiet tad-data tal-imballaġġ u jiżguraw li dawn 

ikunu qegħdin jiffunzjonaw tajjeb.  

(123) L-infurzar effettiv tar-rekwiżiti tas-sostenibbiltà huwa essenzjali biex tkun żgurata 

kompetizzjoni ġusta biex jiġi żgurat li l-benefiċċji mistennija ta’ dan ir-Regolament u 

l-kontribut għall-kisba tal-objettivi tal-klima, tal-enerġija u taċ-ċirkolarità tal-Unjoni. 

Għalhekk, ir-Regolament (UE) 2019/1020 tal-Parlament Ewropew u tal-Kunsill46 li 

jistabbilixxi qafas orizzontali għas-sorveljanza tas-suq u l-kontroll tal-prodotti li 

jidħlu fis-suq tal-Unjoni jenħtieġ li japplika għall-imballaġġ li għalih huma stabbiliti 

rekwiżiti tas-sostenibbiltà skont dan ir-Regolament.  

(124) L-imballaġġ jenħtieġ li jitqiegħed fis-suq biss jekk ma jkunx ta’ riskju magħruf 

għall-ambjent u għas-saħħa tal-bniedem. Sabiex ikun hemm allinjament aħjar man-

natura speċifika tar-rekwiżiti tas-sostenibbiltà u biex jiġi żgurat li l-enfasi tal-isforzi 

tas-sorveljanza tas-suq tkun fuq in-nuqqas ta’ konformità ma’ rekwiżiti bħal dawn, 

jenħtieġ li l-imballaġġ li jippreżenta riskju, għall-finijiet ta’ dan ir-Regolament, jiġi 

definit bħala imballaġġ li, billi ma jikkonformax mar-rekwiżit tas-sostenibbiltà jew 

minħabba li l-operatur ekonomiku responsabbli ma jikkonformax mar-rekwiżit tas-

sostenibbiltà, jista’ jaffettwa b’mod negattiv l-ambjent jew interessi pubbliċi oħra 

protetti mir-rekwiżiti rilevanti.  

(125) Jenħtieġ li teżisti proċedura li taħtha l-partijiet interessati jiġu informati b’miżuri 

maħsuba li għandhom jittieħdu fir-rigward tal-imballaġġ li jippreżenta riskju. Din 

jenħtieġ li tippermetti wkoll lill-awtoritajiet tas-sorveljanza tas-suq fl-Istati Membri, 

f’kooperazzjoni mal-operaturi ekonomiċi rilevanti, jaġixxu fi stadju bikri fir-rigward 

ta’ imballaġġ bħal dan. Sabiex jiġu żgurati kundizzjonijiet uniformi għall-

implimentazzjoni ta’ dan ir-Regolament, is-setgħa tal-adozzjoni ta’ atti ta’ 

implimentazzjoni f’konformità mal-Artikolu 291 tat-Trattat jenħtieġ li tiġi delegata 

                                                 

 

44 Id-Deċiżjoni ta’ Implimentazzjoni tal-Kummissjoni (UE) 2018/896 tad-19 ta’ Ġunju 2018 li 

tistabbilixxi l-metodoloġija għall-kalkolu tal-konsum annwali ta’ basktijiet tal-plastik ħfief u li temenda 

d-Deċiżjoni 2005/270/KE (ĠU L 160, 25.6.2018, p. 6). 

45 Id-Deċiżjoni tal-Kummissjoni 2005/270/KE tat-22 ta’ Marzu 2005 li tistabbilixxi l-formati relatati mas-

sistema tad-bażi tad-data skont id-Direttiva tal-Parlament Ewropew u tal-Kunsill 94/62/KE dwar l-

imballaġġ u l-iskart mill-imballaġġ (ĠU L 86, 5.4.2005, p. 6). 
46 Ir-Regolament (UE) 2019/1020 tal-Parlament Ewropew u tal-Kunsill tal-20 ta’ Ġunju 2019 dwar is-

sorveljanza tas-suq u l-konformità tal-prodotti u li jemenda d-Direttiva 2004/42/KE u r-Regolamenti 

(KE) Nru 765/2008 u (UE) Nru 305/2011 (ĠU l 169, 25.6.2019, p. 1). 

lill-Kummissjoni biex tiddetermina jekk il-miżuri nazzjonali fir-rigward ta’ prodotti 

mhux konformi humiex iġġustifikati jew le.  

(126) L-awtoritajiet tas-sorveljanza tas-suq jenħtieġ li jkollhom id-dritt li jitolbu lill-

operaturi ekonomiċi jieħdu azzjoni korrettiva abbażi tas-sejbiet li jew l-imballaġġ ma 

jkunx konformi mar-rekwiżiti ta’ sostenibbiltà u t-tikkettar, jew li l-operatur 

ekonomiku jkun kiser regoli oħra dwar l-introduzzjoni jew it-tqegħid fis-suq tal-

imballaġġ. Sabiex jiġu żgurati kundizzjonijiet uniformi għall-implimentazzjoni tar-

rekwiżit li l-operaturi ekonomiċi jieħdu azzjoni korrettiva, is-setgħa tal-adozzjoni ta’ 

atti ta’ implimentazzjoni f’konformità mal-Artikolu 291 tat-Trattat jenħtieġ li tiġi 

delegata lill-Kummissjoni biex tiddeċiedi jekk miżura nazzjonali hijiex iġġustifikata 

jew le. 

(127) F’każ ta’ tħassib dwar is-saħħa tal-bniedem, is-sorveljanza tas-suq ma għandhiex 

tevalwa r-riskju għas-saħħa tal-bniedem jew tal-annimali li joriġina mill-materjal tal-

imballaġġ, jekk jiġi ttrasferit għall-kontenut fl-imballaġġ tal-materjal tal-imballaġġ, 

iżda twissi lill-awtoritajiet, kompetenti għall-kontroll tar-riskji u maħtura skont ir-

Regolament (UE) 2017/625 tal-Parlament Ewropew u tal-Kunsill47, ir-Regolament 

(UE) 2017/745, ir-Regolament (UE) 2017/746, id-Direttiva 2001/83/KE jew ir-

Regolament (UE) 2019/6. 

(128) L-akkwist pubbliku jammonta għal 14 % tal-PDG tal-Unjoni. Sabiex tikkontribwixxi 

għall-objettiv li tintlaħaq in-newtralità klimatika, tittejjeb l-effiċjenza fl-enerġija u 

fir-riżorsi u għat-tranżizzjoni lejn ekonomija ċirkolari li tipproteġi s-saħħa pubblika u 

l-bijodiversità, jenħtieġ li l-Kummissjoni tiġi delegata s-setgħa tal-adozzjoni ta’ atti 

f’konformità mal-Artikolu 290 tat-Trattat, li tista’ teżerċitaha kif xieraq, biex 

tirrikjedi, meta jkun xieraq, li l-awtoritajiet u l-entitajiet kontraenti kif definiti fid-

Direttiva 2014/24/UE tal-Parlament Ewropew u tal-Kunsill48 u fid-Direttiva 

2014/25/UE tal-Parlament Ewropew u tal-Kunsill49, jallinjaw l-akkwist tagħhom 

mal-kriterji jew mal-miri speċifiċi tal-akkwist pubbliku ekoloġiku. Meta mqabbla 

ma’ approċċ volontarju, il-kriterji jew il-miri obbligatorji jenħtieġ li jiżguraw li jiġi 

mmassimizzat l-ingranaġġ tal-infiq pubbliku biex tingħata spinta lid-domanda għall-

                                                 

 

47 Ir-Regolament (UE) 2017/625 tal-Parlament Ewropew u tal-Kunsill tal-15 ta’ Marzu 2017 dwar il-

kontrolli uffiċjali u attivitajiet uffiċjali oħra mwettqa biex jiżguraw l-applikazzjoni tal-liġi tal-ikel u tal-

għalf, ta’ regoli dwar is-saħħa u t-trattament xieraq tal-annimali, dwar is-saħħa tal-pjanti u dwar 

prodotti għall-protezzjoni tal-pjanti, li jemenda r-Regolamenti (KE) Nru 999/2001, (KE) Nru 396/2005, 

(KE) Nru 1069/2009, (KE) Nru 1107/2009, (UE) Nru 1151/2012, (UE) Nru 652/2014, (UE) 2016/429 u 

(UE) 2016/2031 tal-Parlament Ewropew u tal-Kunsill, ir-Regolamenti tal-Kunsill (KE) Nru 1/2005 u 

(KE) Nru 1099/2009 u d-Direttivi tal-Kunsill 98/58/KE, 1999/74/KE, 2007/43/KE, 2008/119/KE u 

2008/120/KE, u li jħassar ir-Regolamenti (KE) Nru 854/2004 u (KE) Nru 882/2004 tal-Parlament 

Ewropew u tal-Kunsill, id-Direttivi tal-Kunsill 89/608/KEE, 89/662/KEE, 90/425/KEE, 91/496/KEE, 

96/23/KE, 96/93/KE u 97/78/KE u d-Deċiżjoni tal-Kunsill 92/438/KEE (Regolament dwar il-Kontrolli 

Uffiċjali) (ĠU L 95, 7.4.2017, p. 1). 
48 Id-Direttiva 2014/24/UE tal-Parlament Ewropew u tal-Kunsill tas-26 ta’ Frar 2014 dwar l-akkwist 

pubbliku u li tħassar id-Direttiva 2004/18/KE (ĠU L 94, 28.3.2014, p. 65). 
49 Id-Direttiva 2014/25/UE tal-Parlament Ewropew u tal-Kunsill tas-26 ta’ Frar 2014 dwar l-akkwist minn 

entitajiet li joperaw fis-setturi tas-servizzi tal-ilma, l-enerġija, it-trasport u postali u li tħassar id-

Direttiva 2004/17/KE (ĠU L 94, 28.3.2014, p. 243). 

prodotti bi prestazzjoni aħjar. Jenħtieġ li l-kriterji jkunu trasparenti, oġġettivi u mhux 

diskriminatorji. 

(129) Is-setgħat ta’ implimentazzjoni li huma mogħtija lill-Kummissjoni minn dan ir-

Regolament u li ma humiex relatati mad-determinazzjoni ta’ jekk il-miżuri meħuda 

mill-Istati Membri fir-rigward tal-imballaġġ mhux konformi humiex iġġustifikati jew 

le jenħtieġ li jiġu eżerċitati f’konformità mar-Regolament (UE) Nru 182/2011. 

(130) Fir-rigward tal-imballaġġ li jidħol fis-suq tal-Unjoni, jenħtieġ li tingħata prijorità lill-

kooperazzjoni fis-suq bejn l-awtoritajiet tas-sorveljanza tas-suq u l-operaturi 

ekonomiċi. Għalhekk, filwaqt li jistgħu jikkonċernaw kwalunkwe imballaġġ li jidħol 

fis-suq tal-Unjoni, l-interventi mill-awtoritajiet maħtura skont l-Artikolu 25(1) tar-

Regolament (UE) 2019/1020 jenħtieġ li jiffokaw primarjament fuq l-imballaġġ 

soġġett għall-miżuri ta’ projbizzjoni meħuda mill-awtoritajiet tas-sorveljanza tas-suq. 

F’każ li jieħdu miżuri ta’ projbizzjoni bħal dawn, u ma jkunux ristretti għat-territorju 

nazzjonali, l-awtoritajiet tas-sorveljanza tas-suq jenħtieġ li jikkomunikaw, lill-

awtoritajiet deżinjati għall-kontrolli fuq l-imballaġġ li jidħol fis-suq tal-Unjoni, id-

dettalji meħtieġa għall-identifikazzjoni ta’ imballaġġ mhux konformi bħal dan fil-

fruntieri, l-inklużjoni ta’ informazzjoni dwar il-prodotti fl-imballaġġ u dwar l-

operaturi ekonomiċi biex ikun jista’ jsir approċċ ibbażat fuq ir-riskju għall-prodotti li 

jidħlu fis-suq tal-Unjoni. F’każijiet bħal dawn, id-dwana se jkollha l-għan li 

tidentifika u twaqqaf dan l-imballaġġ fil-fruntieri. 

(131) Sabiex il-proċess ta’ kontroll fil-fruntieri esterni tal-Unjoni jitħaffef u jiġi ottimizzat, 

jeħtieġ li jkun permess trasferiment awtomatizzat tad-data bejn is-Sistema ta’ 

Informazzjoni u Komunikazzjoni għas-Sorveljanza tas-suq (ICSMS) u s-sistemi 

doganali. Jenħtieġ li ssir distinzjoni bejn żewġ trasferimenti differenti tad-data fid-

dawl tal-finijiet rispettivi tagħhom. L-ewwel nett, jenħtieġ li l-miżuri ta’ projbizzjoni 

deċiżi mill-awtoritajiet tas-sorveljanza tas-suq wara l-identifikazzjoni tal-imballaġġ 

mhux konformi jiġu kkomunikati mill-ICSMS lid-dwana għall-użu mill-awtoritajiet 

diżinjati għall-kontrolli fil-fruntieri esterni biex jidentifikaw l-imballaġġ li jista’ 

jikkorrispondi għal miżura ta’ projbizzjoni bħal din. Is-Sistema Elettronika ta’ 

Ġestjoni tar-Riskju Doganali u s-Sistema ta’ Kontroll (CRMS) stabbiliti fl-Artikolu 

36 tar-Regolament tal-Kummissjoni (UE) 2447/201550, mingħajr preġudizzju għal 

kwalunkwe evoluzzjoni futura tal-ambjent tal-ġestjoni tar-riskju doganali, jenħtieġ li 

jintużaw għal dawk l-ewwel trasferimenti ta’ data. It-tieni, meta l-awtoritajiet 

doganali jidentifikaw imballaġġ mhux konformi, se tkun meħtieġa ġestjoni tal-

każijiet biex, fost l-oħra, jittrasferixxu n-notifika tas-sospensjoni, il-konklużjoni tal-

awtoritajiet tas-sorveljanza tas-suq u l-eżitu tal-azzjonijiet meħuda mid-dwana. L-

Ambjent ta’ Tieqa Unika tal-UE għad-Dwana jappoġġa dawk it-trasferimenti tad-

data sekondarja bejn l-ICSMS u s-sistemi tad-dwana nazzjonali. 

                                                 

 

50 Ir-Regolament ta’ Implimentazzjoni tal-Kummissjoni (UE) 2015/2447 tal-24 ta’ Novembru 2015 li 

jistabbilixxi regoli dettaljati għall-implimentazzjoni ta’ ċerti dispożizzjonijiet tar-Regolament (UE) Nru 

952/2013 tal-Parlament Ewropew u tal-Kunsill li jistabbilixxi l-Kodiċi Doganali tal-Unjoni (ĠU L 343, 

29.12.2015, p. 558). 

(132) Sabiex jiġu żgurati kundizzjonijiet uniformi għall-implimentazzjoni tal-

interkonnessjoni għall-komunikazzjoni bejn l-awtoritajiet tas-sorveljanza tas-suq u l-

awtoritajiet doganali, is-setgħa tal-adozzjoni ta’ atti ta’ implimentazzjoni jenħtieġ li 

tiġi delegata lill-Kummissjoni f’konformità mal-Artikolu 291 tat-Trattat biex 

tispeċifika r-regoli proċedurali u d-dettalji tal-arranġamenti tal-implimentazzjoni, 

inklużi l-funzjonalitajiet, l-elementi tad-data u l-ipproċessar tad-data, kif ukoll ir-

regoli dwar l-ipproċessar tad-data personali, il-kunfidenzjalità u l-kontroll għal dik l-

interkonnessjoni. 

(133) Meta tadotta atti delegati skont l-Artikolu 290 tat-Trattat, jenħtieġ li l-Kummissjoni 

twettaq konsultazzjonijiet xierqa tul ix-xogħol ta’ tħejjija tagħha, inkluż fil-livell tal-

esperti, u li dawk il-konsultazzjonijiet isiru f’konformità mal-prinċipji stabbiliti fil-

Ftehim Interistituzzjonali tat-13 ta’ April 2016 dwar it-Tfassil Aħjar tal-Liġijiet51. 

B’mod partikolari, biex tiġi żgurata parteċipazzjoni ugwali fit-tħejjija tal-atti 

delegati, il-Parlament Ewropew u l-Kunsill jirċievu d-dokumenti kollha fl-istess ħin 

li jirċevuhom l-esperti tal-Istati Membri, u l-esperti tagħhom ikollhom aċċess 

sistematiku għal-laqgħat tal-gruppi tal-esperti tal-Kummissjoni li jittrattaw it-tħejjija 

tal-atti delegati. Meta tiżviluppa dawn l-atti delegati, il-Kummissjoni jenħtieġ li tqis 

l-informazzjoni xjentifika jew informazzjoni teknika oħra disponibbli, inklużi l-

istandards internazzjonali rilevanti. 

(134) Sabiex jiġi żgurat li r-rekwiżiti tal-prodott fid-Direttiva (UE) 2019/904 ikunu jistgħu 

jiġu mmonitorjati u infurzati u li jkunu soġġetti għas-sorveljanza xierqa tas-suq, 

jenħtieġ li r-Regolament (UE) 2019/1020 jiġi emendat biex jinkludi d-Direttiva (UE) 

2019/904 fil-kamp ta’ applikazzjoni tiegħu. Ir-rekwiżiti relatati mal-kontenut riċiklat 

tal-plastik għall-fliexken tax-xorb tal-plastik mill-1 ta’ Jannar 2030 jenħtieġ li 

jitħassru mid-Direttiva (UE) 2019/904, peress li din il-kwistjoni hija rregolata 

esklużivament minn dan ir-Regolament. L-obbligi tar-rapportar korrispondenti 

jenħtieġ li jitħassru wkoll. 

(135) Sabiex tissaħħaħ il-fiduċja pubblika fl-imballaġġ imqiegħed fis-suq, b’mod 

partikolari fir-rigward tal-konformità mar-rekwiżiti tas-sostenibbiltà, l-operaturi 

ekonomiċi li l-jintroduċu fis-suq imballaġġ mhux konformi jew li ma jikkonformawx 

mal-obbligi tagħhom jenħtieġ li jkunu soġġetti għall-penali. Għalhekk, fil-liġi 

nazzjonali, l-Istati Membri jeħtieġ jistabbilixxu penali effettivi, proporzjonati u 

dissważivi għan-nuqqas ta’ konformità ma’ dan ir-Regolament.  

(136) Jenħtieġ li l-Kummissjoni twettaq evalwazzjoni ta’ dan ir-Regolament. Skont il-

paragrafu 22 tal-Ftehim Interistituzzjonali dwar it-Tfassil Aħjar tal-Liġijiet, jenħtieġ 

li dik l-evalwazzjoni tkun ibbażata fuq il-ħames kriterji ta’ effiċjenza, ta’ effettività, 

ta’ rilevanza, ta’ koerenza u ta’ valur miżjud tal-Unjoni u jenħtieġ li tipprovdi l-bażi 

għall-valutazzjonijiet tal-impatt ta’ miżuri ulterjuri possibbli. Jenħtieġ li l-

Kummissjoni tissottometti lill-Parlament Ewropew, lill-Kunsill, lill-Kumitat 

Ekonomiku u Soċjali Ewropew, u lill-Kumitat tar-Reġjuni rapport dwar l-

implimentazzjoni ta’ dan ir-Regolament u l-impatt tiegħu fuq is-sostenibbiltà 

ambjentali tal-imballaġġ u l-funzjonament tas-suq intern.  

(137) Hemm bżonn li l-operaturi ekonomiċi jingħataw biżżejjed żmien biex jikkonformaw 

mal-obbligi tagħhom skont dan ir-Regolament, u li l-Istati Membri jingħataw 

biżżejjed żmien biex jistabbilixxu l-infrastruttura amministrattiva neċessarja għall-

applikazzjoni tiegħu. Għalhekk, jenħtieġ li l-applikazzjoni ta’ dan ir-Regolament tiġi 

differita wkoll għal data fejn dawk it-tħejjijiet ikunu jistgħu jiġu ffinalizzati b’mod 

raġonevoli. Jenħtieġ li tingħata attenzjoni partikolari biex tiġi ffaċilitata l-konformità 

mill-SMEs mal-obbligi u mar-rekwiżiti tagħhom skont dan ir-Regolament, inkluż 

permezz tal-gwida li għandha tiġi pprovduta mill-Kummissjoni biex tiġi ffaċilitata l-

konformità mill-operaturi ekonomiċi, b’enfasi fuq l-SMEs. 

(138) Sabiex jiġu ssodisfati dawk l-impenji u jiġi stabbilit qafas ambizzjuż iżda armonizzat 

dwar l-imballaġġ, huwa meħtieġ li jiġi adottat Regolament li jistabbilixxi r-rekwiżiti 

dwar l-imballaġġ tul iċ-ċiklu tal-ħajja kollu tiegħu. Għaldaqstant, jenħtieġ li d-

Direttiva 94/62/KE titħassar. 

(139) Sabiex l-Istati Membri jkunu jistgħu jieħdu l-miżuri amministrattivi meħtieġa fir-

rigward tal-organizzazzjoni tal-proċeduri ta’ awtorizzazzjoni mill-awtoritajiet 

kompetenti, filwaqt li tinżamm il-kontinwità għall-operaturi ekonomiċi, l-

applikazzjoni ta’ din id-Direttiva jenħtieġ li tiġi differita. 

(140) Id-Direttiva 94/62/KEE jenħtieġ li titħassar b’effett mid-data tal-applikazzjoni ta’ 

dan ir-Regolament. Madankollu, sabiex jiġu żgurati tranżizzjoni u kontinwità bla 

xkiel sakemm jiġu adottati regoli ġodda mill-Kummissjoni skont dan ir-Regolament, 

u biex tiġi prevista l-kontinwità fl-applikazzjoni tas-sistema tar-riżorsi proprji tal-

Unjoni fir-rigward tal-bażijiet tar-riżorsi proprji fuq l-iskart mill-imballaġġ tal-plastik 

mhux riċiklat, ċerti obbligi skont dik id-Direttiva relatati mat-tikkettar, mal-miri tar-

riċiklaġġ u mat-trażmissjoni tad-data lill-Kummissjoni jenħtieġ li jibqgħu fis-seħħ 

għal ċertu perjodu ta’ żmien. 

(141) Peress li l-objettivi ta’ dan ir-Regolament, jiġifieri li titjieb is-sostenibbiltà ambjentali 

tal-imballaġġ u jiġi żgurat il-moviment liberu tal-imballaġġ fis-suq intern, ma 

jistgħux jintlaħqu b’mod suffiċjenti mill-Istati Membri iżda pjuttost, minħabba l-

kobor u l-effetti tagħhom, jistgħu jintlaħqu biss fil-livell tal-Unjoni, l-Unjoni tista’ 

tadotta miżuri, f’konformità mal-prinċipju tas-sussidjarjetà kif stabbilit fl-Artikolu 5 

tat-Trattat dwar l-Unjoni Ewropea. F’konformità mal-prinċipju tal-proporzjonalità, 

kif stabbilit f’dak l-Artikolu, dan ir-Regolament ma jmurx lil hinn minn dak li huwa 

meħtieġ biex jinkiseb dak l-objettiv, 

Artikolu 1  

 

Suġġett 

1. Dan ir-Regolament jistabbilixxi r-rekwiżiti għaċ-ċiklu tal-ħajja kollu tal-imballaġġ 

fir-rigward tas-sostenibbiltà ambjentali u t-tikkettar, biex jippermetti l-introduzzjoni 

tiegħu fis-suq, kif ukoll għar-responsabbiltà estiża tal-produttur, il-ġbir, it-trattament 

u r-riċiklaġġ tal-iskart mill-imballaġġ.  

2. Dan ir-Regolament jikkontribwixxi għall-funzjonament effiċjenti tas-suq intern billi 

jarmonizza l-miżuri nazzjonali dwar l-imballaġġ u l-iskart mill-imballaġġ sabiex jiġu 

evitati l-ostakli għall-kummerċ, id-distorsjoni u r-restrizzjoni tal-kompetizzjoni fl-

Unjoni, filwaqt li jipprevjeni jew inaqqas l-impatti negattivi tal-imballaġġ u tal-iskart 

mill-imballaġġ fuq l-ambjent u fuq is-saħħa tal-bniedem, abbażi ta’ livell għoli ta’ 

protezzjoni ambjentali.  

3. Dan ir-Regolament jikkontribwixxi għat-tranżizzjoni lejn ekonomija ċirkolari, billi 

jistabbilixxi miżuri f’konformità mal-ġerarkija tal-iskart f’konformità mal-Artikolu 4 

tad-Direttiva 2008/98/KE. 

 

Artikolu 2  

 

Kamp ta’ applikazzjoni 

1. Dan ir-Regolament japplika għall-imballaġġ kollu, irrispettivament mill-materjal 

użat, u għall-iskart kollu mill-imballaġġ, kemm jekk skart bħal dan jintuża fl-

industrija kif ukoll jekk joriġina minnha, minn manifattura, minn bejgħ bl-imnut jew 

minn distribuzzjoni oħra, minn uffiċċji, minn servizzi jew minn unitajiet domestiċi.  

2. Dan ir-Regolament japplika mingħajr preġudizzju għar-rekwiżiti regolatorji tal-

Unjoni għall-imballaġġ bħalma huma dawk li għandhom x’jaqsmu mas-sikurezza, 

mal-kwalità, mal-protezzjoni tas-saħħa u mal-iġjene tal-prodotti fl-imballaġġ, jew 

għar-rekwiżiti tat-trasport, kif ukoll mingħajr preġudizzju għad-dispożizzjonijiet tad-

Direttiva 2008/98/KE fir-rigward tal-immaniġġar tal-iskart perikoluż. 

Artikolu 3  

 

Definizzjonijiet 

Għall-finijiet ta’ dan ir-Regolament, japplikaw id-definizzjonijiet li ġejjin: 

(1) “imballaġġ” tfisser oġġetti ta’ kwalunkwe materjal li huma maħsuba biex jintużaw 

għaż-żamma, għall-protezzjoni, għall-immaniġġar, għall-konsenja jew għall-

preżentazzjoni tal-prodotti u li jistgħu jiġu differenzjati f’formati tal-imballaġġ 

abbażi tal-funzjoni, tal-materjal u tad-disinn tagħhom, inklużi: 

(a) l-oġġetti li huma meħtieġa biex iżommu, jappoġġaw jew jippreżervaw il-prodott 

matul il-ħajja tiegħu mingħajr ma jkunu parti integrali mill-prodott li huwa maħsub 

biex jintuża, jiġi kkunsmat jew jintrema flimkien mal-prodott; 

(b) il-komponenti ta’ oġġett imsemmi fil-punt (a) li huma integrati fl-oġġett, u elementi 

anċillari għalih; 

(c) l-elementi anċillari għal oġġett imsemmi fil-punt (a) li huma mdendla direttament fuq 

il-prodott jew imwaħħla miegħu, u li jwettaq funzjoni tal-imballaġġ mingħajr ma 

jkun parti integrali mill-prodott li huwa maħsub biex jintuża, jiġi kkunsmat jew 

jintrema flimkien mal-prodott; 

(d) l-oġġetti ddisinjati u maħsuba biex jimtlew fil-punt tal-bejgħ, dment li jwettqu 

funzjoni ta’ imballaġġ; 

(e)  l-oġġetti li jintremew wara l-użu mibjugħa, mimlija jew iddisinjati u maħsuba 

biex jimtlew fil-punt tal-bejgħ, dment li jwettqu funzjoni ta’ imballaġġ; 

(f) il-boroż tat-te jew tal-kafè meħtieġa biex iżommu prodott tat-te jew tal-kafè u 

maħsuba biex jintużaw u jintremew flimkien mal-prodott; 

(g) l-unità ta’ porzjon wieħed tas-sistema tal-kafè jew tat-te meħtieġa biex iżomm 

prodott tal-kafè jew tat-te u maħsuba biex tintuża u tintrema flimkien mal-prodott; 

(2) “imballaġġ għall-bejgħ” tfisser l-imballaġġ maħsub sabiex jikkostitwixxi unità tal-

bejgħ li tikkonsisti minn prodotti u minn imballaġġ lill-utent jew lill-konsumatur 

finali fil-punt tal-bejgħ; 

(3) “imballaġġ kollettiv” tfisser l-imballaġġ maħsub sabiex jikkostitwixxi 

raggruppament ta’ ċertu għadd ta’ unitajiet ta’ bejgħ fil-punt tal-bejgħ 

irrispettivament minn jekk dan tal-aħħar jinbiegħx bħala tali lill-utent finali jew 

iservi biss bħala mezz biex jerġgħu jimtlew l-ixkafef fil-punt tal-bejgħ jew joħloq 

unità għaż-żamma tal-istokk jew għad-distribuzzjoni, u li jista’ jitneħħa mill-prodott 

mingħajr ma jiġu affettwati l-karatteristiċi tiegħu; 

(4) “imballaġġ għat-trasport” tfisser l-imballaġġ maħsub sabiex jiġu ffaċilitati l-

immaniġġar u t-trasport ta’ għadd ta’ unitajiet tal-bejgħ jew l-imballaġġ kollettiv, 

inkluż l-imballaġġ tal-kummerċ elettroniku iżda bl-esklużjoni tal-kontenituri għat-

trasport bit-triq, bil-ferrovija, bil-vapur u bl-ajru, sabiex tiġi pprevenuta l-ħsara mill-

immaniġġar fiżiku u waqt it-trasport; 

(5) “imballaġġ tal-kummerċ elettroniku” tfisser l-imballaġġ għat-trasport użat għall-

konsenja tal-prodotti fil-kuntest tal-bejgħ online jew permezz ta’ mezzi oħra ta’ 

bejgħ mill-bogħod lill-utent finali;  

(6) “tqegħid fis-suq” tfisser kwalunkwe provvista tal-imballaġġ għad-distribuzzjoni, 

għall-konsum jew għall-użu fis-suq tal-Unjoni matul l-attività kummerċjali, kemm 

jekk issir bi ħlas kif ukoll mingħajru; 

(7) “introduzzjoni fis-suq” tfisser li l-imballaġġ jitqiegħed għall-ewwel darba fis-suq tal-

Unjoni; 

(8) “operatur ekonomiku” tfisser il-manifatturi, il-fornituri ta’ imballaġġ, l-importaturi, 

id-distributuri, id-distributuri finali, u l-fornituri tas-servizzi ta’ ġestjoni;  

(9) “manifattur” tfisser kwalunkwe persuna fiżika jew ġuridika li timmanifattura l-

imballaġġ f’isimha stess jew bit-trademark tagħha, jew li għandha l-imballaġġ 

iddisinjat jew immanifatturat, u tuża dak l-imballaġġ għaż-żamma, għall-protezzjoni, 

għall-immaniġġar, għall-konsenja jew għall-preżentazzjoni tal-prodotti f’isimha jew 

bit-trademark tagħha stess, mingħajr ma jkun tqiegħed fis-suq qabel; 

(10) “produttur” tfisser kwalunkwe manifattur, importatur jew distributur, li, 

irrispettivament mit-teknika tal-bejgħ użata, inkluż permezz tal-kuntratti mill-bogħod 

kif definit fl-Artikolu 2(7) tad-Direttiva 2011/83/UE, jqiegħed l-imballaġġ għall-

ewwel darba f’territorju ta’ Stat Membru fuq bażi professjonali f’ismu jew bit-

trademark tiegħu stess; 

(11) “fornitur” tfisser kwalunkwe persuna fiżika jew ġuridika li tforni l-imballaġġ jew il-

materjal tal-imballaġġ lil manifattur li juża dan l-imballaġġ għaż-żamma, għall-

protezzjoni, għall-immaniġġar, għall-konsenja jew għall-preżentazzjoni tal-prodotti 

f’ismu stess jew bit-trademark tiegħu; 

(12) “importatur” tfisser kwalunkwe persuna fiżika jew ġuridika stabbilita fl-Unjoni li 

tqiegħed l-imballaġġ, jew il-prodott fl-imballaġġ, minn pajjiż terz fis-suq tal-Unjoni;  

(13) “distributur” tfisser kwalunkwe persuna fiżika jew ġuridika fil-katina tal-provvista, 

għajr il-manifattur jew l-importatur, li tqiegħed l-imballaġġ, jew il-prodott fl-

imballaġġ fis-suq; 

(14) “rappreżentant awtorizzat” tfisser kwalunkwe persuna fiżika jew ġuridika stabbilita 

fl-Unjoni li tkun irċeviet mandat bil-miktub mingħand il-manifattur biex jaġixxi 

f’isimha fir-rigward tal-kompiti speċifikati fir-rigward tal-obbligi tal-manifattur 

skont dan ir-Regolament; 

(15) “rappreżentant maħtur għar-responsabbiltà estiża tal-produttur” tfisser il-persuna 

ġuridika jew fiżika stabbilita fi Stat Membru fejn il-produttur jqiegħedl-imballaġġ 

fis-suq għall-ewwel darba, għajr l-Istat Membru fejn ikun stabbilit il-produttur, u li 

tinħatar mill-produttur f’konformità mat-tielet subparagrafu tal-Artikolu 8a(5) tad-

Direttiva 2008/98/KE biex tissodisfa l-obbligi ta’ dak il-produttur skont il-Kapitolu 

VII ta’ dan ir-Regolament; 

(16) “distributur finali” tfisser id-distributur li jwassal il-prodotti jew il-prodotti fl-

imballaġġ li jistgħu jinxtraw permezz tal-mili mill-ġdid lill-utent finali; 

(17) “konsumatur” tfisser il-persuni fiżiċi li jaġixxu għall-finijiet li jkunu lil hinn mill-

kummerċ, min-negozju, jew mill-professjoni tagħhom; 

(18) “utent finali” tfisser kwalunkwe persuna fiżika jew ġuridika li tirrisjedi jew li hija 

stabbilita fl-Unjoni, li għaliha prodott ikun sar disponibbli jew bħala konsumatur jew 

bħala utent finali professjonali matul l-attivitajiet industrijali jew professjonali tagħha 

u li ma għadhiex tqiegħed dan il-prodott aktar fis-suq fil-forma fornuta lilha; 

(19) “imballaġġ kompost” tfisser unità tal-imballaġġ magħmula minn żewġ materjali 

differenti jew aktar, minbarra l-materjali użati għat-tikketti, għall-għeluq u għall-

issiġillar, li ma tistax tiġi sseparata manwalment u għalhekk tifforma unità integrali 

waħda; 

(20) “skart mill-imballaġġ” tfisser kwalunkwe imballaġġ jew materjal tal-imballaġġ li 

jaqa’ fid-definizzjoni ta’ skart stabbilita fl-Artikolu 3 tad-Direttiva 2008/98/KE, bl-

eċċezzjoni tar-residwi tal-produzzjoni; 

(21) “prevenzjoni tal-iskart mill-imballaġġ” tfisser miżuri li jittieħdu qabel ma 

kwalunkwe imballaġġ jew materjal tal-imballaġġ ikun sar skart mill-imballaġġ u li 

jnaqqsu l-kwantità tal-iskart mill-imballaġġ, sabiex ikun meħtieġ inqas imballaġġ 

jew l-ebda imballaġġ biex jinżammu, jiġu protetti, immaniġġati, ikkonsenjati jew 

ippreżentati l-prodotti;  

(22) “użu mill-ġdid” tfisser kwalunkwe operazzjoni li biha l-imballaġġ li jista’ jerġa’ 

jintuża, jintuża għal darba oħra għall-istess fini li kien maħsub għalih; 

(23) “imballaġġ li jintuża darba biss” tfisser l-imballaġġ li ma jkunx imballaġġ li jista’ 

jerġa’ jintuża;  

(24) “rotazzjoni” tfisser iċ-ċiklu mwettaq mill-imballaġġ li jista’ jerġa’ jintuża mill-

mument li jitqiegħed fis-suq flimkien mal-prodotti li huma maħsuba li jżomm, 

jipproteġi, jimmaniġġa, jikkonsenja jew jippreżenta, sal-mument meta jintbagħat lura 

għall-użu mill-ġdid f’sistema għall-użu mill-ġdid bil-ħsieb li jerġa’ jiġi fornut lill-

utenti finali flimkien mal-prodotti; 

(25) “vjaġġ” tfisser it-trasferiment tal-imballaġġ, mill-mili jew mit-tagħbija sat-tbattil jew 

sal-ħatt, bħala parti minn rotazzjoni jew waħdu; 

(26) “sistemi għall-użu mill-ġdid” tfisser arranġamenti organizzazzjonali, tekniċi /jew 

finanzjarji, li jippermettu l-użu mill-ġdid jew f’sistema b’ċirkwit magħluq jew 

f’sistema b’ċirkwit miftuħ. Is-sistemi ta’ rifużjoni tad-depożitu, meta jiżguraw li l-

imballaġġ jinġabar għall-użu mill-ġdid, jitqiesu bħala parti minn “sistema għall-użu 

mill-ġdid”; 

(27) “rikondizzjonar” tfisser l-operazzjoni meħtieġa biex jiġi rrestawrat l-imballaġġ li 

jista’ jerġa’ jintuża għal stat funzjonali għall-fini tal-użu mill-ġdid tiegħu; 

(28) “mili mill-ġdid” tfisser operazzjoni li biha l-utent finali jimla l-kontenitur tiegħu 

stess, li tissodisfa l-funzjoni tal-imballaġġ, bi prodott jew b’diversi prodotti offruti 

mid-distributur finali fil-kuntest ta’ tranżazzjoni kummerċjali; 

(29) “stazzjon ta’ mili mill-ġdid” tfisser post, fejn distributur finali joffri lill-utenti finali 

prodotti li jistgħu jinxtraw permezz tal-mili mill-ġdid; 

(30) “settur tal-HORECA” tfisser l-Attivitajiet ta’ Servizzi tal-Akkomodazzjoni u tal-Ikel 

skont in-NACE Rev. 2 – Klassifikazzjoni statistika tal-attivitajiet ekonomiċi52; 

(31) “disinn għar-riċiklaġġ” tfisser id-disinn tal-imballaġġ, inklużi l-komponenti 

individwali tal-imballaġġ, sabiex tiġi żgurata r-riċiklabbiltà tiegħu bi proċessi tal-

ġbir, tas-separazzjoni u tar-riċiklaġġ tal-ogħla livell ta’ żvilupp tekniku; 

(32) “riċiklat fuq skala kbira” tfisser l-iskart miġbur, isseparat u riċiklat permezz tal-

infrastruttura u tal-proċessi installati tal-ogħla livell ta’ żvilupp tekniku, li jkopru 

mill-inqas 75 % tal-popolazzjoni tal-Unjoni, inkluż l-iskart mill-imballaġġ esportat 

mill-Unjoni li jissodisfa r-rekwiżiti tal-Artikolu 47(5); 

(33) “kategorija tal-imballaġġ” tfisser il-kombinament ta’ materjal u ta’ disinn speċifiku 

tal-imballaġġ, li jiddetermina r-riċiklabbiltà bil-proċessi tal-ġbir, tas-separazzjoni u 

tar-riċiklaġġ tal-ogħla livell ta’ żvilupp tekniku u li huwa rilevanti għad-definizzjoni 

tad-disinn għall-kriterji tar-riċiklaġġ;  

(34) “komponent integrat” tfisser il-komponent tal-imballaġġ li jista’ jkun distint mill-

qafas ewlieni tal-unità tal-imballaġġ, u jista’ jkun ta’ materjal differenti, iżda huwa 

integrali għall-unità tal-imballaġġ u għall-funzjonament tagħha u ma għandux 

għalfejn jiġi sseparat mill-unità tal-imballaġġ ewlenija sabiex jiġi kkunsmat il-

prodott u tipikament jintrema fl-istess ħin bħall-unità tal-imballaġġ, għalkemm mhux 

neċessarjament fl-istess rotta tar-rimi; 

(35) “komponent separat” tfisser il-komponent tal-imballaġġ li huwa distint mill-qafas 

ewlieni tal-unità tal-imballaġġ, li jista’ jkun ta’ materjal differenti, li jeħtieġ li jiġi 

żarmat kompletament u b’mod permanenti mill-unità ewlenija tal-imballaġġ sabiex 

jinkiseb aċċess għall-prodott, u li tipikament jintrema qabel u b’mod separat mill-

unità tal-imballaġġ; 

(36) “unità tal-imballaġġ” tfisser unità sħiħa, inkluż kwalunkwe komponent integrat jew 

separat, li flimkien iservu l-funzjoni tal-imballaġġ bħaż-żamma, il-protezzjoni, l-

immaniġġar, il-konsenja, il-ħżin, it-trasport u l-preżentazzjoni tal-prodotti, u tinkludi 

unitajiet indipendenti tal-imballaġġ kollettiv jew għat-trasport fejn jintremew qabel 

il-punt tal-bejgħ;  

(37) “imballaġġ innovattiv” tfisser forma ta’ imballaġġ li jiġi mmanifatturat bl-użu ta’ 

materjali, ta’ proċessi ta’ disinn jew ta’ produzzjoni ġodda, li jirriżulta f’titjib 

sinifikanti fil-funzjonijiet tal-imballaġġ, bħaż-żamma, il-protezzjoni, l-immaniġġar, 

il-konsenja jew il-preżentazzjoni tal-prodotti, u f’benefiċċji ambjentali li jistgħu 

jintwerew, bl-eċċezzjoni tal-imballaġġ li huwa r-riżultat ta’ modifika tal-imballaġġ 

eżistenti għall-fini unika tal-preżentazzjoni mtejba tal-prodotti u tal-

kummerċjalizzazzjoni; 

(38) “materja prima sekondarja” tfisser il-materjali li jkunu nkisbu permezz tal-proċessi 

tar-riċiklaġġ u li jistgħu jissostitwixxu materja prima primarja; 

(39) “skart tal-plastik ta’ wara l-użu mill-konsumatur” tfisser l-iskart tal-plastik li jiġi 

ġġenerat minn prodotti tal-plastik li tqiegħdu fis-suq; 

(40) “imballaġġ għall-kuntatt sensittiv” tfisser l-imballaġġ li huwa maħsub biex jintuża fi 

kwalunkwe applikazzjoni għall-imballaġġ fil-kamp ta’ applikazzjoni tar-

Regolamenti: (KE) Nru 1831/2003, (KE) Nru 1935/2004, (KE) Nru 767/2009, 

(KE) Nru 2009/1223, (UE) 2017/745, (UE) 2017/746, (UE) 2019/4, (UE) 2019/6, 

tad-Direttiva 2001/83/KE, jew tad-Direttiva 2008/68/KE; 

(41) “imballaġġ kompostabbli” tfisser l-imballaġġ li tista’ ssirlu dekompożizzjoni fiżika, 

kimika, termali jew bijoloġika b’tali mod li l-biċċa l-kbira tal-kompost lest fl-aħħar 

jiddekomponi f’diossidu tal-karbonju, imluħa minerali, bijomassa u ilma, skont l-

Artikolu 47(4), u ma jfixkilx il-ġbir separat u l-proċess jew l-attività tal-kompostjar li 

jiġi introdott fih f’kundizzjonijiet ikkontrollati b’mod industrijali; 

(42) “fliexken tax-xorb tal-plastik li jintużaw darba biss” tfisser fliexken tax-xorb elenkati 

fil-Parti F tal-Anness tad-Direttiva (UE) 2019/904;  

(43) “plastik” tfisser polimeru skont it-tifsira tal-Artikolu 3(5) tar-Regolament (KE) 

Nru 1907/2006, li jistgħu jkunu żdidulu addittivi jew sustanzi oħra, u li jista’ 

jiffunzjona bħala komponent strutturali prinċipali tal-imballaġġ, bl-eċċezzjoni tal-

polimeri naturali li ma ġewx modifikati kimikament; 

(44) “basktijiet tal-plastik” tfisser il-basktijiet b’widna jew mingħajrha, magħmula mill-

plastik, li huma fornuti lill-konsumaturi fil-punt tal-bejgħ tal-prodotti; 

(45) “basktijiet tal-plastik ħfief” tfisser il-basktijiet tal-plastik bi ħxuna ta’ inqas minn 50 

mikron; 

(46) “basktijiet tal-plastik ħfief ħafna” tfisser il-basktijiet tal-plastik bi ħxuna ta’ anqas 

minn 15-il mikroni; 

(47) “basktijiet tal-plastik ħoxnin” tfisser il-basktijiet tal-plastik bi ħxuna ta’ bejn 50 u 99 

mikron;  

(48) “basktijiet tal-plastik ħoxnin ħafna” tfisser il-basktijiet tal-plastik bi ħxuna ta’ aktar 

minn 99 mikron; 

(49) “reċipjenti tal-iskart” tfisser il-kontenituri, il-laned u l-basktijiet użati għall-ħżin u 

għall-ġbir tal-iskart;  

(50) “depożitu” tfisser somma fissa ta’ flus, li ma tkunx parti mill-prezz tal-prodott fl-

imballaġġ jew mimli li jinġabar mill-utent finali meta jixtri prodott fl-imballaġġ jew 

mimli bħal dan, kopert minn sistema ta’ rifużjoni tad-depożitu fi Stat Membru 

partikolari u li jista’ jiġi skambjat meta l-utent finali jirritorna l-imballaġġ abbinat 

ma’ depożitu fil-punt tal-ġbir stabbilit għal dik il-fini; 

(51) “sistema ta’ rifużjoni tad-depożitu” tfisser sistema, li fiha jiġi impost depożitu fuq l-

utent finali meta jixtri prodott fl-imballaġġ jew mimli kopert minn din is-sistema, u 

jiġi mifdi lill-utent finali meta l-imballaġġ abbinat ma’ depożitu jiġi rritornat fil-punt 

tal-ġbir stabbilit għal dik il-fini; 

(52) “speċifikazzjoni teknika” tfisser dokument li jippreskrivi r-rekwiżiti tekniċi li jridu 

jiġu ssodisfati minn prodott, minn proċess jew minn servizz;  

(53) “standard armonizzat” tfisser standard kif definit fl-Artikolu 2(1)(c), tar-Regolament 

(UE) Nru 1025/2012;  

(54) “valutazzjoni tal-konformità” tfisser il-proċess li juri jekk ikunux ġew issodisfati r-

rekwiżiti tas-sostenibbiltà, tas-sikurezza, tat-tikkettar u tal-informazzjoni ta’ dan ir-

Regolament, relatati mal-imballaġġ; 

(55) “organizzazzjoni b’kompetenza fil-qasam tar-responsabbiltà tal-produtturi” tfisser l-

entità ġuridika li torganizza b’mod finanzjarju jew operazzjonali t-twettiq tal-obbligi 

tar-responsabbiltà estiża tal-produttur f’isem diversi produtturi; 

(56) “ċiklu tal-ħajja” tfisser l-istadji konsekuttivi u interkonnessi li jgħaddi minnhom l-

imballaġġ, mill-akkwist tal-materja prima jew il-ġenerazzjoni minn riżorsi naturali 

sar-rimi finali. 

(57) “imballaġġ li jippreżenta riskju” tfisser l-imballaġġ li, billi ma jikkonformax mar-

rekwiżit stabbilit f’dan ir-Regolament jew skont dan ir-Regolament għajr dawk 

elenkati fl-Artikolu 56(1), jista’ jaffettwa b’mod negattiv l-ambjent jew l-interessi 

pubbliċi l-oħra protetti minn dak ir-rekwiżit; 

(58) “imballaġġ li jippreżenta riskju serju” tfisser l-imballaġġ li jippreżenta riskju li, 

abbażi ta’ valutazzjoni, il-grad tan-nuqqas ta’ konformità rilevanti jew il-ħsara 

assoċjata titqies li tirrikjedi intervent rapidu mill-awtoritajiet tas-sorveljanza tas-suq, 

inkluż il-każijiet meta l-effetti tan-nuqqas ta’ konformità ma jkunux immedjati; 

(59) “pjattaforma online” tfisser il-pjattaforma online kif definit fl-Artikolu 3(i) tar-

Regolament (UE) 2022/2065; 

(60) “skart” tfisser l-iskart kif definit fl-Artikolu 3(1) tad-Direttiva 2008/98/KE, bl-

eċċezzjoni tal-imballaġġ li jista’ jerġa’ jintuża mibgħut għar-rikondizzjonar; 

Għandhom japplikaw id-definizzjonijiet ta’ “sustanza ta’ tħassib” u ta’ “mezz tad-data” 

stabbiliti fl-Artikolu [2(28) u (30)] tar-Regolament [Ekodisinn għal prodotti sostenibbli]; 

Japplikaw id-definizzjonijiet ta’ “mmaniġġar tal-iskart”, “ġbir”, “ġbir separat”, “skema ta’ 

responsabbiltà estiża tal-produttur”, “preparazzjoni għall-użu mill-ġdid”, u “riċiklaġġ” 

stabbiliti fl-Artikolu 3(9), (10), (11), (21), (16) u (17) tad-Direttiva 2008/98/KE; 

Japplikaw id-definizzjonijiet ta’ “sorveljanza tas-suq”, “awtorità tas-sorveljanza tas-suq”, 

“fornitur tas-servizzi ta’ ġestjoni”, “azzjoni korrettiva”, “sejħa lura”, “irtirar”, u “riskju” 

stabbiliti fl-Artikolu 3(3), (4), (11), (16), (22), (23) u (18) tar-Regolament (UE) 2019/1020. 

Lista indikattiva tal-oġġetti li jaqgħu taħt id-definizzjoni tal-imballaġġ fil-punt (1) hija 

mogħtija fl-Anness I. 

Artikolu 4   

 

Moviment liberu 

1. L-imballaġġ għandu jitqiegħed biss fis-suq jekk jikkonforma ma’ dan ir-Regolament. 

2. L-Istati Membri ma għandhomx jipprojbixxu, jirrestrinġu jew jimpedixxu l-

introduzzjoni fis-suq tal-imballaġġ li jikkonforma mar-rekwiżiti tas-sostenibbiltà 

stabbiliti fl-Artikoli 5 sa 10 ta’ dan ir-Regolament. 

3. L-Istati Membri ma għandhomx jipprojbixxu, jirrestrinġu jew jimpedixxu l-

introduzzjoni fis-suq tal-imballaġġ li jikkonforma mar-rekwiżiti tat-tikkettar u tal-

informazzjoni stabbiliti fl-Artikolu 11 ta’ dan ir-Regolament. 

4. F’każ li l-Istati Membri jagħżlu li jżommu jew jintroduċu rekwiżiti tas-sostenibbiltà 

nazzjonali jew rekwiżiti tal-informazzjoni addizzjonali ma’ dawk stabbiliti f’dan ir-

Regolament, dawk ir-rekwiżiti ma għandhomx ikunu f’kunflitt ma’ dawk stabbiliti 

f’dan ir-Regolament u l-Istati Membri ma għandhomx jipprojbixxu, jirrestrinġu jew 

jimpedixxu l-introduzzjoni fis-suq tal-imballaġġ li jikkonforma mar-rekwiżiti skont 

dan ir-Regolament minħabba raġunijiet ta’ nuqqas ta’ konformità ma’ dawk ir-

rekwiżiti nazzjonali. 

5. Minnbarra r-rekwiżiti tat-tikkettar stabbiliti fl-Artikolu 11, l-Istati Membri jistgħu 

jipprevedu rekwiżiti tat-tikkettar ulterjuri, għall-fini tal-identifikazzjoni tal-iskema 

ta’ responsabbiltà estiża tal-produttur jew tas-sistema ta’ rifużjoni tad-depożitu għajr 

dawk imsemmija fl-Artikolu 44(1). 

6. F’fieri kummerċjali, wirjiet jew avvenimenti simili, l-Istati Membri ma għandhomx 

jipprevjenu l-wiri tal-imballaġġ, li ma jkunx konformi ma’ dan ir-Regolament, dment 

li jkun hemm sinjal viżibbli li jindika b’mod ċar li imballaġġ bħal dan ma 

jikkonformax ma’ dan ir-Regolament u li ma huwiex għall-bejgħ sakemm isir 

konformi. 

Kapitolu II  

 

Rekwiżiti tas-sostenibbiltà 

Artikolu 5  

 

Rekwiżiti għas-sustanzi f’imballaġġ 

1. L-imballaġġ għandu jiġi mmanifatturat b’tali mod li l-preżenza u l-konċentrazzjoni 

tas-sustanzi ta’ tħassib bħala l-kostitwenti tal-materjal tal-imballaġġ jew ta’ 

kwalunkwe wieħed mill-komponenti tal-imballaġġ jiġu mminimizzati, inkluż fir-

rigward tal-preżenza tagħhom fl-emissjonijiet u kwalunkwe eżitu tal-immaniġġar tal-

iskart, bħall-materja prima sekondarja, l-irmied jew materjal ieħor għar-rimi finali.  

2. Mingħajr preġudizzju għar-restrizzjonijiet dwar is-sustanzi kimiċi stabbiliti fl-Anness 

XVII tar-Regolament (KE) Nru 1907/2006 jew, meta applikabbli, għar-

restrizzjonijiet u għall-miżuri speċifiċi fuq l-imballaġġ li jiġi f’kuntatt mal-ikel fir-

Regolament (KE) Nru 1935/2004, it-total tal-livelli ta’ konċentrazzjoni taċ-ċomb, tal-

kadmju, tal-merkurju u tal-kromu eżavalenti li jirriżultaw mis-sustanzi preżenti fl-

imballaġġ jew fil-komponenti tal-imballaġġ ma għandux jaqbeż il-100 mg/kg.  

3. Il-konformità mar-rekwiżiti stabbiliti fil-paragrafu 2 għandha tintwera fid-

dokumentazzjoni teknika mfassla f’konformità mal-Anness VII. 

4. Ir-rekwiżiti tar-riċiklabbiltà stabbiliti fl-atti delegati adottati skont l-Artikolu 6(5) ma 

għandhomx jirrestrinġu l-preżenza tas-sustanzi fl-imballaġġ jew fil-komponenti tal-

imballaġġ minħabba r-raġunijiet primarjament relatati mas-sikurezza kimika. Dawn 

għandhom jindirizzaw, kif xieraq, is-sustanzi ta’ tħassib li jaffettwaw b’mod negattiv 

l-użu mill-ġdid u r-riċiklaġġ tal-materjali fl-imballaġġ li jkunu preżenti fih, u 

għandhom, kif xieraq, jidentifikaw is-sustanzi speċifiċi kkonċernati u l-kriterji u l-

limitazzjonijiet assoċjati tagħhom. 

5. Sabiex jitqies il-progress xjentifiku u tekniku, il-Kummissjoni tista’ tadotta atti 

delegati f’konformità mal-Artikolu 58, biex temenda dan ir-Regolament sabiex:  

(a) tbaxxi t-total tal-livelli ta’ konċentrazzjoni taċ-ċomb, tal-kadmju, tal-merkurju 

u tal-kromu eżavalenti li jirriżultaw mis-sustanzi preżenti fl-imballaġġ jew fil-

komponenti tal-imballaġġ imsemmija fil-paragrafu 2; 

(b) tiddetermina l-kundizzjonijiet li fihom il-livelli tal-konċentrazzjoni msemmija 

fil-paragrafu 2 ma japplikawx għall-materjali riċiklati u għaċ-ċirkwiti tal-

prodotti li jkunu f’katina magħluqa jew kontrollata, kif ukoll biex tiddetermina 

t-tipi tal-imballaġġ li għandhom ikunu eżenti mir-rekwiżiti stabbiliti f’dak il-

paragrafu. Atti delegati bħal dawn għandhom ikunu limitati fiż-żmien, 

jipprevedu rekwiżiti xierqa tal-immarkar u tal-informazzjoni, u jinkludu 

rekwiżiti għar-rapportar regolari sabiex jiġi żgurat li l-eżenzjoni tiġi 

rieżaminata regolarment. 

Artikolu 6  

 

Imballaġġ riċiklabbli 

1. L-imballaġġ kollu għandu jkun riċiklabbli. 

2. L-imballaġġ għandu jitqies riċiklabbli meta jikkonforma ma’ dan li ġej:  

(a) ikun iddisinjat għar-riċiklaġġ;  

(b) jinġabar separatament b’mod effettiv u effiċjenti f’konformità mal-Artikolu 

43(1) u (2); 

(c) jiġi separat fi flussi tal-iskart definiti mingħajr ma tiġi affettwata r-riċiklabbiltà 

ta’ flussi oħra tal-iskart; 

(d) jista’ jiġi rriċiklat sabiex il-materja prima sekondarja li tirriżulta tkun ta’ 

kwalità suffiċjenti biex tissostitwixxi l-materja prima primarja;  

(e) jista’ jiġi rriċiklat fuq skala kbira. 

Il-punt (a) għandu japplika mill-1 ta’ Jannar 2030 u l-punt (e) għandu japplika mill-1 

ta’ Jannar 2035. 

3. Mill-1 ta’ Jannar 2030, l-imballaġġ riċiklabbli għandu jikkonforma mad-disinn għall-

kriterji tar-riċiklaġġ kif stabbilit fl-atti delegati adottati skont il-paragrafu 4 u, mill-1 

ta’ Jannar 2035, anke mar-rekwiżiti tar-riċiklabbiltà fuq skala kbira stabbilita fl-atti 

delegati adottati skont il-paragrafu 6. Meta imballaġġ bħal dan jikkonforma ma’ 

dawk l-atti delegati, dan għandu jitqies bħala konformi mal-paragrafu 2, il-punti (a) u 

(e). 

4. Il-Kummissjoni għandha s-setgħa li tadotta atti delegati f’konformità mal-Artikolu 

58 biex tissupplimenta dan ir-Regolament sabiex tistabbilixxi l-kriterji tad-disinn 

għall-kriterji tar-riċiklaġġ u l-gradi tal-prestazzjoni tar-riċiklaġġ abbażi tal-kriterji u 

tal-parametri elenkati fit-Tabella 2 tal-Anness II għall-kategoriji tal-imballaġġ 

elenkati fit-Tabella 1 ta’ dak l-Anness, kif ukoll ir-regoli dwar il-modulazzjoni tal-

kontribuzzjonijiet finanzjarji li għandhom jitħallsu mill-produtturi biex 

jikkonformaw mal-obbligi tar-responsabbiltà estiża tal-produttur tagħhom stabbiliti 

fl-Artikolu 40(1), abbażi tal-grad tal-prestazzjoni tar-riċiklaġġ tal-imballaġġ, u għall-

imballaġġ tal-plastik, il-perċentwal tal-kontenut riċiklat. Il-kriterji tad-disinn għar-

riċiklaġġ għandhom iqisu l-proċessi tal-ġbir, tas-separazzjoni u tar-riċiklaġġ tal-ogħla 

livell ta’ żvilupp tekniku u għandhom ikopru l-komponenti kollha tal-imballaġġ. 

Il-Kummissjoni għandha s-setgħa li tadotta atti delegati f’konformità mal-Artikolu 

58 biex temenda t-Tabella 1 tal-Anness sabiex tadattaha għall-iżvilupp xjentifiku u 

tekniku fl-infrastruttura tad-disinn tal-materjali u tal-prodotti, tal-ġbir, tas-

separazzjoni u tar-riċiklaġġ. 

5. Mill-1 ta’ Jannar 2030, l-imballaġġ ma għandux jitqies bħala riċiklabbli jekk 

jikkorrispondi għall-grad tal-prestazzjoni E skont id-disinn għall-kriterji tar-riċiklaġġ 

stabbiliti fl-att delegat adottat skont il-paragrafu 4 għall-kategorija tal-imballaġġ, li 

jappartjeni għaliha l-imballaġġ.  

Dawn il-kriterji għandhom ikunu bbażati tal-anqas fuq il-parametri kif elenkati fit-

Tabella 2 tal-Anness II. 

6. Il-Kummissjoni għandha, għal kull tip ta’ imballaġġ elenkat fit-Tabella 1 tal-Anness 

II, tistabbilixxi l-metodoloġija biex tivvaluta jekk l-imballaġġ huwiex riċiklabbli fuq 

skala. Il-metodoloġija għandha tkun ibbażata fuq mill-inqas l-elementi li ġejjin: 

(a) l-ammonti tal-imballaġġ introdott fis-suq fl-Unjoni kollha kemm hi u f’kull 

Stat Membru; 

(b) l-ammonti tal-iskart mill-imballaġġ miġbur separatament, għal kull materjal tal-

imballaġġ elenkat fit-Tabella 1 tal-Anness II, fl-Unjoni kollha kemm hi u f’kull Stat 

Membru; 

(c) ir-rati tar-riċiklaġġ tal-iskart mill-imballaġġ għal kull tip ta’ imballaġġ elenkati fit-

Tabella 1 tal-Anness II, fl-Unjoni kollha kemm hi u f’kull Stat Membru jew, meta 

data bħal din dwar ir-rati tar-riċiklaġġ għall-iskart mill-imballaġġ għal kull tip ta’ 

imballaġġ ma tkunx tista’ ssir disponibbli, suppożizzjonijiet magħmula abbażi tar-

rati medji ta’ telf kif imsemmi fl-Artikolu 47(3); 

(d) il-kapaċitajiet tal-infrastruttura installati għas-separazzjoni u għar-riċiklaġġ fl-Unjoni 

kollha kemm hi għal kull tip ta’ imballaġġ elenkat fit-Tabella 1 tal-Anness II.  

7. Il-kriterji u r-rekwiżiti msemmija fil-paragrafu 3 għandhom jistabbilixxu: 

(a) il-mod li bih jiġi espress ir-riżultat tal-valutazzjoni tar-riċiklabbiltà fil-gradi tal-

prestazzjoni tar-riċiklabbiltà minn A sa E, kif deskritt fit-Tabella 3 tal-Anness II, 

abbażi tal-perċentwal tal-unità tal-imballaġġ, fil-piż, li huwa riċiklabbli skont il-

paragrafu 1; 

(b) id-disinn dettaljat għall-kriterji tar-riċiklaġġ għal kull materjal u kategorija tal-

imballaġġ elenkati fit-Tabella 1 tal-Anness II; 

(c) deskrizzjoni, għal kull kategorija tal-imballaġġ elenkata fit-Tabella 1 tal-Anness II, 

tal-kundizzjonijiet għall-konformità mal-gradi tal-prestazzjoni rispettivi; 

(d) il-modulazzjoni tal-kontribuzzjonijiet finanzjarji li għandhom jitħallsu mill-

produtturi biex jikkonformaw mal-obbligi estiżi tagħhom tar-responsabbiltà tal-

produttur kif imsemmi fl-Artikolu 40, abbażi tal-grad tal-prestazzjoni tal-imballaġġ; 

(e) il-mod li bih tiġi vvalutata r-riċiklabbiltà fuq skala kbira għal kull kategorija tal-

imballaġġ elenkata fit-Tabella 1 tal-Anness II sabiex jiġu stabbiliti, mill-2035, il-

gradi aġġornati tal-prestazzjoni tar-riċiklabbiltà.  

8. Il-konformità mar-rekwiżiti stabbiliti fil-paragrafi 2 u 3 għandha tintwera fid-

dokumentazzjoni teknika dwar l-imballaġġ kif stabbilit fl-Anness VII. 

Meta unità tal-imballaġġ tinkludi l-komponenti integrati, il-valutazzjoni tal-

konformità mad-disinn għall-kriterji tar-riċiklaġġ u mar-rekwiżiti tar-riċiklabbiltà fuq 

skala kbira għandha tinkludi l-komponenti integrati kollha. 

Meta unità tal-imballaġġ tinkludi l-komponenti separati, il-valutazzjoni tal-

konformità mad-disinn għar-rekwiżiti tar-riċiklaġġ u mar-rekwiżiti tar-riċiklabbiltà 

fuq skala kbira għandha ssir b’mod separat għal kull komponent separat. 

Il-komponenti kollha tal-unità tal-imballaġġ għandhom ikunu kompatibbli mal-

proċessi tal-ġbir, tas-separazzjoni u tar-riċiklaġġ l-aktar avvanzati u ma għandhomx 

ifixklu r-riċiklabbiltà tal-qafas ewlieni tal-unità tal-imballaġġ. 

9. Mill-1 ta’ Jannar 2030, u b’deroga mill-paragrafi 2 u 3, l-imballaġġ innovattiv jista’ 

jiġi introdott fis-suq għal perjodu massimu ta’ 5 snin wara t-tmiem tas-sena 

kalendarja meta jkun ġie introdott fis-suq. 

Meta jsir użu minn din id-deroga, l-imballaġġ innovattiv għandu jkun akkumpanjat 

minn dokumentazzjoni teknika, imsemmija fl-Anness VII, li turi n-natura innovattiva 

tiegħu u li turi l-konformità mad-definizzjoni fl-Artikolu 3(34) ta’ dan ir-

Regolament.  

Wara l-perjodu msemmi fl-ewwel subparagrafu, imballaġġ bħal dan għandu jkun 

akkumpanjat mid-dokumentazzjoni teknika msemmija fil-paragrafu 8.  

10. Sal-31 ta’ Diċembru 2034, dan l-Artikolu ma għandux japplika għal dawn li ġejjin: 

(a) l-imballaġġ immedjat kif definit fl-Artikolu 1(23), tad-Direttiva 2001/83/KE u fl-

Artikolu 4(25), tar-Regolament (UE) 2019/6;  

(b) l-imballaġġ tal-plastik għall-kuntatt sensittiv tal-apparati mediċi koperti mir-

Regolament (UE) 2017/745; 

(c) l-imballaġġ tal-plastik għall-kuntatt sensittiv tal-apparati mediċi in vitro koperti mir-

Regolament (UE) 2017/746. 

11. Il-kontribuzzjonijiet finanzjarji li għandhom jitħallsu mill-produtturi biex 

jikkonformaw mal-obbligi tar-responsabbiltà estiża tal-produttur tagħhom kif 

imsemmi fl-Artikolu 40 għandhom jiġu mmodulati abbażi tal-grad tal-prestazzjoni 

tar-riċiklabbiltà, kif iddeterminat f’konformità mal-atti delegati msemmija fil-

paragrafi 4 u 6 ta’ dan l-Artikolu u, fir-rigward tal-imballaġġ tal-plastik, anke 

f’konformità mal-Artikolu 7(6). 

Artikolu 7  

 

Kontenut minimu riċiklat fl-imballaġġ tal-plastik 

1. Mill-1 ta’ Jannar 2030, il-parti tal-plastik fl-imballaġġ għandu jkun fiha l-perċentwal 

minimu li ġej ta’ kontenut riċiklat irkuprat mill-iskart tal-plastik ta’ wara l-użu mill-

konsumatur, għal kull unità tal-imballaġġ: 

(a) 30 % għall-imballaġġ għall-kuntatt sensittiv magħmul mill-polietilentereftalat 

(PET) bħala l-komponent ewlieni;  

(b) 10 % għall-imballaġġ għall-kuntatt sensittiv magħmul minn materjali tal-

plastik għajr il-PET, ħlief il-fliexken tal-plastik tax-xorb li jintużaw darba biss; 

(c) 30 % għall-fliexken tal-plastik tax-xorb li jintużaw darba biss;  

(d) 35 % għall-imballaġġ għajr dawk imsemmija fil-punti (a), (b) u (c). 

2. Mill-1 ta’ Jannar 2040, il-parti tal-plastik fl-imballaġġ għandu jkun fiha l-perċentwal 

minimu li ġej ta’ kontenut riċiklat irkuprat mill-iskart tal-plastik ta’ wara l-użu mill-

konsumatur, għal kull unità tal-imballaġġ: 

(a)  50 % għall-imballaġġ tal-plastik għall-kuntatt sensittiv , ħlief il-fliexken tal-

plastik tax-xorb li jintużaw darba biss;  

(b)  65 % għall-fliexken tal-plastik tax-xorb li jintużaw darba biss; 

(c)  65 % għall-imballaġġ tal-plastik għajr dawk imsemmija fil-punti (a) u (b); 

3. Il-paragrafi 1 u 2 ma għandhomx japplikaw għal dawn li ġejjin: 

(a) l-imballaġġ immedjat kif definit fl-Artikolu 1(23), tad-Direttiva 2001/83/KE u 

fl-Artikolu 4(25) tar-Regolament (UE) 2019/6;  

(b) l-imballaġġ tal-plastik għall-kuntatt sensittiv tal-apparati mediċi koperti mir-

Regolament (UE) 2017/745;  

(c) l-imballaġġ tal-plastik għall-kuntatt sensittiv tal-apparati mediċi dijanjostiċi in 

vitro koperti bir-Regolament (UE) 2017/746; 

(d) l-imballaġġ estern kif definit fl-Artikolu 1(24), tad-Direttiva 2001/83/KE u fl-

Artikolu 4(26), tar-Regolament (UE) 2019/6 f’każijiet fejn imballaġġ bħal dan 

ikun meħtieġ biex tintlaħaq konformità mar-rekwiżiti speċifiċi biex tiġi 

ppreżervata l-kwalità tal-prodott mediċinali.  

4. Il-paragrafi 1 u 2 ma għandhomx japplikaw għall-imballaġġ tal-plastik kompostabbli.  

5. Il-konformità mar-rekwiżiti stabbiliti fil-paragrafi 1 u 3 għandha tintwera fl-

informazzjoni teknika dwar l-imballaġġ imsemmi fl-Anness VII. 

6. Sal-1 ta’ Jannar 2030, il-kontribuzzjonijiet finanzjarji mħallsa mill-produtturi biex 

jikkonformaw mal-obbligi tar-responsabbiltà estiża tal-produttur tagħhom kif 

stabbiliti fl-Artikolu 40 għandhom jiġu mmodulati abbażi tal-perċentwal tal-kontenut 

riċiklat użat fl-imballaġġ. 

7. Sal-31 ta’ Diċembru 2026, il-Kummissjoni għandha s-setgħa li tadotta atti ta’ 

implimentazzjoni li jistabbilixxu l-metodoloġija għall-kalkolu u għall-verifika tal-

perċentwal tal-kontenut riċiklat irkuprat mill-iskart tal-plastik ta’ wara l-użu mill-

konsumatur, għal kull unità tal-imballaġġ tal-plastik, u l-format għad-

dokumentazzjoni teknika msemmija fl-Anness VII. Dawk l-atti ta’ implimentazzjoni 

għandhom jiġu adottati f’konformità mal-proċedura ta’ eżami msemmija fl-Artikolu 

59(3). 

8. Mill-1 ta’ Jannar 2029, il-kalkolu u l-verifika tal-perċentwal tal-kontenut riċiklat li 

jinsab fl-imballaġġ skont il-paragrafu 1 għandhom jikkonformaw mar-regoli 

stabbiliti fl-att ta’ implimentazzjoni msemmi fil-paragrafu 7. 

9. Sal-1 ta’ Jannar 2028, il-Kummissjoni għandha tivvaluta l-ħtieġa ta’ derogi mill-

perċentwal minimu stabbilit fil-paragrafu 1, fil-punti b u d, għall-imballaġġ tal-

plastik speċifiku, jew għar-reviżjoni tad-deroga stabbilita skont il-paragrafu 3 għall-

imballaġġ tal-plastik speċifiku. 

Abbażi ta’ din il-valutazzjoni, il-Kummissjoni għandha s-setgħa li tadotta atti 

delegati f’konformità mal-Artikolu 58 biex temenda dan ir-Regolament sabiex: 

(a) tipprevedi derogi mill-kamp ta’ applikazzjoni, mill-ħin jew mil-livell tal-

perċentwal minimu stabbilit fil-punti b u d tal-paragrafu 1, għall-imballaġġ tal-

plastik speċifiku, u, kif xieraq,  

(b) tirrevedi d-derogi stabbiliti fil-paragrafu 3,  

meta ma jkunux disponibbli teknoloġiji xierqa ta’ riċiklaġġ għar-riċiklaġġ tal-

imballaġġ tal-plastik minħabba li ma jkunux awtorizzati skont ir-regoli rilevanti tal-

Unjoni jew ma jkunux installati biżżejjed fil-prattika. 

10. Meta jkun iġġustifikat min-nuqqas ta’ disponibbiltà jew prezzijiet eċċessivi ta’ 

plastik riċiklat speċifiku li jista’ jkollu effetti negattivi fuq is-saħħa tal-bniedem jew 

tal-annimali, is-sigurtà tal-provvista tal-ikel jew l-ambjent, filwaqt li l-konformità 

mal-perċentwali minimi ta’ kontenut riċiklat stabbiliti fil-paragrafi 1 u 2 tkun 

eċċessivament diffiċli, il-Kummissjoni għandha tingħata s-setgħa li tadotta att 

delegat f’konformità mal-Artikolu 58 biex temenda l-paragrafi 1 u 2 billi taġġusta l-

perċentwali minimi kif xieraq. Fl-evalwazzjoni tal-ġustifikazzjoni ta’ aġġustament 

bħal dan, il-Kummissjoni għandha tivvaluta t-talbiet minn persuni fiżiċi jew ġuridiċi 

li għandhom jiġu akkumpanjati minn informazzjoni u data rilevanti dwar is-

sitwazzjoni tas-suq għal dan l-iskart tal-plastik ta’ wara l-użu mill-konsumatur u l-

aħjar evidenza disponibbli dwar ir-riskji relatati għas-saħħa tal-bniedem jew tal-

annimali, għas-sigurtà tal-provvista tal-ikel jew tal-ambjent. 

11. Sa [OP: Jekk jogħġbok daħħal id-data = 8 snin wara d-data tad-dħul fis-seħħ ta’ 

dan ir-Regolament], il-Kummissjoni għandha tirrieżamina s-sitwazzjoni fir-rigward 

tal-użu tal-materjali tal-imballaġġ riċiklati fl-imballaġġ għajr il-plastik u, abbażi ta’ 

dan, tivvaluta l-adegwatezza li jiġi stabbiliti miżuri, jew iffissati miri, għaż-żieda fl-

użu tal-kontenut riċiklat f’imballaġġ ieħor bħal dan, u meta meħtieġ, tippreżenta 

proposta leġiżlattiva. 

  

Artikolu 8  

 

Imballaġġ kompostabbli 

1. Sa [OP: jekk jogħġbok daħħal id-data = 24 xahar mid-dħul fis-seħħ ta’ dan ir-

Regolament], l-imballaġġ imsemmi fl-Artikolu 3(1)(f) u (g), it-tikketti li jwaħħlu li 

jitwaħħlu mal-frott u l-ħaxix u l-basktijiet tal-plastik ħfief ħafna għandhom ikunu 

kompostabbli f’kundizzjonijiet ikkontrollati b’mod industrijali f’faċilitajiet tat-

trattament tal-bijoskart.  

2. Meta jkun hemm disponibbli skemi ta’ ġbir tal-iskart u infrastruttura tat-trattament 

tal-iskart xierqa biex jiġi żgurat li l-imballaġġ imsemmi fil-paragrafu 1 jidħol fil-fluss 

tal-immaniġġar tal-iskart organiku, l-Istati Membri jingħataw is-setgħa li jirrikjedu li 

l-basktijiet tal-plastik ħfief għandhom iqiegħdu fis-suq tagħhom għall-ewwel darba 

biss jekk jista’ jintwera li dawk il-basktijiet tal-plastik ħfief ġew immanifatturati 

kompletament minn polimeri tal-plastik bijodegradabbli, li huma kompostabbli 

f’kundizzjonijiet ikkontrollati mill-industrija. 

3. Sa [OP: Jekk jogħġbok daħħal id-data = 24 xahar mid-data tad-dħul fis-seħħ ta’ dan 

ir-Regolament], l-imballaġġ għajr dak imsemmi fil-paragrafi 1 u 2, inkluż l-

imballaġġ magħmul minn polimeri tal-plastik bijodegradabbli, għandu jippermetti r-

riċiklaġġ tal-materjali mingħajr ma tiġi affettwata r-riċiklabbiltà ta’ flussi oħra tal-

iskart. 

4. Il-konformità mar-rekwiżiti stabbiliti fil-paragrafi 1 sa 3 għandha tintwera fl-

informazzjoni teknika dwar l-imballaġġ imsemmi fl-Anness VII. 

5. Il-Kummissjoni għandha tingħata s-setgħa li tadotta atti delegati f’konformità mal-

Artikolu 58 biex temenda l-paragrafi 1 u 2 ta’ dan l-Artikolu billi żżid tipi oħra tal-

imballaġġ mat-tipi tal-imballaġġ koperti minn dawk il-paragrafi meta jkun 

iġġustifikat u xieraq minħabba l-iżviluppi teknoloġiċi u regolatorji li jħallu impatt 

fuq ir-rimi tal-imballaġġ kompostabbli u skont il-kundizzjonijiet stabbiliti fl-Anness 

III. 

Artikolu 9  

 

Minimizzazzjoni tal-imballaġġ  

1. L-imballaġġ għandu jkun iddisinjat b’tali mod li l-piż u l-volum tiegħu jitnaqqsu 

għall-minimu meħtieġ biex tiġi żgurata l-funzjonalità tiegħu filwaqt li jitqies il-

materjal li jkun magħmul minnu l-imballaġġ.  

2. L-imballaġġ mhux meħtieġ li jikkonforma ma’ kwalunkwe wieħed mill-kriterji tal-

prestazzjoni stabbiliti fl-Anness IV u l-imballaġġ b’karatteristiċi li għandhom l-għan 

uniku li jżidu l-volum perċepit tal-prodott, inklużi s-saffi doppji, il-qigħan foloz, u s-

saffi mhux meħtieġa, ma għandhomx jiġu introdotti fis-suq, sakemm id-disinn tal-

imballaġġ ma jkunx soġġett għall-indikazzjonijiet ġeografiċi ta’ oriġini protetti skont 

il-leġiżlazzjoni tal-Unjoni.  

3. L-ispazju vojt għandu jitnaqqas għall-minimu meħtieġ biex tiġi żgurata l-funzjonalità 

tal-imballaġġ kif ġej: 

(a) għall-imballaġġ għall-bejgħ, fir-rigward tal-volum totali tal-prodott fl-

imballaġġ u l-karatteristiċi tiegħu;  

(b) għall-imballaġġ kollettiv u għat-trasport, inkluż l-imballaġġ tal-kummerċ 

elettroniku, fir-rigward tal-volum totali tal-prodotti kollettivi jew ittrasportati u 

l-imballaġġ għall-bejgħ tagħhom; 

Għall-fini tal-valutazzjoni tal-konformità ma’ dan il-paragrafu, l-ispazju mimli 

b’qatgħat tal-karti, b’kuxxini tal-arja, b’folji tal-bżieżaq għat-tgeżwir, b’fillers 

sponża, b’fillers tal-fowm, b’suf tal-injam, b’polistiren, b’laqx tal-istyrofoam jew 

b’materjali oħra tal-mili għandu jitqies bħala spazju vojt.  

4. Il-konformità mar-rekwiżiti stabbiliti fil-paragrafi 1 u 2 għandha tintwera fid-

dokumentazzjoni teknika msemmija fl-Anness VII, li għandu jkun fiha l-elementi li 

ġejjin: 

(a) spjegazzjoni tal-ispeċifikazzjonijiet tekniċi, l-istandards u l-kundizzjonijiet 

użati għall-valutazzjoni tal-imballaġġ skont il-kriterji u l-metodoloġija tal-

prestazzjoni stabbiliti fl-Anness IV; 

(b) l-identifikazzjoni tar-rekwiżiti tad-disinn li jipprevjenu tnaqqis ulterjuri fil-piż 

jew fil-volum tal-imballaġġ, għal kull wieħed minn dawn il-kriterji tal-

prestazzjoni; 

(c) kwalunkwe riżultat tat-test, studju jew sorsi rilevanti oħra użati biex jiġi 

vvalutat il-volum jew il-piż minimu meħtieġ tal-imballaġġ. 

Għall-imballaġġ li jista’ jerġa’ jintuża, il-valutazzjoni tal-konformità mar-rekwiżiti 

stabbiliti fil-paragrafu 1 għandha tqis il-funzjoni tal-imballaġġ li jista’ jerġa’ jintuża 

kif imsemmi fl-Artikolu 10.  

 

Artikolu 10  

 

Imballaġġ li jista’ jerġa’ jintuża 

1. L-imballaġġ għandu jitqies li jista’ jerġa’ jintuża meta jissodisfa l-kundizzjonijiet li 

ġejjin: 

(a) ikun ġie maħsub, iddisinjat u introdott fis-suq bl-objettiv li jerġa’ jintuża jew 

jerġa’ jimtela;  

(b) ikun ġie maħsub u ddisinjat biex iwettaq kemm jista’ jkun vjaġġi jew 

rotazzjonijiet f’kundizzjonijiet tal-użu normalment prevedibbli; 

(c) jista’ jitbattal jew jinħatt mingħajr ħsara lill-imballaġġ, li jipprevjeni l-użu mill-

ġdid tiegħu;  

(d) jista’ jitbattal, jinħatt, jerġa’ jimtela jew jerġa’ jitgħabba filwaqt li tiġi żgurata 

l-konformità mar-rekwiżiti applikabbli tas-sikurezza u tal-iġjene; 

(e) jista’ jiġi rikondizzjonat f’konformità mal-Parti B tal-Anness VI, filwaqt li 

jżomm il-ħila tiegħu li jwettaq il-funzjoni maħsuba tiegħu; 

(f) dan jista’ jitbattal, jinħatt, jerġa’ jimtela jew jerġa’ jitgħabba filwaqt li 

jinżammu l-kwalità u s-sikurezza tal-prodott fl-imballaġġ u jippermetti t-

twaħħil tat-tikkettar, u l-għoti tal-informazzjoni dwar il-proprjetajiet ta’ dak il-

prodott u dwar l-imballaġġ innifsu, inkluż kwalunkwe struzzjoni u 

informazzjoni rilevanti biex jiġu żgurati s-sikurezza, l-użu adegwat, it-

traċċabbiltà u l-ħajja fuq l-ixkaffa tal-prodott; 

(g) jista’ jitbattal, jinħatt, jimtela mill-ġdid jew jerġa’ jitgħabba mingħajr riskju 

għas-saħħa u għas-sikurezza ta’ dawk responsabbli biex jagħmlu dan;  

(h) jissodisfa r-rekwiżiti speċifiċi għall-imballaġġ riċiklabbli meta jsir skart, kif 

stabbiliti fl-Artikolu 6. 

2. Il-konformità mar-rekwiżiti stabbiliti fil-paragrafu 1 għandha tintwera fl-

informazzjoni teknika dwar l-imballaġġ imsemmija fl-Anness VII.  

 

Kapitolu III   

 

Rekwiżiti tat-tikkettar, tal-immarkar u tal-informazzjoni 

Artikolu 11  

 

Tikkettar tal-imballaġġ 

1. Minn [OP: Jekk jogħġbok daħħal id-data = 42 xahar wara d-dħul fis-seħħ ta’ dan ir-

Regolament], l-imballaġġ għandu jiġi mmarkat b’tikketta li jkun fiha l-informazzjoni 

dwar il-kompożizzjoni materjali tiegħu. Dan l-obbligu ma japplikax għall-imballaġġ 

għat-trasport. Madankollu, dan japplika għall-imballaġġ tal-kummerċ elettroniku. 

L-imballaġġ soġġett għas-sistemi ta’ rifużjoni tad-depożitu imsemmija fl-Artikolu 

44(1) għandu, minbarra t-tikkettar imsemmi fl-ewwel subparagrafu, jiġi mmarkat 

b’tikketta armonizzata stabbilita fl-att ta’ implimentazzjoni rilevanti adottat skont il-

paragrafu 5. 

2. Minn [OP: Jekk jogħġbok daħħal id-data = 48 xahar wara d-data tad-dħul fis-seħħ 

ta’ dan ir-Regolament], l-imballaġġ għandu jkollu tikketta dwar l-użu mill-ġdid tal-

imballaġġ u l-kodiċi QR jew tip ieħor ta’ mezz tad-data diġitali li jipprovdi 

informazzjoni ulterjuri dwar l-użu mill-ġdid tal-imballaġġ inkluż id-disponibbiltà tas-

sistema għall-użu mill-ġdid u tal-punti tal-ġbir, u dan jiffaċilita t-traċċar tal-

imballaġġ u l-kalkolu tal-vjaġġi u tar-rotazzjonijiet. Barra minn hekk, l-imballaġġ 

għall-bejgħ li jista’ jerġa’ jintuża għandu jiġi identifikat b’mod ċar u distint mill-

imballaġġ li jintuża darba biss fil-punt tal-bejgħ. 

3. Meta unità tal-imballaġġ koperta mill-Artikolu 7 tkun immarkata b’tikketta li jkun 

fiha informazzjoni dwar is-sehem tal-kontenut riċiklat, dik it-tikketta għandha 

tikkonforma mal-ispeċifikazzjonijiet stabbiliti fl-att ta’ implimentazzjoni rilevanti 

adottat skont l-Artikolu 11(5) u għandha tkun ibbażata fuq il-metodoloġija skont l-

Artikolu 7(7). Meta unità tal-imballaġġ tal-plastik tkun immarkata b’tikketta li jkun 

fiha informazzjoni dwar is-sehem tal-kontenut tal-plastik b’bażi bijoloġika, dik it-

tikketta għandha tikkonforma mal-ispeċifikazzjonijiet stabbiliti fl-att ta’ 

implimentazzjoni rilevanti adottat skont l-Artikolu 11(5). 

4. It-tikketti msemmija fil-paragrafi 1 sa 3 u l-kodiċi QR jew tip ieħor ta’ mezz tad-data 

diġitali msemmi fil-paragrafu 2 għandhom jiġu introdotti, jiġu stampati jew 

imnaqqxin b’mod viżibbli, li jinqraw b’mod ċar u li ma jitħassarx fuq l-imballaġġ. 

Meta dan ma jkunx possibbli jew ma jkunx approvat minħabba n-natura u d-daqs tal-

imballaġġ, għandhom jitwaħħlu fuq l-imballaġġ kollettiv.  

Meta l-leġiżlazzjoni tal-Unjoni tirrikjedi li l-informazzjoni dwar il-prodott fl-

imballaġġ tiġi pprovduta permezz ta’ mezz tad-data, għandu jintuża mezz tad-data 

uniku biex jipprovdi l-informazzjoni meħtieġa kemm għall-prodott fl-imballaġġ kif 

ukoll għall-imballaġġ.  

5. Sa [OP: Jekk jogħġbok daħħal id-data = 18-il xahar wara d-data tad-dħul fis-seħħ 

ta’ dan ir-Regolament], il-Kummissjoni għandha tadotta atti ta’ implimentazzjoni 

biex tistabbilixxi tikketta u speċifikazzjonijiet armonizzati għar-rekwiżiti u għall-

formati tat-tikkettar għat-tikkettar tal-imballaġġ imsemmi fil-paragrafi 1 sa 3 u għat-

tikkettar tar-reċipjenti tal-iskart imsemmija fl-Artikolu 12. Dawk l-atti ta’ 

implimentazzjoni għandhom jiġu adottati f’konformità mal-proċedura ta’ eżami 

msemmija fl-Artikolu 59(3). 

6. Sa [OP: Jekk jogħġbok daħħal id-data = 24 xahar wara d-data tad-dħul fis-seħħ ta’ 

dan ir-Regolament], il-Kummissjoni għandha tadotta atti ta’ implimentazzjoni biex 

tistabbilixxi l-metodoloġija għall-identifikazzjoni tal-kompożizzjoni materjali tal-

imballaġġ imsemmija fil-paragrafu 1 permezz tat-teknoloġiji diġitali tal-immarkar. 

Dawk l-atti ta’ implimentazzjoni għandhom jiġu adottati f’konformità mal-proċedura 

ta’ eżami msemmija fl-Artikolu 59(3). 

7. Mingħajr preġudizzju għar-rekwiżiti li jikkonċernaw tikketti armonizzati oħra tal-

UE, l-operaturi ekonomiċi ma għandhomx jipprovdu jew juru tikketti, marki, simboli 

jew skrizzjonijiet li x’aktarx iqarrqu jew ifixklu lill-konsumaturi jew lil utenti finali 

oħra fir-rigward tar-rekwiżiti tas-sostenibbiltà għall-imballaġġ, karatteristiċi oħra tal-

imballaġġ jew għażliet oħra ta’ mmaniġġar tal-iskart mill-imballaġġ, li għalihom ġie 

stabbilit tikkettar armonizzat f’dan ir-Regolament. 

8. L-imballaġġ inkluż fl-iskema tar-responsabbiltà estiża tal-produttur jew kopert minn 

sistema ta’ rifużjoni tad-depożitu għajr dik imsemmija fl-Artikolu 44(1) jista’ jiġi 

identifikat permezz tas-simbolu korrispondenti fit-territorju kollu li fih tapplika dik l-

iskema jew sistema. Dak is-simbolu għandu jkun ċar u mhux ambigwu u ma 

għandux iqarraq lill-konsumaturi jew lill-utenti fir-rigward tar-riċiklabbiltà jew l-użu 

mill-ġdid tal-imballaġġ.  

Artikolu 12  

 

Tikkettar tar-reċipjenti tal-iskart għall-ġbir tal-iskart mill-imballaġġ 

Sal-1 ta’ Jannar 2028, għandhom jitwaħħlu tikketti li jippermettu l-ġbir separat ta’ kull 

frazzjoni speċifika tal-materjal tal-iskart mill-imballaġġ li jkun maħsub biex jintrema 

f’reċipjenti separati, stampati jew imnaqqxin b’mod viżibbli, li jistgħu jinqraw u li ma 

jitħassrux fuq ir-reċipjenti kollha tal-iskart għall-ġbir tal-iskart mill-imballaġġ.  

 

Kapitolu IV   

 

Obbligi tal-operaturi ekonomiċi minbarra l-obbligi fil-Kapitoli V 

u VII 

Artikolu 13  

 

Obbligi tal-manifatturi  

1. Meta jintroduċu l-imballaġġ fis-suq, il-manifatturi għandhom jiżguraw li l-imballaġġ 

jikkonforma ma’ dan li ġej: 

(a) ikun ġie ddisinjat u mmanifatturat f’konformità mar-rekwiżiti applikabbli 

stabbiliti fl-Artikoli 5 sa 10;  

(b) ikun ittikkettat f’konformità mar-rekwiżiti stabbiliti fl-Artikolu 11. 

2. Qabel ma jintroduċu l-imballaġġ fis-suq, il-manifatturi għandhom iwettqu l-

proċedura rilevanti tal-valutazzjoni tal-konformità msemmija fl-Artikolu 33, jew 

iqabbdu lil xi ħadd iwettaqha f’isimhom, u jfasslu d-dokumentazzjoni teknika 

msemmija fl-Anness VII.  

Meta l-konformità tal-imballaġġ mar-rekwiżiti applikabbli tkun intweriet mill-

proċedura tal-valutazzjoni tal-konformità rilevanti msemmija fl-Artikolu 33, il-

manifatturi għandhom ifasslu dikjarazzjoni tal-konformità tal-UE f’konformità mal-

Artikolu 34. 

3. Il-manifatturi għandhom iżommu d-dokumentazzjoni teknika msemmija fl-Anness 

VII u d-dikjarazzjoni tal-konformità tal-UE għal 10 snin wara li l-imballaġġ ikun ġie 

introdott fis-suq. 

4. Il-manifatturi għandhom jiżguraw li jkollhom il-proċeduri stabbiliti biex il-

produzzjoni tas-serje tibqa’ tikkonforma ma’ dan ir-Regolament. Il-bidliet fid-disinn 

tal-imballaġġ jew fil-karatteristiċi, kif ukoll il-bidliet fl-istandards armonizzati, fl-

ispeċifikazzjonijiet tekniċi komuni jew fi speċifikazzjonijiet tekniċi oħra li 

b’referenza għalihom tiġi ddikjarata l-konformità jew li permezz tagħhom tiġi 

vverifikata l-konformità tiegħu, għandhom jitqiesu b’mod adegwat mill-manifatturi. 

F’każ li l-manifatturi jsibu li l-konformità tal-imballaġġ tista’ tiġi affettwata, huma 

għandhom iwettqu valutazzjoni mill-ġdid f’konformità mal-proċedura tal-

valutazzjoni tal-konformità speċifikata fl-Artikolu 33 u fl-Anness VII, jew jaraw li 

din titwettaq f’isimhom. 

5. Il-manifatturi għandhom jiżguraw li l-imballaġġ ikollu n-numru tat-tip, tal-lott jew 

tas-serje jew element ieħor li jippermetti l-identifikazzjoni tiegħu, jew, meta d-daqs 

jew in-natura tal-imballaġġ ma tippermettix dan, li l-informazzjoni meħtieġa hi 

pprovduta f’dokument li jakkumpanja l-prodott fl-imballaġġ. 

6. Il-manifatturi għandhom jindikaw, fuq l-imballaġġ jew fuq kodiċi QR jew mezz 

ieħor tad-data, isimhom, l-isem kummerċjali reġistrat jew it-trademark reġistrata kif 

ukoll l-indirizz postali, u meta disponibbli, il-mezzi elettroniċi ta’ komunikazzjoni, 

fejn ikunu jistgħu jiġu kkuntattjati. Meta dan ma jkunx possibbli, l-informazzjoni 

meħtieġa għandha tiġi pprovduta bħala parti mill-informazzjoni permezz tal-kodiċi 

QR imsemmi fl-Artikolu 11(2) jew il-mezz tad-data msemmi fl-Artikolu 11(4) jew 

f’dokument li jakkumpanja l-prodott fl-imballaġġ. L-indirizz postali għandu jindika 

l-punt uniku fejn jista’ jiġi kkuntattjat il-manifattur. Informazzjoni bħal din għandha 

tkun ċara, tinftiehem u tista’ tinqara.  

7. Il-manifatturi għandhom jiżguraw li l-informazzjoni pprovduta f’konformità mal-

paragrafi 5 u 6 tkun ċara, tinftiehem u tista’ tinqara, u ma tissostitwixxix, ma 

toskurax jew tista’ tiġi mfixkla mal-informazzjoni meħtieġa minn leġiżlazzjoni oħra 

tal-Unjoni dwar it-tikkettar tal-prodott fl-imballaġġ. 

8. Il-manifatturi li jqisu jew li jkollhom raġuni biex jaħsbu li imballaġġ li huma jkunu 

introduċu fis-suq ma jkunx konformi ma’ wieħed jew aktar mir-rekwiżiti applikabbli 

stabbiliti fl-Artikoli 5 sa 11 għandhom minnufih jieħdu l-miżuri korrettivi meħtieġa 

biex dak l-imballaġġ isir konformi, jirtirawh jew isejjħuh lura, kif xieraq. Il-

manifatturi għandhom jinformaw minnufih lill-awtoritajiet tas-sorveljanza tas-suq 

tal-Istat Membru li fih ikunu qiegħdu l-imballaġġ għad-dispożizzjoni dwar in-nuqqas 

ta’ konformità suspettat u dwar kwalunkwe miżura korrettiva meħuda. 

9. Il-manifatturi għandhom, wara talba motivata minn awtorità nazzjonali kompetenti, 

jipprovdu l-informazzjoni u d-dokumentazzjoni kollha meħtieġa biex juru l-

konformità tal-imballaġġ, inkluż id-dokumentazzjoni teknika b’lingwa jew b’lingwi, 

li jkunu jistgħu jinftiehmu faċilment minn dik l-awtorità. Dik l-informazzjoni u d-

dokumentazzjoni għandhom jiġu pprovduti f’forma stampata jew f’forma elettronika. 

Id-dokumenti rilevanti għandhom ikunu disponibbli fi żmien 10 ijiem minn meta 

tasal it-talba mill-awtorità nazzjonali. Il-manifatturi għandhom jikkooperaw mal-

awtorità nazzjonali dwar kwalunkwe azzjoni meħuda biex jiġi rrimedjat kwalunkwe 

każ ta’ nuqqas ta’ konformità mar-rekwiżiti stabbiliti fl-Artikoli 5 sa 10. 

Artikolu 14  

 

Obbligi tal-informazzjoni tal-fornituri tal-imballaġġ jew tal-materjali tal-imballaġġ  

1. Kwalunkwe fornitur tal-imballaġġ jew tal-materjali tal-imballaġġ għandu jipprovdi 

lill-manifattur bl-informazzjoni u bid-dokumentazzjoni kollha meħtieġa biex il-

manifattur juri l-konformità tal-imballaġġ u tal-materjali tal-imballaġġ ma’ dan ir-

Regolament, inkluża d-dokumentazzjoni teknika msemmija fl-Anness VII u 

meħtieġa skont l-Artikoli 5 sa 10, b’lingwa jew b’lingwi, li jistgħu jinftiehmu 

faċilment mill-manifattur. Dik l-informazzjoni u d-dokumentazzjoni għandhom jiġu 

pprovduti f’forma stampata jew f’forma elettronika. 

2. Meta xieraq, id-dokumentazzjoni u l-informazzjoni previsti fil-leġiżlazzjoni 

applikabbli għall-imballaġġ għall-kuntatt sensittiv għandhom ikunu parti mill-

informazzjoni u mid-dokumentazzjoni li għandha tiġi pprovduta lill-manifattur skont 

il-paragrafu 1. 

Artikolu 15  

 

Obbligi tar-rappreżentant awtorizzat 

1. Manifattur jista’, permezz ta’ mandat bil-miktub, jaħtar rappreżentant awtorizzat.  

L-obbligi stabbiliti fl-Artikolu 13(1) u l-obbligu li titfassal id-dokumentazzjoni 

teknika msemmija fl-Anness VII u meħtieġa skont l-Artikoli 5 sa 10 ma għandhomx 

ikunu parti mill-mandat tar-rappreżentant awtorizzat. 

2. Rappreżentant awtorizzat għandu jwettaq il-kompiti speċifikati fil-mandat li jkun 

irċieva mingħand il-manifattur. Il-mandat għandu jippermetti lir-rappreżentant 

awtorizzat biex minn tal-anqas jagħmel dan li ġej: 

(a) iżomm id-dikjarazzjoni tal-konformità tal-UE u d-dokumentazzjoni teknika 

għad-dispożizzjoni tal-awtoritajiet nazzjonali tas-sorveljanza tas-suq għal 

10 snin wara li l-imballaġġ ikun ġie introdott fis-suq; 

(b) jikkoopera mal-awtoritajiet nazzjonali, fuq talba tagħhom, fuq kwalunkwe 

miżura meħuda fir-rigward tan-nuqqas ta’ konformità tal-imballaġġ kopert 

mill-mandat tar-rappreżentant awtorizzat; 

(c) minbarra talba motivata minn awtorità nazzjonali, jagħti lil dik l-awtorità l-

informazzjoni u d-dokumentazzjoni kollha meħtieġa biex tintwera l-konformità 

tal-imballaġġ b’lingwa jew b’lingwi, li jistgħu jinftiehmu faċilment minn dik l-

awtorità; 

(d) minbarra talba minn awtorità nazzjonali kompetenti, jagħmel disponibbli d-

dokumenti rilevanti fi żmien 10 ijiem mill-wasla ta’ talba bħal din; 

(e) itemm il-mandat jekk il-manifattur jaġixxi b’mod kuntrarju għall-obbligi tiegħu 

skont dan ir-Regolament. 

Artikolu 16  

 

Obbligi tal-importaturi 

1. L-importaturi għandhom biss jintroduċu fis-suq l-imballaġġ li jkun konformi mar-

rekwiżiti tal-Artikoli 5 sa 11. 

2. Qabel ma jintroduċu l-imballaġġ fis-suq, l-importaturi għandhom jiżguraw dan li ġej: 

(a)  li tkun twettqet il-proċedura xierqa tal-valutazzjoni tal-konformità, imsemmija 

fl-Artikolu 33 u li d-dokumentazzjoni teknika tkun tfasslet mill-manifattur, 

imsemmija fl-Anness VII u meħtieġa skont l-Artikoli 5 sa 10; 

(b)  l-imballaġġ ikun ittikkettat f’konformità mal-Artikolu 11, 

(c)  l-imballaġġ ikun akkumpanjat mid-dokumenti meħtieġa; 

(d)  il-manifattur ikkonforma mar-rekwiżiti stabbiliti fl-Artikolu 13(5) u (6). 

Meta importatur ikun jidhirlu jew ikollu raġunijiet biex jemmen li l-imballaġġ ma 

jkunx konformi mar-rekwiżiti applikabbli stabbiliti fl-Artikoli 5 sa 11, l-importatur 

ma għandux jintroduċi l-imballaġġ fis-suq qabel ma dan isir konformi. 

3. L-importaturi għandhom jindikaw fuq l-imballaġġ isimhom u l-isem kummerċjali 

reġistrat jew it-trademark reġistrata tagħhom kif ukoll l-indirizz postali, u, meta 

disponibbli, il-mezzi elettroniċi ta’ komunikazzjoni, fejn ikunu jistgħu jiġu 

kkuntattjati. Meta dan ma jkunx possibbli, l-informazzjoni meħtieġa għandha tiġi 

pprovduta permezz tal-mezz tad-data jew f’dokument li jakkumpanja l-prodott fl-

imballaġġ. Id-dettalji ta’ kuntatt għandhom ikunu ċari, jinftiehmu u jistgħu jinqraw. 

4. L-importaturi għandhom jiżguraw li l-informazzjoni pprovduta f’konformità mal-

paragrafu 3 tkun ċara, tinftiehem u tista’ tinqara, u ma tissostitwixxix, ma toskurax u 

ma tkunx tista’ tiġi mfixkla mal-informazzjoni meħtieġa minn leġiżlazzjoni oħra tal-

Unjoni dwar it-tikkettar tal-prodott fl-imballaġġ. 

5. L-importaturi għandhom jiżguraw li, filwaqt li l-imballaġġ ikun taħt ir-responsabbiltà 

tagħhom, il-kundizzjonijiet tal-ħżin jew tat-trasport tiegħu ma jippreġudikawx il-

konformità tiegħu mar-rekwiżiti stabbiliti fl-Artikoli 5 sa 11. 

6. L-importaturi li jqisu jew li jkollhom raġuni biex jemmnu li l-imballaġġ, li huma 

jkunu introduċew fis-suq, ma huwiex konformi mar-rekwiżiti applikabbli stabbiliti 

fl-Artikoli 5 sa 11, għandhom minnufih jieħdu l-miżuri korrettivi meħtieġa biex dak 

l-imballaġġ isir konformi, jirtirawh jew isejjħuh lura, kif xieraq.  

7. L-importaturi għandhom jinformaw minnufih lill-awtoritajiet tas-sorveljanza tas-suq 

tal-Istati Membri li fihom ikunu jitqiegħdu għad-dispożizzjoni l-imballaġġ dwar in-

nuqqas ta’ konformità suspettat u dwar kwalunkwe miżura korrettiva meħuda. 

8. Għal 10 snin minn meta l-imballaġġ ikun ġie introdott fis-suq, l-importaturi 

għandhom iżommu kopja tad-dikjarazzjoni tal-konformità tal-UE għad-dispożizzjoni 

tal-awtoritajiet tas-sorveljanza tas-suq u jiżguraw li d-dokumentazzjoni teknika 

msemmija fl-Anness VII u meħtieġa skont l-Artikoli 5 sa 10 tkun disponibbli għal 

dawk l-awtoritajiet, fuq talba. 

9. L-importaturi, wara talba motivata minn awtorità nazzjonali, għandhom jipprovdu 

lill-awtorità l-informazzjoni u d-dokumentazzjoni kollha meħtieġa biex juru l-

konformità tal-imballaġġ, inkluż id-dokumentazzjoni teknika, mar-rekwiżiti 

applikabbli stabbiliti fl-Artikoli 5 sa 11, b’lingwa jew b’lingwi, li jistgħu jinftiehmu 

faċilment minn dik l-awtorità. Dik l-informazzjoni u d-dokumentazzjoni għandhom 

jiġu pprovduti f’forma stampata jew f’forma elettronika. Id-dokumenti rilevanti 

għandhom ikunu disponibbli fi żmien 10 ijiem minn meta tasal it-talba mill-awtorità 

nazzjonali. 

10. L-importaturi għandhom jikkooperaw mal-awtorità nazzjonali kompetenti dwar 

kwalunkwe azzjoni meħuda biex jiġi rrimedjat kwalunkwe każ ta’ nuqqas ta’ 

konformità mar-rekwiżiti stabbiliti fl-Artikoli 5 sa 11. 

Artikolu 17  

 

Obbligi tad-distributuri 

1. Meta jqiegħdu imballaġġ fis-suq, id-distributuri għandhom jaġixxu bl-attenzjoni 

meħtieġa fir-rigward tar-rekwiżiti ta’ dan ir-Regolament. 

2. Qabel ma jqiegħdu l-imballaġġ fis-suq, id-distributuri għandhom jivverifikaw dan li 

ġej:  

(a) il-produttur, li huwa soġġett għall-obbligi dwar ir-responsabbiltà estiża tal-

produttur għall-imballaġġ huwa rreġistrat fir-reġistru tal-produtturi msemmi fl-

Artikolu 40; 

(b)  l-imballaġġ huwa ttikkettat f’konformità mal-Artikolu 11; 

(c)  il-manifattur u l-importatur ikunu kkonformaw mar-rekwiżiti stabbiliti fl-

Artikolu 13(5) u (6) u fl-Artikolu 16(3) rispettivament. 

3. Meta distributur, qabel ma jqiegħed l-imballaġġ is-suq, iqis jew ikollu raġuni biex 

jemmen li l-imballaġġ ma jkunx konformi mar-rekwiżiti stabbiliti fl-Artikoli 5 sa 11 

jew li l-manifattur ma jkunx qiegħed jikkonforma ma’ dawk ir-rekwiżiti applikabbli, 

id-distributur ma għandux iqiegħed l-imballaġġ fis-suq sakemm dan ikun sar 

konformi jew sakemm il-manifattur jikkonforma. 

Id-distributuri għandhom jiżguraw li, filwaqt li imballaġġ ikun taħt ir-responsabbiltà 

tagħhom, il-kundizzjonijiet tal-ħżin jew tat-trasport tiegħu ma jippreġudikawx il-

konformità tiegħu mar-rekwiżiti stabbiliti fl-Artikoli 5 sa 11. 

4. Id-distributuri li jqisu jew li jkollhom raġuni biex jemmnu li l-imballaġġ, li huma 

jkunu qiegħdu fis-suq mal-prodott fl-imballaġġ, ma jkunx konformi mar-rekwiżiti 

applikabbli stabbiliti fl-Artikoli 5 sa 11, għandhom jassiguraw li jittieħdu l-miżuri 

korrettivi meħtieġa biex dak l-imballaġġ isir konformi, jirtirawh jew isejjħuh lura, 

jekk dan ikun meħtieġ. 

Id-distributuri għandhom jinformaw minnufih lill-awtoritajiet tas-sorveljanza tas-suq 

bl-Istati Membri li fihom huma jkunu qiegħdu l-imballaġġ għad-dispożizzjoni, dwar 

in-nuqqas ta’ konformità suspettat u dwar kwalunkwe miżura korrettiva meħuda. 

5. Id-distributuri għandhom, wara talba motivata minn awtorità nazzjonali, jipprovdu lil 

dik l-awtorità bl-informazzjoni u bid-dokumentazzjoni kollha li jkollhom aċċess 

għalihom u li huma rilevanti biex tintwera l-konformità tal-imballaġġ mar-rekwiżiti 

applikabbli stabbiliti fl-Artikoli 5 sa 11 b’lingwa jew b’lingwi, li jistgħu jinftiehmu 

faċilment minn dik l-awtorità. Dik l-informazzjoni u d-dokumentazzjoni għandhom 

jiġu pprovduti f’forma stampata jew f’forma elettronika.  

Id-distributuri għandhom jikkooperaw mal-awtorità nazzjonali dwar kwalunkwe 

azzjoni meħuda biex jiġi rrimedjat kwalunkwe każ ta’ nuqqas ta’ konformità mar-

rekwiżiti stabbiliti fl-Artikoli 5 sa 11.  

Artikolu 18  

 

Obbligi tal-fornituri tas-servizzi ta’ ġestjoni 

Il-fornituri tas-servizzi ta’ ġestjoni għandhom jiżguraw l, il-kundizzjonijiet waqt il-ħżin, l-

immaniġġar u l-imballaġġ, l-indirizzar jew id-dispaċċ tal-imballaġġ li jimmaniġġaw ma 

jipperikolawx il-konformità tal-imballaġġ mar-rekwiżiti stabbiliti fl-Artikoli 5 sa 11. 

Artikolu 19  

 

Każ li fih l-obbligi tal-manifatturi japplikaw għall-importaturi u għad-distributuri 

Importatur jew distributur għandu jitqies bħala manifattur għall-finijiet ta’ dan ir-Regolament 

u għandu jkun soġġett għall-obbligi tal-manifatturi skont l-Artikolu 14, meta dawn ikunu 

introduċew imballaġġ fis-suq f’isimhom jew bit-trademark tagħhom jew jimmodifikaw l-

imballaġġ li jkun diġà ġie introdott fis-suq b’tali mod li jista’ jaffettwa l-konformità mar-

rekwiżiti rilevanti ta’ dan ir-Regolament. 

Artikolu 20  

 

Identifikazzjoni tal-operaturi ekonomiċi 

1. L-operaturi ekonomiċi għandhom, fuq talba, jipprovdu l-informazzjoni lill-

awtoritajiet tas-sorveljanza tas-suq dwar li ġej: 

(a) l-identità ta’ kwalunkwe operatur ekonomiku li jkun fornielhom l-imballaġġ; 

(b) l-identità ta’ kwalunkwe operatur ekonomiku li jkunu pprovdewlu l-imballaġġ. 

2. L-operaturi ekonomiċi għandhom ikunu kapaċi jipprovdu l-informazzjoni msemmija 

fil-paragrafu 1 għal 10 snin wara li jkunu ġew ipprovduti bl-imballaġġ u għal 10 snin 

wara li jkunu pprovdew l-imballaġġ. 

Artikolu 21  

 

Obbligu relatat mal-imballaġġ eċċessiv 

1. L-operaturi ekonomiċi li jfornu l-prodotti lil distributur finali jew lil utent finali fl-

imballaġġ kollettiv, fl-imballaġġ għat-trasport jew fl-imballaġġ tal-kummerċ 

elettroniku, għandhom jiżguraw li l-proporzjon ta’ spazju vojt ikun massimu ta’ 40 

%. 

2. Għall-fini ta’ dan il-kalkolu: 

(a)  spazju vojt għandu jfisser id-differenza bejn il-volum totali tal-imballaġġ 

kollettiv, l-imballaġġ għat-trasport jew l-imballaġġ tal-kummerċ elettroniku u 

l-volum tal-imballaġġ għall-bejgħ li jkun fih; 

(b)  il-proporzjon tal-ispazju vojt għandu jfisser il-proporzjon tal-ispazju vojt kif 

definit fil-punt (a) ta’ dan il-paragrafu u l-volum totali tal-imballaġġ kollettiv, 

tal-imballaġġ għat-trasport jew tal-imballaġġ tal-kummerċ elettroniku. 

Spazju mimli b’materjali tal-mili bħal qatgħat tal-karti, kuxxini tal-arja, folji tal-

bżieżaq għat-tgeżwir, fillers sponża, fillers tal-fowm, suf tal-injam, polistiren, laqx tal-

istyrofoam għandu jitqies bħala spazju vojt. 

3. L-operaturi ekonomiċi li jużaw l-imballaġġ għall-bejgħ bħala imballaġġ tal-kummerċ 

elettroniku għandhom ikunu eżentati mill-obbligu stabbilit fil-paragrafu 1. 

Madankollu, huma għandhom jiżguraw li imballaġġ għall-bejgħ bħal dan 

jikkonforma mar-rekwiżiti fl-Artikolu 9. 

Artikolu 22 

 

Restrizzjonijiet fuq l-użu ta’ ċerti formati tal-imballaġġ 

1. L-operaturi ekonomiċi ma għandhomx jintroduċu fis-suq l-imballaġġ fil-formati u 

għall-finijiet elenkati fl-Anness V. 

2. B’deroga mill-paragrafu 1, l-operaturi ekonomiċi ma għandhomx jintroduċu fis-suq 

l-imballaġġ fil-formati u għall-finijiet elenkati fil-punt 3 tal-Anness V mill-1 ta’ 

Jannar 2030. 

3. L-Istati Membri jistgħu jeżentaw lill-operaturi ekonomiċi mill-punt 3 tal-Anness V 

jekk jikkonformaw mad-definizzjoni ta’ mikrokumpanija f’konformità mar-regoli 

stabbiliti fir-Rakkomandazzjoni tal-Kummissjoni 2003/361 , kif applikabbli fi [OP: 

Jekk jogħġbok daħħal id-data = id-data tad-dħul fis-seħħ ta’ dan ir-Regolament], u 

fejn ma jkunx teknikament fattibbli li ma jintużax l-imballaġġ jew li jinkiseb aċċess 

għall-infrastruttura li hija meħtieġa għall-funzjonament ta’ sistema ta’ użu mill-ġdid.  

4. Il-Kummissjoni għandha tingħata s-setgħa li tadotta atti delegati f’konformità mal-

Artikolu 58 biex temenda l-Anness V sabiex tadattah għall-progress tekniku u 

xjentifiku bl-objettiv li tnaqqas l-iskart mill-imballaġġ. Meta tadotta dawk l-atti 

delegati, il-Kummissjoni għandha tikkunsidra l-potenzjal tar-restrizzjonijiet fuq l-użu 

tal-formati speċifiċi tal-imballaġġ biex jitnaqqas l-iskart mill-imballaġġ iġġenerat 

filwaqt li jiġi żgurat impatt ambjentali pożittiv ġenerali, u għandha tqis id-

disponibbiltà tas-soluzzjonijiet alternattivi tal-imballaġġ li jissodisfaw ir-rekwiżiti 

stabbiliti fil-leġiżlazzjoni applikabbli għall-imballaġġ għall-kuntatt sensittiv, kif 

ukoll il-kapaċità tagħhom li jipprevjenu l-kontaminazzjoni mikrobijoloġika tal-

prodott fl-imballaġġ. 

Artikolu 23  

 

Obbligi fir-rigward tal-imballaġġ li jista’ jerġa’ jintuża 

1. L-operaturi ekonomiċi li jintroduċu l-imballaġġ li jista’ jerġa’ jintuża fis-suq 

għandhom jiżguraw li jkun hemm stabbilita sistema għall-użu mill-ġdid ta’ 

imballaġġ bħal dan, li tissodisfa r-rekwiżiti stabbiliti fl-Artikolu 24 u fl-Anness VI.  

2. Id-deskrizzjoni tal-konformità tas-sistema ma’ dawk ir-rekwiżiti għandha titfassal 

bħala parti mid-dokumentazzjoni teknika dwar l-imballaġġ li jista’ jerġa’ jintuża li 

għandha tiġi pprovduta skont l-Artikolu 10(2). Għal dik il-fini, il-manifattur għandu 

jitlob il-konfermi bil-miktub rilevanti mill-parteċipanti tas-sistema stabbiliti fl-

Anness VI. 

Artikolu 24  

 

Obbligu relatat mas-sistemi għall-użu mill-ġdid  

1. L-operaturi ekonomiċi li jagħmlu użu minn imballaġġ li jista’ jerġa’ jintuża 

għandhom jipparteċipaw f’sistema waħda jew aktar għall-użu mill-ġdid u għandhom 

jiżguraw li s-sistemi għall-użu mill-ġdid, li l-imballaġġ li jista’ jerġa’ jintuża jkun 

parti minnhom, jikkonformaw mar-rekwiżiti stabbiliti fil-Parti A tal-Anness VI.  

2. L-operaturi ekonomiċi li jagħmlu użu minn imballaġġ li jista’ jerġa’ jintuża 

għandhom jirrikondizzjonaw imballaġġ bħal dan f’konformità mal-Parti B tal-

Anness VI, qabel ma jerġgħu joffruh għall-użu mill-utenti finali. 

Artikolu 25  

 

Obbligi relatati mal-mili mill-ġdid  

1. Meta l-operaturi ekonomiċi joffru l-possibbiltà li l-prodotti jinxtraw permezz tal-mili 

mill-ġdid, huma għandhom jinformaw lill-utenti finali b’dan li ġej: 

(a) it-tipi ta’ kontenituri li jistgħu jintużaw biex jinxtraw il-prodotti offruti 

permezz tal-mili mill-ġdid; 

(b) l-istandards tal-iġjene għall-mili mill-ġdid,  

(c) ir-responsabbiltà tal-utent finali fir-rigward tas-saħħa u tas-sikurezza fir-

rigward tal-użu tal-kontenituri msemmija fil-punt (a).  

Din l-informazzjoni għandha tiġi aġġornata regolarment u jew tintwera b’mod ċar 

fuq il-post jew inkella tiġi pprovduta mod ieħor lill-utenti finali. 

2. L-operaturi ekonomiċi li jippermettu l-mili mill-ġdid għandhom jiżguraw li l-

istazzjonijiet tal-l-mili mill-ġdid jikkonformaw mar-rekwiżiti stabbiliti fil-Parti C tal-

Anness VI u ma’ kwalunkwe rekwiżit stabbilit f’leġiżlazzjoni oħra tal-Unjoni għall-

bejgħ tal-prodotti permezz tal-mili mill-ġdid. 

3. L-operaturi ekonomiċi li jippermettu l-mili mill-ġdid għandhom jiżguraw li l-

imballaġġ offrut lill-utenti finali fl-istazzjonijiet tal-mili mill-ġdid ma jingħatax 

mingħajr ħlas jew jiġi pprovdut bħala parti minn sistema ta’ rifużjoni tad-depożitu.  

4. L-operaturi ekonomiċi jistgħu jirrifjutaw li jimlew mill-ġdid il-kontenitur ipprovdut 

mill-utent finali, jekk l-utent finali ma jikkonformax mar-rekwiżiti kkomunikati mill-

operatur ekonomiku f’konformità mal-paragrafu 1.  

Artikolu 26  

 

Miri tal-użu u tal-mili mill-ġdid  

1. Mill-1 ta’ Jannar 2030, l-operaturi ekonomiċi li jqiegħdu fis-suq apparat domestiku 

kbir elenkat fil-punt 2 tal-Anness II tad-Direttiva 2012/19/UE għall-ewwel darba fit-

territorju ta’ Stat Membru għandhom jiżguraw li 90 % ta’ dawk il-prodotti jkunu 

disponibbli fl-imballaġġ għat-trasport li jista’ jerġa’ jintuża fi ħdan sistema għall-użu 

mill-ġdid. 

2. Id-distributur finali li jqiegħed fis-suq fit-territorju ta’ Stat Membru fl-imballaġġ 

għall-bejgħ xorb kiesaħ jew sħun ġo kontenitur fil-punt tal-bejgħ għal take-away 

għandu jiżgura li: 

(a)  mill-1 ta’ Jannar 2030, 20 % ta’ dak ix-xorb jitqiegħed għad-dispożizzjoni fl-

imballaġġ li jista’ jerġa’ jintuża f’sistema għall-użu mill-ġdid jew billi jkun 

jista’ jerġa’ jimtela; 

(b)  mill-1 ta’ Jannar 2040, 80 % ta’ dak ix-xorb jitqiegħed għad-dispożizzjoni fl-

imballaġġ li jista’ jerġa’ jintuża f’sistema għall-użu mill-ġdid jew billi jkun 

jista’ jerġa’ jimtela. 

3. Distributur finali li jkun qiegħed iwettaq l-attività kummerċjali tiegħu fis-settur tal-

HORECA u li jkun qiegħed fis-suq fit-territorju ta’ Stat Membru fl-imballaġġ għall-

bejgħ ikel take-away lest u ppreparat, maħsub għall-konsum immedjat mingħajr il-

ħtieġa ta’ ebda preparazzjoni ulterjuri, u tipikament ikkonsmat mir-reċipjent, għandu 

jiżgura li: 

(a)  mill-1 ta’ Jannar 2030, 10 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu mili mill-ġdid; 

(b)  mill-1 ta’ Jannar 2040, 40 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid. 

4. Il-manifattur u d-distributur finali li jqiegħdu fis-suq fit-territorju ta’ Stat Membru fl-

imballaġġ għall-bejgħ xorb alkoħoliku fil-forma ta’ birer, xorb alkoħoliku bil-gass, 

xorb iffermentat għajr inbid, prodotti tal-inbid aromatizzat u nbejjed tal-frott, 

prodotti bbażati fuq xorb spirituż, inbejjed jew xarbiet oħra ffermentati mħallta ma’ 

xorb, soda, sidru jew meraq, għandhom jiżguraw li: 

(a)  mill-1 ta’ Jannar 2030, 10 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid; 

(b)  mill-1 ta’ Jannar 2040, 25 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid. 

5. Il-manifattur u d-distributur finali li jqiegħdu fis-suq fit-territorju ta’ Stat Membru fl-

imballaġġ għall-bejgħ xorb alkoħoliku fil-forma ta’ nbid, bl-eċċezzjoni ta’ nbid 

frizzanti, għandhom jiżguraw li: 

(a)  mill-1 ta’ Jannar 2030, 5 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid; 

(b)  mill-1 ta’ Jannar 2040, 15 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid. 

6. Il-manifattur u d-distributur finali jqiegħdu fis-suq fit-territorju ta’ Stat Membru fl-

imballaġġ għall-bejgħ xorb mhux alkoħoliku fil-forma ta’ ilma, ilma b’zokkor 

miżjud, ilma b’sustanzi oħra ta’ ħlewwa, ilma bit-togħma, luminati, luminati tas-

soda, te mkessaħ u xorb simili li huma lesti immedjatament biex jinxtorbu, meraq 

pur, meraq jew most tal-frott jew tal-ħaxix u xarbiet bil-frott mingħajr ħalib u xarbiet 

mhux alkoħoliċi li fihom xaħam tal-ħalib, għandhom jiżguraw li: 

(a)  mill-1 ta’ Jannar 2030, 10 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid; 

(b)  mill-1 ta’ Jannar 2040, 25 % ta’ dawk il-prodotti jitqiegħdu għad-dispożizzjoni 

fl-imballaġġ li jista’ jerġa’ jintuża f’sistema għall-użu mill-ġdid jew billi 

jippermettu l-mili mill-ġdid. 

7. L-operaturi ekonomiċi li jużaw l-imballaġġ għat-trasport fil-forma ta’ pallets, ċestuni 

tal-plastik, kaxex tal-plastik li jintwew, bramel u ċilindri għat-trasport jew għall-

imballaġġ tal-prodotti f’kundizzjonijiet għajr dawk previsti fil-paragrafi 12 u 13 

għandhom jiżguraw li: 

(a) mill-1 ta’ Jannar 2030, 30 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid; 

(b) mill-1 ta’ Jannar 2040, 90 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid. 

8. L-operaturi ekonomiċi li jużaw l-imballaġġ għat-trasport fil-każ tat-trasport u tal-

konsenja tal-oġġetti mhux tal-ikel li jitqiegħdu fis-suq għall-ewwel darba permezz 

tal-kummerċ elettroniku għandhom jiżguraw li: 

(a) mill-1 ta’ Jannar 2030, 10 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid; 

(b) mill-1 ta’ Jannar 2040, 50 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid; 

9. L-operaturi ekonomiċi li jużaw l-imballaġġ għat-trasport fil-forma ta’ kisi tal-pallets 

u ta’ strixxi għall-istabbilizzazzjoni u għall-protezzjoni tal-prodotti mqiegħda fuq il-

pallets matul it-trasport għandhom jiżguraw li: 

(a) mill-1 ta’ Jannar 2030, 10 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid; 

(b) mill-1 ta’ Jannar 2040, 30 % ta’ imballaġġ bħal dan użat għat-trasport 

ikun imballaġġ li jista’ jerġa’ jintuża f’sistema għall-użu mill-ġdid; 

10. L-operaturi ekonomiċi li jużaw l-imballaġġ kollettiv fil-forma ta’ kaxex, minbarra l-

kartun, użati barra mill-imballaġġ għall-bejgħ biex jiġbru ċertu numru ta’ prodotti 

biex joħolqu unità għaż-żamma tal-ħażniet għandhom jiżguraw li: 

(a) mill-1 ta’ Jannar 2030, 10 % ta’ imballaġġ bħal dan użat jista’ jerġa’ 

jintuża f’sistema għall-użu mill-ġdid; 

(b) mill-1 ta’ Jannar 2040, 25 % ta’ imballaġġ bħal dan li jkunu użaw ikun 

imballaġġ li jista’ jerġa’ jintuża f’sistema għall-użu mill-ġdid. 

11. Il-miri stabbiliti fil-paragrafi 1 sa 10 għandhom jiġu kkalkulati għall-perjodu ta’ sena 

kalendarja. 

12. L-imballaġġ għat-trasport użat minn operatur ekonomiku għandu jkun jista’ jerġa’ 

jintuża meta jintuża għat-trasport tal-prodotti: 

(a) bejn siti differenti, li fihom l-operatur iwettaq l-attività tiegħu; jew 

(b) bejn kwalunkwe wieħed mis-siti li fihom l-operatur iwettaq l-attività tiegħu u 

s-siti ta’ kwalunkwe intrapriża jew intrapriża sieħba relatata oħra, kif definit fl-

Artikolu 3 tal-Anness tar-Rakkomandazzjoni tal-Kummissjoni 2003/361, kif 

applikabbli fi [OP: Jekk jogħġbok daħħal id-data = id-data tad-dħul fis-seħħ 

ta’ dan ir-Regolament]. 

Dan l-obbligu japplika għall-pallets, għall-kaxex, minbarra l-kartun, għat-trejs, għaċ-

ċestuni tal-plastik, għall-kontenituri intermedji għal kwantitajiet kbar, għaċ-ċilindri u 

għall-kaxxetti, tad-daqsijiet u tal-materjali kollha, inklużi l-formati flessibbli. 

13. L-operaturi ekonomiċi li jagħmlu konsenji tal-prodotti lil operatur ekonomiku ieħor 

fl-istess Stat Membru għandhom jużaw biss l-imballaġġ għat-trasport li jista’ jerġa’ 

jintuża għall-finijiet tat-trasport ta’ prodotti bħal dawn.  

Dan l-obbligu japplika għall-pallets, għall-kaxex, minbarra l-kartun, għaċ-ċestuni tal-

plastik, għall-kontenituri intermedji għal kwantitajiet kbar u għaċ-ċilindri, tad-

daqsijiet u tal-materjali kollha, inklużi l-formati flessibbli. 

14. L-operaturi ekonomiċi għandhom ikunu eżentati mill-obbligu li jilħqu l-miri fil-

paragrafi 2 sa 10 jekk, matul sena kalendarja, huma:  

(a) ikunu introduċew mhux aktar minn 1 000 kg ta’ imballaġġ fis-suq; jew  

(b) ikkonformaw mad-definizzjoni tal-mikrokumpanija f’konformità mar-regoli stabbiliti 

fir-Rakkomandazzjoni tal-Kummissjoni 2003/361 , kif applikabbli fi [OP: Jekk 

jogħġbok daħħal id-data = id-data tad-dħul fis-seħħ ta’ dan ir-Regolament]. 

15. L-operaturi ekonomiċi għandhom ikunu eżentati mill-obbligu li jilħqu l-miri fil-

paragrafi 2 sa 6 jekk, matul sena kalendarja, ikollhom żona tal-bejgħ ta’ mhux aktar 

minn 100 m2, inklużi wkoll iż-żoni kollha tal-ħżin u tad-dispaċċ. 

16. Il-Kummissjoni għandha tingħata s-setgħa biex tadotta atti delegati f’konformità 

mal-Artikolu 58 biex jissupplimentaw dan ir-Regolament fir-rigward tar-regoli li 

jistabbilixxu: 

(a) l-miri għal prodotti oħra għajr dawk koperti mill-paragrafi 1 sa 6 ta’ dan l-Artikolu u 

formati oħra tal-imballaġġ minbarra dawk fil-paragrafi 7 sa 10, abbażi tal-esperjenzi 

pożittivi bil-miżuri meħuda mill-Istati Membri skont l-Artikolu 45(2),  

(b) l-eżenzjonijiet għall-operaturi ekonomiċi minbarra dawk elenkati fil-punti (a) sa (c) 

tal-paragrafu 14 ta’ dan l-Artikolu,  

(c) l-eżenzjonijiet għall-formati speċifiċi tal-imballaġġ koperti mill-miri stabbiliti fil-

paragrafi 2 sa 6 ta’ dan l-Artikolu f’każ ta’ kwistjonijiet tal-iġjene, tas-sikurezza tal-

ikel jew ambjentali li jipprevjenu l-kisba ta’ dawk il-miri.  

17. Minn [PO: Jekk jogħġbok daħħal id-data = 8 snin wara d-data tad-dħul fis-seħħ ta’ 

dan ir-Regolament], il-Kummissjoni għandha tirrieżamina s-sitwazzjoni rigward l-

użu mill-ġdid tal-imballaġġ u, fuq din il-bażi, tivvaluta l-adegwatezza tal-

istabbiliment ta’ miżuri, tirrieżamina l-miri stabbiliti f’dan l-Artikolu, u tistabbilixxi 

l-miri ġodda għall-użu u għall-mili mill-ġdid tal-imballaġġ, u meta meħtieġ, 

tippreżenta proposta leġiżlattiva. 

Artikolu 27  

 

Regoli dwar il-kalkolu tal-ilħuq tal-miri tal-użu u tal-mili mill-ġdid  

1. Għall-fini li jintwera l-ilħuq tal-miri stabbiliti fl-Artikolu 26(1), l-operatur 

ekonomiku li jqiegħed fis-suq apparat domestiku kbir elenkat fil-punt 2 tal-Anness II 

tad-Direttiva 2012/19/UE għall-ewwel darba fit-territorju ta’ Stat Membru għandu 

jikkalkula dan li ġej: 

(a) l-għadd tal-unitajiet ta’ bejgħ ta’ dawk l-apparati f’imballaġġ li jista’ jerġa’ 

jintuża f’sistema għall-użu mill-ġdid li jitqiegħed fis-suq għall-ewwel darba fit-

territorju ta’ Stat Membru f’sena kalendarja;  

(b) l-għadd tal-unitajiet ta’ bejgħ ta’ dawk l-apparati f’imballaġġ għajr imballaġġ li 

jista’ jerġa’ jintuża kif imsemmi fil-punt (a) li jitqiegħed fis-suq għall-ewwel 

darba fit-territorju ta’ Stat Membru f’sena kalendarja.  

2. Għall-fini li jintwera l-ilħuq tal-miri stabbiliti fl-Artikolu 26(2) sa (6), id-distributur 

finali, jew il-manifattur, kif xieraq, li jqiegħed fis-suq prodotti bħal dawn fit-

territorju ta’ Stat Membru għandu jikkalkula, għal kull mira separatament, dan li ġej:  

(a) l-għadd tal-unitajiet ta’ bejgħ ta’ xorb u ta’ ikel f’imballaġġ li jista’ jerġa’ 

jintuża f’sistema għall-użu mill-ġdid li tqiegħed fis-suq fit-territorju ta’ Stat 

Membru f’sena kalendarja;  

(b) l-għadd tal-unitajiet ta’ bejgħ ta’ xorb u ta’ ikel li tqiegħed fis-suq fit-territorju 

ta’ Stat Membru f’sena kalendarja permezz tal-mili mill-ġdid; 

(c) l-għadd tal-unitajiet ta’ bejgħ ta’ xorb u ta’ ikel li tqiegħed fis-suq fit-territorju 

ta’ Stat Membru b’mezzi oħra għajr dawk imsemmija fil-punti (a) u (b) f’sena 

kalendarja.  

3. Għall-fini li jintwera l-ilħuq tal-miri stabbiliti fl-Artikolu 26(7) sa (10), l-operatur 

ekonomiku li juża imballaġġ bħal dan għandu jikkalkula, għal kull mira 

separatament, dan li ġej:  

(a) l-għadd tal-unitajiet ekwivalenti ta’ kull wieħed mill-formati tal-imballaġġ 

elenkati fl-Artikolu 26(7) sa (10) li jikkostitwixxu l-imballaġġ li jista’ jerġa’ 

jintuża f’sistema għall-użu mill-ġdid li użaw f’sena kalendarja; 

(b) l-għadd tal-unitajiet ekwivalenti ta’ kull wieħed mill-formati tal-imballaġġ 

elenkati fl-Artikolu 26(7) sa (10), għajr dawk indikati fil-punt (a), li użaw 

f’sena kalendarja.  

4. Sal-31 ta’ Diċembru 2028, il-Kummissjoni għandha tadotta atti ta’ implimentazzjoni 

li jistabbilixxu r-regoli u l-metodoloġija tal-kalkolu dettaljati fir-rigward tal-miri 

stabbiliti fl-Artikolu 26. 

L-att ta’ implimentazzjoni għandu jiġi adottat f’konformità mal-proċedura ta’ eżami 

msemmija fl-Artikolu 59(3). 

Artikolu 28  

 

Rapportar lill-awtoritajiet kompetenti dwar il-miri tal-użu u tal-mili mill-ġdid 

1. L-operaturi ekonomiċi msemmija fl-Artikolu 26(1) sa (10) għandhom jirrapportaw 

lill-awtorità kompetenti, imsemmija fl-Artikolu 35 ta’ dan ir-Regolament, data dwar 

l-ilħuq tal-miri stabbiliti fl-Artikolu 26 għal kull sena kalendarja. 



 

MT 79  MT 

2. Ir-rapport imsemmi fil-paragrafu 1 għandu jiġi sottomess fi żmien 6 xhur wara t-

tmiem tas-sena ta’ rapportar li għaliha tinġabar id-data. 

3. L-ewwel perjodu ta’ rapportar għandu jikkonċerna s-sena kalendarja li tibda fl-1 ta’ 

Jannar 2030.  

4. L-awtoritajiet kompetenti għandhom jistabbilixxu sistemi elettroniċi li permezz 

tagħhom id-data għandha tiġi rrapportata lilhom u jispeċifikaw il-formati li 

għandhom jintużaw. 

5. L-awtoritajiet kompetenti jistgħu jitolbu kwalunkwe informazzjoni addizzjonali 

meħtieġa biex jiżguraw l-affidabbiltà tad-data rrapportata. 

6. L-Istati Membri għandhom jippubblikaw ir-riżultati tar-rapporti msemmija fil-

paragrafu 1. 

Kapitolu V 

 

Basktijiet tal-plastik 

Artikolu 29 

 

Basktijiet tal-plastik 

1. L-Istati Membri għandhom jieħdu miżuri biex jiksbu tnaqqis sostnut fil-konsum tal-

basktijiet tal-plastik ħfief fit-territorju tagħhom.  

Tnaqqis sostnut jinkiseb jekk il-konsum annwali ma jaqbiżx l-40 basket tal-plastik 

ħfief għal kull persuna, jew il-mira ekwivalenti fil-piż, sal-31 ta’ Diċembru 2025, u 

sussegwentement sal-31 ta’ Diċembru ta’ kull sena minn hemm ’il quddiem.  

2. Il-miżuri li għandhom jittieħdu mill-Istati Membri biex jilħqu l-mira stabbilita fil-

paragrafu 1 jistgħu jvarjaw skont l-impatt ambjentali tal-basktijiet tal-plastik ħfief 

meta jiġu mmanifatturati, irriċiklati jew mormija, u l-proprjetajiet tal-kompostjar 

tagħhom, id-durabbiltà jew l-użu maħsub speċifiku. Miżuri bħal dawn jistgħu, 

permezz ta’ deroga mill-Artikolu 4, jinkludu restrizzjonijiet fuq il-

kummerċjalizzazzjoni, dment li jkunu proporzjonati u mhux diskriminatorji. 

3. L-Istati Membri jistgħu jieħdu miżuri, bħal strumenti ekonomiċi u miri nazzjonali ta’ 

tnaqqis, fir-rigward ta’ kwalunkwe tip ta’ basket tal-plastik, irrispettivament mill-

ħxuna tiegħu, f’konformità mal-obbligi li jirriżultaw mit-Trattat. 

4. L-Istati Membri jistgħu jeskludu l-basktijiet tal-plastik ħfief ħafna, li huma meħtieġa 

għall-finijiet tal-iġjene jew ipprovduti bħala imballaġġ għall-bejgħ għall-ikel waħdu 

biex tiġi pprevenuta l-ħela tal-ikel mill-obbligi stabbiliti fil-paragrafu 1.  

Kapitolu VI  

 

Konformità tal-imballaġġ 

Artikolu 30  

 

Metodi tat-ttestjar, tal-kejl u tal-kalkolu 

Għall-finijiet tal-konformità u tal-verifika tal-konformità tal-imballaġġ mar-rekwiżiti stabbiliti 

fl-Artikoli 5 sa 11 u 24 ta’ dan ir-Regolament, it-testijiet, il-kejl u l-kalkoli għandhom isiru bl-

użu ta’ metodi affidabbli, akkurati u riproduċibbli, li jqisu l-metodi tal-ogħla livell ta’ żvilupp 

tekniku rikonoxxuti b’mod ġenerali u li r-riżultati tagħhom jitqiesu li għandhom livell baxx 

ta’ inċertezza.  

Artikolu 31  

 

Preżunzjoni tal-konformità 

1. It-testijiet, il-kejl jew il-metodi tal-kalkolu msemmija fl-Artikolu 30 li jkunu 

f’konformità mal-istandards armonizzati jew minn partijiet minnhom, li r-referenzi 

tagħhom ikunu ġew ippubblikati f’Il-Ġurnal Uffiċjali tal-Unjoni Ewropea, 

għandhom ikunu preżunti li huma f’konformità mar-rekwiżiti koperti minn dawk l-

istandards jew minn partijiet minnhom, stabbiliti f’dak l-Artikolu.  

2. L-imballaġġ li jkun konformi mal-istandards armonizzati jew ma’ partijiet minnhom, 

li r-referenzi tagħhom ikunu ġew ippubblikati f’Il-Ġurnal Uffiċjali tal-Unjoni 

Ewropea, għandhom ikunu preżunti li huma f’konformità mar-rekwiżiti koperti minn 

dawk l-istandards jew minn partijiet minnhom, stabbiliti fl-Artikoli 5 sa 11 u 24. 

Artikolu 32  

 

Speċifikazzjonijiet tekniċi komuni 

1. L-imballaġġ li jkun konformi mal-ispeċifikazzjonijiet tekniċi komuni msemmija fil-

paragrafu 2, jew ma’ partijiet minnhom, għandu jkun preżunt li huwa konformi mar-

rekwiżiti stabbiliti fl-Artikoli 5 sa 11 u 24 sakemm dawk ir-rekwiżiti jkunu koperti 

minn dawk l-ispeċifikazzjonijiet tekniċi komuni jew minn partijiet minnhom. 

2. Il-Kummissjoni tista’, permezz ta’ atti ta’ implimentazzjoni, tistabbilixxi 

speċifikazzjonijiet tekniċi komuni għar-rekwiżiti stabbiliti fl-Artikoli 5 sa 11 u fl-

Artikolu 24 meta jiġu ssodisfati l-kundizzjonijiet li ġejjin:  

(a) ma hemm l-ebda standard armonizzat li jkopri r-rekwiżiti rilevanti li r-

referenza tagħhom tiġi ppubblikata f’Il-Ġurnal Uffiċjali tal-Unjoni Ewropea 

jew l-istandard ma jissodisfax ir-rekwiżiti li għandu l-għan li jkopri;  

(b) il-Kummissjoni talbet, skont l-Artikolu 10(1) tar-Regolament 1025/2012, lil 

organizzazzjoni Ewropea tal-istandardizzazzjoni waħda jew aktar biex 

tabbozza jew tirrevedi standard armonizzat għar-rekwiżiti stabbiliti fl-Artikoli 

5 sa 11 u fl-Artikolu 24 u li tiġi ssodisfata waħda mill-kundizzjonijiet li ġejjin: 

(i)  it-talba ma ġiet aċċettata minn l-ebda waħda mill-organizzazzjonijiet 

Ewropej tal-istandardizzazzjoni li t-talba tkun ġiet indirizzata lilhom;  

(ii)  it-talba tkun ġiet aċċettata minn tal-anqas waħda mill-organizzazzjonijiet 

Ewropej tal-istandardizzazzjoni li t-talba tkun ġiet indirizzata lilhom, 

iżda l-istandards mitluba:  

– ma jiġux adottati sal-iskadenza stabbilita fit-talba; 

– ma jikkonformawx mat-talba; 

– ma humiex kompletament fi qbil mar-rekwiżiti li għandhom l-

għan li jkopru.  

Dawk l-atti ta’ implimentazzjoni għandhom jiġu adottati f’konformità mal-proċedura 

ta’ eżami msemmija fl-Artikolu 59(3). 

3. Meta r-referenzi tal-istandard armonizzat jiġu ppubblikati f’Il-Ġurnal Uffiċjali tal-

Unjoni Ewropea, il-Kummissjoni għandha tivvaluta jekk l-atti ta’ implimentazzjoni 

msemmija fil-paragrafu 2, jew partijiet minnhom li jkopru l-istess rekwiżiti stabbiliti 

fl-Artikoli 5 sa 11 u fl-Artikolu 24 jeħtieġx li jitħassru jew jiġu emendati. 

Artikolu 33  

 

Proċedura ta’ valutazzjoni tal-konformità 

Il-valutazzjoni tal-konformità tal-imballaġġ mar-rekwiżiti stabbiliti fl-Artikoli 5 sa 11 

għandha titwettaq f’konformità mal-proċedura stabbilita fl-Anness VII.  

Artikolu 34  

 

Dikjarazzjoni tal-konformità tal-UE 

1. Id-dikjarazzjoni tal-konformità tal-UE għandha tiddikjara li ntwera li r-rekwiżiti 

essenzjali stabbiliti fl-Artikoli 5 sa 11 ġew issodisfati. 

2. Id-dikjarazzjoni tal-konformità tal-UE għandu jkollha l-istruttura tal-mudell 

stabbilita fl-Anness VIII, l-elementi speċifikati fil-moduli rilevanti stabbiliti fl-

Anness VII u għandha tiġi aġġornata kontinwament. Din għandha tiġi tradotta fil-

lingwa jew fil-lingwi meħtieġa mill-Istat Membru li fih jiġi introdott l-imballaġġ fis-

suq jew li tqiegħed fis-suq. 

3. Meta imballaġġ jew prodott fl-imballaġġ jiġi soġġett għal aktar minn att wieħed tal-

Unjoni li jirrikjedi dikjarazzjoni tal-konformità tal-UE, għandha titfassal 

dikjarazzjoni ta’ konformità tal-UE unika fir-rigward tal-atti kollha tal-Unjoni bħal 

dawn. Dik id-dikjarazzjoni għandha tiddikjara l-atti tal-Unjoni kkonċernati u r-

referenzi tal-pubblikazzjoni tagħhom. Tista’ tkun dossier magħmul minn 

dikjarazzjonijiet tal-konformità tal-UE individwali rilevanti. 

4. Meta jfassal id-dikjarazzjoni tal-konformità tal-UE, il-manifattur jassumi r-

responsabbiltà għall-konformità tal-imballaġġ mar-rekwiżiti stabbiliti f’dan ir-

Regolament. 

Kapitolu VII  

 

Immaniġġar tal-imballaġġ u tal-iskart mill-imballaġġ 

TAQSIMA 1 – Dispożizzjonijiet ġenerali 

Artikolu 35  

 

Awtorità kompetenti 

1. L-Istati Membri għandhom jiddeżinjaw awtorità kompetenti waħda jew aktar 

responsabbli għall-implimentazzjoni u għall-infurzar tal-obbligi stabbiliti f’dan il-

Kapitolu u fl-Artikolu 26(1) sa (10), l-Artikolu 27, l-Artikolu 28 u l-Artikolu 29.  

2. L-Istati Membri għandhom jistabbilixxu d-dettalji tal-organizzazzjoni u tat-tħaddim 

tal-awtorità kompetenti jew tal-awtoritajiet kompetenti, inklużi r-regoli 

amministrattivi u proċedurali li jirregolaw: 

(a) ir-reġistrazzjoni tal-produtturi f’konformità mal-Artikolu 39; 

(b) l-organizzazzjoni u l-monitoraġġ tar-rekwiżiti tar-rapportar skont l-Artikolu 

39(7); 

(c) is-sorveljanza tal-implimentazzjoni tal-obbligi tar-responsabbiltà estiża tal-

produttur f’konformità mal-Artikolu 40; 

(d) it-tqegħid għad-dispożizzjoni tal-informazzjoni f’konformità mal-Artikolu 50. 

3. Sa [OP: Jekk jogħġbok daħħal id-data = 3 xhur wara d-data tad-dħul fis-seħħ ta’ 

dan ir-Regolament], l-Istati Membri għandhom jinnotifikaw lill-Kummissjoni bl-

ismijiet u bl-indirizzi tal-awtoritajiet kompetenti deżinjati skont il-paragrafu 1. L-

Istati Membri għandhom jinformaw lill-Kummissjoni mingħajr dewmien żejjed bi 

kwalunkwe bidla fl-ismijiet jew fl-indirizzi ta’ dawk l-awtoritajiet kompetenti. 

 

Artikolu 36  

 

Rapport ta’ twissija bikrija 

1. F’kooperazzjoni mal-Aġenzija Ewropea għall-Ambjent, il-Kummissjoni għandha 

tfassal rapporti dwar il-progress lejn l-ilħuq tal-miri stabbiliti fl-Artikoli 38 u 46 sa 

mhux aktar tard minn 3 snin qabel kull waħda mill-iskadenzi stabbiliti f’dawk l-

Artikoli. 

2. Ir-rapporti msemmija fil-paragrafu 1 għandhom jinkludu li ġej: 

(a) l-istima dwar l-ilħuq tal-miri minn kull Stat Membru; 

(b) il-lista tal-Istati Membri f’riskju li ma jilħqux il-miri fl-iskadenzi rispettivi, 

akkumpanjata minn rakkomandazzjonijiet xierqa għall-Istati Membri 

kkonċernati; 

(c) l-eżempji tal-aħjar prattiki li jintużaw fl-Unjoni kollha li jistgħu jipprovdu 

gwida għall-ipproċessar lejn l-ilħuq tal-miri. 

Artikolu 37  

 

Pjanijiet tal-immaniġġar tal-iskart 

Fil-pjanijiet tal-immaniġġar tal-iskart meħtieġa skont l-Artikolu 28 tad-Direttiva 2008/98/KE, 

l-Istati Membri għandhom jinkludu kapitolu dedikat dwar l-immaniġġar tal-imballaġġ u tal-

iskart mill-imballaġġ, inklużi l-miżuri meħuda skont l-Artikoli 38 u 45 ta’ dan ir-Regolament. 

TAQSIMA 2 – Prevenzjoni tal-iskart 

Artikolu 38  

 

Prevenzjoni tal-iskart mill-imballaġġ 

1. Kull Stat Membru għandu jnaqqas l-iskart mill-imballaġġ iġġenerat per capita, meta 

mqabbel mal-iskart mill-imballaġġ iġġenerat per capita fl-2018 kif irrapportat lill-

Kummissjoni f’konformità mad-Deċiżjoni 2005/270/KE, 

(a) b’5 % sal-2030; 

(b) b’10 % sal-2035;  

(c) bi 15 % sal-2040. 

2. L-Istati Membri għandhom jimplimentaw il-miżuri li għandhom l-għan li jipprevjenu 

l-ġenerazzjoni tal-iskart mill-imballaġġ u li jimminimizzaw l-impatt ambjentali tal-

imballaġġ. 

3. Għall-fini tal-paragrafu 2, l-Istati Membri jistgħu jużaw strumenti ekonomiċi u 

miżuri oħra biex jipprovdu inċentivi għall-applikazzjoni tal-ġerarkija tal-iskart, bħall-

miżuri msemmija fl-Annessi IV u IVa tad-Direttiva 2008/98/KE, jew strumenti u 

miżuri xierqa oħra, inklużi inċentivi permezz tal-iskemi ta’ responsabbiltà estiża tal-

produttur u r-rekwiżiti għall-produtturi jew għall-organizzazzjonijiet b’kompetenza 

fil-qasam tar-responsabbiltà tal-produtturi biex jadottaw pjanijiet għall-prevenzjoni 

tal-iskart. Miżuri bħal dawn għandhom ikunu proporzjonati u mhux diskriminatorji u 

jkunu mfassla b’tali mod li jevitaw ostakli għall-kummerċ jew distorsjonijiet tal-

kompetizzjoni f’konformità mat-Trattat. 

4. Sa [OP: Jekk jogħġbok daħħal id-data = 8 snin wara d-data tad-dħul fis-seħħ ta’ dan 

ir-Regolament], il-Kummissjoni għandha tirrevedi l-miri stabbiliti fil-paragrafu 1. 

Għal dak il-għan, il-Kummissjoni għandha tissottometti rapport lill-Parlament 

Ewropew u lill-Kunsill, flimkien ma’ proposta leġiżlattiva, jekk il-Kummissjoni tqis 

li jkun xieraq. 

5. Stat Membru jista’, filwaqt li josserva r-regoli ġenerali stabbiliti fit-Trattat u 

jikkonforma mad-dispożizzjonijiet stabbiliti f’dan ir-Regolament, jadotta 

dispożizzjonijiet li jmorru lil hinn mir-rekwiżiti minimi stabbiliti f’dan l-Artikolu. 

 

TAQSIMA 3 

Reġistru tal-produtturi u responsabbiltà estiża tal-produttur 

Artikolu 39  

 

Reġistru tal-produtturi 

1. L-Istati Membri għandhom jistabbilixxu reġistru li għandu jservi biex jissorvelja l-

konformità tal-produtturi tal-imballaġġ mar-rekwiżiti stabbiliti f’dan il-Kapitolu.  

Ir-reġistru għandu jipprovdi links għal reġistri nazzjonali oħra tas-siti web tal-

produtturi biex jiffaċilita, fl-Istati Membri kollha, ir-reġistrazzjoni tal-produtturi jew 

tar-rappreżentanti maħtura għar-responsabbiltà estiża tal-produttur.  

2. Il-produtturi għandhom ikunu obbligati jirreġistraw fir-reġistru msemmi fil-paragrafu 

1. Huma għandhom, għal dak il-għan, jippreżentaw applikazzjoni għar-reġistrazzjoni 

f’kull Stat Membru fejn jqiegħdu fis-suq l-imballaġġ għall-ewwel darba. Meta 

produttur ikun ħatar organizzazzjoni b’kompetenza fil-qasam tar-responsabbiltà tal-

produtturi kif imsemmi fl-Artikolu 41(1), l-obbligi stabbiliti f’dan l-Artikolu 

għandhom jiġu ssodisfati minn dik l-organizzazzjoni, sakemm ma jkunx speċifikat 

mod ieħor mill-Istat Membru li fih ikun stabbilit ir-reġistru.  

3. L-obbligi stabbiliti f’dan l-Artikolu jistgħu, f’isem il-produttur, jiġu ssodisfati minn 

rappreżentant maħtur għar-responsabbiltà estiża tal-produttur. 

4. Il-produtturi ma għandhomx jqiegħdu l-imballaġġ fis-suq, jekk huma jew, meta 

applikabbli, ir-rappreżentanti maħtura tagħhom għar-responsabbiltà estiża tal-

produttur, ma jkunux irreġistrati fi Stat Membru bħal dan. 

5. L-applikazzjoni għar-reġistrazzjoni għandha tinkludi l-informazzjoni li għandha tiġi 

pprovduta f’konformità mal-Parti A tal-Anness IX. L-Istati Membri jistgħu jirrikjedu 

informazzjoni jew dokumenti addizzjonali jekk ikun meħtieġ għall-użu effiċjenti tar-

reġistru. 

6. Meta rappreżentant maħtur għar-responsabbiltà estiża tal-produttur ikun 

jirrappreżenta aktar minn produttur wieħed, dan għandu, minbarra l-informazzjoni li 

għandha tiġi pprovduta skont il-paragrafu 5, jipprovdi l-isem u d-dettalji tal-kuntatt 

ta’ kull wieħed mill-produtturi rappreżentati separatament.  

7. Il-produttur jew, meta applikabbli, ir-rappreżentant maħtur tal-produttur għar-

responsabbiltà estiża tal-produttur jew l-organizzazzjoni b’kompetenza fil-qasam tar-

responsabbiltà tal-produtturi għandha tirrapporta lill-awtorità kompetenti 

responsabbli għar-reġistru, sal-1 ta’ Marzu għal kull sena kalendarja preċedenti 

sħiħa, l-informazzjoni stabbilita fil-Parti B tal-Anness IX. 

8. L-awtorità kompetenti responsabbli għar-reġistru: 

(a) għandha tirċievi applikazzjonijiet għar-reġistrazzjoni tal-produtturi msemmija 

fil-paragrafu 2 permezz ta’ sistema elettronika tal-ipproċessar tad-data li d-

dettalji tagħhom għandhom ikunu disponibbli fuq is-sit web tal-awtoritajiet 

kompetenti; 

(b) għandha tapprova r-reġistrazzjonijiet u tipprovdi n-numru tar-reġistrazzjoni 

f’perjodu massimu ta’ tnax-il ġimgħa mill-mument li tiġi pprovduta l-

informazzjoni kollha stabbilita fil-paragrafi 5 u 6;  

(c) tista’ tistabbilixxi l-modalitajiet fir-rigward tar-rekwiżiti u tal-proċess tar-

reġistrazzjoni mingħajr ma żżid rekwiżiti sostantivi ma’ dawk stabbiliti fil-

paragrafi 5 u 6; 

(d) tista’ titlob tariffi bbażati fuq il-kostijiet u proporzjonati mingħand il-produtturi 

għall-ipproċessar tal-applikazzjonijiet imsemmija fil-paragrafu 2; 

(e) għandha tirċievi u timmonitorja r-rapportar imsemmi fil-paragrafu 7. 

9. Il-produttur, jew, meta applikabbli, ir-rappreżentant maħtur tal-produttur għar-

responsabbiltà estiża tal-produttur jew l-organizzazzjoni b’kompetenza fil-qasam tar-

responsabbiltà tal-produttur għandu jinnotifika mingħajr dewmien żejjed lill-awtorità 

kompetenti bi kwalunkwe bidla fl-informazzjoni li tinsab fir-reġistrazzjoni u bi 

kwalunkwe waqfien permanenti mit-tqegħid fis-suq fit-territorju tal-Istat Membru 

tal-imballaġġ imsemmi fir-reġistrazzjoni. Produttur għandu jiġi eskluż mir-reġistru 

jekk il-produttur ma jkunx għadu jeżisti. 

10. Meta l-informazzjoni fir-reġistru tal-produtturi ma tkunx aċċessibbli għall-pubbliku, 

l-Istati Membri għandhom jiżguraw li l-fornituri ta’ pjattaformi online li jippermettu 

lill-konsumaturi jikkonkludu kuntratti mill-bogħod mal-produtturi jingħataw aċċess, 

mingħajr ħlas, għall-informazzjoni fir-reġistru.  

11. Il-Kummissjoni għandha tadotta atti ta’ implimentazzjoni li jistabbilixxu l-format 

għar-reġistrazzjoni u r-rapportar fir-reġistru u li jispeċifikaw il-granularità tad-data li 

għandha tiġi rrapportata u t-tipi tal-imballaġġ u l-kategoriji tal-materjali li għandhom 

jiġu koperti mir-rapportar.  

Dawk l-atti ta’ implimentazzjoni għandhom jiġu adottati f’konformità mal-proċedura 

ta’ eżami msemmija fl-Artikolu 59(3). 

Artikolu 40 

 

Responsabbiltà Estiża tal-Produttur 

1. Il-produtturi tal-imballaġġ għandu jkollhom responsabbiltà estiża tal-produttur skont 

l-iskemi stabbiliti f’konformità mal-Artikoli 8 u 8a tad-Direttiva 2008/98/KE u ma’ 

din it-Taqsima għall-imballaġġ li jqiegħdu fis-suq għall-ewwel darba fit-territorju ta’ 

Stat Membru.  

2. Produttur għandu jaħtar, b’mandat bil-miktub, rappreżentant maħtur għar-

responsabbiltà estiża tal-produttur f’kull Stat Membru għajr l-Istat Membru fejn ikun 

stabbilit li fih jagħmel l-imballaġġ disponibbli għall-ewwel darba.  

3. Il-fornituri tal-pjattaformi online, li jaqgħu fil-kamp ta’ applikazzjoni tat-Taqsima 4 

tal-Kapitolu 3 tar-Regolament (UE) 2022/2065, li jippermettu lill-konsumaturi 

jikkonkludu kuntratti mill-bogħod mal-produtturi għandhom jiksbu l-informazzjoni li 

ġejja mingħand il-produtturi li joffru imballaġġ lill-konsumaturi li jinsabu fl-Unjoni:  

(a) l-informazzjoni dwar ir-reġistrazzjoni tal-produtturi msemmija fl-Artikolu 39 

fl-Istat Membru fejn jinsab il-konsumatur u n-numru/numri tar-reġistrazzjoni 

tal-produttur f’dak ir-reġistru; 

(b) l-awtoċertifikazzjoni mill-produttur li jimpenja ruħu li joffri biss imballaġġ li 

fir-rigward tiegħu jkun hemm konformità mar-rekwiżiti tar-responsabbiltà 

estiża tal-produttur imsemmija fil-paragrafi 1 u 2 ta’ dan l-Artikolu fl-Istat 

Membru fejn ikun jinsab il-konsumatur. 

Artikolu 41  

 

Organizzazzjoni b’kompetenza fil-qasam tar-Responsabbiltà tal-Produtturi 

1. Il-produtturi jistgħu jafdaw l-organizzazzjoni b’kompetenza fil-qasam tar-

responsabbiltà tal-produtturi awtorizzata f’konformità mal-Artikolu 42 biex twettaq 

l-obbligi tar-responsabbiltà estiża tal-produttur f’isimhom. L-Istati Membri jistgħu 

jadottaw miżuri biex l-inkarigu tal-organizzazzjoni b’kompetenza fil-qasam tar-

responsabbiltà tal-produtturi jsir obbligatorju.  

2. Meta, fit-territorju ta’ Stat Membru, bosta organizzazzjonijiet b’kompetenza fil-

qasam tar-responsabbiltà tal-produtturi jkunu awtorizzati jissodisfaw l-obbligi tar-

responsabbiltà estiża tal-produttur f’isem il-produtturi, l-Istat Membru għandu 

jiżgura li l-organizzazzjonijiet b’kompetenza fil-qasam tar-responsabbiltà tal-

produtturi, meta jitqiesu flimkien, ikopru t-territorju kollu tal-Istat Membru fir-

rigward tal-attivitajiet f’konformità mal-Artikoli 42(3), 43 u 44. L-Istati Membri 

għandhom jafdaw lill-awtorità kompetenti, jew jaħtru parti terza indipendenti, biex 

tissorvelja li l-organizzazzjonijiet b’kompetenza fil-qasam tar-responsabbiltà tal-

produtturi jissodisfaw l-obbligi tagħhom b’mod koordinat.  

3. L-organizzazzjonijiet b’kompetenza fil-qasam tar-responsabbiltà tal-produtturi 

għandhom jiżguraw il-kunfidenzjalità tad-data fil-pussess tagħhom fir-rigward tal-

informazzjoni proprjetarja jew tal-informazzjoni direttament attribwibbli lill-

produtturi individwali jew lir-rappreżentanti awtorizzati tagħhom. 

4. Minbarra l-informazzjoni msemmija fl-Artikolu 8a(3)(e) tad-Direttiva 2008/98/KE, 

l-organizzazzjonijiet b’kompetenza fil-qasam tar-responsabbiltà tal-produtturi 

għandhom jippubblikaw fuq is-siti web tagħhom, tal-anqas kull sena u soġġetti għall-

kunfidenzjalità kummerċjali u industrijali, l-informazzjoni dwar l-ammont tal-

imballaġġ li tqiegħed fis-suq għall-ewwel darba fit-territorju ta’ Stat Membru u dwar 

il-livelli tal-materjali rkuprati u riċiklati fir-rigward tal-ammont tal-imballaġġ li 

għalih kienu qegħdin iwettqu l-obbligi tar-responsabbiltà tal-produttur. 

Artikolu 42  

 

Awtorizzazzjoni dwar it-twettiq tar-responsabbiltà estiża tal-produttur 

1. Produttur, fil-każ tat-twettiq individwali tal-obbligi tar-responsabbiltà estiża tal-

produttur, jew l-organizzazzjonijiet maħtura b’kompetenza fil-qasam tar-

responsabbiltà tal-produtturi fil-każ tat-twettiq kollettiv tal-obbligi tar-responsabbiltà 

estiża tal-produttur, għandu japplika għall-awtorizzazzjoni mill-awtorità kompetenti. 

2. Fil-miżuri tiegħu li jistabbilixxu r-regoli amministrattivi u proċedurali msemmija fl-

Artikolu 35, l-Istat Membru għandu jistabbilixxi r-rekwiżiti u d-dettalji tal-proċedura 

ta’ awtorizzazzjoni, li jistgħu jkunu differenti għat-twettiq individwali jew kollettiv 

tar-responsabbiltà estiża tal-produttur, u l-modalitajiet għall-verifika tal-konformità, 

inkluża l-informazzjoni li għandha tiġi pprovduta mill-produtturi jew mill-

organizzazzjonijiet b’kompetenza fil-qasam tar-responsabbiltà tal-produtturi għal dak 

il-għan. Il-proċedura ta’ awtorizzazzjoni għandha tinkludi r-rekwiżiti dwar il-verifika 

tal-arranġamenti stabbiliti biex tiġi żgurata l-konformità mar-rekwiżiti stabbiliti fil-

paragrafu 3, u l-perjodi ta’ żmien għal din il-verifika, li ma għandhomx jaqbżu t-

tnax-il ġimgħa mis-sottomissjoni tal-fajl tal-applikazzjoni komplut. Din il-verifika 

għandha ssir minn espert indipendenti li għandu joħroġ rapport ta’ verifika dwar ir-

riżultat tagħha. L-espert indipendenti għandu jkun indipendenti mill-awtorità 

kompetenti u mill-organizzazzjonijiet b’kompetenza fil-qasam tar-responsabbiltà tal-

produtturi jew mill-produtturi awtorizzati għal eżekuzzjoni individwali. 

3. Il-miżuri li għandhom jiġu stabbiliti mill-Istati Membri f’konformità mal-paragrafu 2 

għandhom jinkludu l-miżuri li jiżguraw li: 

(a) huma rrispettati r-rekwiżiti stabbiliti fl-Artikolu 8a(3), il-punti (a) sa (d), tad-

Direttiva 2008/98/KE; 

(b) il-miżuri stabbiliti mill-produttur jew mill-organizzazzjoni b’kompetenza fil-

qasam tar-responsabbiltà tal-produtturi huma biżżejjed biex jippermettu r-ritorn 

jew il-ġbir f’konformità mal-Artikolu 43(1) u (2) u l-Artikolu 44, mingħajr 

ħlas, bi frekwenza proporzjonata għaż-żona u għall-volum koperti, tal-iskart 

mill-imballaġġ fir-rigward tal-ammont u tat-tipi tal-imballaġġ li jitqiegħed fis-

suq għall-ewwel darba fit-territorju ta’ Stat Membru minn dak il-produttur jew 

il-produtturi li f’isimhom taġixxi l-organizzazzjoni b’kompetenza fil-qasam 

tar-responsabbiltà tal-produtturi; 

(c) ikunu stabbiliti l-arranġamenti meħtieġa, inklużi l-arranġamenti preliminari, 

għal dak il-għan mad-distributuri, mal-awtoritajiet pubbliċi jew mal-partijiet 

terzi li jwettqu l-immaniġġar tal-iskart f’isimhom;  

(d) il-kapaċità meħtieġa tas-separazzjoni u tar-riċiklaġġ hija disponibbli biex jiġi 

żgurat li l-iskart mill-imballaġġ miġbur sussegwentement ikun soġġett għat-

trattament preliminari u għar-riċiklaġġ;  

(e) hemm konformità mar-rekwiżit stabbilit fil-paragrafu 6; 

4. Il-produttur jew l-organizzazzjonijiet b’kompetenza fil-qasam tar-responsabbiltà tal-

produtturi għandhom jinnotifikaw lill-awtorità kompetenti mingħajr dewmien bla 

bżonn dwar kwalunkwe bidla fl-informazzjoni li tinsab fl-applikazzjoni għall-

awtorizzazzjoni, dwar kwalunkwe bidla li tikkonċerna t-termini tal-awtorizzazzjoni u 

dwar il-waqfien permanenti tal-operazzjonijiet.  

5. L-awtorità kompetenti tista’ tiddeċiedi li tirrevoka l-awtorizzazzjoni rilevanti b’mod 

partikolari jekk il-produttur jew l-organizzazzjoni b’kompetenza fil-qasam tar-

responsabbiltà tal-produtturi ma tibqax tissodisfa r-rekwiżiti fir-rigward tal-

organizzazzjoni tat-trattament tal-iskart mill-imballaġġ jew tonqos milli tirrapporta 

lill-awtorità kompetenti jew b’rabta man-notifika ta’ kwalunkwe bidla li tikkonċerna 

t-termini tal-awtorizzazzjoni, jew li tkun waqqfet l-operazzjonijiet. 

6. Produttur, fil-każ tat-twettiq individwali tal-obbligi tar-responsabbiltà estiża tal-

produttur, u l-organizzazzjonijiet b’kompetenza fil-qasam tar-responsabbiltà tal-

produtturi maħtura fil-każ tat-twettiq kollettiv tar-responsabbiltà estiża tal-produttur, 

għandhom jipprovdu garanzija adegwata maħsuba biex tkopri l-kostijiet relatati mal-

operazzjonijiet tal-immaniġġar tal-iskart dovuti mill-produttur, jew l-organizzazzjoni 

b’kompetenza fil-qasam tar-responsabbiltà tal-produtturi, f’każ ta’ nuqqas ta’ 

konformità mal-obbligi tar-responsabbiltà estiża tal-produttur, inkluż f’każ ta’ 

waqfien permanenti tal-operazzjonijiet jew tal-insolvenza tagħha. Dik il-garanzija 

tista’ tieħu l-forma ta’ assigurazzjoni għar-riċiklaġġ jew kont bankarju mblukkat jew 

parteċipazzjoni mill-produttur fl-organizzazzjoni b’kompetenza fil-qasam tar-

responsabbiltà tal-produtturi. L-Istati Membri jistgħu jispeċifikaw ir-rekwiżiti 

addizzjonali dwar din il-garanzija.  

TAQSIMA 4 

Sistemi ta’ ritorn, ta’ ġbir, ta’ rifużjoni tad-depożitu  

Artikolu 43  

 

Sistemi ta’ ritorn u ta’ ġbir 

1. L-Istati Membri għandhom jiżguraw li jiġu stabbiliti sistemi li jipprevedu r-ritorn u l-

ġbir separat tal-iskart kollu mill-imballaġġ mill-utenti finali sabiex jiġi żgurat li jiġi 

ttrattat f’konformità mal-Artikoli 4 u 13 tad-Direttiva 2008/98/KE, u biex tiġi 

ffaċilitata t-tħejjija tiegħu għall-użu mill-ġdid u għar-riċiklaġġ ta’ kwalità għolja. 

2. L-Istati Membri jistgħu jippermettu derogi mill-paragrafu 1 dment li l-ġbir tal-

imballaġġ jew tal-frazzjonijiet tal-iskart mill-imballaġġ flimkien jew flimkien ma’ 

skart ieħor ma jaffettwax il-potenzjal li imballaġġ bħal dan jew frazzjonijiet tal-iskart 

mill-imballaġġ ikunu soġġetti għall-preparazzjoni għall-użu mill-ġdid, għar-riċiklaġġ 

jew għal operazzjonijiet oħra ta’ rkupru f’konformità mal-Artikoli 4 u 13 tad-

Direttiva 2008/98/KE u jiġġenera output minn dawk l-operazzjonijiet li huwa ta’ 

kwalità komparabbli għal dak miksub permezz tal-ġbir separat.  

3. Is-sistemi msemmija fil-paragrafu 1 għandhom:  

(a) ikunu miftuħa għall-parteċipazzjoni tal-operaturi ekonomiċi tas-setturi kkonċernati, 

tal-awtoritajiet pubbliċi kompetenti u tal-partijiet terzi li jwettqu l-immaniġġar tal-

iskart f’isimhom;  

(b) ikopru t-territorju kollu tal-Istat Membru u l-iskart kollu mill-imballaġġ mit-tipi 

kollha tal-imballaġġ u tal-attivitajiet, u jqisu d-daqs tal-popolazzjoni, il-volum u l-

kompożizzjoni mistennija tal-iskart mill-imballaġġ, kif ukoll l-aċċessibbiltà u l-

viċinanza għall-utenti finali. Dawn għandhom jinkludu l-ġbir separat fl-ispazji 

pubbliċi, fil-bini tan-negozju u fiż-żoni residenzjali;   

(c) għandhom ikunu miftuħa wkoll għall-prodotti importati, b’kundizzjonijiet mhux 

diskriminatorji fir-rigward tal-arranġamenti dettaljati u ta’ kwalunkwe tariffa imposta 

għall-aċċess għas-sistemi u ta’ kwalunkwe kundizzjoni oħra, u għandhom jiġu 

ddisinjati sabiex jevitaw xkiel għall-kummerċ jew distorsjonijiet tal-kompetizzjoni 

f’konformità mat-Trattat. 

4. L-Istati Membri għandhom jieħdu miżuri biex jippromwovu r-riċiklaġġ tal-iskart 

mill-imballaġġ li jissodisfa l-istandards tal-kwalità għall-użu tal-materjali riċiklati 

fis-setturi rilevanti. 

5. B’deroga mill-obbligu tal-ġbir separat tal-iskart fil-paragrafu 3, ċerti tipi ta’ skart 

mill-imballaġġ jistgħu jinġabru flimkien meta ġbir bħal dan ma jaffettwax il-

potenzjal tagħhom li jsirulhom operazzjonijiet tar-riċiklaġġ u jirriżulta f’output minn 

dawk l-operazzjonijiet li jkun ta’ kwalità komparabbli ma’ dak miksub permezz tal-

ġbir separat. 

Artikolu 44  

 

Sistemi ta’ rifużjoni tad-depożitu 

1. Sal-1 ta’ Jannar 2029, l-Istati Membri għandhom jieħdu l-miżuri meħtieġa biex 

jiżguraw li jiġu stabbiliti sistemi ta’ rifużjoni tad-depożitu għal: 

(a) fliexken tal-plastik tax-xorb li jintużaw darba biss b’kapaċità ta’ mhux aktar 

minn tliet litri; u 

(b) kontenituri tax-xorb tal-metall li jintużaw darba biss b’kapaċità ta’ mhux aktar 

minn tliet litri. 

2. L-obbligu stabbilit fil-paragrafu 1 ma japplikax għall-imballaġġ għal: 

(a) l-inbid, il-prodotti tal-inbid aromatizzat, u x-xorb spirituż;  

(b) il-ħalib u l-prodotti tal-ħalib elenkati fil-Parti XVI tal-Anness I għar-

Regolament (KE) Nru 1308/2013. 

3. Mingħajr preġudizzju għall-paragrafu 1 ta’ dan l-Artikolu, Stat Membru se jkun 

eżentat mill-obbligu skont il-paragrafu 1 bil-kundizzjonijiet li ġejjin: 

(a) ir-rata ta’ ġbir separat kif meħtieġ skont l-Artikolu 43(3) u (4) tal-format tal-

imballaġġ rispettiv kif irrapportat lill-Kummissjoni skont l-Artikolu 50(1)(c) 

hija ogħla minn 90 % skont il-piż ta’ imballaġġ bħal dan introdott fis-suq fit-

territorju ta’ dak l-Istat Membru fis-snin kalendarji tal-2026 u tal-2027. Meta 

rapportar bħal dan ikun għadu ma ġiex sottomess lill-Kummissjoni, l-Istat 

Membru għandu jipprovdi ġustifikazzjoni motivata, ibbażata fuq data 

nazzjonali validata, u deskrizzjoni tal-miżuri implimentati, li l-kundizzjonijiet 

għall-eżenzjoni stabbiliti f’dan il-paragrafu huma ssodisfati; 

(b) sa mhux aktar tard minn 24 xahar qabel l-iskadenza stabbilita fil-paragrafu 1 

ta’ dan l-Artikolu, l-Istat Membru jinnotifika lill-Kummissjoni bit-talba tiegħu 

għall-eżenzjoni u jissottometti pjan ta’ implimentazzjoni li juri strateġija 

b’azzjonijiet konkreti, inkluża skeda ta’ żmien li tiżgura l-kisba tar-rata tal-ġbir 

separat ta’ 90 % skont il-piż tal-imballaġġ imsemmi fil-paragrafu 1.  

4. Fi żmien 3 xhur minn meta tirċievi l-pjan ta’ implimentazzjoni sottomess skont il-

paragrafu 3(b), il-Kummissjoni tista’ titlob lil Stat Membru jirrevedi dak il-pjan jekk 

tqis li l-pjan ma jikkonformax mar-rekwiżiti stabbiliti fil-punt (c) ta’ dak il-

paragrafu. L-Istat Membru kkonċernat għandu jissottometti pjan rivedut fi żmien 3 

xhur minn meta jirċievi t-talba tal-Kummissjoni. 

5. Jekk ir-rata tal-ġbir separat tal-imballaġġ imsemmija fil-paragrafu 1 fi Stat Membru 

kkonċernat tonqos u tibqa’ taħt id-90 % skont il-piż tal-format tal-imballaġġ 

partikolari introdott fis-suq għal 3 snin kalendarji konsekuttivi, il-Kummissjoni 

għandha tinnotifika lill-Istat Membru kkonċernat li l-eżenzjoni ma għadhiex tapplika. 

Is-sistema ta’ rifużjoni tad-depożitu għandha tiġi stabbilita sal-1 ta’ Jannar fit-tieni 

sena kalendarja wara s-sena li fiha l-Kummissjoni tkun innotifikat lill-Istat Membru 

kkonċernat li l-eżenzjoni ma għadhiex tapplika. 

6. L-Istati Membri għandhom jagħmlu ħilithom biex jistabbilixxu u jżommu s-sistemi 

ta’ rifużjoni tad-depożitu b’mod partikolari għall-fliexken tax-xorb tal-ħġieġ li 

jintużaw darba biss, għall-kartun tax-xorb u għall-imballaġġ li jista’ jerġa’ jintuża. L-

Istati Membri għandhom jagħmlu ħilithom biex jiżguraw li s-sistemi ta’ rifużjoni tad-

depożitu għall-formati tal-imballaġġ li jintuża darba biss, b’mod partikolari għall-

fliexken tax-xorb tal-ħġieġ li jintużaw darba biss, ikunu disponibbli bl-istess mod 

għall-imballaġġ li jista’ jerġa’ jintuża meta teknikament u ekonomikament fattibbli.  

7. Stat Membru jista’, filwaqt li josserva r-regoli ġenerali stabbiliti fit-Trattat u 

jikkonforma mad-dispożizzjonijiet stabbiliti f’dan ir-Regolament, jadotta 

dispożizzjonijiet li jmorru lil hinn mir-rekwiżiti minimi stabbiliti f’dan l-Artikolu. 

8. L-Istati Membri għandhom jiżguraw li l-punti ta’ ritorn u l-opportunitajiet għall-

imballaġġ li jista’ jerġa’ jintuża b’fini u b’format simili għal dawk stabbiliti skont il-

paragrafu 1 ma jkunux inqas konvenjenti għall-utenti finali mill-opportunitajiet li l-

imballaġġ li jintuża darba biss jiġi rritornat f’sistema ta’ rifużjoni tad-depożitu. 

9. Sal-1 ta’ Jannar 2028, l-Istati Membri għandhom jiżguraw li s-sistemi kollha ta’ 

rifużjoni tad-depożitu, inklużi dawk stabbiliti skont il-paragrafu 5, jissodisfaw il-

kriterji minimi elenkati fl-Anness X. 

 

TAQSIMA 5  

Użu u mili mill-ġdid 

Artikolu 45  

 

Użu u mili mill-ġdid 

1. L-Istati Membri għandhom jieħdu l-miżuri biex jinkoraġġixxu l-istabbiliment ta’ 

sistemi għall-użu u għall-mili mill-ġdid tal-imballaġġ b’mod li ma jagħmilx ħsara 

lill-ambjent. Dawk is-sistemi għandhom jikkonformaw mar-rekwiżiti stabbiliti fl-

Artikoli 24 u 25 u fl-Anness VI ta’ dan ir-Regolament u ma għandhomx 

jikkompromettu l-iġjene tal-ikel jew is-sikurezza tal-konsumaturi. 

2. Il-miżuri msemmija fil-paragrafu 1 jistgħu jinkludu:  

(a) l-użu ta’ sistemi ta’ rifużjoni tad-depożitu konformi mar-rekwiżiti minimi fl-

Anness X għall-imballaġġ li jista’ jerġa’ jintuża u għall-formati oħra tal-

imballaġġ li saret referenza għalihom fl-Artikolu 44(1), 

(b) l-użu ta’ inċentivi ekonomiċi, inklużi rekwiżiti għad-distributuri finali, biex 

jintalab l-użu tal-imballaġġ li jintuża darba biss jew biex il-konsumaturi jiġu 

infurmati dwar il-kost ta’ imballaġġ bħal dan fil-punt tal-bejgħ,  

(c) ir-rekwiżiti fuq id-distributuri finali biex iqiegħdu għad-dispożizzjoni, fl-

imballaġġ li jista’ jerġa’ jintuża fi ħdan sistema għall-użu mill-ġdid jew 

permezz tal-mili mill-ġdid, ċertu perċentwal ta’ prodotti oħra għajr dawk 

koperti mill-miri stabbiliti fl-Artikolu 26 bil-kundizzjoni li dan ma jwassalx 

għal distorsjonijiet fis-suq intern jew f’ostakli kummerċjali għall-prodotti minn 

Stati Membri oħra. 

 

TAQSIMA 6 

Miri tar-riċiklaġġ u promozzjoni tar-riċiklaġġ 

Artikolu 46  

 

Miri tar-riċiklaġġ u promozzjoni tar-riċiklaġġ 

1. L-Istati Membri għandhom jieħdu l-miżuri meħtieġa biex jilħqu l-miri tar-riċiklaġġ li 

ġejjin li jkopru t-territorju kollu tagħhom: 

(a) sal-31 ta’ Diċembru 2025, minimu ta’ 65 % skont il-piż tal-iskart kollu mill-

imballaġġ iġġenerat; 

(b) sal-31 ta’ Diċembru 2025, il-perċentwali minimi li ġejjin skont il-piż tal-

materjali speċifiċi li ġejjin li jinsabu fl-iskart mill-imballaġġ iġġenerat: 

(i) 50 % tal-plastik; 

(ii) 25 % tal-injam; 

(iii) 70 % tal-metall ferruż; 

(iv) 50 % tal-aluminju; 

(v) 70 % tal-ħġieġ; 

(vi) 75 % tal-karta u tal-kartun; 

(c) sal-31 ta’ Diċembru 2030 minimu ta’ 70 % skont il-piż tal-iskart kollu mill-

imballaġġ iġġenerat; 

(d) sal-31 ta’ Diċembru 2030, il-perċentwali minimi li ġejjin skont il-piż tal-

materjali speċifiċi li ġejjin li jinsabu fl-iskart mill-imballaġġ iġġenerat: 

(i) 55 % tal-plastik; 

(ii) 30 % tal-injam; 

(iii) 80 % tal-metall ferruż; 

(iv) 60 % tal-aluminju; 

(v) 75 % tal-ħġieġ; 

(vi) 85 % tal-karta u tal-kartun. 

2. Mingħajr preġudizzju għall-paragrafu 1, il-punt (a), Stat Membru jista’ jipposponi l-

iskadenzi stabbiliti fil-paragrafu 1, il-punti (b)(i) sa (vi), sa 5 snin, bil-kundizzjonijiet 

li ġejjin: 

(a) id-deroga mill-miri fil-perjodu tal-posponiment hija limitata għal massimu ta’ 15-il 

punt perċentwali minn mira unika jew maqsuma bejn żewġ miri, 

(b) bħala riżultat tad-deroga mill-miri fil-perjodu tal-posponiment, ir-rata tar-riċiklaġġ 

għal mira unika ma titnaqqasx taħt it-30 %, 

(c) bħala riżultat tad-deroga mill-miri fil-perjodu tal-posponiment, ir-rata tar-riċiklaġġ 

għal mira unika msemmija fil-paragrafu 1, il-punti (b)(v) jew (vi) tal-paragrafu 1 ma 

titnaqqasx taħt is-60 % u 

(d) sa mhux aktar tard minn 24 xahar qabel l-iskadenza rispettiva stabbilita fil-paragrafu 

1, il-punt (b), ta’ dan l-Artikolu, l-Istat Membru jinnotifika lill-Kummissjoni bl-

intenzjoni tiegħu li jipposponi l-iskadenza u jissottometti lill-Kummissjoni pjan ta’ 

implimentazzjoni f’konformità mal-Anness XI ta’ dan ir-Regolament, li jista’ jiġi 

kkombinat ma’ pjan ta’ implimentazzjoni sottomess skont l-Artikolu 11(3), il-punt 

(b), tad-Direttiva 2008/98/KE. 

3. Fi żmien 3 xhur minn meta tirċievi l-pjan ta’ implimentazzjoni sottomess skont il-

paragrafu 2, il-punt (d), il-Kummissjoni tista’ titlob lil Stat Membru jirrevedi dak il-

pjan jekk il-Kummissjoni tqis li l-pjan ma jikkonformax mar-rekwiżiti stabbiliti fl-

Anness XI. L-Istat Membru kkonċernat għandu jissottometti pjan rivedut fi żmien 3 

xhur minn meta jirċievi t-talba tal-Kummissjoni. 

4. Sa [OP: Jekk jogħġbok daħħal id-data = 8 snin wara d-data tad-dħul fis-seħħ ta’ dan 

ir-Regolament], il-Kummissjoni għandha tirrevedi l-miri stabbiliti fil-paragrafu 1, il-

punti (c) u (d) bil-ħsieb li żżidhom jew li tistabbilixxi miri oħra. Għal dak il-għan, il-

Kummissjoni għandha tissottometti rapport lill-Parlament Ewropew u lill-Kunsill, 

flimkien ma’ proposta leġiżlattiva, jekk il-Kummissjoni tqis li jkun xieraq. 

5. L-Istati Membri għandhom, meta xieraq, jinkoraġġixxu l-użu tal-materjali miksuba 

mir-riċiklaġġ tal-iskart mill-imballaġġ għall-manifattura tal-imballaġġ u ta’ prodotti 

oħra billi: 

(a) jtejbu l-kundizzjonijiet tas-suq għal dawn il-materjali; 

(b) jirrieżaminaw ir-regoli eżistenti li jipprevjenu l-użu ta’ materjali bħal dawn. 

6. Stat Membru jista’, filwaqt li josserva r-regoli ġenerali stabbiliti fit-Trattat u 

jikkonforma mad-dispożizzjonijiet stabbiliti f’dan ir-Regolament, jadotta 

dispożizzjonijiet li jmorru lil hinn mir-rekwiżiti minimi stabbiliti f’dan l-Artikolu. 

Artikolu 47  

 

Regoli dwar il-kalkolu tal-ilħuq tal-miri tar-riċiklaġġ 

1. Il-kalkolu dwar jekk il-miri stabbiliti fl-Artikolu 46(1) ikunux intlaħqu għandu jsir 

f’konformità mar-regoli stabbiliti f’dan l-Artikolu. 

2. L-Istati Membri għandhom jikkalkulaw il-piż tal-iskart mill-imballaġġ iġġenerat 

f’sena kalendarja partikolari. Il-kalkolu tal-iskart mill-imballaġġ iġġenerat fi Stat 

Membru jrid ikun eżawrjenti.  

3. L-Istati Membri għandhom jikkalkulaw il-piż tal-iskart mill-imballaġġ irriċiklat 

f’sena kalendarja partikolari. Il-piż tal-iskart mill-imballaġġ riċiklat għandu jiġi 

kkalkulat bħala l-piż tal-iskart mill-imballaġġ li sar skart li, wara li jkun għadda mill-

kontrolli, mill-operazzjonijiet ta’ separazzjoni u mill-operazzjonijiet preliminari l-

oħra kollha meħtieġa biex jitneħħew il-materjali tal-iskart li ma humiex immirati 

mill-ipproċessar mill-ġdid sussegwenti u biex jiġi żgurat riċiklaġġ ta’ kwalità għolja, 

jidħol fl-operazzjoni tar-riċiklaġġ fejn il-materjali tal-iskart jiġu fil-fatt ipproċessati 

mill-ġdid fi prodotti, materjali jew sustanzi. 

4. L-imballaġġ kompost u l-imballaġġ ieħor magħmul minn aktar minn materjal wieħed 

għandhom jiġu kkalkulati u rrapportati għal kull materjal li jinsab fl-imballaġġ. L-

Istati Membri jistgħu jidderogaw minn dan ir-rekwiżit meta materjal speċifiku 

jikkostitwixxi parti insinifikanti tal-unità tal-imballaġġ, u fl-ebda każ ma jkun 

jikkostitwixxi aktar minn 5 % tal-massa totali tal-unità tal-imballaġġ. 

5. L-iskart mill-imballaġġ esportat barra mill-Unjoni għandu jiġi kkalkulat bħala 

riċiklat mill-Istat Membru li fih ikun inġabar biss jekk, f’konformità mar-Regolament 

(KE) Nru 1013/2006, l-esportatur jista’ juri li l-vjeġġ tal-iskart jikkonforma mar-

rekwiżiti ta’ dan ir-Regolament u li r-riċiklaġġ tal-iskart mill-imballaġġ barra mill-

Unjoni seħħ f’kundizzjonijiet li huma ġeneralment ekwivalenti għal dawk preskritti 

mil-leġiżlazzjoni rilevanti tal-Unjoni. 

6. Għall-finijiet tal-paragrafu 3, il-piż tal-iskart mill-imballaġġ riċiklat għandu jitkejjel 

meta l-iskart jidħol fl-operazzjoni tar-riċiklaġġ. 

B’deroga mill-ewwel subparagrafu ta’ dan l-Artikolu, il-piż tal-iskart mill-imballaġġ 

riċiklat jista’ jitkejjel fl-output ta’ kwalunkwe operazzjoni ta’ separazzjoni, dment li: 

(a) l-output ta’ skart bħal dan huwa sussegwentement riċiklat; 

(b) il-piż tal-materjali jew tas-sustanzi, li jitneħħew minn operazzjonijiet ulterjuri qabel 

l-operazzjoni tar-riċiklaġġ u ma humiex sussegwentement riċiklati, ma huwiex inkluż 

fil-piż tal-iskart rrapportat bħala riċiklat. 

7. L-Istati Membri għandhom jistabbilixxu sistema effettiva ta’ kontroll tal-kwalità u 

ta’ traċċabbiltà tal-iskart mill-imballaġġ biex jiġi żgurat li jiġu ssodisfati l-

kundizzjonijiet stabbiliti fil-paragrafi 2 u 7. Dik is-sistema tista’ tikkonsisti f’reġistri 

elettroniċi stabbiliti skont l-Artikolu 35(4) tad-Direttiva 2008/98/KE jew fi 

speċifikazzjonijiet tekniċi għar-rekwiżiti tal-kwalità tal-iskart separat. Din tista’ 

tikkonsisti wkoll f’rati medji ta’ telf għall-iskart separat għal diversi tipi ta’ skart u 

prattiki ta’ mmaniġġar tal-iskart rispettivament, dment li d-data affidabbli ma tkunx 

tista’ tinkiseb b’mod ieħor. Ir-rati medji tat-telf għandhom jiġu kkalkulati abbażi tar-

regoli tal-kalkolu stabbiliti fl-att delegat adottat skont l-Artikolu 11a (10) tad-

Direttiva 2008/98/KE. 



 

MT 93  MT 

8. L-ammont ta’ skart mill-imballaġġ bijodegradabbli li jsirlu trattament aerobiku u 

anerobiku jista’ jingħadd bħala riċiklat meta dak it-trattament jiġġenera kompost, 

diġestat jew output ieħor bi kwantità simili tal-kontenut riċiklat meta mqabbel mal-

input, li għandu jintuża bħala prodott, materjal jew sustanza riċiklata. Meta l-output 

jintuża fuq l-art, l-Istati Membri jistgħu jgħodduh bħala riċiklat biss jekk dan l-użu 

jirriżulta f’benefiċċji għall-agrikoltura jew f’titjib ekoloġiku. 

9. L-ammont tal-materjali tal-iskart mill-imballaġġ li waqaf milli jkun skart b’riżultat 

ta’ operazzjoni ta’ tħejjija qabel ma jiġi pproċessat mill-ġdid, jista’ jingħadd bħala 

skart riċiklat dment li materjali bħal dawn ikunu maħsuba għall-ipproċessar 

sussegwenti mill-ġdid fi prodotti, materjali jew sustanzi li huma destinati għall-użu 

oriġinali jew għal finijiet oħra. Madankollu, il-materjali tat-tmiem tal-istadju tal-

iskart li jintużaw bħala fjuwils jew mezzi oħra biex tiġi ġġenerata l-enerġija, jew biex 

ikunu inċinerati, jintradmu jew jintremew f’landfills, ma għandhomx jingħaddu bħala 

riċiklati. 

10. L-Istati Membri jistgħu jqisu r-riċiklaġġ tal-metalli separati wara l-inċinerazzjoni tal-

iskart fi proporzjon mas-sehem tal-iskart mill-imballaġġ inċinerat dment li l-metalli 

riċiklati jissodisfaw ċerti kriterji ta’ kwalità stabbiliti fid-Deċiżjoni ta’ 

Implimentazzjoni tal-Kummissjoni (UE) 2019/1004. 

11. L-iskart mill-imballaġġ mibgħut fi Stat Membru ieħor għall-finijiet tar-riċiklaġġ 

f’dak l-Istat Membru l-ieħor jista’ jingħadd biss bħala riċiklat mill-Istat Membru li 

fih inġabar dak l-iskart mill-imballaġġ. 

12. L-iskart mill-imballaġġ esportat mill-Unjoni għandu jingħadd bħala riċiklat mill-Istat 

Membru li fih inġabar, biss jekk jiġu ssodisfati r-rekwiżiti stabbiliti fil-paragrafu 3 u 

jekk, f’konformità mar-Regolament (KE) Nru 1013/2006, l-esportatur jista’ juri li l-

vjeġġ tal-iskart jikkonforma mar-rekwiżiti ta’ dak ir-Regolament, inkluż li t-

trattament tal-iskart mill-imballaġġ barra mill-Unjoni sar f’kundizzjonijiet li huma 

ġeneralment ekwivalenti għar-rekwiżiti tal-liġi ambjentali rilevanti tal-Unjoni. 

Artikolu 48  

 

Regoli dwar il-kalkolu tal-ilħuq tal-miri tar-riċiklaġġ inkluż l-użu mill-ġdid 

1. Stat Membru jista’ jiddeċiedi li jilħaq livell aġġustat tal-miri msemmija fl-

Artikolu 46(1) għal sena partikolari billi jitqies is-sehem medju, fit-3 snin preċedenti, 

tal-imballaġġ għall-bejgħ li jista’ jerġa’ jintuża introdott fis-suq għall-ewwel darba u 

użat mill-ġdid bħala parti minn sistema biex l-imballaġġ jintuża mill-ġdid. 

Il-livell aġġustat għandu jiġi kkalkulat billi jitnaqqas: 

(a) mill-miri stabbiliti fl-Artikolu 46(1), il-punti (a) u (c), is-sehem tal-imballaġġ 

għall-bejgħ li jista’ jerġa’ jintuża msemmi fl-ewwel subparagrafu fl-imballaġġ 

għall-bejgħ kollu mqiegħed fis-suq, u 

(b) mill-miri stabbiliti fl-Artikolu 46(1), il-punti (b) u (d), is-sehem tal-imballaġġ 

għall-bejgħ li jista’ jerġa’ jintuża msemmi fl-ewwel subparagrafu, magħmul 

mill-materjal tal-imballaġġ rispettiv, fl-imballaġġ għall-bejgħ kollu magħmul 

minn dak il-materjal introdott fis-suq. 

Ma għandhomx jitqiesu aktar minn ħames punti perċentwali tas-sehem medju tal-

imballaġġ għall-bejgħ li jista’ jerġa’ jintuża għall-kalkolu tal-livell aġġustat rispettiv. 

2. Stat Membru jista’ jqis l-ammonti tal-imballaġġ tal-injam li huwa msewwi għall-użu 

mill-ġdid fil-kalkolu tal-miri stabbiliti fl-Artikolu 46(1), il-punt (a), fl-Artikolu 46(1), 

il-punt (b)(ii), fl-Artikolu 46(1), il-punt (c), u fl-Artikolu 46(1), il-punt (d)(ii).  

TAQSIMA 7 

Informazzjoni u rapportar 

Artikolu 49  

 

Informazzjoni dwar il-prevenzjoni u mmaniġġar tal-iskart mill-imballaġġ 

1. Minbarra l-informazzjoni msemmija fl-Artikolu 8a(2) tad-Direttiva 2008/98/KE u fl-

Artikolu 11 ta’ dan ir-Regolament, il-produtturi jew, meta maħtura f’konformità mal-

Artikolu 41(1), l-organizzazzjonijiet b’kompetenza fil-qasam tar-responsabbiltà tal-

produtturi għandhom iqiegħdu għad-dispożizzjoni tal-utenti finali, b’mod partikolari 

tal-konsumaturi, l-informazzjoni li ġejja dwar il-prevenzjoni u l-immaniġġar tal-

iskart mill-imballaġġ fir-rigward tal-imballaġġ li l-produtturi jfornu fit-territorju ta’ 

Stat Membru:  

(a) ir-rwol tal-utenti finali fil-kontribut għall-prevenzjoni tal-iskart, inkluż 

kwalunkwe prattika tajba; 

(b) l-arranġamenti tal-użu mill-ġdid disponibbli għall-imballaġġ; 

(c) ir-rwol tal-utenti finali fil-kontribut għall-ġbir separat tal-materjali tal-iskart 

mill-imballaġġ, inkluż l-immaniġġar tal-imballaġġ li jkun fih prodotti jew skart 

perikoluż;  

(d) it-tifsira tat-tikketti u tas-simboli mwaħħla, immarkati jew stampati fuq l-

imballaġġ f’konformità mal-Artikolu 11 jew preżenti fid-dokumenti li 

jakkumpanjaw il-prodott fl-imballaġġ; 

(e) l-impatt fuq l-ambjent u fuq is-saħħa tal-bniedem jew is-sikurezza tal-persuni, 

ta’ rimi mhux xieraq ta’ skart mill-imballaġġ, bħall-iskart jew ir-rimi fi skart 

muniċipali mħallat, u l-impatt ambjentali negattiv tal-imballaġġ li jintuża darba 

biss, b’mod partikolari l-basktijiet tal-plastik; 

(f) il-proprjetajiet tal-kompostjar u l-għażliet xierqa għall-immaniġġar tal-iskart 

għall-imballaġġ kompostabbli.  

2. L-informazzjoni msemmija fil-paragrafu 1 għandha tkun aġġornata u pprovduta 

permezz ta’: 

(a)  sit web jew mezz ieħor ta’ komunikazzjoni elettronika; 

(b) informazzjoni pubblika; 

(c) programmi u kampanji edukattivi; 

(d) is-sinjalar b’lingwa, jew b’lingwi, li jistgħu jinftiehmu faċilment mill-utenti u 

mill-konsumaturi. 

3. Meta l-informazzjoni tiġi pprovduta pubblikament, għandha tiġi ppreżervata l-

kunfidenzjalità tal-informazzjoni kummerċjalment sensittiva f’konformità mal-liġi 

rilevanti tal-Unjoni u dik nazzjonali. 

Artikolu 50  

 

Rapportar lill-Kummissjoni 

1. L-Istati Membri għandhom jirrapportaw lill-Kummissjoni, għal kull sena kalendarja, 

id-data li ġejja: 

(a) id-data dwar l-implimentazzjoni tal-Artikolu 46(1), il-punti (a) sa (d), u dwar 

imballaġġ li jista’ jerġa’ jintuża, 

(b) il-konsum annwali tal-basktijiet tal-plastik ħfief ħafna, tal-basktijiet tal-plastik 

ħfief u tal-basktijiet tal-plastik ħoxnin għal kull persuna, separatament għal kull 

kategorija;  

(c) ir-rata tal-ġbir separat tal-imballaġġ kopert mill-obbligu li jiġu stabbiliti sistemi 

ta’ rifużjoni tad-depożitu stabbiliti fl-Artikolu 44(1), 

L-Istati Membri jistgħu jipprovdu d-data dwar il-konsum annwali tal-basktijiet tal-

plastik ħoxnin ħafna għal kull persuna. 

2. L-Istati Membri għandhom jirrapportaw għal kull materjal u tip tal-imballaġġ kif 

elenkat fit-Tabella 1 tal-Anness IX għal kull sena kalendarja d-data dwar: 

(a) l-ammonti tal-imballaġġ introdott fis-suq għal kull tip u materjal tal-imballaġġ kif 

elenkati fit-Tabella 1 tal-Anness IX; 

(b) l-ammonti tal-iskart tal-imballaġġ miġbur separatament għal kull materjal tal-

imballaġġ kif elenkat fit-Tabella 1 fl-Anness IX; 

(c) ir-rati tar-riċiklaġġ; 

(d) il-kapaċitajiet installati għas-separazzjoni u għar-riċiklaġġ għal kull tip u materjal tal-

imballaġġ kif elenkati fit-Tabella 1 tal-Anness II. 

3. L-ewwel perjodu ta’ rapportar għandu jikkonċerna:  

(a) fir-rigward tal-obbligi stabbiliti fil-paragrafu 1, il-punti a u b, u l-paragrafu 2, l-

ewwel sena kalendarja sħiħa wara d-dħul fis-seħħ tal-att ta’ implimentazzjoni li 

jistabbilixxi l-format għar-rapportar lill-Kummissjoni, f’konformità mal-

paragrafu 7; 

(b) fir-rigward tal-obbligu stabbilit fil-paragrafu 1, il-punt c, is-sena kalendarja li 

tibda mill-1 ta’ Jannar 2028. 

4. L-Istati Membri għandhom jirrapportaw id-data msemmija fil-paragrafi 1 u 2 

disponibbli b’mod elettroniku fi żmien 19-il xahar minn tmiem is-sena ta’ rapportar 

li għaliha tkun inġabret id-data. Dawn għandhom jirrapportaw id-data b’mod 

elettroniku fi żmien 19-il xahar minn tmiem is-sena ta’ rapportar li għaliha tkun 

inġabret id-data fil-format stabbilit mill-Kummissjoni f’konformità mal-paragrafu 7. 

5. Id-data magħmula disponibbli mill-Istati Membri f’konformità ma’ dan l-Artikolu 

għandha tkun akkumpanjata minn rapport ta’ kontroll tal-kwalità. Dak ir-rapport ta’ 

kontroll tal-kwalità għandu jiġi ppreżentat fil-format stabbilit mill-Kummissjoni 

f’konformità mal-paragrafu 7. 

6. Id-data magħmula disponibbli mill-Istati Membri f’konformità ma’ dan l-Artikolu 

għandha tkun akkumpanjata minn rapport dwar il-miżuri meħuda skont l-

Artikolu 47(5) u (8), inkluż l-informazzjoni dettaljata dwar ir-rati medji tat-telf meta 

applikabbli. 

7. Il-Kummissjoni għandha, sa [OP: Jekk jogħġbok daħħal id-data = 24 xahar wara d-

data tad-dħul fis-seħħ ta’ dan ir-Regolament], tadotta atti ta’ implimentazzjoni li 

jistabbilixxu: 

(a) ir-regoli għall-kalkolu, għall-verifika u għar-rapportar tad-data f’konformità mal-

paragrafi 1, il-punti (a) u (c), u 2, inkluża l-metodoloġija għad-determinazzjoni tal-

iskart mill-imballaġġ iġġenerat, u l-format għar-rapportar;  

(b) il-metodoloġija għall-kalkolu tal-konsum annwali tal-basktijiet tal-plastik ħfief għal 

kull persuna msemmija fil-paragrafu 1, il-punt (b), u l-format għar-rapportar 

tagħhom; 

Dawk l-atti ta’ implimentazzjoni għandhom jiġu adottati f’konformità mal-proċedura 

ta’ eżami msemmija fl-Artikolu 59(3). 

8. L-Istati Membri għandhom jirrikjedu li, l-operaturi ekonomiċi kollha li jqiegħdu l-

imballaġġ għad-dispożizzjoni fl-Istati Membri, jipprovdu lill-awtoritajiet kompetenti 

b’data akkurata u affidabbli li tippermetti lill-Istati Membri jissodisfaw l-obbligi ta’ 

rapportar tagħhom skont dan l-Artikolu, filwaqt li jqisu, meta rilevanti, il-problemi 

partikolari li jiffaċċjaw intrapriżi żgħar u medji fir-rigward tal-forniment ta’ data 

dettaljata. 

Artikolu 51  

 

Bażijiet tad-data dwar l-imballaġġ 

1. L-Istati Membri għandhom jieħdu l-miżuri meħtieġa biex jiżguraw li l-bażijiet tad-

data dwar l-imballaġġ u l-iskart mill-imballaġġ jiġu stabbiliti, meta dawn ma jkunux 

diġà fis-seħħ, fuq bażi armonizzata. 

2. Il-bażijiet tad-data msemmija fil-paragrafu 1 għandhom jinkludu dan li ġej: 

(a)  l-informazzjoni dwar id-daqs, il-karatteristiċi u l-evoluzzjoni tal-flussi tal-

imballaġġ u tal-iskart mill-imballaġġ fil-livell tal-Istati Membri individwali; 

(b) l-informazzjoni dwar it-tossiċità jew il-periklu tal-materjali u l-komponenti tal-

imballaġġ użati għall-manifattura tagħhom; 

(c)  id-data elenkata fl-Anness XII.  

 

Kapitolu VIII  

 

Proċeduri ta’ salvagwardja 

Artikolu 52  

 

Proċedura għall-indirizzar tal-imballaġġ li joħloq riskju fil-livell nazzjonali 

1. Mingħajr preġudizzju għall-Artikolu 19 tar-Regolament (UE) 2019/1020, meta l-

awtoritajiet tas-sorveljanza tas-suq ta’ Stat Membru partikolari jkollhom raġuni 

suffiċjenti biex jemmnu li l-imballaġġ kopert minn dan ir-Regolament jippreżenta 

riskju għall-ambjent jew għas-saħħa tal-bniedem, għandhom iwettqu evalwazzjoni 

fir-rigward tal-imballaġġ ikkonċernat li tkopri r-rekwiżiti kollha stabbiliti f’dan ir-

Regolament li huma rilevanti għar-riskju. L-operaturi ekonomiċi rilevanti għandhom 

jikkooperaw kif meħtieġ mal-awtoritajiet tas-sorveljanza tas-suq. 

Meta, matul dik l-evalwazzjoni, l-awtoritajiet tas-sorveljanza tas-suq isibu li l-

imballaġġ ma jikkonformax mar-rekwiżiti stabbiliti f’dan ir-Regolament, dawn 

għandhom, mingħajr dewmien, jirrikjedu lill-operatur ekonomiku rilevanti jieħu 

azzjoni korrettiva xierqa u proporzjonata, f’perjodu raġonevoli preskritt mill-

awtoritajiet tas-sorveljanza tas-suq u proporzjonat man-natura u, meta rilevanti, il-

grad tan-nuqqas ta’ konformità, biex l-imballaġġ isir konformi ma’ dawk ir-rekwiżiti. 

2. B’deroga mill-paragrafu 1, f’każ ta’ riskju li jkun hemm tħassib dwar is-saħħa tal-

bniedem b’rabta mal-imballaġġ għall-kuntatt sensittiv soġġett għal-leġiżlazzjoni 

speċifika li għandha l-għan li tħares is-saħħa tal-bniedem, l-awtoritajiet tas-

sorveljanza ma għandhomx jevalwaw ir-riskju għas-saħħa tal-bniedem jew tal-

annimali li joriġina mill-materjal tal-imballaġġ, jekk dan jiġi ttrasferit fil-kontenut fl-

imballaġġ tal-materjal tal-imballaġġ, iżda javżaw lill-awtoritajiet kompetenti għall-

kontroll ta’ dawk ir-riskji. Dawn l-awtoritajiet għandhom ikunu l-awtoritajiet 

kompetenti msemmija fir-Regolament (UE) 2017/625, fir-Regolament (UE) 

2017/745, fir-Regolament (UE) 2017/746, fid-Direttiva 2001/83/KE jew fir-

Regolament (UE) 2019/6.  

3. Meta l-awtoritajiet tas-sorveljanza tas-suq iqisu li n-nuqqas ta’ konformità ma jkunx 

limitat għat-territorju nazzjonali tagħhom, dawn għandhom jinformaw lill-

Kummissjoni u lill-Istati Membri l-oħra bir-riżultati tal-evalwazzjoni u bl-azzjonijiet 

li eżiġew li jieħu l-operatur ekonomiku. 

4. L-operatur ekonomiku għandu jiżgura li jittieħdu l-miżuri korrettivi kollha xierqa fir-

rigward tal-imballaġġ ikkonċernat kollu li l-operatur ekonomiku jkun qiegħed fis-suq 

fl-Unjoni kollha. 

5. Meta l-operatur ekonomiku rilevanti ma jiħux miżuri korrettivi xierqa fil-perjodu 

msemmi fil-paragrafu 1, it-tieni subparagrafu, jew jekk jippersisti n-nuqqas ta’ 

konformità, l-awtoritajiet tas-sorveljanza tas-suq għandhom jieħdu l-miżuri 

provviżorji xierqa kollha biex jipprojbixxu t-tqegħid tal-imballaġġ fis-suq nazzjonali 

tagħhom, biex jirtiraw l-imballaġġ minn dak is-suq jew biex isejjħuh lura. 

L-awtoritajiet tas-sorveljanza tas-suq għandhom jinformaw lill-Kummissjoni u lill-

Istati Membri l-oħra, mingħajr dewmien, b’dawk il-miżuri. 

6. L-informazzjoni lill-Kummissjoni u lill-Istati Membri l-oħra msemmija fil-paragrafu 

4 għandha tiġi kkomunikata permezz tas-sistema ta’ informazzjoni u komunikazzjoni 

msemmija fl-Artikolu 34 tar-Regolament (UE) 2019/1020 u għandha tinkludi d-

dettalji kollha disponibbli, b’mod partikolari d-data meħtieġa għall-identifikazzjoni 

tal-imballaġġ mhux konformi, l-oriġini tal-imballaġġ, in-natura tal-allegat nuqqas ta’ 

konformità u r-riskju involut, in-natura u d-durata tal-miżuri nazzjonali meħuda u l-

argumenti mressqa mill-operatur ekonomiku rilevanti u, meta jkun applikabbli, l-

informazzjoni msemmija fl-Artikolu 54(1). L-awtoritajiet tas-sorveljanza tas-suq 

għandhom jindikaw ukoll jekk in-nuqqas ta’ konformità huwiex minħabba: 

(a) in-nuqqas ta’ ssodisfar mill-imballaġġ tar-rekwiżiti tas-sostenibbiltà stabbiliti fl-

Artikoli 5 sa 10 ta’ dan ir-Regolament; 

(b) in-nuqqasijiet fl-istandards armonizzati jew fl-ispeċifikazzjonijiet komuni msemmija 

fl-Artikoli 31 u 32 ta’ dan ir-Regolament. 

7. L-Istati Membri, barra mill-Istat Membru li jkun beda l-proċedura, għandhom, 

mingħajr dewmien, jinformaw lill-Kummissjoni u lill-Istati Membri l-oħra b’kull 

miżura adottata u b’kull informazzjoni addizzjonali għad-dispożizzjoni tagħhom 

dwar in-nuqqas ta’ konformità tal-imballaġġ ikkonċernat, u, jekk ma jkunx hemm 

qbil fuq il-miżura nazzjonali adottata, dwar l-oġġezzjonijiet tagħhom. 

8. Meta, fi żmien 3 xhur minn meta tasal l-informazzjoni msemmija fil-paragrafu 4, ma 

tkun saret ebda oġġezzjoni minn xi Stat Membru jew mill-Kummissjoni fir-rigward 

tal-miżura provviżorja meħuda minn Stat Membru, dik il-miżura għandha titqies li 

tkun ġustifikata.  

Il-miżuri provviżorji jistgħu jipprevedu perjodu itwal jew iqsar minn 3 xhur biex 

jitqiesu l-ispeċifiċitajiet tar-rekwiżiti kkonċernati. 

9. L-Istati Membri għandhom jiżguraw li l-imballaġġ jiġi rtirat mis-suq tagħhom jew li 

jittieħdu miżuri restrittivi xierqa oħra mingħajr dewmien fir-rigward tal-imballaġġ 

jew tal-manifattur ikkonċernat.  

Artikolu 53  

 

Proċedura ta’ salvagwardja tal-unjoni 

1. Meta, wara li tkun tlestiet il-proċedura stabbilita fl-Artikolu 52(3) u (4), isiru 

oġġezzjonijiet kontra miżura nazzjonali meħuda minn Stat Membru jew meta l-

Kummissjoni tqis li miżura nazzjonali tikser il-leġiżlazzjoni tal-Unjoni, il-

Kummissjoni għandha mingħajr dewmien tidħol f’konsultazzjoni mal-Istati Membri 

u mal-operatur jew mal-operaturi ekonomiċi rilevanti u għandha tevalwa l-miżura 

nazzjonali. Abbażi tar-riżultati ta’ dik l-evalwazzjoni, il-Kummissjoni għandha 

tiddeċiedi, permezz ta’ att ta’ implimentazzjoni, jekk il-miżura nazzjonali hijiex 

ġġustifikata jew le. 

Dak l-att ta’ implimentazzjoni għandu jiġi adottat f’konformità mal-proċedura ta’ 

eżami msemmija fl-Artikolu 59(3). 

2. Il-Kummissjoni għandha tindirizza d-deċiżjoni tagħha lill-Istati Membri kollha u 

għandha tikkomunikaha lilhom u lill-operatur ekonomiku jew lill-operaturi 

ekonomiċi rilevanti mingħajr dewmien. 

Jekk il-miżura nazzjonali titqies li hija ġustifikata, l-Istati Membri kollha għandhom 

jieħdu l-miżuri meħtieġa biex jiżguraw li l-imballaġġ mhux konformi jiġi rtirat mis-

swieq tagħhom, u għandhom jinformaw lill-Kummissjoni kif xieraq.  

Jekk il-miżura nazzjonali titqies li ma tkunx iġġustifikata, l-Istat Membru kkonċernat 

għandu jirtira dik il-miżura. 

3. Meta l-miżura nazzjonali titqies iġġustifikata u n-nuqqas ta’ konformità tal-imballaġġ 

jiġi attribwit għal nuqqasijiet fl-istandards armonizzati msemmija fl-Artikolu 31 ta’ 

dan ir-Regolament, il-Kummissjoni għandha tapplika l-proċedura prevista fl-Artikolu 

11 tar-Regolament (UE) Nru 1025/2012. 

4. Meta l-miżura nazzjonali titqies ġustifikata u n-nuqqas ta’ konformità tal-imballaġġ 

jiġi attribwit għan-nuqqasijiet fl-ispeċifikazzjonijiet tekniċi komuni msemmija fl-

Artikolu 32, il-Kummissjoni għandha, mingħajr dewmien, temenda jew tħassar l-

ispeċifikazzjonijiet tekniċi komuni kkonċernati. 

Artikolu 54  

 

Imballaġġ konformi li joħloq riskju 

1. Meta, wara li jkun wettaq evalwazzjoni skont l-Artikolu 52, Stat Membru jsib li 

għalkemm l-imballaġġ ikun f’konformità mar-rekwiżiti applikabbli stabbiliti fl-

Artikoli 5 sa 11, joħloq riskju għall-ambjent jew għas-saħħa tal-bniedem, dan għandu 

jirrikjedi mingħajr dewmien lill-operatur ekonomiku rilevanti jieħu l-miżuri kollha 

xierqa f’perjodu raġonevoli preskritt mill-awtoritajiet tas-sorveljanza tas-suq u li 

jkunu proporzjonati għan-natura tar-riskju u, meta rilevanti, il-grad tar-riskju, biex 

jiżgura li l-imballaġġ ikkonċernat, meta introdott fis-suq, ma jibqax joħloq riskju, 

biex jirtira l-imballaġġ mis-suq jew isejjħu lura. 

2. B’deroga mill-paragrafu 1, f’każ ta’ riskju li jkun hemm tħassib dwar is-saħħa tal-

bniedem b’rabta mal-imballaġġ għall-kuntatt sensittiv soġġett għal-leġiżlazzjoni 

speċifika li għandha l-għan li tħares is-saħħa tal-bniedem, l-awtoritajiet tas-

sorveljanza ma għandhomx jevalwaw ir-riskju għas-saħħa tal-bniedem jew tal-

annimali li joriġina mill-materjal tal-imballaġġ, jekk dan jiġi ttrasferit fil-kontenut fl-

imballaġġ tal-materjal tal-imballaġġ, iżda javżaw lill-awtoritajiet kompetenti għall-

kontroll ta’ dawk ir-riskji. Dawn l-awtoritajiet għandhom ikunu l-awtoritajiet 

kompetenti msemmija fir-Regolament (UE) 2017/625, fir-Regolament (UE) 

2017/745, fir-Regolament (UE) 2017/746, fid-Direttiva 2001/83/KE jew fir-

Regolament (UE) 2019/6. 

3. L-operatur ekonomiku għandu jiżgura li jittieħdu l-miżuri korrettivi fir-rigward tal-

imballaġġ ikkonċernati kollu li l-operatur ekonomiku jkun qiegħed fis-suq madwar l-

Unjoni. 

4. L-Istat Membru għandu jinforma minnufih lill-Kummissjoni u lill-Istati Membri l-

oħra bis-sejbiet u bl-azzjonijiet sussegwenti tiegħu skont il-paragrafu 1. Dik l-

informazzjoni għandha tinkludi d-dettalji kollha disponibbli, b’mod partikolari d-

data meħtieġa għall-identifikazzjoni tal-imballaġġ ikkonċernat, tal-oriġini u tal-

katina tal-provvista tal-imballaġġ, tan-natura tar-riskju involut u tan-natura u tad-

durata tal-miżuri nazzjonali meħuda. 

5. Il-Kummissjoni għandha, mingħajr dewmien, tidħol f’konsultazzjoni mal-Istati 

Membri u mal-operatur ekonomiku jew mal-operaturi ekonomiċi rilevanti u għandha 

tevalwa l-miżuri nazzjonali meħuda. Abbażi tar-riżultati ta’ dik l-evalwazzjoni, il-

Kummissjoni għandha tiddeċiedi jekk il-miżura nazzjonali tkunx ġustifikata jew le, u 

meta jkun meħtieġ, tipproponi miżuri xierqa. 

Dak l-att ta’ implimentazzjoni għandu jiġi adottat f’konformità mal-proċedura ta’ 

eżami msemmija fl-Artikolu 59(3). 

Minħabba r-raġunijiet imperattivi ta’ urġenza debitament iġġustifikati marbuta mal-

protezzjoni tal-ambjent jew tas-saħħa tal-bniedem, il-Kummissjoni għandha tadotta 

att ta’ implimentazzjoni applikabbli minnufih f’konformità mal-proċedura msemmija 

fl-Artikolu 58(4). 

Il-Kummissjoni għandha tindirizza d-deċiżjoni tagħha lill-Istati Membri kollha u 

għandha tikkomunikaha minnufih lilhom u lill-operatur jew lill-operaturi ekonomiċi 

rilevanti. 

Artikolu 55  

 

Kontrolli fuq l-imballaġġ li jidħol fis-suq tal-Unjoni 

1. L-awtoritajiet tas-sorveljanza tas-suq għandhom jikkomunikaw mingħajr dewmien 

lill-awtoritajiet deżinjati skont l-Artikolu 25(1) tar-Regolament (UE) 2019/1020 il-

miżuri msemmija fl-Artikolu 52(4) ta’ dan ir-Regolament meta n-nuqqas ta’ 

konformità ma jkunx ristrett għat-territorju nazzjonali tagħhom. Din il-

komunikazzjoni għandha tinkludi l-informazzjoni rilevanti kollha, b’mod partikolari 

d-dettalji meħtieġa għall-identifikazzjoni tal-imballaġġ mhux konformi li għalih 

japplikaw il-miżuri u, fil-każ tal-prodott fl-imballaġġ, il-prodott innifsu. 

2. Il-komunikazzjoni tal-informazzjoni msemmija fil-paragrafu 1 għandha ssir permezz 

tad-dħul tal-informazzjoni fl-ambjent rilevanti tal-ġestjoni tar-riskju doganali. 

3. Il-Kummissjoni għandha tiżviluppa interkonnessjoni biex tawtomatizza l-

komunikazzjoni msemmija fil-paragrafu 1 mis-sistema tal-informazzjoni u l-

komunikazzjoni msemmija fl-Artikolu 52(5) għall-ambjent imsemmi fil-paragrafu 3. 

Dik l-interkonnessjoni għandha tibda topera mhux aktar tard minn sentejn mid-data 

tal-adozzjoni tal-att ta’ implimentazzjoni msemmi fil-paragrafu 5. 

4. Il-Kummissjoni għandha s-setgħa li tadotta atti ta’ implimentazzjoni li jispeċifikaw 

ir-regoli proċedurali u d-dettalji tal-arranġamenti ta’ implimentazzjoni għall-

paragrafu 4, inklużi l-funzjonalitajiet, l-elementi tad-data u l-ipproċessar tad-data, 

kif ukoll ir-regoli dwar l-ipproċessar tad-data personali, il-kunfidenzjalità u l-

kontroll għall-interkonnessjoni msemmija fil-paragrafu 4. Dawk l-atti ta’ 

implimentazzjoni għandhom jiġu adottati f’konformità mal-proċedura ta’ eżami 

msemmija fl-Artikolu 59(3). 

Artikolu 56  

 

Nuqqas ta’ konformità formali 

1. Meta Stat Membru jagħmel waħda minn dawn is-sejbiet, dan għandu jirrikjedi li l-

operatur ekonomiku rilevanti ma jkomplix bin-nuqqas ta’ konformità kkonċernat: 

(a) id-dikjarazzjoni tal-konformità tal-UE ma tkunx saret 

(b) id-dikjarazzjoni tal-konformità tal-UE ma tkunx saret kif suppost; 

(c) il-kodiċi QR jew il-mezz tad-data msemmi fl-Artikolu 11 ma jipprovdux 

aċċess għall-informazzjoni meħtieġa f’konformità ma’ dak l-Artikolu; 

(d) id-dokumentazzjoni teknika msemmija fl-Anness VII ma tkunx disponibbli, ma 

tkunx kompleta jew ikun fiha żbalji; 

(e) l-informazzjoni msemmija fl-Artikolu 13(6) jew fl-Artikolu 16(3) tkun nieqsa, 

falza jew mhux kompleta; 

(f) kwalunkwe rekwiżit amministrattiv ieħor stabbilit fl-Artikolu 13 jew fl-

Artikolu 16 ma jkunx issodisfat; 

(g) ir-rekwiżiti dwar ir-restrizzjonijiet fuq l-użu ta’ ċerti formati ta’ imballaġġ u 

fuq l-imballaġġ eċċessiv stabbiliti fl-Artikoli 21 u 22 ma jiġux irrispettati; 

(h) fir-rigward tal-imballaġġ li jista’ jerġa’ jintuża, ir-rekwiżiti dwar l-

istabbiliment, it-tħaddim u l-parteċipazzjoni f’sistema għall-użu mill-ġdid 

imsemmija fl-Artikolu 24 ma jiġux issodisfati; 

(i) fir-rigward tal-mili mill-ġdid, ir-rekwiżiti ta’ informazzjoni stabbiliti fl-

Artikolu 25(1) u (2) ma jiġux issodisfati; 

(j) ir-rekwiżiti dwar l-istazzjonijiet tal-mili mill-ġdid stabbiliti fl-Artikolu 25(3) 

ma jiġux issodisfati; 

(k) il-miri tal-użu u tal-mili mill-ġdid fl-Artikolu 26 ma jinkisbux. 

2. Meta n-nuqqas ta’ konformità msemmi fil-paragrafu 1, il-punti (a) sa (f) jippersisti, l-

Istat Membru kkonċernat għandu jieħu l-miżuri xierqa kollha biex jipprojbixxi t-

tqegħid fus-suq tal-imballaġġ jew jiżgura li dan jissejjaħ lura jew jiġi rtirat mis-suq. 

3. Meta n-nuqqas ta’ konformità msemmi fil-paragrafu 1, il-punti (g) sa (k) jippersisti, 

l-Istati Membri għandhom japplikaw ir-regoli dwar il-penali applikabbli għall-ksur 

ta’ dan ir-Regolament li huma stabbiliti mill-Istati Membri f’konformità mal-

Artikolu 62. 

Kapitolu IX  

 

Akkwist pubbliku ekoloġiku 

Artikolu 57  

 

Akkwist pubbliku ekoloġiku 

1. L-awtoritajiet kontraenti, kif definiti fl-Artikolu 2(1) tad-Direttiva 2014/24/UE jew 

fl-Artikolu 3(1) tad-Direttiva 2014/25/UE, jew l-entitajiet kontraenti, kif definiti fl-

Artikolu 4(1) tad-Direttiva 2014/25/UE, għandhom, meta jingħata kwalunkwe 

kuntratt pubbliku għall-imballaġġ jew għall-prodotti fl-imballaġġ jew għal servizzi li 

jużaw l-imballaġġ jew il-prodotti fl-imballaġġ f’sitwazzjonijiet koperti minn dawk 

id-Direttivi, japplikaw il-kriterji tal-akkwist pubbliku ekoloġiku li għandhom jiġu 

żviluppati fl-atti delegati adottati skont il-paragrafu 3. 

2. L-obbligu stabbilit fil-paragrafu 1 għandu japplika għal kwalunkwe proċedura għall-

akkwist mill-awtoritajiet kontraenti jew mill-entitajiet kontraenti għall-għoti ta’ 

kuntratti pubbliċi għall-imballaġġ jew prodotti fl-imballaġġ jew għal servizzi li 

jużaw l-imballaġġ jew prodotti fl-imballaġġ, li jinbeda 12-il xahar jew aktar tard 

wara d-dħul fis-seħħ tal-att delegat rispettiv li għandu jiġi adottat skont il-paragrafu 

3.  

3. Il-Kummissjoni għandha, sa [OP: jekk jogħġbok daħħal id-data = 60 xahar wara d-

data tad-dħul fis-seħħ ta’ dan ir-Regolament], tadotta atti delegati f’konformità mal-

Artikolu 58 li jissupplimentaw dan ir-Regolament billi jistabbilixxu kriterji minimi 

obbligatorji għall-akkwist pubbliku ekoloġiku bbażati fuq ir-rekwiżiti stabbiliti fl-

Artikoli 5 sa 10 u fuq l-elementi li ġejjin: 

(a) il-valur u l-volum tal-kuntratti pubbliċi mogħtija għall-imballaġġ jew għall-

prodotti fl-imballaġġ jew għas-servizzi jew ix-xogħlijiet li jużaw l-imballaġġ 

jew il-prodotti fl-imballaġġ;  

(b) il-ħtieġa li tkun żgurata domanda suffiċjenti għall-imballaġġ jew għall-prodotti 

fl-imballaġġ ambjentalment aktar sostenibbli;  

(c) il-fattibbiltà ekonomika għall-awtoritajiet kontraenti jew għall-entitajiet 

kontraenti biex jixtru imballaġġ jew prodotti fl-imballaġġ aktar ambjentalment 

sostenibbli, mingħajr ma jiġu involuti kostijiet sproporzjonati. 

Dawk il-kriterji tal-akkwist pubbliku ekoloġiku għandhom jiġu żviluppati 

f’konformità mal-prinċipji li jinsabu fid-Direttiva 2014/24/UE u fid-Direttiva 

2014/25/UE u mal-prinċipju li l-imballaġġ li għandu jintgħażel abbażi ta’ dawk il-

kriterji jiffaċilita l-kisba tal-objettivi ta’ dan ir-Regolament. 

Kapitolu XIII  

 

Setgħat delegati u proċedura tal-kumitat 

Artikolu 58  

 

Eżerċizzju tad-delega 

1. Is-setgħa ta’ adozzjoni ta’ atti delegati hija mogħtija lill-Kummissjoni suġġett għall-

kundizzjonijiet stabbiliti f'dan l-Artikolu. 

2. Is-setgħa ta’ adozzjoni ta’ atti delegati msemmija fl-Artikolu 5(5), fl-Artikolu 6(4), 

fl-Artikolu 6(6), fl-Artikolu 7(9), fl-Artikolu 7(10), fl-Artikolu 7(11), fl-Artikolu 

8(5), fl-Artikolu 22(4), fl-Artikolu 26(16) u fl-Artikolu 57(3) għandha tingħata lill-

Kummissjoni għal perjodu ta’ 10 snin mid-data tad-dħul fis-seħħ ta’ dan ir-

Regolament. Il-Kummissjoni għandha tfassal rapport fir-rigward tad-delega tas-

setgħa mhux aktar tard minn 9 xhur qabel it-tmiem tal-perjodu ta’ 5 snin. Id-delega 

tas-setgħa għandha tiġi estiża awtomatikament għal perjodi ta’ żmien identiċi, ħlief 

jekk il-Parlament Ewropew jew il-Kunsill joġġezzjonaw għal estensjoni bħal din 

mhux aktar tard minn 3 xhur qabel it-tmiem ta’ kull perjodu. 

3. Id-delega tas-setgħa msemmija fl-Artikolu 5(5), fl-Artikolu 6(4), fl-Artikolu 6(6), fl-

Artikolu 7(9), fl-Artikolu 7(10), fl-Artikolu 7(11), fl-Artikolu 8(5), fl-Artikolu 22(4), 

fl-Artikolu 26(16) u fl-Artikolu 57(3) tista’ tiġi revokata fi kwalunkwe mument mill-

Parlament Ewropew jew mill-Kunsill. Id-Deċiżjoni li tirrevoka għandha ttemm id-

delega tas-setgħa speċifikata f’dik id-deċiżjoni. Din għandha ssir effettiva l-għada 

tal-pubblikazzjoni tad-deċiżjoni f’Il-Ġurnal Uffiċjali tal-Unjoni Ewropea jew f’data 

aktar tard speċifikata fih. Ma għandhiex taffettwa l-validità ta’ kwalunkwe att delegat 

li jkun diġà fis-seħħ. 

4. Qabel ma tadotta att delegat, il-Kummissjoni għandha tikkonsulta esperti nnominati 

minn kull Stat Membru skont il-prinċipji stipulati fil-Ftehim Interistituzzjonali dwar 

it-Tfassil Aħjar tal-Liġijiet tat-13 ta’ April 2016. 

5. Hekk kif tadotta att delegat, il-Kummissjoni għandha tinnotifikah simultanjament 

lill-Parlament Ewropew u lill-Kunsill. 

6. Att delegat adottat skont l-Artikolu 5(5), l-Artikolu 6(4), l-Artikolu 6(6), l-Artikolu 

7(9), l-Artikolu 7(10), l-Artikolu 7(11), l-Artikolu 8(5), l-Artikolu 22(4), l-Artikolu 

26(16) u l-Artikolu 57(3) għandu jidħol fis-seħħ biss jekk ma jkunx hemm 

oġġezzjoni la mill-Parlament Ewropew u lanqas mill-Kunsill fi żmien xahrejn min-

notifika ta’ dak l-att lill-Parlament Ewropew u lill-Kunsill jew jekk, qabel l-

iskadenza ta’ dak il-perjodu, il-Parlament Ewropew u l-Kunsill ikunu infurmaw lill-

Kummissjoni li ma humiex se joġġezzjonaw. Dak il-perjodu għandu jiġi estiż 

b’xahrejn fuq inizjattiva tal-Parlament Ewropew jew tal-Kunsill. 

Artikolu 59  

 

Proċedura ta’ kumitat 

1. Il-Kummissjoni għandha tkun megħjuna mill-kumitat imsemmi fl-Artikolu 39 tad-

Direttiva 2008/98/KE. Dak il-kumitat għandu jkun kumitat skont it-tifsira tar-

Regolament (UE) Nru 182/2011. 

2. Fejn issir referenza għal dan il-paragrafu, għandu japplika l-Artikolu 4 tar-

Regolament (UE) Nru 182/2011. 

3. Fejn issir referenza għal dan il-paragrafu, għandu japplika l-Artikolu 5 tar-

Regolament (UE) Nru 182/2011.  

Meta l-kumitat ma jagħtix opinjoni, il-Kummissjoni ma għandhiex tadotta l-abbozz 

tal-att ta’ implimentazzjoni fir-rigward tas-setgħat ta’ implimentazzjoni msemmija fl-

Artikolu 72, u għandu japplika l-Artikolu 5(4), it-tielet subparagrafu, tar-Regolament 

(UE) Nru 182/2011. 

4. Meta ssir referenza għal dan il-paragrafu, għandhom japplikaw l-Artikolu 8 tar-

Regolament (UE) Nru 182/2011, flimkien mal-Artikolu 5 ta’ dak ir-Regolament. 

Kapitolu XI  

 

Emendi 

Artikolu 60  

 

Emendi għar-Regolament (UE) 2019/1020  

Ir-Regolament (UE) 2019/1020 huwa emendat kif ġej: 

(a)  L-Anness I huwa emendat kif ġej: 

(i) jitħassar il-punt 9; 

(ii) jiżdiedu l-punti li ġejjin: 

“X [OP Jekk jogħġbok daħħal in-numru konsekuttiv li jmiss] Id-Direttiva 

(UE) 2019/904 tal-Parlament Ewropew u tal-Kunsill tal-5 ta’ Ġunju 2019 

dwar it-tnaqqis tal-impatt ta’ ċerti prodotti tal-plastik fuq l-ambjent (ĠU 

L 155, 12.6.2019, p.1); 

“X [OP Jekk jogħġbok daħħal in-numru konsekuttiv li jmiss] ir-

Regolament (UE)…/… dwar l-imballaġġ u l-iskart mill-imballaġġ, li 

jemenda r-Regolament (UE) 2019/1020 u li jħassar id-Direttiva 

94/62/KE [għall-Uffiċċju tal-Pubblikazzjonijiet biex jimla d-dettalji tal-

pubblikazzjoni tal-ĠU]. 

 (b)  fl-Anness II, jitħassar il-punt 8. 

Artikolu 61 

 

Emendi għad-Direttiva (UE) 2019/904 

Id-Direttiva (UE) 2019/904 hija emendata kif ġej:  

(a)  fl-Artikolu 6(5), jitħassar il-punt (b); 

(b) fl-Artikolu 13(1), jitħassar il-punt (e); 

(c) L-Artikolu 13(3) għandu jiġi sostitwit bi “3. Il-Kummissjoni għandha 

tirrieżamina d-data u l-informazzjoni rapportati f’konformità ma’ dan l-

Artikolu u tippubblika rapport dwar ir-riżultati tar-rieżami tagħha. Ir-rapport 

għandu jivvaluta l-organizzazzjoni tal-ġbir tad-data u l-informazzjoni, is-sorsi 

tad-data u l-informazzjoni u l-metodoloġija użata fl-Istati Membri, kif ukoll il-

kompletezza, l-affidabbiltà, il-puntwalità u l-konsistenza ta’ dik id-data u dik l-

informazzjoni. Il-valutazzjoni tista’ tinkludi rakkomandazzjonijiet speċifiċi 

għat-titjib. Ir-rapport għandu jitfassal wara l-ewwel rapportar tad-data u tal-

informazzjoni mill-Istati Membri u kull 4 snin wara dan.” 

 

Kapitolu XII  

 

Dispożizzjonijiet finali 

Artikolu 62  

 

Penali 

1. Sa [OP: Jekk jogħġbok daħħal id-data = 24 xahar wara d-data tad-dħul fis-seħħ ta’ 

dan ir-Regolament], l-Istati Membri għandhom jistabbilixxu r-regoli dwar il-penali 

applikabbli għall-ksur ta’ dan ir-Regolament u għandhom jieħdu l-miżuri kollha 

meħtieġa biex jiżguraw li dawn jiġu implimentati. Il-penali previsti għandhom ikunu 

effettivi, proporzjonati u dissważivi. In-nuqqas ta’ konformità mar-rekwiżiti tal-

Artikoli 21 sa 26 għandu jiġi ssanzjonat minn multa amministrattiva imposta fuq l-

operatur ekonomiku rilevanti.  

2. Meta s-sistema legali tal-Istat Membru ma tipprevedix multi amministrattivi, l-ewwel 

paragrafu jista’ jiġi applikat b’tali mod li l-proċedura tal-immultar tinbeda mill-

awtorità rilevanti u tiġi imposta mill-qrati nazzjonali kompetenti, filwaqt li jiġi żgurat 

li dawk ir-rimedji legali jkunu effettivi u jkollhom effett ekwivalenti għall-multi 

amministrattivi msemmija f’dak il-paragrafu. Fi kwalunkwe każ, il-multi imposti 

għandhom ikunu effettivi, proporzjonati u dissważivi. 

3. L-Istati Membri għandhom, sa [OP: jekk jogħġbok daħħal id-data = sena mid-data 

tad-dħul fis-seħħ ta’ dan ir-Regolament], jinnotifikaw lill-Kummissjoni b’dawk ir-

regoli u b’dawk il-miżuri u għandhom jinnotifikawha, mingħajr dewmien, bi 

kwalunkwe emenda sussegwenti li taffettwahom. 

Artikolu 63  

 

Evalwazzjoni 

Sa [OP: Jekk jogħġbok daħħal id-data = 8 snin wara d-data tal-applikazzjoni ta’ dan ir-

Regolament], il-Kummissjoni għandha twettaq evalwazzjoni ta’ dan ir-Regolament u tal-

kontribut tiegħu għall-funzjonament tas-suq intern u għat-titjib tas-sostenibbiltà ambjentali 

tal-imballaġġ. Il-Kummissjoni għandha tippreżenta rapport dwar is-sejbiet prinċipali ta’ dik l-

evalwazzjoni lill-Parlament Ewropew, lill-Kunsill, lill-Kumitat Ekonomiku u Soċjali 

Ewropew, u lill-Kumitat tar-Reġjuni. L-Istati Membri għandhom jipprovdu l-informazzjoni 

meħtieġa lill-Kummissjoni għat-tħejjija ta’ dak ir-rapport.  

Artikolu 64  

 

Tħassir u dispożizzjonijiet tranżitorji  

 

 

Id-Direttiva 94/62/KE titħassar b’effett minn [OP: Jekk jogħġbok daħħal id-data = 12-il 

xahar wara d-data tad-dħul fis-seħħ ta’ dan ir-Regolament]. 

Madankollu, għandhom japplikaw id-dispożizzjonijiet addizzjonali li ġejjin: 

(a) L-Artikolu 8(2) tad-Direttiva 94/62/KE għandu jkompli japplika sa [OP: 

Jekk jogħġbok daħħal id-data = 42 xahar wara d-data tad-dħul fis-seħħ 

ta’ dan ir-Regolament]; 

(b) L-Artikolu 5(2) u (3), l-Artikolu 6(1), il-punti (d) u (e), u l-Artikolu 6a 

tad-Direttiva 94/62/KE għandhom ikomplu japplikaw sa [OP: Jekk 

jogħġbok daħħal id-data = l-aħħar jum tas-sena kalendarja wara 36 

xahar mid-dħul fis-seħħ ta’ dan ir-Regolament]; 

(c) L-Artikoli 12(3a), (3b), (3c) u (4) tad-Direttiva 94/62/KE għandhom 

ikomplu japplikaw sa [OP: Jekk jogħġbok daħħal id-data = l-aħħar jum 

tas-sena kalendarja wara 36 xahar mid-data tad-dħul fis-seħħ ta’ dan ir-

Regolament], ħlief fir-rigward tat-trażmissjoni tad-data lill-Kummissjoni 

li għandha tkompli tapplika sa [OP: Jekk jogħġbok daħħal id-data = l-

aħħar jum tas-sena kalendarja wara 54 xahar mid-data tad-dħul fis-seħħ 

ta’ dan ir-Regolament]. 

Ir-referenzi għad-Direttiva mħassra għandhom jinftiehmu bħala referenzi għal dan ir-

Regolament u għandhom jinqraw f’konformità mat-tabella ta’ korrelazzjoni fl-Anness XIII. 

  

 

Artikolu 65  

 

Dħul fis-seħħ u applikazzjoni 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Għandu japplika minn [OP: Jekk jogħġbok daħħal id-data = 12-il xahar wara d-data tad-

dħul fis-seħħ ta’ dan ir-Regolament]. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 

Għall-Parlament Ewropew Għall-Kunsill 

Il-President Il-President 

DIKJARAZZJONI FINANZJARJA LEĠIŻLATTIVA  

1. QAFAS TAL-PROPOSTA/TAL-INIZJATTIVA  

1.1. Titolu tal-proposta/tal-inizjattiva 

Proposta għal Regolament tal-Parlament Ewropew u tal-Kunsill dwar l-imballaġġ u 

l-iskart mill-imballaġġ, li jemenda r-Regolament (UE) 2019/1020 u d-Direttiva (UE) 

2019/904, u li jħassar id-Direttiva 94/62/KE  

1.2. Qasam/Oqsma ta’ politika kkonċernat(i)  

03 – Suq Uniku 

09 –Ambjent u Tibdil fil-Klima 

1.3. Il-proposta/l-inizjattiva hija relatata ma’:  

 azzjoni ġdida  

 azzjoni ġdida b’segwitu għal proġett pilota/azzjoni preparatorja1  

 l-estensjoni ta’ azzjoni eżistenti  

 fużjoni jew ridirezzjonar ta’ azzjoni waħda jew aktar lejn azzjoni oħra/ġdida  

1.4. Objettiv(i) 

1.4.1. Objettivi ġenerali 

L-objettiv ġenerali tal-proposta leġiżlattiva huwa li jitnaqqsu l-impatti ambjentali 

negattivi tal-imballaġġ u tal-iskart mill-imballaġġ u li jittejjeb il-funzjonament tas-

suq intern, u b’hekk tingħata spinta lit-titjib fl-effiċjenza fis-settur. L-għan huwa li 

tinħoloq katina tal-valur reżiljenti, li tibda mid-disinn tal-imballaġġ sal-użu mill-ġdid 

jew l-integrazzjoni tiegħu fi prodotti ta’ kwalità għolja, u b’hekk jinħolqu impjiegi 

innovattivi u “ekoloġiċi” f’industrija tal-imballaġġ b’livell baxx ta’ emissjonijiet tal-

karbonju.  

1.4.2. Objettivi speċifiċi 

1. Titnaqqas il-ġenerazzjoni tal-iskart mill-imballaġġ;  

2. Tiġi promossa ekonomija ċirkolari għall-imballaġġ b’mod kosteffiċjenti;  

3. Jiġi promoss l-użu ta’ kontenut riċiklat fl-imballaġġ.  

1.4.3. Riżultat(i) u impatt mistennija 

L-immudellar tal-għażla ppreferuta jissuġġerixxi għall-2030 tnaqqis fil-ġenerazzjoni 

tal-iskart, tnaqqis fil-gassijiet serra, u esternalitajiet ambjentali evitati. 

It-tnaqqis fil-kostijiet tal-immaniġġar tal-iskart u t-tnaqqis fil-bejgħ u fil-konsum tal-

imballaġġ jirriżultaw fi ffrankar ekonomiku ġenerali. L-impatti kumplessi fuq l-

                                                 

 

1 Kif imsemmi fl-Artikolu 58(2)(a) jew (b) tar-Regolament Finanzjarju. 

impjiegi huma stmati li jirriżultaw f’żieda żgħira netta ta’ madwar 29 000 impjieg 

“ekoloġiku”.  

L-għażla ppreferuta tirriżulta fi tnaqqis fil-ħtiġijiet tal-fjuwils fossili u żżid ir-rata 

ġenerali tar-riċiklaġġ tal-imballaġġ b’6,5 % fl-2030, filwaqt li l-landfill tonqos b’9 

%. Din l-ispinta għaċ-ċirkolarità tirriżulta fi ħtiġijiet imnaqqsa b’mod sinifikanti ta’ 

materja prima verġni bħall-injam, il-ħġieġ u l-aluminju. 

B’mod ġenerali, il-mixja lejn ekonomija aktar ċirkolari fl-imballaġġ tkun tipprovdi 

benefiċċji bħall-għoti tas-setgħa lill-konsumaturi, it-tnaqqis tal-impatti negattivi fuq 

l-ambjent u s-saħħa tal-bniedem, it-tnaqqis tad-dipendenza tal-UE fuq l-

importazzjoni tal-materja prima u tal-fjuwils fossili, l-istimular tal-innovazzjoni u t-

tisħiħ tat-tkabbir ekonomiku, u finalment it-tnaqqis tal-infiq mhux meħtieġ tal-

unitajiet domestiċi. 

1.4.4. Indikaturi tal-prestazzjoni 

L-indikaturi tal-progress u l-kisba tal-objettivi se jkunu:  

Kwalità akbar tal-materjali riċiklati (materja prima sekondarja); 

Effiċjenzi mtejba tar-riċiklaġġ u rkupru akbar tal-materjal għall-materjali tal-

imballaġġ (eż. plastik, metall, ħġieġ, karta/kartun, tessuti, injam, ċeramika); 

L-imballaġġ kollu se jkun kompletament riċiklabbli sal-2030; 

It-tariffi tal-Iskemi ta’ Responsabbiltà Estiża huma modulati kif xieraq; 

Miri obbligatorji għall-kontenut riċiklat għall-imballaġġ tal-plastik; 

Miri tal-użu u tal-mili mill-ġdid għal ċerti setturi.  

1.5. Raġunijiet għall-proposta/għall-inizjattiva  

1.5.1. Rekwiżit(i) li jrid(u) jiġi/u ssodisfat(i) fuq terminu qasir jew twil inkluża kronoloġija 

dettaljata għat-tnedija tal-implimentazzjoni tal-inizjattiva 

Ir-rekwiżiti dettaljati jkollhom jiġu speċifikati permezz ta’ atti ta’ 

implimentazzjoni/delegati f’perjodu ta’ żmien ta’ 3 sa 8 snin. Minn dan ir-

Regolament propost se tirriżulta serje ta’ azzjonijiet f’termini ta’ atti delegati jew ta’ 

implimentazzjoni u possibbilment rapporti ta’ valutazzjoni tal-impatt. Dawn se 

jkopru l-verifika tal-konformità mar-rekwiżiti ta’ sostenibbiltà, is-sistema tal-kontroll 

tal-konformità, ir-rekwiżiti tas-sostenibbiltà, kif ukoll l-informazzjoni u t-tikkettar. 

Lista dettaljata ta’ dawn l-azzjonijiet previsti hija pprovduta hawn taħt: 

- Obbligi ta’ rapportar dwar il-miri tar-riċiklaġġ, il-ġbir ta’ ċerti formati tal-imballaġġ 

u l-konsum tal-basktijiet tal-plastik; 

- Rekwiżiti tar-riċiklabbiltà għal ċerti kategoriji ta’ imballaġġ;  

- Regoli armonizzati ta’ rapportar għal skemi ta’ responsabbiltà estiża ta’ rapportar;  

- Regoli armonizzati dwar il-kalkolu u l-verifika għall-kontenut riċiklat fl-imballaġġ; 

- Rieżami tal-miri tal-kontenut riċiklat fid-dawl tal-iżviluppi tekniċi u ekonomiċi; 

- Regoli ta’ armonizzazzjoni għar-rekwiżiti u l-formati tat-tikkettar għas-separazzjoni 

mill-konsumatur, l-imballaġġ li jista’ jerġa’ jintuża, il-kontenut riċiklat, il-

kompostabbli u l-kodiċi QR u mezzi oħra tad-data diġitali; 

- Rieżami tal-eżenzjonijiet għar-restrizzjonijiet fuq sustanzi ta’ tħassib fl-imballaġġ; 

- Stabbiliment ta’ kriterji minimi obbligatorji għall-akkwist pubbliku ekoloġiku.- 

1.5.2. Valur miżjud tal-involviment tal-Unjoni (dan jista’ jirriżulta minn fatturi differenti, 

eż. il-gwadanji mill-koordinazzjoni, iċ-ċertezza legali, effettività akbar jew il-

komplementarjetajiet). Għall-finijiet ta’ dan il-punt, il-“valur miżjud tal-involviment 

tal-Unjoni” huwa l-valur li jirriżulta mill-intervent tal-Unjoni li jkun addizzjonali 

għall-valur illi kieku kien jinħoloq mill-Istati Membri waħedhom. 

Notifiki reċenti tas-suq intern mill-Istati Membri juru li l-implimentazzjoni ta’ xi 

dispożizzjonijiet mhux armonizzati bis-sħiħ tad-Direttiva dwar l-Imballaġġ u l-Iskart 

mill-Imballaġġ (PPWD) attwalment applikabbli, bħar-rekwiżiti tat-tikkettar, jew 

rekwiżiti vagi, bħar-rekwiżiti essenzjali dwar il-minimizzazzjoni tal-imballaġġ jew 

ir-riċiklabbiltà, qegħdin jikkawżaw kost addizzjonali għall-operaturi ekonomiċi. 

Dawn qegħdin jinsistu għal armonizzazzjoni ulterjuri mhux biss biex ikunu jistgħu 

jaħdmu b’mod aktar kosteffiċjenti, iżda wkoll biex jegħlbu l-inċertezza regolatorja 

dwar ir-rekwiżiti ambjentali għall-imballaġġ, sabiex ikunu jistgħu jsiru investimenti 

infrastrutturali xierqa. 

Il-problemi ma jistgħux jiġu indirizzati b’mod suffiċjenti mill-Istati Membri 

waħedhom. Is-suq tal-imballaġġ tal-UE f’ħafna aspetti huwa suq wieħed kbir, aktar 

milli 27 suq individwali. Is-suq tal-imballaġġ huwa kkaratterizzat minn livelli għoljin 

ta’ kummerċ transfruntier bejn l-Istati Membri, fejn ħafna produtturi jintroduċu l-

imballaġġ fis-suq f’diversi Stati Membri. L-inizjattivi nazzjonali f’ħafna aspetti 

jikkontribwixxu għal frammentazzjoni akbar tas-suq intern u għal nuqqas ta’ 

effettività. Bl-istess mod, it-tħassib ambjentali relatat mal-imballaġġ huwa mifrux, u 

l-kawżi sottostanti ewlenin huma komuni madwar l-Istati Membri kollha.  

Hemm valur miżjud ċar fl-istabbiliment ta’ rekwiżiti komuni fil-livell tal-UE, peress 

li dan se jiżgura suq intern armonizzat u li jiffunzjona tajjeb u, għalhekk, 

kundizzjonijiet ekwi għall-produtturi tal-imballaġġ. Bir-rekwiżiti u bil-miri stabbiliti 

fil-livell tal-UE, il-bidla għal imballaġġ li jista’ jerġa’ jintuża jew jiġi rriċiklat b’mod 

ekonomikament vijabbli se sseħħ b’mod koerenti fl-Istati Membri kollha, u b’hekk 

jinħoloq suq akbar u aktar effiċjenti. L-isfruttar tas-saħħa tiegħu biex tappoġġa l-

bidla għal ekonomija ċirkolari għall-imballaġġ se jappoġġa l-kisba tal-miri b’mod 

aktar kosteffettiv. 

L-ekonomiji ta’ skala se jinkisbu permezz ta’ approċċi konsistenti, pereżempju, biex 

jiġi influwenzat id-disinn tal-imballaġġ b’tali mod li l-imballaġġ ikun jista’ jinġabar, 

jiġi sseparat u rriċiklat b’mod aktar kosteffiċjenti madwar l-UE. L-azzjoni tal-Istati 

Membri waħedhom ma setgħetx tikseb armonizzazzjoni bħal din u għalhekk 

ekonomiji ta’ skala.  

1.5.3. Tagħlimiet meħuda minn esperjenzi simili fl-imgħoddi 

Jeżistu għadd ta’ inizjattivi rigward dan is-suġġett li huma importanti ħafna għall-

imballaġġ: Id-Direttiva Qafas dwar l-Iskart (WFD) tistabbilixxi kunċetti applikabbli 

orizzontalment relatati mal-ġenerazzjoni tal-iskart u l-immaniġġar tal-iskart, inkluż 

it-trattament tal-iskart, ir-riċiklaġġ u l-irkupru. Din toħloq il-ġerarkija tal-iskart, 

filwaqt li tagħti prijorità lill-prevenzjoni tal-iskart minflok l-użu mill-ġdid u/jew ir-

riċiklaġġ, sussegwentement ir-riċiklaġġ minflok għażliet oħra ta’ rkupru u r-rimi 

finali permezz tar-rimi fil-landfills. Barra minn hekk, din tobbliga lill-Istati Membri 

jkollhom stabbiliti Skemi ta’ Responsabbiltà Estiża tal-Produttur (EPR) li 

jiffunzjonaw, li jiżguraw li l-produtturi tal-prodotti jkollhom ir-responsabbiltà għall-

immaniġġar tal-istadju tal-iskart tal-prodotti tagħhom. Fil-Pjan ta’ Azzjoni dwar l-

Ekonomija Ċirkolari (CEAP), il-Kummissjoni ntrabtet li tivvaluta l-fattibbiltà tal-

armonizzazzjoni tas-sistemi għall-ġbir separat tal-iskart fl-Istati Membri. 

Id-Direttiva dwar il-Plastik li Jintuża Darba Biss (SUPD) tiffoka - fost prodotti oħra 

tal-plastik - anke fuq ċertu imballaġġ tal-plastik (eż. basktijiet, tazzi tax-xorb, 

kontenituri tal-ikel u tax-xorb inklużi fliexken) bil-fini ewlenija li tipprevjeni r-rimi 

tal-iskart u l-impatt ambjentali tiegħu. Din fiha projbizzjonijiet fuq il-prodotti, l-

obbligu għall-Istati Membri li jiżguraw il-ġbir separat għar-riċiklaġġ u li jnaqqsu l-

volum ta’ ċerti gruppi ta’ plastik li jintuża darba biss. Fl-aħħar nett, stabbiliet miri 

minimi ta’ kontenut riċiklat għall-fliexken tal-plastik tax-xorb li jintużaw darba biss.  

Att legali ieħor fir-rigward tal-imballaġġ tal-plastik huwa d-Deċiżjoni tal-2020 dwar 

ir-Riżorsi Proprji (ORD), li stabbiliet riżorsa proprja bbażata fuq l-iskart mill-

imballaġġ tal-plastik mhux riċiklat fi Stat Membru speċifiċi, irrispettivament minn 

jekk dan l-Istat Membru jilħaqx il-mira jew le. L-ORD toħloq inċentiv għall-Istati 

Membri biex jistabbilixxu miżuri biex jilħqu rati għoljin tar-riċiklaġġ għall-

imballaġġ tal-plastik. Din tagħti flessibbiltà lill-Istati Membri biex jiddeċiedu dwar l-

isforzi tagħhom sabiex ikollhom rati għoljin tar-riċiklaġġ tal-plastik f’konformità 

mad-WFD. 

Madankollu, il-PPWD hija l-istrument ewlieni fil-livell tal-UE li jittratta l-

introduzzjoni fis-suq tal-imballaġġ u r-rekwiżiti għat-tmiem il-ħajja tiegħu. Hemm 

ukoll dispożizzjonijiet dwar l-imballaġġ jew dispożizzjonijiet rilevanti għalih 

f’leġiżlazzjonijiet oħra tal-UE. Ir-rieżami tal-PPWD irriżulta fil-proposta ta’ 

Regolament komprensiv li jistabbilixxi rekwiżiti tas-sostenibbiltà għall-imballaġġ 

(riċiklabbiltà, imballaġġ b’bażi bijoloġika, kompostabbli u bijodegradabbli, l-użu ta’ 

kontenut riċiklat u sustanzi perikolużi fl-imballaġġ), li jittratta l-prevenzjoni u l-użu 

mill-ġdid tal-iskart mill-imballaġġ, it-tikkettar għall-ġbir separat, il-ġbir u r-riċiklaġġ 

tal-imballaġġ, is-sistemi ta’ rifużjoni tad-depożitu, ir-rekwiżiti tal-EPR u r-rekwiżiti 

relatati mal-akkwist pubbliku ekoloġiku fir-rigward tal-imballaġġ. 

1.5.4. Kompatibbiltà mal-Qafas Finanzjarju Pluriennali u sinerġiji possibbli ma’ strumenti 

xierqa oħra 

L-inizjattivi jaqgħu fil-qafastal-Patt Ekoloġiku Ewropew, li jiggwida l-istrateġija ta’ 

rkupru tal-UE. Il-Patt Ekoloġiku jirrikonoxxi l-vantaġġi tal-investiment fis-

sostenibbiltà kompetittiva tagħna billi tinbena Ewropa aktar ġusta, aktar ekoloġika u 

aktar diġitali. Dan jinkludi l-ekonomija ċirkolari, li hija l-ixprunatur ewlieni biex 

jiżdied l-irkupru tal-materjali u tittejjeb il-kwalità tal-materja prima sekondarja. 

L-appoġġ u l-impenn tal-Kummissjoni Ewropea fir-riċerka fil-qasam tal-ekonomija 

ċirkolari u b’mod partikolari d-disinn aħjar tal-imballaġġ u t-titjib tal-irkupru tal-

materjal huma espressi mill-għadd ta’ proġetti ffinanzjati fil-qafas tal-programm 

Orizzont 2020 (aktar minn 100 proġett) u l-kontribuzzjoni finanzjarja għall-

implimentazzjoni tagħhom (madwar EUR 500 miljun). Ir-riżultati ta’ dawn il-

proġetti se jappoġġaw u jippromwovu ċ-ċirkolarità u r-riċiklabbiltà tal-formati tal-

imballaġġ.  

1.5.5. Valutazzjoni tal-għażliet differenti ta’ finanzjament disponibbli, inkluż l-ambitu għar-

riallokazzjoni 

Teoretikament, setgħu ġew stabbiliti leġiżlazzjonijiet nazzjonali fl-Istati Membri. 

Madankollu, ma kien ikun hemm l-ebda garanzija ta’ applikazzjoni konsistenti 

madwar l-UE u inevitabbilment dan kien jikkontribwixxi għal frammentazzjoni 

ulterjuri tas-suq intern.  

Il-kompiti relatati mal-iżvilupp ta’ leġiżlazzjoni sekondarja fil-livell tal-UE ma 

jistgħux jiġu esternalizzati. 

1.6. Durata u impatt finanzjarju tal-proposta/tal-inizjattiva 

 durata limitata  

–  fis-seħħ minn [JJ/XX]SSSS sa [JJ/XX]SSSS  

–  Impatt finanzjarju minn SSSS sa SSSS għall-approprjazzjonijiet ta’ impenn u 

minn SSSS sa SSSS għall-approprjazzjonijiet ta’ pagament.  

 durata mhux limitata 

– Implimentazzjoni b’perjodu ta’ tnedija mill-2023 sal-2027 

– segwita minn operazzjoni fuq skala sħiħa. 

1.7. Mod(i) ta’ ġestjoni ppjanat/i2  

 Ġestjoni diretta mill-Kummissjoni 

–  mid-dipartimenti tagħha, inkluż mill-persunal tagħha fid-delegazzjonijiet tal-

Unjoni;  

–  mill-aġenziji eżekuttivi  

 Ġestjoni kondiviża mal-Istati Membri  

 Ġestjoni indiretta billi jiġu fdati kompiti ta’ implimentazzjoni baġitarja: 

–  lill-pajjiżi terzi jew lill-korpi nnominati minnhom; 

–  lill-organizzazzjonijiet internazzjonali u lill-aġenziji tagħhom (iridu jiġu 

speċifikati); 

–  lill-BEI u lill-Fond Ewropew tal-Investiment; 

–  lill-korpi msemmija fl-Artikoli 70 u 71 tar-Regolament Finanzjarju; 

–  lill-korpi tal-liġi pubblika; 

–  lill-korpi rregolati mil-liġi privata b’missjoni ta’ servizz pubbliku sakemm 

dawn jipprovdu garanziji finanzjarji adegwati; 

–  lill-korpi rregolati mil-liġi privata ta’ Stat Membru li jkunu fdati bl-

implimentazzjoni ta’ sħubija pubblika-privata u li jipprovdu garanziji finanzjarji 

adegwati; 

–  lill-persuni fdati bl-implimentazzjoni ta’ azzjonijiet speċifiċi fil-PESK skont it-

Titolu V tat-TUE, u identifikati fl-att bażiku rilevanti. 

                                                 

 

2 Id-dettalji tal-modi ta’ ġestjoni u r-referenzi għar-Regolament Finanzjarju jinsabu fuq is-sit BudgWeb: 

https://myintracomm.ec.europa.eu/budgweb/EN/man/budgmanag/Pages/budgmanag.aspx  

2. MIŻURI TA’ ĠESTJONI  

2.1. Regoli ta’ monitoraġġ u ta’ rapportar  

Speċifika l-frekwenza u l-kundizzjonijiet. 

Japplikaw regoli standard għal dan it-tip ta’ nefqa. 

2.2. Sistema/i ta’ ġestjoni u ta’ kontroll  

2.2.1. Ġustifikazzjoni tal-mod(i) ta’ ġestjoni, tal-mekkaniżmu/i għall-implimentazzjoni tal-

finanzjament, tal-modalitajiet ta’ pagament u tal-istrateġija ta’ kontroll proposta 

N/A – ara hawn fuq. 

2.2.2. Informazzjoni dwar ir-riskji identifikati u s-sistema/i ta’ kontroll intern stabbilita/i 

għall-mitigazzjoni tagħhom 

N/A – ara hawn fuq. 

2.2.3. Stima u ġustifikazzjoni tal-kosteffettività tal-kontrolli (proporzjon tal-“kostijiet tal-

kontroll ÷ il-valur tal-fondi relatati ġestiti”) u valutazzjoni tal-livelli mistennija tar-

riskju ta’ errur (mal-ħlas u fl-għeluq)  

N/A – ara hawn fuq. 

2.3. Miżuri għall-prevenzjoni ta’ frodi u ta’ irregolaritajiet  

Speċifika l-miżuri ta’ prevenzjoni u ta’ protezzjoni eżistenti jew previsti, eż. mill-Istrateġija Kontra l-

Frodi. 

N/A – ara hawn fuq. 

3. IMPATT FINANZJARJU STMAT TAL-PROPOSTA/TAL-INIZJATTIVA  

3.1. Intestatura/i tal-qafas finanzjarju pluriennali u l-linja/i baġitarja/i tan-nefqa 

affettwata/i  

 Linji baġitarji eżistenti  

Skont l-ordni tal-intestaturi tal-qafas finanzjarju pluriennali u tal-linji baġitarji.  

Intestatura 

tal-qafas 

finanzjarju 

pluriennali 

Linja baġitarja 
Tip ta’ 

 

nefqa 

Kontribuzzjoni  

Numru   

 

Diff./Mhux 

diff.
1 

mill-

pajjiżi tal-

EFTA
2 

 

mill-pajjiżi 

kandidati
3 

 

minn 

pajjiżi 

terzi 

skont it-tifsira tal-

Artikolu 21(2)(b) 
tar-Regolament 

Finanzjarju  

1 

03 02 05 Programm tas-Suq Uniku — 

Il-produzzjoni u t-tixrid ta’ statistika 

ta’ kwalità għolja dwar l-Ewropa 
Diff. LE LE LE LE 

3 
09 02 02 Ekonomija ċirkolari u 

kwalità tal-ħajja Diff. IVA LE /LE LE 

7 
20 01 02 01 – Rimunerazzjoni u 

gratifiki 
Mhux 

diff. 
LE LE LE LE 

7 20 02 01 01 Persunal bil-kuntratt Mhux 

diff. 
LE LE LE LE 

7 

20 02 01 03 – Ħaddiema taċ-ċivil 

nazzjonali assenjati temporanjament 

mal-istituzzjoni  

Mhux 

diff. 
LE LE LE LE 

7 
20 02 06 01 - Spejjeż ta’ missjonijiet u 

ta’ rappreżentanza  
Mhux 

diff. 
LE LE LE LE 

7 
20 02 06 02 – Laqgħat, gruppi ta’ 

esperti 
Mhux 

diff. 
LE LE LE LE 

 Linji baġitarji ġodda mitluba  

Mhux applikabbli 

                                                 

 

1 Diff. = Approprjazzjonijiet differenzjati / Mhux diff. = Approprjazzjonijiet mhux differenzjati. 
2 EFTA: Assoċjazzjoni Ewropea tal-Kummerċ Ħieles.  
3 Pajjiżi kandidati u, meta jkun applikabbli, kandidati potenzjali mill-Balkani tal-Punent. 

3.2. Impatt finanzjarju stmat tal-proposta fuq l-approprjazzjonijiet  

3.2.1. Sommarju tal-impatt stmat fuq l-approprjazzjonijiet operazzjonali  

–  Il-proposta/l-inizjattiva ma teħtieġx l-użu ta’ approprjazzjonijiet operazzjonali  

–  Il-proposta/l-inizjattiva teħtieġ l-użu ta’ approprjazzjonijiet operazzjonali, kif spjegat hawn taħt: 

miljuni ta’ EUR (għal tliet pożizzjonijiet deċimali) 

 

Intestatura tal-qafas finanzjarju  pluriennali  1 Suq uniku, innovazzjoni u diġitali 

 

DĠ: ESTAT 
  

2023 2024 2025 2026 
2027 u 

lil hinn 
TOTAL 

 Approprjazzjonijiet operazzjonali        

03 02 05 Programm tas-Suq Uniku — Il-

produzzjoni u t-tixrid ta’ statistika ta’ 

kwalità għolja dwar l-Ewropa 

Impenji (1) 0,090 0,090 0,090 0,125 0,140 0,535 

Pagamenti (2) 

0,090 0,090 0,090 0,125 0,140 0,535 

TOTAL tal-approprjazzjonijiet  
għad-DĠ ESTAT 

Impenji =(1) 
0,090 0,090 0,090 0,125 0,140 0,535 

Pagamenti =(2) 
0,090 0,090 0,090 0,125 0,140 0,535 

 

Sabiex jiġi appoġġat il-ġbir tad-data fil-qasam tal-imballaġġ u tal-iskart mill-imballaġġ, huma meħtieġa kuntratti ta’ servizz għall-metodoloġija u 

għall-validazzjoni, li jiżdiedu fil-volum fl-2026 u fl-2027 minħabba l-obbligu l-ġdid ta’ rapportar. Ir-riżultat mistenni ta’ dawn l-azzjonijiet huwa 

żieda fil-kwalità tad-data li mhux biss se tkun ta’ benefiċċju għall-imballaġġ u għall-iskart mill-imballaġġ u għall-basktijiet tal-plastik, iżda wkoll 

għar-riżorsa proprja tal-plastik 

Intestatura tal-qafas finanzjarju  pluriennali  3 Riżorsi naturali u ambjent 

 

DĠ: ENV 
  

2023 2024 2025 2026 
2027 u 

lil hinn 
TOTAL 

 Approprjazzjonijiet operazzjonali        

09 02 02 Ekonomija ċirkolari u kwalità tal-

ħajja 

Impenji (1) 0,500 0,500 0,500 0,200 0,400 2,100 

Pagamenti (2) 
0,500 0,500 0,500 0,200 0,400 2,100 

TOTAL tal-approprjazzjonijiet  
għad-DĠ ENV 

Impenji =(1) 
0,500 0,500 0,500 0,200 0,400 2,100 

Pagamenti =(2) 
0,500 0,500 0,500 0,200 0,400 2,100 

Il-kostijiet tad-DĠ ENV jirriżultaw mill-ħtiġijiet tal-akkwist għall-ġbir u għall-analiżi tad-data u dwar ir-riċiklabbiltà tat-tipi ta’ imballaġġ, l-

istabbiliment ta’ metodoloġija għall-kontenut riċiklat fl-imballaġġ tal-plastik eċċ. (madwar EUR 2,1 miljun għall-perjodu 2023-2027). 

 

– . 

 TOTAL tal-approprjazzjonijiet 

operazzjonali  

  2023 2024 2025 2026 2027 TOTAL 

Impenji (4) 0,590 0,590 0,590 0,325 0,540 2,635 

Pagamenti (5) 0,590 0,590 0,590 0,325 0,540 2,635 

TOTAL tal-approprjazzjonijiet  

skont l-INTESTATURA 1 sa 3  
tal-qafas finanzjarju pluriennali 

Impenji =4 
0,590 0,590 0,590 0,325 0,540 2,635 

Pagamenti =5 

0,590 0,590 0,590 0,325 0,540 2,635 

 

Intestatura tal-qafas finanzjarju  pluriennali  7 “Nefqa amministrattiva” 

Jenħtieġ li din it-taqsima timtela billi tintuża d-“data baġitarja ta’ natura amministrattiva” li, qabel kollox, trid tiġi introdotta fl-Anness tad-

Dikjarazzjoni Finanzjarja Leġiżlattiva (l-Anness V tar-regoli interni), li jittella’ fid-DECIDE għall-finijiet ta’ konsultazzjoni bejn is-servizzi. 

miljuni ta’ EUR (għal tliet pożizzjonijiet deċimali) 

 
  

2023 2024 2025 2026 
2027 u 

lil hinn 
TOTAL 

DĠ: ENV  

□ Riżorsi umani  0,644 0,732 0,732 0,817 0,817 3,742 

□ Nefqa amministrattiva oħra  0,484 0,484 0,484 0,484 0,484 2,420 

TOTAL TAD-DĠ ENV Approprjazzjonijiet  
1,128 1,216 1,216 1,301 1,301 6,162 

Huma meħtieġa tliet karigi AD (persunal eżistenti) għan-negozjar u għall-implimentazzjoni ġenerali tar-regolament u għall-ħidma preparatorja 

differenti u għall-abbozzar ta’ leġiżlazzjoni sekondarja skont l-iskadenzi proposti fir-Regolament dwar l-Imballaġġ u l-Iskart mill-Imballaġġ. 

Huma meħtieġa erba’ membri tal-persunal bil-kuntratt addizzjonali (żewġ SNEs u żewġ CAs) biex jitwettaq ix-xogħol tekniku, inklużi: 

- Rieżami kontinwu tal-iżviluppi tekniċi u ekonomiċi relatati mad-disponibbiltà tal-imballaġġ u tal-materjal;  

- Obbligi ta’ rapportar dwar il-miri tar-riċiklaġġ, il-ġbir ta’ ċerti formati tal-imballaġġ u l-konsum tal-basktijiet tal-plastik; 

- Rekwiżiti tar-riċiklabbiltà għal ċerti kategoriji ta’ imballaġġ;  

- Regoli armonizzati ta’ rapportar għal skemi ta’ responsabbiltà estiża ta’ rapportar;  

- Regoli armonizzati dwar il-kalkolu u l-verifika għall-kontenut riċiklat fl-imballaġġ; 

- Rieżami tal-miri tal-kontenut riċiklat fid-dawl tal-iżviluppi tekniċi u ekonomiċi; 

- Regoli ta’ armonizzazzjoni għar-rekwiżiti u għall-formati tat-tikkettar għas-separazzjoni mill-konsumatur, l-imballaġġ li jista’ jerġa’ jintuża, il-

kontenut riċiklat, il-kompostabbli u kodiċi QR u mezzi oħra tad-data diġitali;- Rieżami tal-eżenzjonijiet għar-restrizzjonijiet fuq is-sustanzi ta’ 

tħassib fl-imballaġġ; 

- Stabbiliment ta’ kriterji minimi obbligatorji għall-akkwist pubbliku ekoloġiku;  

2023 2024 2025 2026 
2027 u 

lil hinn 
TOTAL 

DĠ: ESTAT  

□ Riżorsi umani  0,157 0,157 0,242 0,242 0,242 1,040 

□ Nefqa amministrattiva oħra        

TOTAL TAD-DĠ ESTAT Approprjazzjonijiet  
0,157 0,157 0,242 0,242 0,242 1,040 

L-ESTAT bħalissa qiegħed jalloka nofs kariga AD għall-validazzjoni u għall-gwida metodoloġika tal-imballaġġ u tal-iskart mill-imballaġġ u tal-

basktijiet tal-plastik ħfief. Sabiex jiġu indirizzati l-bosta sfidi relatati mal-imballaġġ u mal-iskart mill-imballaġġ u mal-konsum tal-basktijiet tal-

plastik ħfief, hija meħtieġa statistika tal-kwalità bbażata fuq miżuri eżawrjenti u komparabbli madwar il-pajjiżi. Pereżempju, il-kejl tal-imballaġġ 

li jista’ jerġa’ jintuża f’sistemi ta’ ċirkwit miftuħ jippreżenta diversi sfidi tekniċi. Għall-fini tal-iżvilupp ta’ gwida metodoloġika aħjar u appoġġ 

tekniku u segwitu mal-Istati Membri, hemm bżonn ta’ nofs kariga AD addizzjonali mill-2023.  

Għall-iżvilupp u għall-istabbiliment tal-metodoloġija għall-obbligu ta’ rapportar addizzjonali dwar ir-riċiklabbiltà għall-2028, hija meħtieġa 

pożizzjoni ta’ CA mill-2025 ’il quddiem. 

 

TOTAL tal-approprjazzjonijiet  

skont l-INTESTATURA 7  
tal-qafas finanzjarju pluriennali  

(Total ta’ impenji = Total 

ta’ pagamenti) 

1,285 1,373 1,458 1,543 1,543 7,202 

miljuni ta’ EUR (għal tliet pożizzjonijiet deċimali) 

 
  

2023 2024 2025 2026 
2027 u 

lil hinn 
TOTAL 

TOTAL tal-approprjazzjonijiet  

skont l-INTESTATURI 1 sa 7  
tal-qafas finanzjarju pluriennali  

Impenji 1,875 1,963 2,048 1,868 2,083 9,837 

Pagamenti 
1,875 1,963 2,048 1,868 2,083 9,837 

3.2.2. Output stmat iffinanzjat bl-approprjazzjonijiet operazzjonali  

Approprjazzjonijiet ta’ impenn f’miljuni ta’ EUR (għal tliet pożizzjonijiet deċimali) 

Indika l-

objettivi u l-

outputs  

 

 

  
Sena  

N 

Sena  
N+1 

Sena  
N+2 

Sena  
N+3 

Daħħal is-snin kollha li hemm bżonn biex turi 

d-durata tal-impatt (ara l-punt 1.6) 
TOTAL 

OUTPUTS 

Tip
1
 

 

Kost 

medju L
e Kost L
e Kost L
e Kost L
e Kost L
e Kost L
e Kost L
e Kost 

Nru 

totali 

Kost 

totali 

OBJETTIV SPEĊIFIKU Nru 1
2
…                 

- Output                   

- Output                   

- Output                   

Subtotal tal-objettiv speċifiku Nru 1                 

OBJETTIV SPEĊIFIKU Nru 2 ...                 

- Output                   

Subtotal tal-objettiv speċifiku Nru 2                 

TOTALI                 

                                                 

 

1 L-outputs huma l-prodotti u s-servizzi li jridu jiġu pprovduti (eż.: l-għadd ta’ skambji ta’ studenti ffinanzjati, l-għadd ta’ kilometri ta’ toroq mibnija, eċċ.). 
2 Kif deskritt fil-punt 1.4.2. “Objettiv(i) speċifiku/speċifiċi…”  

3.2.3. Impatt stmat fuq l-approprjazzjonijiet amministrattivi tal-COM  

3.2.3.1. Sommarju tal-impatt stmat fuq l-approprjazzjonijiet amministrattivi 

–   Il-proposta/l-inizjattiva ma teħtieġx l-użu ta’ approprjazzjonijiet ta’ natura 

amministrattiva  

–  Il-proposta/l-inizjattiva teħtieġ l-użu ta’ approprjazzjonijiet ta’ natura 

amministrattiva, kif spjegat hawn taħt: 

3.2.3.2.  

miljuni ta’ EUR (għal tliet pożizzjonijiet deċimali) 

 
2023 2024 2025 2026 

2027 u lil 

hinn 
TOTAL 

 

INTESTATURA
 7  

tal-qafas 
finanzjarju 
pluriennali 

      

Riżorsi umani  
0,801 0,889 0,974 1,059 1,059 4,782 

Nefqa amministrattiva 

oħra  0,480 0,480 0,480 0,480 0,480 2,400 

Subtotal tal-
INTESTATURA 

7  
tal-qafas 

finanzjarju 
pluriennali  1,285 1,373 1,458 1,543 1,543 7,202 

 

Barra mill-
INTESTATURA 

71  
 

tal-qafas 
finanzjarju 
pluriennali  

 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

Riżorsi umani        

Nefqa oħra  
ta’ natura 
amministrattiva 

      

Subtotal  
barra mill-

INTESTATURA 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

Mhux 

applikabbli 

                                                 

 

1 Assistenza teknika u/jew amministrattiva u nefqa ta’ appoġġ għall-implimentazzjoni ta’ programmi 

u/jew ta’ azzjonijiet tal-UE (li qabel kienu l-linji “BA”), riċerka indiretta u riċerka diretta. 

7  
tal-qafas 

finanzjarju 
pluriennali  

 

TOTAL 
1,285 1,373 1,458 1,543 1,543 7,202 

L-approprjazzjonijiet meħtieġa għar-riżorsi umani u għal nefqa oħra ta’ natura amministrattiva se jiġu koperti mill-

approprjazzjonijiet tad-DĠ li diġà jkunu assenjati għall-ġestjoni tal-azzjoni u/jew li diġà jkunu ġew riassenjati fid-DĠ, 

flimkien, jekk ikun meħtieġ, ma’ kwalunkwe allokazzjoni addizzjonali li tista’ tingħata lid-DĠ tal-ġestjoni skont il-proċedura 

annwali ta’ allokazzjoni u fid-dawl tal-limitazzjonijiet baġitarji. 

3.2.3.3. Rekwiżiti stmati ta’ riżorsi umani  

–  Il-proposta/l-inizjattiva ma teħtieġx l-użu ta’ riżorsi umani.  

–  Il-proposta/l-inizjattiva teħtieġ l-użu ta’ riżorsi umani, kif spjegat hawn taħt: 

 

 

L-istima trid tiġi espressa f’unitajiet ekwivalenti għall-full-time 

 
2023 2024 2025 2026 

2027 u 

lil hinn 

20 01 02 01 (Kwartieri Ġenerali u Uffiċċji 

tar-Rappreżentanza tal-Kummissjoni) 
4  4  4  4  4  

20 01 02 03 (Delegazzjonijiet)           

01 01 01 01 (Riċerka indiretta)           

 01 01 01 11 (Riċerka diretta)           

Linji baġitarji oħra (speċifika)           

20 02 01 (AC, END, INT mill-“pakkett globali”) 2 3 4  5  5 

20 02 03 (AC, AL, END, INT u JPD fid-delegazzjonijiet)           

XX 01 xx yy zz 
2

 

 

           

           

01 01 01 02 (AC, END, INT - Riċerka indiretta)           

 01 01 01 12 (AC, END, INT - Riċerka diretta)           

Linji baġitarji oħra (speċifika)           

TOTAL 6 7 8  9 9 

XX huwa l-qasam ta’ politika jew it-titolu baġitarju kkonċernat. 

Ir-riżorsi umani meħtieġa se jiġu koperti mill-persunal tad-DĠ li diġà jkun assenjat għall-ġestjoni tal-azzjoni 

u/jew li diġà jkun ġie riassenjat fid-DĠ, flimkien, jekk ikun meħtieġ, ma’ kwalunkwe allokazzjoni addizzjonali li 

tista’ tingħata lid-DĠ tal-ġestjoni skont il-proċedura annwali ta’ allokazzjoni u fid-dawl tal-limitazzjonijiet 

baġitarji. 

Deskrizzjoni tal-kompiti li jridu jitwettqu: 

                                                 

 

2 Sottolimitu għall-persunal estern kopert minn approprjazzjonijiet operazzjonali (li qabel kienu l-linji 

“BA”). 

Uffiċjali u persunal temporanju 
DĠ ENV: Huma meħtieġa tliet karigi AD (persunal eżistenti) għan-negozjar u għall-

implimentazzjoni ġenerali tar-regolament u għall-ħidma preparatorja differenti u 

għall-abbozzar ta’ leġiżlazzjoni sekondarja skont l-iskadenzi proposti fir-Regolament 

dwar l-Imballaġġ u l-Iskart mill-Imballaġġ.  

DĠ ESTAT: Il-persunal li jkejjel l-imballaġġ li jista’ jerġa’ jintuża f’sistemi ta’ 

ċirkwit miftuħ li jippreżenta diversi sfidi tekniċi. Għall-fini tal-iżvilupp ta’ gwida 

metodoloġika aħjar u appoġġ tekniku u segwitu mal-Istati Membri, hemm bżonn ta’ 

nofs kariga AD addizzjonali mill-2023. L-appoġġ għall-IT huwa żgurat minn servizzi 

orizzontali fl-unità ESTAT.E.2, li huma stmati li huma 1/20 ta’ kariga AST għall-ġbir 

ta’ data dwar l-imballaġġ u l-iskart mill-imballaġġ u l-basktijiet tal-plastik ħfief.  

  

  
2023  2024  2025  2026  2027  
1 AD (0,5 eżistenti, 

0,5 ġdida) 
0,05 AST (eżistenti)  

1 AD (0,5 eżistenti, 0,5 

ġdida) 
0,05 AST (eżistenti)  

1 AD (0,5 eżistenti, 0,5 

ġdida) 
0,05 AST (eżistenti)  

1 AD (0,5 eżistenti, 0,5 

ġdida) 
0,05 AST (eżistenti)  

1 AD (0,5 eżistenti, 

0,5 ġdida) 
0,05 AST (eżistenti)  

  

 
 

Persunal estern Il-pożizzjonijiet END (eżistenti) u CA (addizzjonali) huma meħtieġa biex jitwettaq ix-

xogħol tekniku, li jappoġġa t-tħejjija ta’ atti relatati ma’:  

 Obbligi ta’ rapportar dwar il-miri tar-riċiklaġġ, il-ġbir ta’ ċerti formati 

tal-imballaġġ u l-konsum tal-basktijiet tal-plastik” 

 Rekwiżiti tar-riċiklabbiltà għal ċerti kategoriji ta’ imballaġġ;  

 Regoli armonizzati ta’ rapportar għal skemi ta’ responsabbiltà estiża 

għar-rapportar;  

 Regoli armonizzati dwar il-kalkolu u l-verifika għall-kontenut riċiklat fl-

imballaġġ; 

 Rieżami tal-miri tal-kontenut riċiklat fid-dawl tal-iżviluppi tekniċi u 

ekonomiċi; 

 Regoli ta’ armonizzazzjoni għar-rekwiżiti u għall-formati tat-tikkettar 

għas-separazzjoni mill-konsumatur, l-imballaġġ li jista’ jerġa’ jintuża, il-

kontenut riċiklat, il-kompostabbli u l-kodiċi QR u mezzi oħra tad-data 

diġitali; 

 Rieżami tal-eżenzjonijiet għar-restrizzjonijiet fuq sustanzi ta’ tħassib fl-

imballaġġ; 

 Stabbiliment ta’ kriterji minimi obbligatorji għall-akkwist pubbliku 

ekoloġiku;  

L-eżekuzzjoni ta’ dawn il-kompiti tirrikjedi erba’ membri tal-persunal bil-kuntratt 

addizzjonali, żewġ SNEs u tliet CAs (huwa allokat CA wieħed għall-ESTAT)  

3.2.4. Kompatibbiltà mal-qafas finanzjarju pluriennali attwali  

Il-proposta/l-inizjattiva: 

–  tista’ tiġi ffinanzjata kompletament permezz ta’ riallokazzjoni fl-intestatura 

rilevanti tal-Qafas Finanzjarju Pluriennali (QFP). 

–  teħtieġ l-użu tal-marġni mhux allokat taħt l-intestatura rilevanti tal-QFP u/jew 

l-użu tal-istrumenti speċjali ddefiniti fir-Regolament dwar il-QFP. 

–  teħtieġ reviżjoni tal-QFP. 

3.2.5. Kontribuzzjonijiet ta’ partijiet terzi  

Il-proposta/l-inizjattiva: 

–  ma tipprevedix kofinanzjament minn partijiet terzi 

–  tipprevedi l-kofinanzjament minn partijiet terzi kif stmat hawn taħt: 

Approprjazzjonijiet f’miljuni ta’ EUR (għal tliet pożizzjonijiet deċimali) 

 
Sena  

N
1
 

Sena  
N+1 

Sena  
N+2 

Sena  
N+3 

Daħħal is-snin kollha li hemm 

bżonn biex turi d-durata tal-

impatt (ara l-punt 1.6) 

Total 

Speċifika l-korp ta’ 

kofinanzjament  
        

TOTAL tal-

approprjazzjonijiet 

kofinanzjati  

        

  

 

 

                                                 

 

1 Is-Sena N hija s-sena li fiha tibda l-implimentazzjoni tal-proposta/tal-inizjattiva. Issostitwixxi l-“N” bl-

ewwel sena ta’ implimentazzjoni prevista (pereżempju: 2021). Agħmel l-istess għas-snin ta’ wara. 

3.3. Impatt stmat fuq id-dħul  

–  Il-proposta/l-inizjattiva ma għandha l-ebda impatt finanzjarju fuq id-dħul. 

–  Il-proposta/L-inizjattiva għandha l-impatt finanzjarju li ġej: 

–  fuq ir-riżorsi proprji  

–  fuq dħul ieħor 

– indika, jekk id-dħul hux assenjat għal-linji tan-nefqa  

miljuni ta’ EUR (għal tliet pożizzjonijiet 

deċimali) 

Linja baġitarja tad-dħul: 

Approprjazzjo

nijiet 

disponibbli 

għas-sena 

finanzjarja 

kurrenti 

Impatt tal-proposta/tal-inizjattiva
2
 

Sena  
N 

Sena  
N+1 

Sena  
N+2 

Sena  
N+3 

Daħħal is-snin kollha li hemm bżonn biex 

turi d-durata tal-impatt (ara l-punt 1.6) 

Artikolu ………….         

Għal dħul assenjat, speċifika l-linja/i baġitarja/i tan-nefqa affettwata/i. 

Mhux applikabbli. 

Rimarki oħra (eż. il-metodu/il-formula li ntużaw biex jiġi kkalkolat l-impatt fuq id-dħul jew 

kwalunkwe informazzjoni oħra). 

                                                 

 

2 Fir-rigward tar-riżorsi proprji tradizzjonali (id-dazji doganali, l-imposti fuq iz-zokkor), l-ammonti 

indikati jridu jkunu ammonti netti, jiġifieri ammonti grossi wara t-tnaqqis ta’ 20 % għall-kostijiet tal-

ġbir. 

